
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 
ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᖅᔪᐊᖏᓐᓂᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᖅᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕌᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 27, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐅᖃᖅᑎ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᖅᐲᑦ? ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, 
ᓄᓇᕗᑦᒥᐅᑕᓕᒫᑦᑎᐊᑦ.  
 
ᑲᑎᒪᔾᔪᑎᑦᑎᓐᓂ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 209 - 3(2): ᓯᕗᓕᖅᑎ ᐋᕆᐊᒃ ᐅᐸᔅᓯᒪᖏᓐᓂᖓ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒃᑯᐊᓗ ᐅᓐᓄᓴᒃᑰᑦᑐᒋᑦ ᑲᖏᖅᖠᓂᕐᒥ, ᑐᓵᔪᓕᒫᑦ. ᐊᒻᒪ, ᐅᖃᖅᑏ, 
ᐅᖃᐅᓯᒍᒪᔭᒋᑦ ᐅᓇ ᓯᕗᓕᖅᑎᕗᑦ ᑕᒫᓃᒍᓐᓇᔾᔭᖐᒻᒪᑦ, ᓯᕗᓕᖅᑎ, ᐄᕙ ᐋᕆᐊᒃ, ᒫᓐᓇ ᐊᐅᓪᓚᖅᓯᒪᖕᒪᑦ. 
ᐱᔭᕆᐊᖃᖅᑕᖏᑦ ᐱᑦᔪᑎᒋᓪᓗᒋᑦ, ᑲᑎᒪᔪᓅᓐᖓᐅᓯᒪᒻᒪᑦ ᑲᖏᖅᖠᓂᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 210 - 3(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓗᐊᕋ ᐅᓪᓗᕆᐊᖅ ᒎᑦᑎᐊᐃ, 

ᐃᓕᓐᓂᐊᖅᐸᑦᑕᓄᑦ ᐃᑲᔫᓯᐊᖅ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ ᓄᓇᕗᑦᒥᐅᓪᓗ.  
 
(ᑐᓵᔨᒃᑯᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᑐᓂᓯᔭᐅᕋᑖᓚᐅᖅᑐᒥᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᓐᑯᖏᓐᓄᑦ. ᓗᐊᕋ ᐅᓪᓗᕆᐊᖅ ᒎᑦᑎᐊᐃ, ᐃᓕᓐᓂᐊᖅᐸᑦᑕᓄᑦ ᐃᑲᔫᓯᐊᖅᐸᑦᑐ, 
ᑕᐃᐋᓐ ᐃᔭᒍ, ᖃᒪᓂᖅᑐᐊᕐᒥᐅᖅ. ᑕᐃᐋᓐ, ᐊᕐᕌᒍ ᐊᐃᑉᐸᖓᓂ ᐃᓕᓐᓂᐊᓕᖅᑐᖅ ᐋᓐᓂᐊᓯᐅᖅᑎᔅᓴᐅᓂᕐᒧᑦ 
ᓄᓇᕗᑦ ᓯᓚᑦᑐᕐᓴᖅᕕᖓᓂ ᐃᖃᓗᓐᓂ. $5,000-ᓂᒃ ᐃᑲᔫᓯᐊᖅᑎᑕᐅᔪᖅ ᐊᑭᓕᐅᑎᔅᓴᖓᓂᒃ ᐃᓕᓐᓂᐊᕐᓂᖓᓄᑦ.  
 
ᐅᖃᖅᑏ, ᐊᕐᕌᒍ ᓯᕗᓪᓕᖅᐹᖓᓂ ᑕᐃᐋᓐ ᐊᖓᔪᖅᑳᖅᑖᕆᔭᐅᓚᐅᖅᑐᖅ ᐃᓕᓐᓂᐊᖃᑎᖓᑕ ᑲᑎᒪᔨᖏᓐᓄᑦ. ᐊᒻᒪ 
ᐊᐅᓚᑦᓯᔨᐅᖃᑦᑕᖅᑐᓂ ᐅᖁᒪᐃᑦᑐᖅᔪᐊᕐᒪᕆᐊᓗᓐᓂᒃ ᐃᓕᓐᓂᐊᕐᕋᓗᐊᖅᑐᑎᒃ. ᑕᐃᐋᓐ ᑕᐃᒫᑦᑕᐅᖅ 
ᓄᓇᕗᑦᒥᐅᑕᑎᑐᑦ ᐊᒃᓱᕈᓐᓇᑐᒃᑰᖃᑦᑕᕐᓂᑰᒐᓗᐊᕐᕋᒪ, ᑕᐃᒪᐃᒃᑲᓗᐊᖅᑐᓂ, ᐃᑲᔪᖅᓯᒪᔪᒋᐊᓪᓚᐅᒻᒪᑦ 
ᐃᓕᓐᓂᐊᖅᕕᐊᓗᒻᒥ ᐃᓕᓐᓂᐊᕐᕇᒻᒪᕆᑦᑐᓂ ᐃᑲᔪᖅᐸᑦᑐᓂ ᓄᓇᖅᑲᑎᒥᓂᒃ ᐊᑭᓕᖅᓱᖅᑕᐅᒐᓂ. 
 
ᐅᖃᖅᑏ, ᑕᐃᐋᓐ ᑖᒃᑯᓄᖓ ᓄᓇᕗᑦᒥᐅᓄᑦ ᒪᒃᑯᑦᑐᓄ ᐊᑐᐃᓐᓇᐅᕙᑦᑐᓂ ᐊᑐᐃᓐᓇᖃᕋᓱᐊᖅᐸᑦᒪᑦ ᓄᓇᕗᑦᒥ 
ᒪᒃᑯᑦᑐᑦ ᑲᓇᑕᐅᑉ ᓯᓚᑖᓄᑦ ᓂᐅᕐᕈᖃᑦᑕᕐᓂᖓ ᐊᒻᒪᓗ ᓄᓇᕗᑦ ᓯᕗᓂᒃᓴᕗᒥ. ᑕᐃᐋᓐ ᑖᓐᓇ ᐊᑭᓕᖅᓱᖅᑕᐅᒐᓂ 
ᐃᑲᔪᖃᑦᑕᓕᓂᐅᒐᒥ ᐋᓐᓂᐊᓯᐅᖅᑎᔅᓴᐅᓂᕐᒥᒃ ᖃᐅᔨᕚᓪᓕᓚᐅᖅᓯᒪᔪᖅ. ᑖᓐᓇ ᓱᓕ ᓄᓇᕗᑦ, Northern Youth 
Abroad-ᖑᓂᕋᖅᑕᐅᖃᑦᑕᑐᒃᑯᑦ ᐋᖅᑭᒃᓱᐃᖃᑕᐅᖃᑦᑕᖅᑐᖅ. ᑕᐃᐋᓐ ᖃᒪᓂᖅᑐᐊᕐᒧᑦ ᐅᑎᓛᖅᑐᖅ ᐱᔭᕇᑐᐊᕈᓂ 

ᐃᓕᓐᓂᐊᖅᑕᒥᓂᒃ. ᑕᐃᐋᓐᓗ ᑖᓐᓇ ᓇᓗᓐᖏᑦᓯᐊᖅᑐᓂ ᐅᔭᕋᓐᓂᐊᕐᓂᓕᕆᑕᖃᑦᑎᓪᓗᒍ ᐋᓐᓂᐊᖅᑐᓕᕆᔩᑦ 
ᐊᑐᖅᑕᐅᓂᖅᓴᐅᓚᖓᓕᕐᒪᑕ. 
 
ᐅᖃᖅᑏ, 2001-ᒥᓂᑦ ᑯᐊᐳᕋᐃᓴᓐᑯᑦ ᐃᓕᓐᓂᐊᕐᕈᑎᔅᓴᓄᑦ ᐃᑲᔫᑎᔅᓴᓂᒃ ᐃᖅᑲᐅᒪᔾᔪᑎᒋᔭᐅᓪᓗᑎᑐᒃ ᓗᐊᕋ 
ᐅᓪᓗᕆᐊᖅ ᒍᑦᓯᐊᐃ ᐊᓂᕐᓂᖃᕈᓐᓃᓚᐅᖅᓯᒪᔪᖅ 2000-ᒥ ᑕᕝᕙᓐᖓᑳᓪᓚᒃ ᐃᖅᑲᐅᒪᓪᓗᒍ. ᓄᓇᕗᑦᒥᐅᑦ 
ᐃᖅᑲᐅᒪᔪᒃᓴᐅᒻᒪᑦ ᒥᔅ ᒍᑦᓯᐊᐃ ᓄᓇᕗᑦᒥ ᐆᒪᖅᑯᑎᓕᕆᓂᕐᒧᑦ ᐊᐅᓚᔪᓐᓇᐅᑎᓂᒃ ᐋᖅᑭᒃᓱᐃᖃᑕᐅᓚᐅᖅᓯᒪᒻᒪᑦ 
ᓄᓇᑦᓯᐊᕐᒥ ᕿᒪᕉᑎᓕᖅᑎᓪᓗᑕ. ᑖᒃᑯᐊᓗ ᐃᑲᔫᑎᔅᓴᖏᑦ ᐃᓕᑕᕆᔭᐅᓂᖓᓄᑦ ᑐᓂᓯᔭᐅᖃᑦᑕᖅᑐᑦ. 
 
ᐅᖃᖅᑏ, ᑖᒃᑯᐊ ᐊᒃᓱᕈᑦᓯᐊᖅᑐᑎᒃ ᐃᓅᓱᒃᑐᑦ, ᒪᒃᑯᑦᑐᑦ ᖁᕕᐊᒋᒐᑦᑎᒍ ᐊᔪᐃᓐᓇᖃᑦᑕᕐᓂᖏᓐᓂᒃ 
ᐃᓕᓐᓂᐊᕐᕋᓱᑦᑎᓪᓗᒋᑦ ᖁᕝᕙᓯᓐᓂᖅᓴᓂᒃ. ᐃᖅᑲᐅᒪᓂᒃᑯᑦ, ᒥᔅ ᒍᑦᓯᐃᐊ, ᑕᐃᐋᓐ ᐃᔭᒍ ᑐᓂᓯᔭᐅᓂᐊᕐᖓᑦ 
ᐃᑲᔫᓯᐊᓂᒃ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᑉ ᐅᖃᐅᓯᖏᑦ. Hᐊᓐᑕ ᑐᑐ.  
 
ᐊᖓᔪᖅᑳᑉ ᐅᖃᐅᓯᖓ 211 - 3(2): ᐊᕕᑦᑐᖅᓯᒪᔪᓂᒃ ᐃᓕᓴᐃᔩᑦ ᐊᖓᔪᖅᑳᖏᑦ ᑲᑎᒪᕕᔾᔪᐊᕐᓂᖏ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᔪᒪᓪᓗᖓ ᐊᕐᕌᒍᒫᖅ ᐃᓕᓐᓂᐊᕐᓂᓕᕆᓕᔨᐅᔪᓂᒃ 
ᐊᐅᓚᑦᑎᔨᐅᖃᑦᑕᖅᑐᓂᒃ ᑲᑎᖃᑦᑕᕐᒪᑕ ᓄᓇᕗᒻᒥ ᐃᓕᓐᓂᐊᕐᓂᖅ ᐱᕚᓪᓕᖁᓪᓗᒍ. ᐊᕕᑦᑐᖅᓯᒪᔪᓂᒃ ᐃᓕᓴᐃᔩᑦ 
ᐊᖏᔪᖅᑳᖏᑦ ᑲᑎᒪᕕᔾᔪᐊᖃᑦᑕᕐᓂᖏᑕ ᐱᒻᒪᕆᐅᒻᒪᑦ ᐃᓕᓐᓂᐊᕐᕕᓄᑦ ᓯᕗᓕᖅᑎᕆᔭᐅᓂᖏᓐᓄᑦ ᐱᐅᓛᒃᑯᓪᓗ 
ᐊᑲᐅᓛᒃᑯᓪᓗ ᐃᖅᑲᓇᐃᔭᖃᑎᒌᑦᑎᐊᑲᓐᓂᖁᓪᓗᒋᑦ. 
 
ᓯᑎᐱᕆ 21-30-ᒧᑦ, ᐊᖏᔪᖅᑲᐅᑏᑦ ᐃᓕᓐᓂᐊᕐᕕᓐᓄᑦ ᕿᑎᕐᒥᐅᓂᑦ, ᑭᕙᓪᓕᕐᒥ, ᕿᑭᖅᑕᓗᒻᒥᓗ 
ᓄᓇᖁᑎᖏᓐᓂᒃ ᑕᒪᐅᖓ ᑲᑎᓚᐅᕐᒪᑕ. ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒥ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑎᑦᓴᐃᑦ ᐃᓗᓕᖏᓐᓄᑦ ᐃᑲᔪᖅᑐᑐᓪᓗ ᓄᓇᓖᑦ ᐊᕕᑦᑐᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓂᒃ, ᐊᓯᖏᓐᓂᓪᓗ.  
 
ᐅᖃᖅᑏ, ᑖᒃᑯᐊ ᑲᑎᒪᕕᔾᔪᐊᕐᓃᑦ ᐊᑦᓱᐊᓗᒃ ᑲᑎᒃᑲᓐᓂᕈᑕᐅᖃᑦᑕᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑐᕌᕈᒪᔭᖏᓐᓂᒃ 
ᑲᔪᓯᑎᑦᓯᔨᐅᓂᖏᓐᓄᑦ ᐱᓕᒻᒪᓴᖅᐸᑦᑐᑎᒃ. ᐊᒻᒪᓗ ᓴᙱᔪᒥᒃ ᑐᙵᕕᖃᑦᓯᐊᖁᓪᓗᒍ ᐃᓕᖅᑯᓯᕗᑦ 
ᐅᖃᐅᓯᕐᖓᐅᑎᕗᑦ ᐱᐅᓯᑐᖃᖅᐳᓪᓗ. ᑖᒃᑯᐊ ᖃᐅᑕᒫᑦᓯᐊᖅ ᑲᑎᒪᕕᔾᔪᐊᖃᑕᐅᓚᐅᕐᒪᑕ ᖁᕐᓗᖅᑑᒥ, 
ᖃᒪᓂᑦᑐᐊᒥ, ᒥᑦᑎᒪᑕᓕᒻᒥᓗ ᑖᒃᑯᐊ ᐱᓕᕆᐊᕆᓯᒪᔭᖏᑦ ᑲᑐᔾᔨᖃᑎᒌᑦᓯᐊᖅᑐᐊᓘᒻᒪᑕ ᓯᕗᓕᖅᑎᒋᔭᐅᔪᑦ, 
ᐊᔪᐃᓐᓇᑦᓯᐊᖃᑦᑕᖅᑎᓪᓗ, ᑲᔪᖏᑦᓯᐊᖅᑐᑎᓪᓗ. ᑖᒃᑯᐊ ᑐᓴᒐᑦᓴᐃᑦ ᐊᑐᐊᒐᖅ ᐱᐅᓯᖏᓪᓗ 
ᐃᓄᑦᑎᑑᓕᖅᑎᑕᐅᓛᖅᑐᑦ ᑐᓴᖅᑕᐅᓛᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐲᑕ ᑕᑉᑑᓇ.  
 
ᐊᖓᔪᖅᑳᑉ ᐅᖃᐅᓯᖓ 212 - 3(2): ᐊᔪᖅᓴᕈᓐᓃᑎᑦᑎᑲᓐᓂᕋᓱᐊᕐᓂᖅ ᐃᓄᑐᐃᓐᓇᕐᓂᑦ ᐃᓚᐅᑎᑦᑎᓂᒃᑯᑦ 

(ᑕᑉᑑᓇ) 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᖁᕐᓗᖅᑑᕐᒥᐅᑦ ᓄᓇᕗᒻᒥᐅᓪᓗ 
ᐃᖅᑲᓇᐃᔭᖃᑎᒃᑲᓗ. 
 
ᐅᖃᖅᑏ, ᑐᓴᖅᑎᑦᑎᔪᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ ᓄᕕᐱᕆ 01, 2010-ᖑᓕᖅᐸᑦ ᓄᓇᕗᒻᒥ ᓄᓇᕗᒻᒥᐅᓂᒃ 
ᐅᖃᖃᑎᖃᖅᐸᓪᓕᐊᓂᐊᓕᕐᒪᑕ ᑲᑎᒪᕕᔾᔪᐊᑎᑦᑎᑲᑕᓐᓂᒃᑯᑦ ᖃᓄᖅ ᐊᔪᕐᓴᕈᓐᓃᑲᓐᓂᕈᓐᓇᕐᒪᖔᑕ ᓄᓇᕗᒻᒥ. 

ᐅᔾᔨᕈᓱᑦᑐᑦᓴᐅᒐᑦᓯ ᓯᕗᓕᖅᑎ ᐋᕆᐊᖅ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᑦ, ᔭᐃᒥᓯ ᐃᑦᑐᓗᒃ, 
ᑎᑎᕋᖃᑎᒌᓚᐅᕐᒪᑎᒃ ᖃᓄᖅᑑᕈᑎᖃᕋᓱᐊᖅᑐᑎᒃ ᑕᒪᓐᓇ ᐅᐸᓗᖓᐃᔭᖅᑕᐅᕙᓪᓕᐊᓂᖓ ᓄᓇᕗᒻᒥ 
ᐊᔪᕐᓴᕈᓐᓃᐸᓪᓕᐊᓂᕐᒧᑦ ᐸᕐᓇᐅᑦ. 
 
ᑖᓐᓇ ᐱᖓᓲᓕᖓᓗᓂ ᑲᒪᒋᓚᖓᒐᑦᑎᒍ ᓄᓇᓕᓐᓂᑦ ᐅᖃᖃᑎᖃᖅᐸᓪᓗᑕ ᐊᕕᑦᑐᖅᓯᒪᔪᑦ 
ᑲᑎᒪᕕᔾᔪᐊᖅᑎᑕᐅᓂᖏᑎᒍᑦ. ᐊᒻᒪᑦᑕᐅᖅ ᑭᖑᓪᓕᐹᖅᓯᐅᒻᒥᑦ ᑲᑎᒪᕕᔾᔪᐊᕐᓂᖃᓛᖅᑐᐃᑦ ᖃᓄᖅᑑᕈᑕᐅᑎᓪᓗᒋᑦ 
ᐊᔪᕐᓴᕈᓐᓃᐸᓪᓕᐊᓂᖅ. ᐱᒋᐊᕐᓗᒍ ᓄᕕᐱᕆᒥ ᑖᒃᑯᐊ ᑕᖅᑭᓂᒃ ᑎᓴᒪᓂᒃ ᐊᒡᒋᖅᑐᓂᒃ ᓄᓇᕗᒻᒥ 
ᐅᖃᖃᑎᒋᔭᐅᕙᓪᓕᐊᓚᖓᒻᒪᑕ ᖃᓄᖅ ᐃᓱᒪᒋᔭᒻᒪᖔᔾᔪᒃ ᐊᔪᕐᓴᕐᓂᖅ ᓱᒃᑯᐊᕿᖃᑦᑕᕐᓂᖅ. 
 
ᐊᒻᒪᓗ, ᑖᒃᑯᐊ ᐃᓱᒪᔅᓴᖅᓯᐅᕈᑏᑦ ᑐᓴᖅᑕᐅᕙᓪᓕᐊᔪᑦ ᓄᓇᓕᓐᓂᑦ ᓴᖅᑭᑕᐅᓛᖅᑐᑦ ᐅᖃᐅᓯᒋᔭᐅᓚᐅᖅᑎᓪᓗᒋᑦ 
ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥ, ᒥᑦᑎᒪᑕᓕᒻᒥ, ᐃᖃᓗᓐᓂᓗ. ᑖᒃᑯᐊ ᑲᑎᙵᓕᖅᑲᑕ ᐅᖃᖃᑎᒌᓐᓂᖅ 
ᐋᔩᖃᑎᒌᓐᓂᒃᑯᑦ ᑲᑎᒪᓕᖅᐸᑕ ᓇᓖᕌᕈᑎᔅᓴᓂᒃ ᕿᒥᕐᕈᓛᖅᑐᑦ. ᓇᓖᕌᕈᑎᑦᓴᐃᑦ ᐃᓱᒪᔅᓴᖅᓯᐅᕈᑕᐅᖁᔭᐅᔪᑦ 
ᒐᕙᒪᒃᑯᓐᓄᑦ ᓄᓇᕗᑦ ᑐᙵᕕᒃᑯᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ ᐃᓕᓐᓂᐊᕐᓂᓕᕆᓂᕐᒥ ᐱᖃᑕᐅᖃᑦᑕ ᐃᓛ 
ᐊᔪᕐᓴᖅᑐᓕᕆᓂᕐᒥ ᐱᖃᑕᐅᖃᑦᑕᖅᑐᓂᒃ ᖃᓄᖅᑑᕈᑎᒋᔭᐅᓚᖓᒻᒪᑦ. ᑖᓐᓇᓗ ᐃᓱᒪᓕᐅᕈᑎᒋᓛᕋᑦᑎᒍ ᐸᕐᓇᐅᑦ 
ᐊᔪᕐᓴᕈᓐᓃᑎᑦᑎᓇᓱᓐᓂᕐᒧᑦ. ᐊᐅᔭᐅᓛᖅᑐᒥ ᑲᑎᒪᔾᔪᑕᐅᓛᕆᓪᓗᓂ ᐃᖃᓗᓐᓂ.  
 
ᐅᖃᖅᑏ, ᑖᒃᑯᐊ ᐃᓅᖃᑎᑦᑎᓐᓂᒃ ᐅᖃᖃᑎᖃᖅᐸᓪᓕᐊᓂᖅ ᐱᒋᐊᖅᐸᓪᓕᐊᔭᕆᐊᖃᕐᒪᑦ. ᑕᐃᒫᓪᓗ ᐊᔪᕐᓴᕐᓂᖅ 
ᑭᓯᐊᓂ ᐊᔪᕐᓴᕈᓐᓃᖅᐹᓪᓕᕈᓐᓇᕐᖓᑕ ᖃᓄᖅᑑᖃᑎᒌᑦᓯᐊᕈᑦᑕ ᐃᓅᖃᑎᒌᓕᒫᖑᓪᓗᑕ ᓄᓇᕗᒻᒥᐅᑕᐅᓗᑕ. 
ᑲᑐᔾᔨᖃᑎᒌᑦᓯᐊᕈᑦᑕ ᓇᓗᓇᙱᑦᑐᖅ ᑕᒪᑉᑕ ᐊᖅᑯᑎᒋᓗᒍ ᐊᔪᕐᓴᕈᓐᓃᖅᐹᓪᓕᕈᓐᓇᖅᑐᖅ.  
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 213 - 3(2): ᓯᕗᓪᓕᖅᐹᖅ ᓄᓇᕗᒻᒥ ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃ 

ᒪᑐᐃᖓᓕᖅᑐᖅ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. Hᐊᓘᕈᒪᓪᓗᒋᑦ ᑕᐃᒃᑯᐊᑦᑕᐅᖅ 
ᓂᕈᐊᖅᑕᐅᕕᒋᓯᒪᔭᕐᓂᒃ ᓄᓇᕗᒻᒥᐅᓪᓗ. ᐊᒻᒪᑦᑕᐅᖅ, ᑖᒃᑯᐊ Hᐊᐱ ᐋᓂᕘᓱᕆᖅᐸᑦ ᓇᓪᓕᐅᓂᖅᓯᐅᓕᕋᑦᑕ 
ᐊᕐᕌᒎᓂᒃ ᒪᕐᕉᓐᓂᒃ ᓂᕈᐊᖅᑕᐅᓚᐅᖅᓯᒪᓪᓗᑕ, ᐅᐱᒋᔪᒪᓪᓗᓯ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᔾᔨᓇᑦᑎᐊᖅᑐᒥᒃ ᖃᐅᔨᑎᑦᑎᒍᒪᓪᓗᖓ ᑕᐃᒃᑯᐊ ᓄᓇᕗᒻᒥᐅᑦ 
ᑕᑯᓐᓇᖑᐊᓚᐅᖅᓯᒪᔭᖓ ᐊᕐᕌᒍᓂᑦ ᐊᒥᓱᓂᑦ ᐊᓂᒍᖅᑐᓂᑦ, ᐱᓐᖑᖅᑎᑕᐅᒻᒪᑦ - ᑖᓐᓇ ᓄᓇᕗᒻᒥ 
ᐃᖅᑲᓇᐃᔭᕆᐅᖅᓴᓯᓐᓈᑦ ᐃᓕᓐᓂᐊᕐᕕᒃ ᒪᑐᐃᕐᒪᑦ ᐊᑐᖅᑕᐅᓂᐊᓕᖅᑐᓂᓗ. ᑖᒃᑯᐊ ᒪᑯᑦᑐᖁᑎᕗᑦ 
ᓄᓇᕗᒻᒥᐅᑕᐃᑦ ᐊᖏᕋᖏᑕ ᖃᓂᒋᓂᖅᓴᕆᔭᖓᓂᑦ ᐃᓕᓐᓂᐊᕈᓐᓇᖅᓯᓂᐊᓕᕐᒪᑕ ᓯᓚᑦᑐᓴᕐᕕᒻᒥᑦ ᐃᓕᖅᑯᓯᖏᑕᑦ 
ᑐᓐᖓᕕᖏᑦ ᒪᓕᓪᓗᒍ. 
 
ᐊᒻᒪ ᑖᒃᑯᐊ ᐸᐃᑉᐹᖁᑎᑖᕋᓱᐊᖅᑐᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ, ᐃᓕᓐᓂᐊᕐᓇᐅᖃᑦᑕᓚᖓᓕᕐᒪᑕ ᒪᑯᓄᖓ 
ᓱᓪᓗᓕᕆᓂᕐᒧᑦ, ᖁᖃᔭᓕᕆᓂᕐᒧᑦ, ᐅᖅᑰᓴᐅᓯᕆᓂᕐᒧᑦ ᐊᒻᒪᑦᑕᐅᖅ ᑭᓱᑐᐃᓐᓇᐃᑦ ᐸᐃᑉᐹᖁᑎᑖᖑᕙᑦᑐᑦ. 33-
ᖑᒻᒪᑕ ᐃᓕᓐᓂᐊᕐᓂᐊᑐᖅ. ᐊᒻᒪᑦᑕᐅᖅ, ᑖᒃᑯᐊ ᐃᓕᓐᓂᐊᕐᓂᐊᖅᑐᑦ ᒪᓕᓐᓂᐊᕐᒥᔪᑦ ᐃᓕᓐᓂᐊᕈᑎᖏᑦ 
ᐃᓕᑕᕆᔭᐅᔾᔪᑎᑖᕈᑕᐅᖃᑦᖅᑕᖅᑐᒥᑦ ᐸᐃᑉᐹᖁᑎᑖᖅᑐᓄᑦ. 
 
ᑖᒃᑯᐊ ᐸᐃᑉᐹᖁᑎᑖᕆᓂᐊᖅᑕᖏᑦ ᐃᓕᓐᓂᐊᕇᖅᐸᑕ ᓱᓪᓗᓕᕆᓂᕐᒧᑦ ᐅᖅᑰᓴᐅᓯᕆᓂᕐᒧᑦ, ᐃᓪᓗᒥᑦ 
ᓴᓇᔨᐅᓂᕐᒧᑦ, ᐅᐊᔭᓕᕆᓂᐅᓂᕐᒧᓪᓗ ᐋᖅᑭᓱᖅᑕᐅᕙᓪᓕᐊᔪᑦ ᐃᓕᑕᕆᔭᐅᔾᔪᑎᑖᖏᑦ. ᐊᒻᒪ 
ᐃᓕᑕᕆᔭᐅᔾᔪᑎᑖᖅᐸᑕ ᐊᕐᕌᒎᓛᖅᑐᖅ ᓂᕆᐅᑦᒍᑦ 40-ᑲᓐᓂᕐᓂᑦ ᐃᓕᓐᓂᐊᕈᒪᓛᖅᑐᓂᑦ ᑲᑎᓪᓗᒋᑦ 88-ᖑᓛᕐᒪᑕ. 
 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᒪᔨᑕᐃᓪᓗ ᖃᐅᔨᓴᖃᑦᑕᓚᐅᖅᑐᑦ ᑳᓐᑐᕌᖅᑏᓪᓗ, 
ᐱᓕᒻᒪᓴᖅᓯᒪᔪᓪᓗ ᐃᓕᓴᐃᖃᑦᑕᖅᑐᑦ. ᑕᑯᓐᓇᖑᐊᓚᐅᖅᑕᕗᑦ ᑲᔪᓯᑦᑎᐊᓐᖑᐊᑕᖅᓯᓇᕐᖓᑦ. ᐱᓕᕆᖃᑎᒌᓪᓗᑕ 
ᑐᕌᑦᑎᐊᕐᓂᐊᕋᑦᑕ, ᓄᓇᕗᒻᒥᐅᑕᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᑖᓐᓇ ᓄᑖᖅ ᐱᒋᐊᓕᕐᓂᖓᓂᑦ ᓄᓇᕗᒻᒥ. 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖅᑕᐅᔪᒫᖅᑐᖅᓄᓇᕗᑦ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᔅᓴᕐᕕᔅᓴᖅ ᑲᖏᕐᖠᓂᕐᒥᑦ ᓅᕖᐱᕆ 16, 2010. 1:30-ᐸᑦ 
ᐅᓪᓗᒃᑯᑦ ᖃᐃᖃᑕᐅᓛᖅᑯᓯ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 328 - 3(2): ᐱᒻᒪᕆᒋᔭᐅᔪᑦ ᓇᐅᔮᓂᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓕᑕᕆᔪᒪᔭᕋ ᐱᓕᕆᓯᒪᓂᖓᓄᑦ ᑖᐃᔮᓐ. ᑕᒪᒃᑯᐊ ᓄᓇᕗᒻᒥ 
ᐱᔪᒪᔭᐅᔪᑦ ᑭᓲᒻᒪᖔᑕ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᕝᕗᖓ, ᑕᐃᑲᓂ ᐱᔾᔪᑕᐅᔪᓄᑦ ᓇᐅᔮᓂᑦ. ᔮᓐᓄᐊᕆᒥ ᑎᑎᖅᑲᐅᓯᐊᓚᐅᕐᒥᒐᒪ 
ᓇᐅᔮᓂᑦ ᕼᐊᒻᒪᓚᒃᑯᖏᓐᓂ ᑖᒃᑯᐊ ᐱᔾᔪᑎᒋᓪᓗᒋᑦ. ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐊᑯᓪᓕᕐᒧᑦ 
ᐱᓕᕆᐊᕆᒋᐊᕆᐊᖃᕋᒃᑯ ᓈᓚᓪᓗᒋᑦ ᐃᓱᒫᓗᒍᑎᒋᔭᐅᔪᑦ, ᐱᔾᔪᑎᒋᔭᐅᔪᑦ ᑕᕝᕙᓂ ᐆᒪᑎᓪᓗᒋᑦ ᒪᓕᒐᓕᐅᕐᕕᒻᒥ. 
 
ᐅᖃᖅᑏ, ᑖᓐᓇ ᑎᑎᖅᑲᐅᔪᖅ ᐱᓚᐅᖅᑕᕋ ᓇᓗᓇᐃᖅᓯᓯᒪᓚᐅᖅᑐᖅ ᐅᑯᓂᖓ ᐊᒻᓴᓗᓕ ᐅᖃᐅᓯᕆᔪᒪᕙᒃᑲ 
ᑕᕝᕙᓂ, ᒪᓕᒐᓕᐅᕐᕕᒻᒥ ᐅᓪᓗᒥ. ᐅᖃᖅᑏ, ᑖᒃᑯᐊ ᕼᐊᒻᓚᒃᑯᑦ ᑮᓇᐅᔭᕿᖅᓱᒧᑦ ᐊᒻᒪ ᐃᓪᓗᓕᐅᕈᓐᓇᖏᒻᒪᑕ 
ᓄᑖᖑᔪᓂᑦ ᐃᓪᓗᓕᐅᕐᕕᔅᓴᐅᒐᔭᖅᑐᓂᑦ, ᐊᒻᒪᓗ ᐃᔾᔪᒐᕐᕕᑦᑖᕆᐊᖃᖅᑐᑎᑦ, ᐊᐳᒻᒧᑦ ᓄᖅᑲᖓᔾᔪᑎᐅᒍᓐᓇᖅᑐᒥᑦ, 
ᓄᑖᖓᔪᒥᑦ ᐃᓪᓗᖃᕐᕕᒻᒥ. ᐊᒻᒪᓗ ᒥᓪᓗᐊᕈᑎᖓᓐᓄᑦ ᑭᓈᓗᖃᕐᕕᖓᓐᓄᑦ, ᐊᒻᒪᓗ ᑐᐊᐸᓕᐅᕈᑎᓂᑦ. 
 
ᐅᖃᖅᑏ, ᑕᒪᒃᑯᐊ ᑮᓇᐅᔭᖃᖏᒻᒪᑕ ᑭᓯᐊᓂ ᑖᒃᑯᐊ ᐅᖃᐅᓯᕆᔭᒃᑲ ᒪᑭᒪᔾᔪᑎᑦᑎᐊᕙᐅᔪᓐᓇᕐᒪᑕ ᖃᓄᐃ ᖏᑦᑐᒥᑦ, 
ᐱᐅᔪᒥᑦ ᓄᓇᓕᓐᓂ. ᐅᖃᖅᑏ, ᖁᔭᓐᓇᒦᖅᑕᒃᑲ ᕼᐊᒻᓚᒃᑰᔪᑦ ᑎᑎᕋᓚᐅᕐᖓᑕ ᐅᕙᓐᓄᑦ ᐊᒻᒪᓗ ᒐᕙᒪᒃᑯᑦ, 
ᓄᓇᕗᑦ ᒐᕙᒪᒃᑯᖏᓐᓂᑦ ᖃᓄᖅᑑᖁᔨᓪᓗᑎᑦ ᑖᒃᑯᓄᖓ ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ ᐅᖃᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᑕᑉᑑᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 329 - 3(2): ᓇᓪᓕᐅᓂᖅᓯᐅᑦᑎᐊᖁᔨᓂᖅ 67-ᒋᔭᖓᓂᒃ 

ᑲᑎᑎᑕᐅᓯᒪᓂᖏᓐᓂᒃ ᐲᑕ ᐊᒻᒪ ᓯᓯᐅᓪ ᑲᒥᓐᖑᐊᖅ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 
ᐲᑕ ᐊᒻᒪ ᓯᓯᐅᓪ ᖃᒥᓐᖑᐊᖅ 67-ᖓᓂᑦ ᑲᑎᑎᑕᐅᓂᖓ ᓇᓪᓕᐅᓂᖅᓯᐅᓛᖅᑐᑦ ᓅᕖᕙ 11-ᖑᓕᖅᑲᑦ. ᑖᒃᑯᐊ 
ᕿᑐᓐᖓᖃᖅᑐᒃ, ᕿᑐᓐᖓᓖᑦ 13-ᓂᑦ, 42-ᓂᑦ ᐃᕐᖑᑕᖃᖅᑐᑎᑦ, 11-ᓂ ᐃᓗᓕᖃᐅᖅᑐᑎᑦ. ᐅᐊᑦᑎᐊᕉᑎᓪᓗᒍ 
ᐲᑕ ᓯᓯᐅᓪ ᖃᐅᔨᒪᓂᕐᒥᓂ ᐊᑐᖃᑦᑕᓚᐅᖅᓯᒪᔪᖅ, ᖃᐅᔨᒪᔭᑐᖃᒥᓂᒃ ᐊᖑᓇᓱᓐᓂᕐᒧᑦ ᒥᑭᒋᐊᓂᐊᓂᕐᒧᑦ 
ᒪᑭᒪᓇᓱᐊᖅᑐᑎᑦ. 
 
ᐅᖃᖅᑏ, ᓄᑖᒥᓪᓕ ᐃᓅᓯᖃᓕᖅᑎᓪᓗᒋᑦ ᖁᕐᓗᖅᑑᒥ, 1970-ᖓᓂ ᑕᐃᓐᓇ ᐅᖅᓱᐋᓗᓕᕆᔨᒃᑯᓐᓄᑦ 
ᐃᖅᑲᓇᐃᔭᓚᐅᖅᓯᒪᔪᖅ ᖃᒥᓐᖑᐊᕐᓗ - ᐊᔾᔨᒌᓐᖏᕈᓘᔭᖅᑐᓂᑦ ᐱᓕᕆᓯᒪᓪᓗᓂ: ᑐᑦᑕᕐᕕᐅᓪᓗᓂ, ᐊᒻᒪᓗ 
ᑕᐃᒃᑯᓄᖓ ᐊᖏᔪᖅᑳᕆᔭᐅᕙᑦᑐᓂ ᐊᔾᔨᒌᓐᖏᑦᑐᓂᑦ. 
 
ᓯᓯᐅᓕ ᐊᐃᑉᐸᕆᓕᖅᑕᖓ 67-ᓄᑦ ᐊᐃᑉᐸᕆᓕᖅᑕᖓ ᕿᑐᕐᖓᖃᖅᑐᑎᑦ ᐊᒥᓱᓂᑦ ᐊᒻᒪᓗ ᓇᓪᓕᒋᔭᐅᑦᑎᐊᖅᑐᓂ. 
ᑕᒃᑯᐊᓗ ᑲᑎᓐᖓᑎᐊᖅᑑᒃ ᐃᒫᑎᒋᐊᓘᒃ ᑲᑎᓐᖓᓕᖅᑑᒃ. ᓇᓪᓕᓐᓂᖓᓗ ᐱᕈᖅᐸᓪᓕᐊᔪᖅ. 

ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ, ᑕᒪᒃᑯᓂᖓ ᓇᓪᓕᒍᓱᖃᑎᒌᓐᓂᕐᒥᑦ ᐱᑕᖃᖅᑐᖅ ᑐᓴᕈᒪᒍᔅᓯ ᑕᐃᒫᑎᒋᐋᓗᒃ 
ᐊᑯᓂᐅᑎᒋᔪᖅ ᓇᓪᓕᐅᓂᖅᓯᐅᓂᐊᕐᓗᓂ. ᑕᐃᒪᓕ ᐅᐱᒋᖃᑎᖃᖁᕙᔅᓯ ᑖᒃᑯᐊ ᓱᓕ ᐊᑯᓂ ᑲᑎᒻᒪᖁᓂᐊᖅᑲᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᕋᒻᐴᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 330 - 3(2): ᐊᔪᖅᓴᖅᑐᓕᕆᓂᕐᒥᑦ ᐱᓕᕆᐊᖃᕐᓂᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᕈᒪᓪᓗᖓ, ᐊᒻᒪᓗ 
ᐃᓱᒪᔅᓴᖅᓯᐅᕈᑎᔅᓴᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᑦ ᑐᓐᖓᕕᒃᑯᓄᓪᓗ, ᑕᒪᔅᓱᒧᖓ ᓱᒃᑰᓂᐅᕙᑦᑐᒧᑦ 
ᓄᓇᕗᒻᒥ.  
 
ᐅᖃᖅᑏ, ᑕᒪᓐᓇ ᑐᑭᖃᕈᓐᓇᕐᖓᑦ ᐊᑕᐅᓯᐊᕐᓗᑎᑦ ᐊᒃᑐᐃᒍᓐᓇᖅᑐᖅ ᐃᓅᓯᕐᒥᑦ ᐊᒥᓱᐊᖅᑎᕐᓗᑎᓪᓗᓐᓃᑦ, 
ᑕᒪᓐᓇ ᐃᖏᕐᕋᐃᓇᕐᖓᑦ. ᑕᐃᒪᓕ ᐋᖅᑭᓯᓯᒪᒐᓗᐊᕋᑦᑕ ᑕᒪᒃᑯᓄᖓ ᐃᑲᔪᖅᑕᐅᒋᐊᖃᖅᑐᓄᑦ, 
ᓱᒃᑯᐊᕿᑎᑦᑎᔨᒋᔭᕗᑦ ᐊᒥᓱᓂᑦ ᐱᑕᖃᕐᒥᔪᑦ ᐃᑲᔪᖅᐸᑦᑐᑎᑦ ᑮᓇᐅᔭᑎᒍᑦ ᑕᐃᒃᑯᓄᖓ ᐃᓄᓐᓄᑦ ᐃᓚᖏᓐᓄᓪᓗ 
ᓂᕿᑖᕈᑎᔅᓴᓂᑦ ᐃᓪᓗᖃᕐᓂᒧᓪᓗ. 
 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᒐᕙᒪᒃᑯᑦ ᓄᓇᕗᒻᒥ ᒪᑐᐃᖓᑦᑎᐊᕈᓐᓇᖃᑦᑕᕐᖓᑕ ᐊᓯᔾᔩᓂᕐᒧᑦ ᑕᒪᔅᓱᒧᖓ 
ᐊᓯᔾᔩᓂᕐᒧᑦ ᑕᒪᔅᓱᒧᖓ ᓱᒃᑯᐊᕿᓐᓂᐅᕙᑦᑐᒧᑦ. ᐊᓪᓛᒃ, $1-ᑐᐃᓐᓇᖅ ᐊᒥᓲᓗᐊᓐᖏᑦᑐᑦ 
ᐃᑲᔪᖅᐹᓕᖅᑐᒻᒪᕆᐅᖃᑦᑕᕐᖓᑕ. ᐊᔅᓱᕈᐃᓐᓇᕋᓗᐊᕐᒥᑎᓪᓗᒋᑦ, ᒐᕙᒪᒃᑯᑦ ᐃᖅᑲᐃᑎᑦᑐᒪᕙᒃᑲ ᑖᒃᑯᐊ 
ᓯᕗᓪᓕᐅᑎᖁᔭᐅᓚᐅᖅᓯᒪᔭᕗᑦ ᐊᕐᕌᓂᐅᔪᖅ ᕿᒥᕐᕈᓇᓐᓂᐊᕐᓗᑕ ᑖᔅᓱᒧᖓ ᓱᒃᑯᐊᕿᑎᑦᑎᓂᐅᕙᑦᑐᒥᑦ. 
 
ᐅᖃᖅᑏ, ᖃᓄᖅᑑᑲᓐᓂᕆᐊᖃᕋᓗᐊᕋᑦᑕ ᑕᒪᓐᓇ ᖃᐅᔨᓇᓱᓐᓂᐊᕐᓗᒍ ᑕᒪᔅᓱᒧᖓ ᐊᔪᖅᓴᓂᖅᓴᓂᑦ 
ᐱᑕᖃᓗᐊᖁᓐᖏᓪᓗᒍ, ᑕᒪᓐᓇ ᓱᒃᑯᐊᕿᑎᑦᑎᓂᐅᔪᖅ ᐃᓚᓕᐅᑎᕙᓪᓕᐊᓗᑎᑦ ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᑦ. 
ᐃᖃᓗᓐᓅᕋᐃᒐᒪ, ᒪᓕᒐᓕᐅᕐᕕᒻᒧᑦ ᑲᑎᒪᔭᖅᑐᖅᑐᖓ, ᕿᒥᕐᕈᕙᒃᑲᒪ ᐃᖅᑲᓇᐃᔮᔅᓴᐃᑦ ᓇᒥᕈᓘᔮᖅᑐᑦ. ᓄᓇᓕᓐᓂ 
ᒥᑭᓂᖅᓴᒥ, ᐱᓗᐊᖅᑐᒥ ᓯᐊᒻᒪᕐᕕᐅᓯᒪᓐᖏᑦᑐᓂᑦ ᓴᓂᑭᓗᐊᖅᑎᑐᑦ ᐃᖅᑲᓇᐃᔮᔅᓴᑦ ᐊᒥᓲᓐᖏᒻᒪᑦ 
ᐃᖅᑲᓇᐃᔭᑲᐃᓐᓇᕐᓃᑦ. ᑕᐃᒪᓕ ᐃᖅᑲᓇᐃᔮᔅᓴᑦ ᐊᒥᓲᓐᖏᒻᒪᑕ.   
 
ᐅᖃᖅᑏ, ᓴᓂᑭᓗᐊᕐᒥᑎᑐᑦ ᑭᓯᐊᓂᓕ ᑕᒪᒃᑯᐊ ᐃᓕᖅᑯᓯᖅᑎᒍᑦ ᑮᓇᐅᔭᓕᐅᕋᓱᑦᑐᑦ ᑕᒪᒃᑯᐊ ᐊᖑᓇᓱᑦᑏᑦ, 
ᓇᓐᓄᒃᑯᓂ ᓂᕆᑎᑦᑎᓪᓗᓂ. ᐊᒻᒪᓗ ᑮᓇᐅᔭᖅᑖᕈᓐᓇᕈᓐᓇᖅᑐᖅ ᐃᒫᒃ ᐊᖑᓇᓲᑎᔅᓴᒥᑦ ᐊᑐᓕᖅᑐᒋᑦ 
ᒪᑭᒪᓇᓱᐊᕐᓗᓂ ᐃᓅᓯᖓᓄᑦ. ᑭᓯᐊᓂᓕ ᐃᑲᔪᖅᑕᐅᒻᒥᒍᓂ ᑕᕝᕙᓐᖓᑦ ᓱᒃᑯᐊᕿᑎᑦᑎᔪᒃᑯᓐᓂ 
ᐲᖅᑕᐅᒃᑲᐅᑎᒋᓪᓗᓂ.  
 
ᐅᖃᖅᑏ, ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ ᐱᔭᕇᕈᓐᓇᕈᒪᓪᓗᒍ ᐅᖃᐅᓯᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᕋᒻᐴᑦ, ᑖᓐᓇ ᐱᔭᕇᕈᓐᓇᕈᒪᒻᒪᑦ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᐅᖃᐅᓯᔅᓴᑎᑦ ᐱᔭᕇᕈᓐᓇᖅᐸᑎᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒐᓗᐊᖅᑐᖓ ᓱᒃᑯᐊᕿᑎᑦᑎᔨᐅᕙᑦᑐᑦ ᑖᓐᓇ 
ᑭᖑᓪᓕᖅᐸᐅᓪᓗᓂ ᐅᐸᑦᑕᐅᒋᐊᓕᒃ ᐃᓱᒪᒋᔭᐅᖏᑦᑐᖅ ᑕᐅᕗᖓᓕᒫᖅ ᑮᓇᐅᔾᔭᔅᓴᒍᑕᐅᓂᐊᕐᓗᓂ. ᑭᓯᐊᓂ 
ᖃᐅᔨᓴᕋᓱᑦᑐᓂ ᓄᓇᕗᒻᒥᐅᓄᑦ ᑭᓐᖒᒪᔭᐅᔪᑦ ᐃᓱᒪᔭᕆᐊᖃᕐᒥᔪᑦ ᐊᔾᔨᒌᓐᖏᒍᑎᒻᒪᕆᐅᔪᑦ ᑕᒪᒃᑯᓄᖓ 
ᑮᓇᐅᔭᓕᐅᕈᑕᐅᒍᓐᓇᖅᑐᑦ ᑮᓇᐅᔾᔭᔅᓵᑦ ᐃᖅᑲᓇᐃᔮᑎᒎᓐᖏᑦᑐᖅ. ᓄᓇᕗᑦ ᐊᔾᔨᒋᓐᖏᒻᒪᒍ ᐃᓕᖅᑯᓯᒥᑎᒍᑦ 
ᐊᖑᓇᓱᓐᓂᖅ ᐃᖃᓗᒐᓱᓐᓂᕐᓗ ᐃᒫᒃ ᐃᓕᓴᕆᔭᐅᑦᑎᐊᖅᓯᒪᒻᒪᑦ ᐃᓕᓴᕆᔭᐅᓯᒪᒋᐊᓕᒃ.  
 
ᒐᕙᒪᒃᑯᑦ ᑕᒪᒃᑯᓂᖓ ᐃᑉᐱᒍᓱᓐᓂᐊᖅᑲᑕ ᐊᔪᖅᓴᓗᐊᕐᓂᕐᒥᑦ ᑕᐃᒪ ᕿᒥᕐᕈᑲᓐᓂᕆᐊᖃᕐᓂᐊᖅᑐᑦ ᖃᓄᖅᑑᕐᓗᑎᑦ 
ᕿᒥᕐᕈᓗᑎᑦ ᐋᖅᑭᓱᐃᓗᑎᑦ ᑖᓐᓇ ᐱᑕᖃᕈᓐᓃᐸᓪᓕᐊᖁᓪᓗᒍ. ᖁᔭᓄᓐᓇᒦᒃ.   

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 331 - 3(2): ᐱᒃᑯᒋᔭᐅᓂᖓ ᑕᐃ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᐱᒍᓱᑉᐳᖓ ᓂᑯᕕᒋᐊᔅᓴᖅ, ᖁᕕᐊᓱᑦᑐᖓ ᐃᒃᐸᔅᓴᖅ 
ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᑕᐃᒃᑯᐊ ᐃᓕᓴᕆᓚᐅᕋᒃᑭᓐ ᐅᕕᒃᑲᐅᔪᑦ ᐃᓐᓇᐅᔪᓪᓗ ᖃᐅᔨᒪᓂᕆᔭᖓᓐᓂᒃ 
ᑕᒫᓂ ᓄᓇᕗᑦᒥᐅᓂ. ᐊᒻᒪᑦᑕᐅᖅ, ᑕᒪᒃᑯᐊ ᐅᕕᒃᑲᐅᔪᑦ ᓯᕗᓂᒃᓴᕆᒐᔭᑦᑎᒍ. 
 
ᐊᒻᒪᓗ, ᒥᓂᔅᑕ ᓗᐊᓐ ᑯᓱᒐᖅ ᐅᖃᑦᑎᓪᓗᒍ ᓗᐊᕋ ᐅᓪᓗᕆᐊᖅ ᒎᑦᑎᐃᐊ, ᑕᐃᓐᓇ ᐃᓕᓐᓂᐊᖅᑐᓄᑦ 
ᑐᓂᔭᐅᕙᑦᑐᖅ ᖃᒪᓂᖅᑐᐊᕐᒥᐅᑕᕐᒨᖅᑕᐅᒻᒪᑦ ᑕᐃᐋᓐ ᐃᔭᒍᒧᑦ, ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᖅ. ᐄ, 
ᑖᒃᑯᐊ ᑐᓴᐃᓐᓇᖃᑦᑕᓂᐊᖅᑕᕗᑦ ᖃᒪᓂᖅᑐᐊᕐᒧᑑᖏᑦᑐᖅ ᑭᓯᐊᓂ ᓄᓇᕗᑦᒥᐅᓄᑦ ᓄᓇᕗᒻᒥᐅᑕᐅᔪᒧᑦ ᐃᒫᒃ 
ᐃᒻᒥᓂᒃ ᓯᕗᕙᑦᑎᐸᓪᓕᐊᓗᑎᒃ ᓄᓇᕗᒻᒥᐅᑎᑐᑦᑕᐅᖅ. 
 
ᐄ, ᐊᖏᕋᑦᑕᐃᓛᒃ ᐃᓕᓐᓂᐊᕐᓂᐅᔪᖅ ᐱᒻᒪᕆᐅᓂᐊᕐᒪᑦ ᑕᐃᒃᑯᐊ ᐱᔭᐅᓐᓇᕆᒍᑎᒃ ᖃᒪᓂᖅᑐᐊᕐᒥᒃ 
ᐱᔭᕇᖅᑐᒥᓂᒃ ᐅᐱᒋᔪᒪᓂᐊᕐᒥᒐᒃᑭᓐ. 
 
ᐊᒻᒪᑦᑕᐅᖅ ᐅᐱᒋᔪᒪᔭᕋ ᑕᐃᐋᓐᓇ ᐃᔭᒍ. ᑖᓐᓇ ᖁᕕᐊᒋᕙᕋ ᑖᒃᓱᒥᖓ ᐱᓚᐅᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ  450 - 3(2): ᐳᓚᕋᖅᑎᓂᑦ ᓇᓪᓕᐅᒃᑯᒫᖃᕐᓂᖅ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓚᐅᕐᕋᒪ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᐱᖓᓐᓇᖓᓄᑦ ᓈᓴᐅᑎᓕᒃ 450-3(2), ᐊᒃᑑᕙ 21-ᖑᑎᓪᓗᒍ. 2010 ᑕᐃᒃᑯᐊ ᐳᓚᕋᖅᐸᑦᑐᑦ 
ᓇᓪᓕᐅᒃᑯᒫᓕᕆᓂᖏᓐᓄᑦ ᐊᐱᕆᓚᐅᖅᓯᒪᔪᖅ.  
 
ᐅᖃᖅᑏ, ᐊᐱᕆᓚᐅᖅᓯᒪᒻᒪᑦ ᑕᐃᓐᓇ ᓄᓇᕗᑦ ᒐᕙᒪᒃᑯᖏᑦ ᐳᓛᕆᐊᖅᐸᑦᑐᓄᑦ ᓇᓪᓕᐅᒃᑯᒫᖃᕈᓐᓇᕐᒪᖔᑕ. 
ᖁᔭᒋᔪᒪᔭᕋ ᒪᓕᒐᓕᐅᖅᑎᐅᔪᖅ ᑐᓴᖅᑎᓚᐅᕐᒫᖓ ᑖᒃᓱᒥᖓ. ᑖᒃᑯᐊᓕ ᖃᐅᔨᒋᐊᓕᓚᐅᕐᖓᑕ 
ᐃᖅᑲᓇᐃᔭᖅᑎᒋᔭᒃᑲ ᓄᓇᕗᑦᒥ ᐳᓚᕋᖅᑐᓕᕆᔨᒃᑯᓐᓂᑦ ᑕᒻᒪᖅᓯᒪᔪᖃᓚᐅᕐᓂᖓᓄᑦ - ᓇᓗᓇᕐᓂᐊᖏᒻᒪᑦ ᓄᓇᕗᑦ 
ᒐᕙᒪᒃᑯᖏᑦ ᐊᒻᒪᓗ ᐃᒫᒃ ᓇᓪᓕᐅᒃᑯᒫᖃᐅᑎᒥᒃ ᐱᖃᓚᐅᖅᓯᒪᖏᑦᑐᑦ. 
 
ᑖᒃᑯᐊᓕ ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᔭᐅᓚᐅᖅᑐᑦ ᖃᓄᖅᑑᕈᑎᔅᓴᐅᔪᐃᑦ ᐃᓱᒪᓚᐅᖅᑑᒐᓗᐊᑦ 
ᓴᖅᑮᔪᓐᓇᕋᔭᕐᒪᖔᑕ ᓇᓪᓕᐅᒃᑯᒫᖃᐅᑎᐅᒍᓐᓇᕋᔭᖅᑐᒥᒃ. ᖃᐅᔨᒪᒻᒪᓪᓗ ᒪᓕᒐᓕᐅᖅᑎᐅᔪᖅ ᑖᓐᓇ ᓄᓇᕗᑦᒥ 
ᒪᓕᒐᖃᑦᑎᑕᐅᒻᒪᑦ. ᑕᒪᒃᑯᐊ ᖃᓄᖅᑑᕈᑎᒋᓂᐊᖅᑕᕗᑦ ᑕᐃᒃᑯᓄᖓ ᐊᐅᓚᐅᔾᔨᔨᓄᑦ. ᐃᒫᒃ, ᓈᒻᒪᓈᖅᓯᒪᖏᑦᑐᓂᒃ 
ᐱᔨᑦᑎᖅᑲᑕ ᓇᓪᓕᐅᒃᑯᒫᖃᕈᓐᓇᖁᓪᓗᒋᑦ ᓚᐃᓴᑖᖅᑎᑦᑎᓂᒃᑯᑦ. 
 
ᐊᒻᒪᓗ ᐃᓕᖅᑯᓯᕆᕙᑦᑕᕗᑦ ᐱᓕᕆᖃᑎᖃᒻᒥᔪᒍᑦ ᐳᓚᕋᖅᑐᓕᕆᓂᕐᒥᒃ ᐅᑉᐱᕆᔭᐅᓕᖅᐸᓪᓕᐊᖁᓪᓗᒍ 
ᐳᓚᕋᖅᑐᓕᕆᓂᖅ. ᐊᒻᒪᓗ, ᐊᐱᖅᑯᑎᒋᓚᐅᖅᑕᖓ ᑮᓇᐅᔭᑎᒍᑦ ᑕᐃᒃᑯᓄᖓ ᐊᐅᓚᐅᔾᔨᔨᓄᑦ: ᑕᒪᓐᓇ 

ᐅᖃᐅᓯᐅᖏᓐᓇᕐᒥᔪᖅ ᓄᓇᑦᑎᐊᕐᒥ ᒫᓐᓇᐅᔪᖅ. ᐅᖃᑦᑐᖃᓚᐅᕐᒥᔪᖅ ᑕᒫᓂ ᐊᕐᕌᒍᒥ ᓄᓇᑦᑎᐊᕐᒥ ᐊᑭᓖᓚᐅᖅᑐᖅ 
$390,000 ᑕᒪᒃᑯᓄᖓ ᖁᔭᓈᖅᑕᐅᓚᐅᖅᑐᓄᑦ ᓄᖅᑲᑦᑎᑕᐅᓚᐅᖅᑐᓄᑦ ᐊᐅᓚᐅᔾᔨᔨᓄᑦ.  
 
ᐅᖃᖅᑏ, ᑕᒫᓂᓕ ᓄᓇᕗᑦᒥ ᑕᐃᒪᐃᑦᑐᑦ ᑮᓇᐅᔭᑦ ᐊᓯᐊᓄᑦ ᐱᐅᓂᖅᓴᒧᑦ ᐊᑐᕈᓐᓇᕋᔭᕐᖓᑦ, ᐃᓛᒃ, 
ᐳᓚᕋᖅᑐᓕᕆᓂᖅ ᐱᐅᓯᒋᐊᖔᕐᓗᒍ ᐊᑐᑦᑎᐊᖅᑲᑦ ᐅᐸᑦᑕᐅᓂᖅᓴᐅᒐᔭᕋᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5: 
ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. ᒥᔅᑕ ᖁᒻᒧᐊᑦᑐᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔪᖓ ᐃᓕᓴᕆᔪᒪᓪᓗᒍ ᐸᖕᓂᖅᑑᒥ ᕼᐋᒻᓚᒃᑯᓐᓂ 
ᑎᑎᕋᖅᑎᒋᔭᕗᑦ, ᕌᓐ ᒫᓐᔫ. ᐸᖕᓂᖅᑑᕐᒥᐅᑕᐅᓚᐅᖅᓯᒪᒻᒥᔪᖅ 1970-ᖑᑎᓪᓗᒍ. ᑕᒫᓂ ᐊᕐᕌᒍᐃᑦ ᖃᑦᑎᑦᑭᐊᖅ 
ᐊᓂᒍᕐᖓᑕ ᐸᖕᓂᖅᑑᒧᑦ ᐅᑎᒃᑲᓐᓂᓚᐅᕐᖓᑦ, ᑐᓐᖓᓱᒃᑎᓪᓚᕗᑦ, ᕌᓐ ᒫᓐᔫ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. 
ᓱᓖ? ᑕᐃᒫ? 
 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 482 - 3(2): ᐳᓚᕋᖅᑎᓂᑦ ᓇᓪᓕᐅᒃᑯᒫᖃᕐᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᓕᕐᒥᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑑᔪᖅ. ᑖᓐᓇ 
ᑭᐅᔾᔪᑎᒋᕋᑖᖅᑕᖓ ᐅᑉᐱᕆᓗᐊᖏᓇᒃᑯ ᒪᒥᐊᓇᖅ. 
 
(ᑐᓵᔨᒃᑯᑦ) ᓄᓇᕗᒻᒦᑲᑦᑕ ᐊᒻᒪᓗ ᑕᒪᒃᑯᐊ ᓄᓇᑦᑎᐊᒦᙶᖅᓯᒪᔪᑦ ᑖᔅᓱᒧᖓ ᑭᐅᔾᔪᑎᒋᓇᓱᑦᑎᓪᓗᓂᐅᒃ 
ᖁᕕᐊᒋᙱᑦᑎᐊᕋᒃᑯ. ᑖᓐᓇᓕ ᐅᖃᐅᓯᕆᓚᐅᖅᑕᕋ ᒐᕙᒪᒃᑯᓐᓂ ᖃᓄᐃᓕᐅᕐᓂᐅᓚᐅᕐᖓᑦ. 
ᑕᐃᒃᑯᓇᙵᐅᓚᐅᙱᒻᒪᑦ ᐊᐅᓪᓚᐅᔾᔨᔨᐅᔪᓂᒃ ᓇᒻᒥᓂᖃᖅᑐᓂᓪᓘᓐᓃᑦ. 
 
ᐊᐱᕆᑐᐃᓐᓇᓚᐅᖅᑐᖓᓕ ᑖᒃᑯᐊ ᓱᓕᔪᕐᓇᖅᑐᒦᖁᓪᓗᒋᑦ, ᑕᒪᒃᑯᐊ ᓴᖅᑭᔮᖅᑎᑕᐅᓗᑎᒃ ᐳᓚᕋᑦᑐᓕᕆᔨᒃᑯᖏᓐᓂᒃ 
ᒐᕙᒪᒃᑯᑦ. ᒥᓂᔅᑕᐅᔪᖅ ᐊᐱᕆᓚᐅᕋᒃᑯ: ᒥᓂᔅᑕᐅᔪᖅ ᐊᖏᕈᓐᓇᖅᑳ, ᕿᒥᕐᕈᔪᓐᓇᖅᑲᑦ ᑖᔅᓱᒥᖓ 
ᐊᓕᑭᖅᑕᐅᔪᓐᓇᕐᒪᖔᑕ. ᖁᔭᓈᖅᑕᐅᓂᕆᓚᐅᖅᑕᖓ ᐊᐱᖅᑯᑎᒋᓚᐅᙱᑕᕋ ᐱᓕᕆᐊᖑᔪᒥᒃ ᓄᓇᑦᑎᐊᕐᒥ. 
 
ᐊᐱᕐᓱᓚᐅᖅᑐᖓᓕ ᐅᕙᒍᑦ ᓄᓇᖓᓂ ᓄᓇᕗᒻᒥ ᖃᓄᐃᓕᐅᕐᓂᐅᔪᒥ. ᒥᓂᔅᑕᐅᔪᖅ ᐃᓱᒪᔅᓴᖅᓯᐅᕆᐊᕈᓐᓇᖅᑲ 
ᐃᓱᒪᓕᐊᕆᓚᐅᖅᑕᖏᓐᓂᒃ ᐊᑭᓕᖅᑕᐅᓂᖏᓐᓄᑦ ᑕᐃᑯᐊ ᒪᐅᙵᕐᓂᐊᓚᐅᖅᑑᒐᓗᐊᑦ ᓄᓇᕗᒻᒧᑦ? ᖁᔭᓐᓇᒦᒃ, 
ᐅᖃᖅᑏ ᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. ᒥᔅᑕ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᒫᓐᓇᐅᔪᖅ 
ᐃᓱᒪᒋᒋᐊᔾᔮᙱᑕᕋ. 
 
ᑕᐃᒃᑯᐊ ᐊᑭᓕᖅᑕᐅᔪᒪᓗᑎᒃ ᐅᖃᓚᐅᙱᒻᒪᑕ, ᒫᓐᓇᐅᔪᖅ ᐋᒡᒐ ᐃᓱᒪᒋᒋᐊᔾᔮᙱᑕᕋ. ᑐᔅᓯᕋᕐᕕᐅᓯᒪᙱᓇᑦᑕ 
ᑕᐃᒃᑯᓇᙵᑦ. ᐃᑲᔪᖅᑕᐅᔪᒪᔪᓂᓪᓘᓐᓃᑦ, ᑕᐃᒃᑯᐊ ᑮᓇᐅᔭᐃᕐᓂᕆᓚᐅᖅᑕᖏᓐᓄᑦ ᐅᑎᖅᑎᑕᐅᓂᖏᓐᓄᑦ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᒃᑯᑦ): ᑕᐃᒪᓕᖃᐃ ᓴᖅᑭᕈᒃᑯ ᑎᑎᕋᖅᑕᐅᓚᐅᖅᓯᒪᔪᖅ ᑕᕝᕙᓂ, ᑕᐃᒃᑯᐊ ᐳᓚᕋᑦᑎᐅᔪᑦ ᐃᒫᒃ 
ᑮᓇᐅᔭᒥᓂᒃ ᔭᒐᐃᓚᐅᖅᓯᒪᒻᒪᑕ. ᑖᓐᓇ ᓴᖅᑭᓛᖅᑲᕋ ᑖᓐᓇ ᒥᓂᔅᑕᐅᔪᖅ ᑐᓴᐅᒪᑦᑎᐊᓂᕐᓴᐅᓂᐊᕐᖓᑦ ᑖᔅᓱᒧᖓ 
ᒫᓐᓇᐅᔪᖅ, ᓴᖅᑭᑐᐃᓐᓇᓛᖅᑕᕋ, ᐊᒻᒪᓗ, ᖃᐅᑉᐸᑦ ᐊᐱᕐᓲᑎᒋᓛᖅᑐᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᐱᕆᙱᒻᒪᑦ. ᐊᑏᒎᖅ ᑲᔪᓯᓚᐅᕐᒥᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 
ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ.  
 
ᐊᐱᖅᑯᑦ 483 - 3(2): ᐃᓄᓕᒫᖅᓯᐅᑎᓄᑦ ᐃᒡᓗᓂᑦ ᐊᑐᖅᑐᐊᕈᑏᑦ ᕿᒥᕐᕈᔭᐅᓂᖏᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ. 
 
ᐊᒃᑑᕘᓚᐅᖅᑐᒥ ᒪᓕᒐᓕᐅᖅᑎᐅᔪᖅ ᐅᖃᓚᐅᖅᓯᒪᒻᒪᑕ ᓯᕗᓪᓕᐅᔾᔭᐅᑎᒍᒪᓚᐅᕋᑦᑎᒍ ᒪᓕᒐᓕᐅᖅᑎᐅᓪᓗᑕ 
ᖃᐅᔨᓴᕈᒪᓪᓗᑕ ᕿᒥᕐᕈᔭᐅᑦᑎᐊᓂᐊᕐᖓᑦ ᑕᒪᒃᑯᐊ ᐃᓪᓗᓂᑦ ᐊᑐᖅᑐᐊᐸᑦᑐᑦ ᐊᑭᓕᐅᑎᕙᑦᑕᖏᑦ ᐊᒻᒪᓗ 
ᓱᒃᑯᐊᕿᑎᑦᑎᔨᒃᑯᓐᓂ ᐱᕙᑦᑕᖏᑦ. 
 
ᐅᖃᓚᐅᖅᓯᒪᒐᑦᑕᓗ ᓇᓗᓇᐃᖅᓯᒋᐊᖃᕋᑦᑕ ᐲᖅᓯᓗᑕᓗ ᐃᖅᑲᓇᐃᔭᙱᒍᑕᐅᒍᒪᑐᐃᓐᓇᖃᑦᑕᖅᑐᓂᒃ. ᒫᑦᓯᒥ 
ᑕᒫᓂ ᐊᕐᕌᒍᒥ ᒥᓂᔅᑕᐅᔪᖅ ᐃᓪᓗᓕᕆᔨᖅᔪᐊᑯᓐᓂ ᑐᓴᖅᑎᑦᑎᓚᐅᕐᒥᔪᖅ ᐃᓪᓗᓕᕆᔨᖅᔪᐊᑯᒡᒎᖅ 
ᑲᑎᒪᔪᒫᕐᓂᐊᕐᖓᑕ ᑕᒪᔅᓱᒧᖓ ᐃᓪᓗᓕᕆᔨᒃᑯᓐᓂ ᐃᓪᓗᓂ ᐊᑐᖅᑐᐊᐸᑦᑐᑦ ᐊᑭᓖᕙᑦᑐᑦ ᐅᖃᐅᓯᕆᔭᐅᓪᓗᓂ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᑖᓐᓇ ᖃᓄᐃᓕᖓᓕᕐᒪᖔᖅ? ᐊᒻᒪᓗ, ᖃᖓ ᑕᐃᒃᑯᐊ ᑲᑎᒪᑎᑦᑎᔪᒫᕐᓂᐊᕐᒪᖔᑕ 
ᑕᒪᔅᓱᒧᖓ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᖅᔪᐊᑯᓐᓄᑦ ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᐊᖏᕈᑕᐅᓯᒪᔪᑦ ᕿᒥᕐᕈᑦᑎᐊᕈᓐᓇᑕᒃᑲ. ᑭᓯᐊᓂ 
ᒫᓐᓇᒧᑦ ᑐᓴᖅᑎᑕᐅᓚᐅᖅᓯᒪᙱᓐᓇᒪ ᓱᓕ ᑕᒪᓐᓇ ᖃᓄᐃᓕᖓᓕᕐᓂᕐᒪᖔᖅ. 
 
ᑕᐃᒃᑯᐊ ᐃᓪᓗᒧᑦ ᐊᑭᓕᐅᑕᐅᕙᑦᑐᑦ ᐊᑐᖅᑐᐊᖅᑐᓄᑦ ᐅᖃᖅᓯᒪᒐᓗᐊᖅᑐᖓ ᐅᖃᐅᑎᓯᒪᓪᓗᒋᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔭᒃᑲ ᑕᒪᔅᓱᒧᖓ ᑐᓴᐅᒪᑎᑕᐅᑦᑎᐊᕈᒪᓪᓗᖓ. ᐃᓛᒃ, ᐊᑕᖐᓂᕐᓴᐅᓗᑎᒃ ᑲᑎᒪᓂᖅᐳᓪᓗ 
ᐱᔭᕇᖅᑲᑦ. 
 
ᐅᖃᕈᒪᔪᖓ ᒫᓐᓇᐅᔪᖅ, ᐅᑭᐅᖑᓕᖅᑲᑦ ᓂᓪᓕᕐᕕᒋᒃᑲᓐᓂᖃᑦᑕᕈᓐᓇᓛᖅᑕᕋ ᑕᒪᓐᓇ. ᑕᒪᓐᓇ ᐃᓪᓗᒧᑦ 
ᐊᑭᓕᕐᓱᐃᓂᐅᕙᑦᑐᖅ ᐊᔅᓱᕈᕈᑕᐅᖏᓐᓇᕐᒪᑦ ᐊᑲᐅᙱᓕᐅᕈᑕᐅᕙᑦᑐᓂᓗ ᑕᒪᒃᑯᓄᖓ ᐃᖅᑲᓇᐃᔭᖅᑐᓄᑦ 
ᑕᐃᒃᑯᓄᖓᓗ ᐃᖅᑲᓇᐃᔭᙱᑦᑐᓄᑦ. ᐄ, ᐊᖏᕈᓐᓇᖅᑯᖓ ᑐᓴᖅᑎᑎᒃᑲᓐᓂᕈᒫᕋᒪ ᐅᑭᐅᖑᓕᖅᑲᑦ ᒪᓕᒐᓕᐅᖅᑏᑦ 
ᑲᑎᒪᔨᖏᑦ ᑲᑎᒪᓕᕐᒥᑉᐸᑕ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓱᒫᓗᒍᑎᖃᕋᒪ ᑕᒪᒃᑯᐊ ᐃᖅᑲᓇᐃᔭᖅᑐᑦ ᐃᓚᒌᖑᔪᑦ ᐃᒫᒃ 
ᐃᖅᑲᓇᐃᔭᕆᐅᖅᐸᓪᓕᐊᓕᖅᑐᑦ, ᐊᔪᓕᖅᓯᒪᑎᑕᐅᒋᐊᖃᓐᖏᒻᒪᑕ ᑕᒪᓐᓇ ᕿᒥᕐᕈᒋᐊᖃᕋᑦᑎᒍ. ᑖᒃᑯᐊ 
ᖃᐅᔨᓴᖅᑕᐅᓗᑎᑦ ᐃᖅᑲᓇᐃᔭᕈᓐᓇᖅᓯᒍᒪᒋᐊᖃᕐᓂᐊᕐᖓᑕ ᐃᒫᒃ ᐃᓄᓕᕆᔨᒃᑯᓐᓂ ᐃᑲᔪᖅᑕᐅᑐᐃᓐᓇᖏᓪᓗᑎᑦ.  
 
ᒥᓂᔅᑕᐅᔪᖅ ᐊᖏᕈᓐᓇᖅᑳ ᑕᒪᓐᓇ ᐅᖃᐅᓯᐅᕋᔭᕋᓗᐊᕐᒪᖔᖅ ᑕᕝᕙᓂ ᐃᓪᓗᓕᕆᓂᕐᒧᑦ ᑲᑎᒪᓕᖅᑲᑕ? 
ᖁᔭᓐᓇᒦᒃ, ᐅᖃᖅᑏ.  
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
  
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᖏᕈᓐᓇᖅᑕᕋ ᐊᒻᒪᓗ ᑐᑭᓯᐅᒪᑦᑎᐊᕋᒃᑯ 
ᑕᒪᓐᓇ ᑐᑭᓯᓪᓗᒍᓗ ᐊᖏᖃᑎᒋᓪᓗᒍᓗ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓂ ᐃᖅᑲᓇᐃᔭᖅᑎᓂᑦ. ᑕᒪᒃᑯᐊ 
ᑲᔪᖏᖅᓱᑲᓐᓂᕆᐊᖃᕋᑦᑎᒍ ᐅᕕᒃᑲᖁᑎᒋᔭᕗᑦ ᐃᖅᑲᓇᐃᔭᕐᓗᑎᑦ ᓱᒃᑯᐊᕿᔭᖅᑐᑐᐃᓐᓇᖃᑦᑕᖏᓪᓗᑎᑦ. 
ᑕᒪᒃᑯᓇᓇᓃᑦᑐᑦ ᐃᖅᑲᓇᐃᔮᔅᓴᖅᓯᐅᖃᑦᑕᕆᐊᖃᕋᓗᐊᕐᖓᑕ, ᐃᒫᒃ, ᐊᑭᑦᑐᐹᓪᓕᕈᑎᑐᐃᓐᓇᐅᒐᔭᕐᒥᒪᓪᓗ 
ᐃᖅᑲᓇᐃᔭᓕᕐᓂᕋᓗᐊᖅᑲᑕ ᐃᓪᓗᒨᖃᑦᑕᖅᑕᖏᑦ.  
 
ᑕᐃᒪ ᑕᒪᒃᑯᐊᓘᓐᓃᑦ ᐃᓐᓇᐅᔪᑦ ᐊᒃᓱᕈᕈᑎᖃᖅᐸᒥᒻᒪᑕ ᐃᓄᒋᐊᓗᐊᔅᓴᑎᓪᓗᒋᑦ. ᑕᕝᕗᖓ ᐃᓪᓗᖓᓐᓅᖅᑲᑕ 
ᑕᐃᒃᑯᐊ ᑕᕝᕙᓂ ᐃᓪᓗᒥᐅᖃᑎᒋᔭᖏᑦ ᑮᓇᐅᔭᔅᓵᕆᔭᖏᑦ ᖃᐅᔨᓴᖅᑕᐅᓗᑎᑦ ᐊᑭᓖᒋᐊᖃᓕᓲᖑᒻᒪᑕ. ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ. ᐊᒻᒪᑦᑕᐅᖅ, ᖁᕕᐊᓱᑦᑎᐊᓛᖅᑐᖓ ᑐᓴᖅᑎᑦᑎᑲᓐᓂᕆᐊᔅᓴᖅ ᐊᒻᒪᓗ ᒪᓕᒐᓕᐅᖅᑎᓂᓗ 
ᓂᓪᓕᖅᕕᐅᔪᓐᓇᕐᓗᓂ ᐱᔭᕇᓚᐅᓐᖏᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕌᓂ ᒪᓕᒐᓕᐅᖅᑎᐅᔪᑦ ᓈᓚᓐᓂᖃᓚᐅᖅᓯᒪᒻᒪᑦ 
ᐅᓂᒃᑳᖏᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ ᐃᓪᓗᓕᕆᔨᖅᔪᐊᒃᑯᑦ ᒥᔅᓵᓄᑦ. ᓈᓚᓐᓂᖃᖅᑎᓪᓗᑕ ᐅᖃᖅᑐᖃᓚᐅᕐᖓᑦ 
$11,000,000 ᐊᒻᒪ $12,000,000 ᑕᒪᒃᑯᐊ ᐃᓪᓗᒧᑦ ᐊᑭᓕᐅᑕᐅᔭᕆᐊᖃᕋᓗᐊᕐᖓᑕ ᐊᑭᓕᖅᑕᐅᓯᒪᓐᖏᑦᑐᑦ 
ᐊᒻᒪᓗ ᓱᕋᑦᑕᐅᕙᑦᑐᓂᑦ. ᐅᕙᖓᓕᑦᑕᐅᖅ ᓱᕋᑦᑕᒃᑲ ᑲᒪᒋᐊᖃᕋᒃᑭᑦ. ᐊᒻᒪᓗ ᑕᒪᒃᑯᐊ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓂ ᐊᑐᖅᑕᐅᑲᓐᓂᕈᓐᓇᕕᐅᑎᒃᑲᓗᐊᕐᖓᑕ ᐃᓪᓗᓕᕆᓂᖅ ᐱᕚᓪᓕᖁᓪᓗᒍ. 
 
ᑕᐃᒪᓕ ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᖃᓄᐃᓕᐅᖅᐸᑦ ᐃᑲᔪᖅᑐᐃᓪᓗᑎᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓂ ᐊᑭᓕᔅᓴᕆᔭᐅᔪᓂᑦ ᓄᐊᑦᑎᒐᓱᑦᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᑖᓐᓇ ᐱᔭᕆᐊᑐᔪᕈᓘᒻᒪᑦ. ᑕᐃᕗᖓᑦᑕᐅᖅ 
ᐊᑯᓂᕈᓘᓕᖅᑐᓂ ᑕᒪᓐᓇ ᐊᑲᐅᓐᖏᓕᐅᕈᑕᐅᓪᓗᓂ ᐃᓪᓗᓕᕆᔨᒃᑯᓐᓂ. 
 
ᐱᔪᓐᓇᖅᑎᑕᐅᕙᑦᑑᒐᓗᐊᑦ ᓄᐊᑦᑎᒐᓱᑦᑎᓪᓗᒋᑦ ᐊᑭᓕᔅᓴᑐᖃᐅᔪᓂᑦ ᐊᔪᕐᓇᕈᔪᖃᑦᑕᕐᖓᓂᓛᒃ ᒥᑭᓐᓂᖅᓴᐅᔪᓂᑦ. 
ᐱᓗᐊᖅᑐᒥ, ᐊᑭᓕᔅᓴᐃᔭᖁᔭᐅᒐᓗᐊᖅᑐᑎᑦ ᐊᒻᒪ ᐃᖅᑲᓇᐃᔭᖅᑎᓐᓇᒋᑦ. ᑭᓯᐊᓂ ᐅᖃᐅᑎᒍᓐᓇᖅᑕᕋ ᑖᓐᓇ 
ᒪᓕᒐᓕᐅᖅᑎᐅᔪᖅ ᐊᑭᓖᓴᕋᐃᓐᓂᖅᓴᐅᖃᑦᑕᕈᓐᓇᖁᓪᓗᒋᑦ ᖁᕝᕙᐸᓪᓕᐊᓂᐊᖏᒻᒪᑕ ᐃᓚᖏᓐᓂ ᓄᓇᓕᓐᓂ. 
ᐹᓂᓯᑦᑐᒻᒪᕆᐋᓗᒻᒪᑦ ᐃᓚᖏᓐᓄᑦ.  
 
ᑕᐃᒪ ᐱᕙᓪᓕᐊᑎᓪᓗᑕ ᑐᓴᖅᑎᑦᑎᕙᓪᓕᐊᖃᑦᑕᓂᐊᖅᑐᒍᑦ ᖃᐅᔨᓇᓱᓪᓗᑕᓗ ᐊᑭᓕᖅᑐᖅᑕᐅᖃᑦᑕᕈᓐᓇᓂᐊᕐᖓᑕ 
ᐊᑭᓕᔅᓴᑐᖃᖃᑦᑕᖅᑐᓂᑦ. ᐃᒪᐃᒐᔪᓲᖏᒻᒥᔪᑦ ᑕᐃᒃᑯᐊ ᐊᑭᓕᔅᓴᖃᑯᑖᓗᐊᖅᑐᑦ ᐋᖅᑭᓯᒪᓲᖑᔪᑦ ᓴᖅᑮᓯᒪᓕᕋᐃᒻᒪᑦ 
ᐊᖏᖃᑎᒌᒍᑎᖃᕐᓗᑎᑦ ᐃᒫᒃ ᐊᓂᑎᑕᐅᓚᐅᓐᖏᓐᓂᖏᓐᓂ. ᐋᖅᑭᓱᐃᓇᓱᖃᑦᑕᓲᑦ ᐊᑭᓕᖅᓲᑕᐅᓂᐊᖅᑐᓂᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ ᐊᒻᒪ ᒥᔅᑕ ᓂᖏᐅᖓᓐ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 484 - 3(2): Axel Heiberg ᓇᐹᖅᑐᓕᒥᓂᑐᖃᐅᑉ ᖃᓄᐃᑦᑐᒥᓂᐅᓂᖓ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ. ᐅᖃᖅᑏ, ᐊᕐᕌᒍ 
ᐊᒥᓱᑲᓪᓚᐃᑦ ᐊᓂᒍᓕᖅᑐᑦ ᖃᐅᔨᓴᓚᐅᖅᓯᒪᒻᒪᑕ ᐱᑐᖃᒻᒪᕆᐋᓘᔪᒥᑦ ᓇᐹᖅᑐᒥᓂᕐᒥᑦ ᖁᑦᑎᑦᑐᒥ, ᐊᒻᒪᓗ ᑖᒃᑯᐊ 
ᓇᐹᖅᑐᒥᓂᐅᔪᑦ ᑕᒪᒃᑯᓂᖓ ᐳᓚᕋᑦᑐᓂᓪᓗ ᐊᑦᑕᓇᖅᑐᒦᓕᕐᓂᖏᓐᓄᑦ.  
 
ᑕᐃᒪᓕ ᒥᓂᔅᑕᐅᔪᖅᓄ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᖃᓄᐃᓕᐅᖅᓯᒪᓕᕐᒪᖔᑕ ᑕᒪᓐᓇ ᓄᓇᕗᑦᒥ 
ᓇᓂᔭᐅᓚᐅᖅᓯᒪᔪᑦ ᓇᐹᖅᑐᒥᓂᑐᖄᓗᐃᒡᒎᖅ ᓴᐳᑎᔭᐅᓯᒪᖁᓪᓗᒋᑦ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᕈᒪᕙᕋ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋ 
ᖁᑦᑎᑦᑐᒧᑦ. 
 
ᑕᒪᓐᓇᐃᓛᒃ ᐃᓱᒪᒋᔭᐅᓚᐅᖅᓯᒪᒻᒪᑦ ᑕᑉᐹᓂ ᑎᑦᓯᑦᑐᒥᐅᑦ ᓄᓇᖁᑖᓐᓂ ᓄᑕᐅᖏᑦᑐᕕᔾᔪᐊᑦ ᓇᐹᖅᑐᕕᓂᐊᓗᐃᑦ. 
ᑕᒪᓐᓇ ᐱᓕᕆᕝᕕᒋᖃᑕᐅᒐᑦᑎᒍ ᐃᓕᖅᑯᓯᓕᕆᔨᒃᑰᔪᑎᒍᑦ. ᑭᓯᐊᓂ ᑕᐃᒃᑯᐊ ᑐᒃᓯᕌᖑᓚᐅᖅᓯᒪᒐᓗᐊᕐᒪᑕ ᐊᕐᕌᓂ 
ᑕᐅᕙᓂ ᐱᓕᕆᔪᒪᔪᖃᑦᖢᓂ ᐃᒃᑯᐊ ᕿᔪᔅᓴᐅᓂᖃᑦᑕᐅᖅᑰᔪᑦ, Coal-ᖑᓂᕋᖅᑕᐅᔪᑦ. ᑕᐃᒃᑯᐊ 
ᕿᐱᓗᒃᑕᐅᓕᓚᐅᖅᓯᒪᒻᒪᑕ ᑖᒃᑯᓇᓐᖓᑦ ᑎᒥᐅᔪᓂᒃ ᑕᒪᒃᑯᓇᓐᖓᑦ ᐱᔪᓐᓇᐅᑎᑖᖅᑎᑦᑎᔨᐅᕙᑦᑐᓂᒃ. -ᑕᐃᒃᑯᐊ 
ᐋᒡᒑᖅᑕᐅᓯᒪᓕᓚᐅᖅᖢᑎᒃ ᐱᓕᕆᔪᒪᓚᐅᖅᑑᒐᓗᐊᑦ. 
 
ᑭᓯᐊᓂ ᒫᓐᓇ ᐸᕐᓇᒃᑕᐅᕙᓪᓕᐊᔪᖅ ᑕᒪᓐᓇ ᑕᑯᔭᒐᖃᕝᕕᓴᒻᒧᑦ ᐅᕝᕙᓘᓐᓂᑦ ᓴᐳᒻᒥᔭᐅᔾᔪᑎᔅᓴᖓᓄᑦ ᓇᐅᒃᑯᑦ 
ᒥᕐᖑᐃᖅᓯᕐᕕᓐᖑᕐᓗᓂᓘᓐᓃᑦ. ᑕᒪᓐᓇ ᐃᓱᒪᔅᓴᖅᓯᐅᕈᑕᐅᕙᓪᓕᐊᒻᒪᑦ ᒫᓐᓇ ᐅᖃᐅᓯᕆᑐᐃᓐᓇᕈᓐᓇᖅᐸᕋ ᒫᓐᓇ 
ᖃᓄᖅᑑᕈᑕᐅᕙᓪᓕᐊᓕᑕᐃᓐᓇᖅᑐᖅ ᖃᓄᖅ ᓯᕗᓂᕆᓂᐊᖅᑕᑎᓐᓂ ᓇᐅᒃᑯᑦ ᑕᒪᓐᓇ ᓴᐳᒻᒥᔭᐅᒃᑲᓐᓂᕈᓐᓇᕐᒪᖔᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, (ᑐᓵᒃᔨᑯᑦ) ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕋᑖᓚᐅᖅᓯᒪᒻᒥᒐᑦᑕ ᑕᐃᒃᑯᐊ ᐳᓚᕋᖅᐸᑐᒡᒎᖅ ᐅᒥᐊᖅᔪᐊᕐᒥ 
ᑕᒪᐅᖓᖃᑦᑕᖅᑐᑎᒃ, ᐃᓛᒃ, ᓈᐹᖅᑐᖃᕝᕕᒥᓂᑐᖃᐅᓪᓗᑎᒃ, ᐃᓛᒃ, ᑕᑉᐸᐅᖓᓗ ᓂᐅᑎᑕᐅᓪᓗᑎᒃ. 
ᐅᖃᖅᑐᖃᖅᓯᒪᓪᓗᓂ ᓇᑉᐸᕆᓗᐊᖅᑕᖏᒡᒎᖅ 200-ᖑᓗᐊᖅᑐᑦ ᓇᐹᖅᑐᒥᓂᐅᔪᑦ ᑕᑉᐹᓃᒍᓐᓃᕐᖓᑕ. 
 
ᑖᒃᑯᐊᓕ ᐃᓕᖅᑯᓯᓕᕆᔨᒃᑯᑦ ᐅᖃᐅᔾᔨᖃᑦᑕᕋᓗᐊᖅᑲᑦ ᑕᐃᒃᑯᓂᖓ ᐅᒥᐊᖅᔪᐊᒃᑯᑦ ᑕᑉᐸᐅᖓᖅᐸᑦᑐᓂ ᑕᐃᒃᑯᐊ 
ᐸᕝᕕᓴᑦᑕᐅᔭᒋᐊᖃᖏᒻᒪᑕ ᑎᒍᓇᒃᑕᐅᒋᐊᖃᖏᒻᒪᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑐᑦᑭᓯᔭᐅᑦᑎᐊᕐᕆᐊᖃᒻᒪᑦ: ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᒪᑯᓂᖓ ᐃᑦᑕᕐᓂᓴᕐᓂᒃ, ᐃᓅᑉ ᓴᓇᐅᒐᕕᓂᖏᓐᓂᒃ, ᕿᒻᒪᒃᑯᖏᓐᓂᒃ, ᑖᓐᓇ 
ᐱᓕᕆᓂᖅᓴᐅᕙᒃᑲᑦᑕ. 
 
ᑭᓯᐊᓂ ᓄᓇᒦᓐᖔᖅᓯᒪᔪᓂᒃ ᑕᒪᒃᑯᓂᖓ, ᒪᑯᓂᖓ ᓇᐹᖅᑐᕕᓂᑐᖄᓗᐃᓪᓘᓐᓃᑦ, ᐃᓄᐃᑦ ᓴᓇᐅᒐᒋᖏᑕᖏᓐᓂᒃ, 
ᐃᒻᒥᓐᓂᒃ ᑕᒪᐅᖓᖅᓯᒪᓂᑯᕕᓂᓐᓂᒃ. ᑖᒃᑯᐊᓕ ᐊᓯᑦᑎᓐᓂᒃ ᑲᒪᒋᔭᐅᓲᖑᒻᒪᑕ. ᑭᓯᐊᓂ ᑖᓐᓇ ᐊᐱᖅᑯᑎᒋᓵᖅᑕᖓ 
ᐊᐅᔭᖅ ᐅᒥᐊᖅᔪᐊᒃᑯᑦ ᓂᐅᕐᕈᓯᒪᔪᖃᑦᑎᓪᓗᒍ, ᑕᐃᓐᓇ ᐸᕝᕕᓵᖑᔪᒥᓂᐅᒋᐊᔅᓴᖓᓂᒃ ᑐᓴᐅᒪᓐᖏᓐᓇᒪ. ᑖᓐᓇ 
ᑐᑭᓯᒋᐊᒃᑲᓐᓂᓚᐅᕐᓗᒍ ᑐᑭᓯᖃᑕᐅᔪᒪᓪᓚᕆᓐᓂᐊᕐᕋᒪ. ᐅᑎᖅᕕᒋᔭᕆᐊᖃᕐᓂᐊᕐᕋᒃᑯ ᑖᒃᓱᒧᖓ ᒫᓐᓇ 
ᑐᑭᓯᐅᒪᖏᓐᓇᒪ ᐊᐅᔭᖅ ᖃᓄᐃᑦᑐᖃᓚᐅᕐᒪᖔ. ᑖᓐᓇᑦᑕᐅᖅ ᑐᑭᓯᐅᒪᖃᑕᐅᔪᒪᓪᓚᕆᒃᑲᒃᑯ, ᑖᓐᓇ 
ᐅᑎᖅᕕᒋᔭᕆᐊᖃᕐᓂᐊᖅᑕᕈ, ᐅᖃᖅᑎᑦᑎᔩ, ᐊᐱᖅᑯᑎᒋᓵᖅᑕᖓ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᖓᑎᑦ ᐅᑎᖅᕕᒋᓛᖅᑳᑎᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ, ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 485 - 3(2): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐊᐅᓚᑕᐅᓂᖓ (ᕋᒻᐴᑦ) 
 
ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᒍᒪᔪᖓ ᒥᓂᔅᑕᒧᑦ ᓄᓇᕗᑦᒥ ᐃᓪᓗᓕᕆᔨᖅᔪᐊᑯᓐᓄᑦ. 
ᑕᒻᒪᖅᓯᒪᔪᖅᓯᐅᑎᐅᑉ 2008 ᐅᓂᒃᑳᕆᓚᐅᖅᓯᒪᔭᖓ ᒪᓕᒐᓕᐅᖅᑎᓄᑦ ᐃᓪᓗᓕᕆᔨᖅᔪᐊᑯᓐᓂ ᐃᒪᐃᓕᖓᓚᐅᕐᖓᑦ 
ᐃᒫᓪᓗ ᑎᑎᕋᖅᓯᒪᓪᓗᓂ: ᐃᓪᓗᓕᕆᔨᖅᔪᐊᒃᑯᑦ ᐊᐅᓚᑦᑎᓂᕐᒧᑦ ᐋᖅᑭᒃᓯᒪᓪᓚᕆᑦᑐᓂᒃ ᐃᒫᒃ 

ᑲᒪᔾᔪᑎᑦᓴᑦᑎᐊᕙᐅᔪᓂᒃ ᐋᖅᑭᒃᓱᐃᓯᒪᖏᒻᒪᑕ. ᑖᒃᑯᐊ ᑲᑎᒪᔨᕋᓛᖑᔪᑦ ᑲᒪᔪᐃᓐᓇᐅᕙᖏᒻᒪᑕ 
ᐱᓕᕆᐊᕐᕆᔭᕆᐊᓕᒻᒥᓂᒃ ᑲᒪᒋᔭᒥᓂᒃ ᐊᐅᓚᑦᑎᓂᕐᒧᑦ. 
 
ᑖᒃᓱᒥᖓ ᓱᖅᑯᐃᓱᑦᑎᐊᕐᕈᒪ ᓄᓇᕗᑦ ᓴᖅᑭᑕᐅᒋᐊᖓᕐᖓᑦ ᐃᓪᓗᓕᕆᓂᐅᔪᑦ ᓄᓇᓕᓐᓂ ᒐᕙᒪᒃᑯᓐᓂᑦ 
ᑲᒪᒋᔭᐅᓚᐅᖅᓯᒪᒻᒪᑦ, ᐊᒻᒪᓗ ᑕᕝᕙᓐᖓᑦ ᐲᖅᑕᐅᓪᓗᓂ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓕᖅᑐᓂ ᐃᓄᑑᓪᓗᓂ. 
ᑕᐃᒪᓕᖃᐃ ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᐃᓱᒪᒋᒋᐊᒃᑲᓐᓂᕆᐊᓕᒃ ᐊᑲᐅᖏᓕᐅᕈᑕᐅᔪᑦ ᑖᒃᑯᐊᖑᑎᓪᓗᒋᑦ. 
 
ᒥᓂᔅᑕᐅᔪᖅ ᐊᓯᔾᔩᒍᒪᕙ ᐊᐅᓚᓂᖏᓐᓄᑦ ᐊᖅᑭᒃᓯᒪᓂᖏᓪᓗ ᐊᒻᒪᓗ ᖃᓄᐃᑦᑐᓪᓚᕆᓐᓂᒃ ᐃᓱᒪᔅᓴᖅᓯᐅᖅᑲ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᓄᓇᕗᑦᒥ ᐃᓪᓗᓕᕆᔨᖅᔪᐊᑯᓐᓄᑦ ᑲᒪᔪᖅ, ᐊᖓᔪᖅᑳᖅ 
ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᓐᖓᓱᑦᑎᑎᐊᖅᑕᕗᑦ ᑕᒪᒃᑯᓄᖓ ᐊᐅᓚᑦᑎᓂᕐᒧᑦ 
ᐃᓪᓗᓕᕆᔨᒡᑯᓐᓂ. ᐊᒻᒪ ᐃᒫᒃ ᐃᓱᒪᖃᕈᑦᓯ ᖃᓄᖅ ᐋᖅᑭᒃᓯᒪᑦᑎᐊᕐᕆᐊᖃᒻᒪᖔᑦ - ᐄ, ᑕᐃᒪᐃᑦᑐᒥᓪᓗ 
ᐱᒍᒪᒐᔭᖅᑯᒍᑦ, ᐅᖃᐅᓯᕆᔭᐅᓗᓂᓗ ᒥᓂᔅᑕᐅᔪᓂᑦ ᑕᒪᒃᑯᐊᓗ ᑐᕌᖓᔪᑦ ᒐᕙᒪᒃᑯᑦ ᓴᖅᑮᒐᔭᖅᑕᕗᑦ 
ᐊᐅᓚᑦᑎᔨᒃᑯᓐᓄᑦ, ᐃᓛᒃ, ᒥᓂᔅᑕᐅᔪᓂᑦ. 
 
ᓯᕗᓪᓕᐅᑎᒐᓱᑦᑕᕗᓪᓕ ᐊᐅᓚᑦᑎᕙᓪᓕᐊᓇᓱᑦᑎᓪᓗᑕ ᑖᒃᑯᐊ ᑮᓇᐅᔭᓕᕆᔨᒃᑯᖏᑦ ᐃᓪᓗᓕᕆᔨᖅᔪᐊᒃᑯᑦ 
ᐋᖅᑭᓯᒪᑦᑎᐊᖃᕐᓗᓂ, ᐃᓛᒃ, ᑕᐃᒃᑯᐊ ᑮᓇᐅᔭᑎᒍᑦ ᐊᐅᓚᑕᐅᑦᑎᐊᖏᑉᐸᑦ ᐅᕝᕙᓘᓐᓃᑦ ᑮᓇᐅᔭᓕᕆᔾᔪᑎᐅᔪᑦ 
ᐋᖅᑭᒃᓯᒪᑎᑦᑎᐊᑎᓐᓇᒋᑦ. ᐃᒫᒃ, ᐋᖅᑭᒃᓯᒪᑦᑎᐊᖅᑐᑯᓘᔪᓐᓇᖏᒻᒪᑦ ᑕᒪᒃᑯᐊ ᐃᓂᓪᓚᓴᑦᑎᐊᖅᑳᓚᐅᖅᑎᓐᓇᒋᑦ. 
ᑭᓯᐊᓂᓕ ᑕᒪᓐᓇ ᐃᓱᒪᒋᒋᐊᖅᑕᐅᓯᒪᒻᒪᖔᖅ; ᑕᐃᒪᓕ ᓯᕗᓪᓕᐅᑎᓇᓱᑦᑕᕗᑦ ᑖᒃᑯᐊ ᑮᓇᐅᔭᑎᒍᑦ 
ᖃᓄᐃᓕᖓᓂᕆᔭᖓ ᐋᖅᑭᓱᑦᑎᐊᕋᓱᑦᑕᕗᑦ ᐃᖏᕐᕋᓯᑦᑎᐊᕈᓐᓇᓛᕐᖓᑦ. ᑕᐃᒪᓕ ᐊᓯᐊᓄᑦ 
ᐊᐱᖅᑯᑎᒋᖅᑲᐅᔭᖓᓄᑦ ᐸᕐᓇᓯᒪᑦᑎᐊᕐᓗᑎᒃ ᐊᑭᑭᓐᓂᕐᓴᐅᒐᔭᕐᒪᖔᖅ ᐱᓕᕆᕕᒻᒧᑦ ᑲᒪᒋᔭᐅᓂᐊᕐᓂᖅᑲᑦ 
ᐱᓕᕆᕕᕈᓕᕐᓗᓂ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᓇᓗᓇᐃᖅᓯᒪᙱᒻᒪᑦ ᑖᒃᑯᐊ ᑮᓇᐅᔭᑦ ᑕᕝᕙᓂ ᐊᕐᕕᐊᓂ 
ᐊᓪᓚᕕᒻᒥ ᑮᓇᐅᔭᓕᕆᔾᔪᑎᖏᑦ ᑕᒪᐅᖓ ᐃᖃᓗᓐᓅᖅᑕᐅᓂᐊᕐᒪᖔᑕ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 
ᐊᑐᕐᓂᐊᕐᒪᖔᑕ ᑕᒪᔅᓱᒧᖓ ᐃᓱᒪᓕᐅᕋᓱᑦᑎᓪᓗᒋᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᖂᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᑖᔅᓱᒧᖓ ᑮᓇᐅᔭᓕᕆᓐᓄᑦ ᑖᓐᓇ 
ᐅᖃᐅᓯᕆᔭᐅᓯᒪᔪᖅ ᑕᒻᒪᖅᓯᒪᔪᖅᓯᐅᖅᑎᒧᑦ, ᑖᓐᓇᓗ ᐅᖃᕆᐊᕋᑖᕐᖓᑦ, ᑕᒻᒪᖅᓯᒪᔪᖅᓯᐅᖅᑎᒧᑦ. ᑕᐃᒪᓕ 
ᐊᐃᑉᐸᖓ ᑲᒪᒋᔭᐅᓚᐅᖅᓯᒪᔪᖅ ᐅᓪᓗᒥ ᑲᑎᒪᔨᕋᓛᖑᔪᑦ ᑲᒪᒋᓂᐊᖅᑕᖓ. ᐃᓱᒪᓕᐅᕆᐊᖃᕐᓂᐊᖅᑐᓂᓛᒃ 
ᑕᐃᒃᑯᓄᖓ ᑲᒪᔨᐅᔪᓄᑦ ᐊᒻᒪᓗ ᐊᐅᓚᑦᑎᔨᐅᔪᓄᑦ. ᑕᐃᒃᑯᓄᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᓛᖅᑐᑦ ᑖᒃᑯᐊ 
ᒥᓂᔅᑕᐅᔪᑦ ᐃᓱᒪᓕᐅᖅᓯᒪᓕᖅᑲᑕ ᓇᓕᐊᒃᑰᓛᕐᒪᖔᑕ. ᐊᒻᒪᓗ ᐅᖃᐅᓯᕆᒍᓐᓇᓛᕐᒥᔭᕋ. ᐃᒪᐃᓕᖓᔪᓐᓇᕐᒥᔪᒍᑦ, 
ᑕᐃᒪᐃᓕᖓᑐᐃᓐᓇᕐᓗᑕ, ᐊᒻᒪᓗ ᑕᐃᒪᐃᓕᖓᑐᐃᓐᓇᕋᓗᐊᖅᑲᑦ ᐱᔨᑦᑎᓗᐊᔾᔮᖏᑦᑐᑦ ᓄᓇᕗᒻᒥᐅᓂᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᑲᒪᔭᕆᐊᖃᕋᓗᐊᕐᖓᑕ ᑎᒥᐅᔪᑦ ᑲᑎᒪᔨᖏᓐᓂᒃ ᑕᒪᒃᑯᓂᖓ 
ᖃᓄᐃᓕᐅᕆᐊᖃᕐᓂᐅᔪᓂᒃ ᐊᖏᖃᑎᒌᖑᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ. ᑕᐃᒪᓕ, ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᖏᑦ ᖃᓄᐃᓕᐅᖁᔨᓐᓂᕐᒪᖔᑕ ᐊᖏᕈᑎᓂᓪᓗ ᒐᕙᒪᒃᑯᓐᓄᑦ ᓴᖅᑭᑕᐅᓛᖅᑲᑦ ᒪᓕᒐᓕᐅᕐᕕᒻᒥ? 
ᖁᔭᓐᓇᒦᒃ, ᐅᖃᖅᑏ.  
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᒪᒋᔭᐅᔪᖅ. ᑕᐃᒫᒃ ᐊᖏᖃᑎᒌᒍᒻᒥᑦ 
ᐱᑕᖃᓕᖅᑲᑦ, ᕿᒥᕐᕈᒐᔭᖅᑕᕗᑦ. ᑮᓇᐅᔭᓕᕆᔨᒃᑯᑦ ᓴᖅᑭᓕᕋᔭᖅᑕᖓᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᐱᖅᑯᑏᑦ ᐅᖃᐅᓯᒃᑯᑦ. ᐸᖕᓂᖅᑑᒥ ᒪᓕᒐᓕᐅᖅᑎ, ᒥᔅᑕ 
ᖁᒻᒧᐊᑦᑐᖅ.  
 
ᐊᐱᖅᑯᑦ 486 - 3(2): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋᓕ ᑖᓐᓇ ᒥᓂᔅᑑᔪᖅ ᑲᒪᕙᓪᓗᑦᑐᖅ ᐃᓪᓗᓕᕆᔨᖅᔪᐊᑯᓐᓄᑦ. 
ᑕᐃᒪᐃᓛᒃ ᑕᒫᓂ ᑐᓴᖅᑎᑕᐅᓚᐅᕋᑦᑕ ᑖᒃᑯᐊ ᐃᓪᓗᐃᑦ ᐃᓚᖏᑦ ᑮᓇᐅᔭᖃᓪᓚᑦᑖᕐᓂᐊᖅᑑᔮᙱᑦᑐᑦ 
ᓴᓇᓗᐊᖅᓯᒪᔪᒦᓛᒃ ᒫᓐᓇᒧᓪᓕ ᓴᓇᔭᐅᔾᔪᑎᔅᓴᖏᓐᓂᒃ. 
 
ᑕᐃᒪᓕ ᐊᕐᕌᓂ ᓄᓇᑦᑎᓐᓂ, ᑕᒫᓂ ᖁᕕᐊᓱᕝᕕᐅᖅᑲᐃ ᐅᓪᓗᖏᓐᓂᒃ, ᑖᒃᑯᐊ ᐃᓪᓗᓕᐅᖅᑐᑦ ᓄᖅᑲᓚᐅᖅᓯᒪᒻᒪᑕ. 
ᑕᒪᐅᖓ ᕖᕝᕗᐊᕆᒥᖃᐃ ᐱᒋᐊᒃᑲᓂᖅᑐᑎᒃ ᐅᑭᐅᓪᓗᐊᖑᓕᕐᖓᓂᓛᒃ. ᑕᐃᒪ ᑕᒫᓂ ᐊᕐᕌᒍᒥ ᖃᓄᑭᐊᕐᖓᐃ 
ᑖᒃᑯᐊ ᐃᖅᑲᓇᐃᔭᖅᑐᑦ - ᓄᓇᑦᑎᓐᓂᓕᒫᖑᕙᓪᓚᐃᔪᖅ, ᓄᓇᓕᓕᒫᓂᐅᕙᓪᓚᐃᔪᖅ ᐱᓕᕆᔪᖃᕐᖓᑦ - 
ᖃᓄᑭᐊᕐᖓᐃ ᓂᕆᐅᓐᓂᖃᕐᓂᐊᖅᑲᑦ: ᐅᑭᐅᖃᐃ ᑕᒫᓂ ᐱᒋᐊᒃᑲᓂᔾᔮᙱᑎᒻᒪᕆᑲᐃᓐᓇᖅᑲᑦ 
ᖁᕕᐊᓱᕝᕕᐅᔭᕇᖅᑲᓘᓐᓃᑦ? ᑐᑭᓯᑎᑕᐅᒃᑲᓐᓂᕈᒪᒐᓗᐊᖅᑐᖓ ᑖᔅᓱᒥᖓ. ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑑᔪᖅ ᐃᓪᓗᓕᕆᔨᖅᔪᐊᑯᓐᓄᑦ ᑲᒪᔨᐅᔪᖅ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑳᑦᑐᓛᑉᐸᓪᓕᐊᔪᑦ ᒫᓐᓇ ᐃᖏᕐᕋᓯᕙᓪᓕᐊᖏᓐᓇᕐᒪᑕ. 
ᑕᐃᒃᑯᐊ ᑭᖑᕙᓯᓐᓂᑰᖅᑲᐅᒻᒪᑕ ᑕᐃᒃᑯᐊ ᑮᓇᐅᔭᑦ ᐊᒥᒐᓐᓂᐅᓚᐅᖅᑐᑦ ᐱᓪᓗᒋᑦ. ᑕᐃᒃᑯᐊ ᑳᑦᑐᓛᒃᓯᖑᔪᑦ 
ᐃᓚᖏᑦ ᐊᖏᖃᑎᒌᒍᑎᒃᑯᑦ ᖃᑦᑐᓛᖑᓚᐅᖅᑐᑦ ᐃᓚᖏᑦ ᐃᓪᓗᓕᕆᔨᒃᑯᑎᒎᕈᑎᒃ ᐊᖏᖅᑕᐅᒋᐊᖃᓚᐅᕐᒪᑕ 
ᒥᓂᔅᑕᐃᑦ ᑲᑎᒪᔨᖏᑦ ᑕᒪᑐᒥᖓ ᐊᖅᑯᑎᖃᕈᓐᓇᕐᒪᖔᑕ ᐅᖃᖃᑎᒌᓪᓗᑎᒃ. 
 
ᑭᓯᐊᓂᓕ ᓂᕆᐅᑦᑐᖓ ᑖᒃᑯᐊ ᑳᓐᑐᕌᒃ ᒫᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᓚᐅᕐᒪᑕ ᐃᑉᐸᒃᓵᓂ, 
ᐊᖏᖅᑕᐅᓗᑎᓪᓗ ᑕᐃᒪ. ᑕᐃᒃᑯᐊ ᓂᕆᐅᑦᑐᖓ ᐊᑯᓂᐅᖏᑦᑐᖅ ᐃᖏᕐᕋᓯᓂᐊᖅᑐᑦ. ᓴᓇᔪᓐᓇᕐᓂᓕᒫᒥᓂ 
ᑕᐃᒃᑯᐊ ᐃᒃᑮᓇᕐᓇᖅ ᐊᐳᓪᓗ ᐱᑦᔪᑕᐅᓲᖑᒻᒪᑦ, ᑕᐃᒪ ᓄᖅᑲᕈᑎᔅᓴᑑᒐᔭᖅᑐᑦ ᐊᐳᑦ ᑕᐃᒃᑯᐊ 
ᑳᓐᑐᕌᒃᑖᖅᑎᑕᐅᒃᐸᑕ ᐃᖏᕐᕋᓯᑎᑕᐅᓗᑎᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖁᒻᒧᐅᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᖁᕕᐊᒋᑦᑎᐊᖅᑕᕋ. ᐅᑭᐅᖏᓛᖅ ᑕᐃᒪ ᑮᓇᐅᔭᑦ 
ᐊᔪᓐᓇᕐᓂᐊᕐᒥᒻᒪᑦ ᑕᒪᒃᑯᓄᖓ ᐃᖅᑲᓇᐃᔭᖅᐸᑦᑐᓄᑦ ᐱᓗᐊᓐᖑᐊᖅᑐᖅ. ᐃᖅᑲᓇᐃᔭᕈᒪᓪᓚᕆᓲᖑᒻᒪᑕ ᐅᑭᐅᒃᑯᑦ 
ᐱᓂᖅᓴᐅᓪᓗᑎᒃ. 
 
ᑕᐃᒪᐃᓛᒃ ᑖᕙᓂ ᓴᓇᔪᓪᓕ ᓄᓇᑦᑎᓐᓂ ᐳᓛᕆᐊᖅᓯᒪᓚᐅᕐᕋᒃᑭᓐ ᒪᐅᖓᓚᐅᖏᓱᖓᑦᑎᐊᖅᑐᑕ, 
ᐅᖃᖃᑎᒋᔭᖅᑐᖅᑐᒋᓪᓗ. ᓂᓪᓕᖃᑦᑕᓚᐅᕐᖓᑕᐃᓛᒃ ᑖᓐᓇ ᐊᑭᑦᑐᕈᑕᐅᓯᒪᔪᖅ ᐃᓚᖓᒍᑦ ᓄᓇᑦᑕ ᓯᓚᑖᓂ 
ᓴᓇᔪᒃᓴᓂᒃ ᑎᑭᑎᑦᑎᓂᖅ ᖃᖓᑦᑕᐅᑎᖏᓪᓗ, ᑐᔪᕐᒥᔾᔪᑎᖏᓪᓗ, ᓂᕆᔾᔪᑎᖏᓪᓗ 
ᐊᑭᓕᖅᓱᖅᑕᐅᔭᕆᐊᖃᑦᑎᓪᓗᒋᑦ. ᑖᓐᓇ ᐊᑭᑦᑐᕈᑎᒋᓪᓚᕆᑉᐸᒻᒪᑦ.  
 
ᑖᒃᑯᐊᓕ, ᐊᐱᕆᔭᕋᓗᐊᕐᕋ ᒥᓂᔅᑕ, ᖃᐅᔨᒋᐊᑦᑎᐊᑲᓐᓂᕈᓐᓇᖏᒃᑲᓗᐊᕐᒪᖔᑦ ᓄᓇᓕᓐᓂ ᓴᓇᔪᓐᓇᓚᑦᑖᖅᑐᓂᒃ 
ᐱᑕᖃᒻᒪᖔᑦ ᓄᓇᓕᒡᒍᑏᑦ ᕿᒥᕐᕈᐊᖅᑕᐅᓪᓗᑎᒃ. ᐊᑭᓕᒃᓴᒨᖅᑕᐃᓕᓂᖅᓴᐅᓂᖅᓴᐅᔭᕆᐊᖃᕐᓂᐊᕐᖓᑕ ᑕᒫᓂ 
ᓇᓗᓇᓐᖏᑦᑐᖅ ᐊᕐᕌᒎᓂᐊᖅᑐᒥ, ᐊᑭᑭᓐᓂᓴᒃᑯᑦ ᕿᓂᒃᑲᓐᓂᕆᐊᖃᓪᓚᕆᓐᓂᐊᕐᕋᑦᑕ. ᐃᓛᒃ, ᓄᓇᓕᓐᓂ 

ᖃᐅᔨᒋᐊᒃᑲᓐᓂᕈᔭᕋᓗᐊᒃᑲ ᑭᓱᒥᒃ, ᑭᒃᑯᓪᓗ ᓴᓇᔪᓐᓇᕐᒪᖔᑕ ᑭᓱᓂᒃ, ᑎᑭᑎᑦᑎᖃᑦᑕᕐᓂᐊᕐᕈᓐᓃᕐᖓᑕ ᒫᓂ 
ᓄᓇᓕᑦᑕ ᓯᓚᑖᓃᓐᖔᖅᑐᓂᒃ ᓄᓇᑦᑎᓐᓂ ᐱᔪᓐᓇᖅᑐᖃᑦᑎᓪᓗᒍ. 
 
ᑕᒪᓐᓇ ᖃᐅᔨᒋᐊᖅᑕᐅᑲᓐᓂᖁᔭᕋᓗᐊᕐᕋ: ᑖᓐᓇᖃᐃ ᖃᐅᔨᒋᐊᒃᑲᓐᓂᕈᓐᓇᖅᑲ ᑕᒪᑐᒥᖓ? ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᑦᑎᐊᕙᒃ. ᐊᒻᒪ ᑕᐃᒃᑯᐊ ᑳᓐᓂᑐᕌᒃᑏᑦ ᒥᒃᓵᓄᑦ 
ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᑖᒃᑯᐊ ᐱᓕᕆᐊᕐᕆᑎᓪᓗᑎᒍ ᑕᐃᒃᑯᐊ ᐊᑮᑦᑑᔪᑦ ᐅᖓᑕᐅᔾᔨᓂᒃᑯᑦ ᑕᐃᒪᓐᖓᓂᒃ 
ᐅᐱᓐᖔᖅ ᐱᓕᕆᐊᕐᕆᓕᕋᑦᑎᒍ ᒥᓂᔅᑕᐃᑦ ᑲᑎᒪᔨᖏᑦ. 
ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᑐᓂᓯᓯᒪᔪᑦ ᐃᒡᓗᓕᕆᔨᖅᔪᐊᒃᑯᓐᓂ ᐊᑭᓗᓐᓂᖅᓴᒥᒃ ᕿᓂᕆᐊᖃᓕᖅᑐᓯ ᑳᓐᑐᕌᒃᑏ. 
ᑐᔪᕐᒥᔾᔪᑎᓪᓗ ᑕᒪᒃᑯᐊ ᐅᖓᑕᐅᔾᔨᓗᐊᖃᑦᑕᓕᖅᑐᐊᓘᓚᐅᕐᒪᑕ ᐊᑭᓗᒃᓯᒋᐊᖁᔭᐅᓪᓗᑎᒃ ᐅᖃᐅᑎᔭᐅᓯᒪᓕᖅᑐᒍᑦ. 
ᑎᓕᔭᐅᓯᒪᓪᓗᑕ ᐃᒫᒃ ᑐᔪᕐᒥᕕᑑᖃᑦᑕᕆᐊᖃᕈᓐᓃᖅᑕᐅᓯᒪᓕᖅᖢᑕ ᐱᔪᓐᓇᐅᑎᑎᒍᑦ. ᑕᐃᒪᐃᓕᖓᓕᖅᑐᒍᑦ. 
 
ᑕᐃᒪ ᐊᔪᓐᓇᖏᑉᐸᑦ  ᓄᓇᓕᓐᓂ ᓂᕆᐅᑦᑐᒍᑦ ᑕᐃᒃᑯᓂᖓ ᑳᓐᑐᖄᒃᑏ ᐊᑐᖅᐸᑕ ᓄᓇᓕᓐᓃᖔᖏᑉᐸᑕ, 
ᑐᔪᕐᒥᕕᖏᓐᓇᕐᓃᒋᐊᖃᔾᔮᕈᓐᓃᕐᒪᑕ ᐊᑭᑐᓗᐊᖃᑦᑕᕐᓂᖏᑦ ᐱᓪᓗᒋᑦ. ᑖᓐᓇ ᐱᑦᔪᑎᒋᓪᓗᒍ ᓂᕆᐅᒃᑲᓗᐊᖅᑐᒍᑦ 
ᓄᓇᓕᒻᒥᐅᓂᒃ ᐊᑐᕐᓂᖅᓴᐅᓇᔭᕐᓂᖏᓐᓂᒃ ᑕᐃᒫᓪᓗ ᐅᖃᑎᖃᑦᑕᓕᖅᖢᑎᒍ ᑕᐃᒪᓐᓇ 
ᑲᔪᓯᕙᓪᓕᐊᓂᐊᖅᑑᔮᖅᑐᒍᑦ, ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑦᑎᐊᖅᑕᕋ ᐊᒻᒪᓗ ᑐᑭᓯᓇᖅᑐᖅ ᑭᐅᔾᔪᑎᖓ. ᑕᐃᒪᓖᓛᒃ 
ᑕᐃᒪᐃᒃᑲᓗᐊᖅᑎᓪᓗᒍ ᓄᓇᑦᑎᓐᓂᒥᐅᑕᐃᑦ ᐱᓕᕆᓂᖅᓴᐅᓂᐊᖅᑐᑦ ᓇᓗᓇᕈᓐᓃᖅᑐᑎᒃ. ᐃᓚᖓᒍᑦ ᑖᒃᑯᐊ 
ᑕᐃᒫᑦᑎᐊᖏᑦᑐᖃᑦᑑᔮᓕᕐᒥᑉᐸᑦ, ᑎᑭᑎᑦᑎᖃᑦᑕᑐᐃᓐᓇᓂᐊᖅᑑᔮᕐᒥᑉᐸᑕ, ᓇᒧᓪᓕᑭᐊᖓᐃ ᓂᓪᓕᕈᓐᓇᕋᓗᐊᖅᑭᑕ? 
 
ᐃᓚᖓᒍᑦ ᓂᓪᓕᕕᒃᓴᖅᑕᖃᑦᑑᔮᓲᖑᖏᒻᒪᑦ, ᑖᒃᑯᐊ ᑳᓐᑐᕌᒃᑎᐅᓂᕋᖅᑕᐅᔪᑦ ᐃᓱᒪᔅᓱᓕᕐᖓᑕᒎᖅ ᐅᕙᒍᑦ 
ᓂᓕᖅᕕᖃᕈᓐᓃᖅᑑᔮᓲᖑᒐᑦᑕ. ᓇᒧᑦ ᓂᓪᓕᖅᕕᖃᒃᑲᓐᓂᕈᒪᒐᓗᐊᖅᑐᖓᓕ ᑕᐃᒪᐃᒋᐊᑐᐃᓐᓇᒥᑉᐸᑕ; 
ᑕᐃᒪᐃᖁᓇᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᑕᐃᒃᑯᐊ ᐃᓪᓗᓕᕆᔨᖅᔪᐊᑦ ᑕᐃᒪ 
ᑲᒪᔨᑕᖃᐃᓐᓇᓱᖑᔪᑦ, ᓄᓇᓕᖕᓂ ᐱᕙᓪᓕᐊᔪᓕᕆᔨᓂᒃ ᑕᐃᔭᐅᖃᑦᑕᖂᖅᑐᑦ ᒫᓐᓇ. ᐃᓕᖅᑯᓯᖓ ᒪᓕᒃᖢᒍ. 
ᑕᐃᒃᑯᐊᓗ ᑭᓐᖓᓃᑦᖢᑎᒃ ᐊᕕᒃᑐᖅᓯᒪᔪᓂᑦ ᐊᓪᓚᒃᑏᑦ ᑲᒪᔨᓪᓚᕇᑦ ᑕᒪᒃᑯᓂᖓ. ᑭᓇᓪᓚᕆᒃ 
ᐊᖏᔪᖅᑳᕆᔭᐅᒻᒪᖔᖅ ᑕᐃᒃᑯᐊ ᑐᓴᐅᒪᓐᖏᑕᕋᓗᐊᒃᑲ.  
 
ᑭᓯᐊᓂ ᑕᐃᒃᑯᐊ ᑲᒪᔨᓪᓚᕆᐅᖃᑦᑕᖅᑐᑦ ᖃᓄᒃᑲᓐᓃᕋᔭᕐᓂᕐᒪᖔᖅ ᒪᓕᒐᓕᐅᖅᑎ ᒫᓐᓇ ᐊᑐᕆᐊᖃᕐᓂᖓᓂ 
ᐅᖃᐅᑎᓂ ᐊᔪᖅᑑᔮᖅᑕᕋ. ᑭᓯᐊᓂ ᐅᖃᕈᓐᓇᖅᑐᖓ, ᐱᔪᓐᓇᕐᓂᖃᓪᓚᕆᒃᑲᕕᑦ ᑎᑎᕋᕈᕕᑦ ᓇᒧᑐᐃᓐᓇᖅ 
ᐅᖄᓚᒍᕕᓪᓗ. ᐅᖄᓚᒐᐃᒐᕕᓪᓗ ᑭᐅᓇᓱᐃᓐᓇᓲᖑᓪᓗᑎᑦ ᖃᐅᔨᒪᓪᓗᖓ ᑖᔅᓱᒥᖓ. ᖃᓄᒃᑲᓐᓂᕐᓂᖅ 
ᖃᐅᔨᒪᓐᖏᔾᔪᑎᒋᓗᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒥᒃ, ᒥᔅᑕ ᖁᒻᒧᐊᑦᑐᖅ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  
 
ᐊᐱᖅᑯᑦ 487 - 3(2): ᐱᒻᒪᕆᒋᔭᐅᔪᑦ ᓇᐅᔮᓂ (ᓂᓐᖓᖅ) 
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

14

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᓐᖏᑦᑐᖅ) ᑕᐃᒪᓕ ᐅᖃᓪᓚᖅᑲᐅᒐᒪ ᓇᐅᔮᓂ ᑕᐃᒃᑯᐊ 
ᑐᒃᓯᕋᖅᑕᐅᓚᐅᖅᑐᑦ ᕼᐊᒻᒪᓚᒃᑯᖏᓐᓂ ᔮᓐᓄᐊᕆᐅᑎᓪᓗᒍ, ᐊᒻᒪᓗ ᒥᓂᔅᑕ CGS-ᑯᓐᓄᑦ ᑲᑎᒪᖃᑎᒋᓚᐅᖅᑐᑎᒍ 
ᑕᒪᒃᑯᐊ ᓇᓗᕝᕕᒃ ᐊᒻᒪᓗ ᐊᐱᑦᑕᐃᓕᑏᑦ ᐊᐱᔾᔭᐃᒃᑯᒻᒥᑦ ᐅᑰᑕᒥᒃ ᖃᓪᓗᓈᑐᑦ ᐊᒻᒪᓗ ᐃᒥᖅᑕᕐᕕᒃ, ᖁᕕᕋᐃᕕᒃ, 
ᐊᒻᒪ ᐱᓗᐊᖅᑐᒥ ᑕᐃᓐᓇ ᐅᔭᕋᓐᓄᑦ ᑐᐊᐸᓐᓄᖅᑲᐃ ᓯᖁᑦᑎᕈᑎ. ᑕᒪᒃᑯᐊ ᑐᔅᓯᑐᖅᑕᐅᓚᐅᕐᒪᑕ. 
 
ᑕᐃᓐᓇ ᒪᐃᔭ ᓇᐅᔮᓄᑦ ᐅᖃᓪᓚᖃᑎᒋᓚᐅᕋᒃᑯ ᐊᑕᐅᓯᕐᒥᓘᓐᓃᑦ ᑖᒃᑯᐊ ᓴᖅᑭᑦᑐᖃᖅᑰᓚᐅᓐᖏᒻᒪᑦ. ᔮᓐᓄᐊᕆ 
2010-ᖑᑎᓪᓗᒎᖅᑰᖅᑐᖅ ᑲᑎᒪᖃᑎᒋᓚᐅᕋᑦᑎᒍ. ᐃᒻᒪᖃ ᒫᓐᓇ ᑭᐅᔪᓐᓇᖏᑉᐸᖓ ᓇᓃᓕᕐᒪᖔᑕ 
ᓇᓕᐊᑐᐃᓐᓇᖅ ᑭᐅᔪᓐᓇᕈᒫᖅᐳᖅ ᑲᑎᒫᓂᓐᓂᐊᓵᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᖅᑎᑦᑎᓄᓪᓗ, 
ᒥᓂᔅᑕ ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᖁᔭᓐᓇᒦᓪᓗ ᐊᐱᕆᔭᒻᒪ. ᑖᒃᑯᐊ ᐊᒥᓱᒻᒪᕆᐅᒻᒪᑕᐃᓛᒃ ᑕᐃᑲᓂ 
ᐱᔭᐅᔪᒪᔪᑦ ᓇᐅᔮᓂᑦ, ᐃᓛ, ᓄᓇᕗᓗᑦᑖᕐᒥ. ᑕᒪᒃᑯᐊ ᐅᖃᐅᓯᕆᔭᑎᑦ ᐃᓱᒫᓘᑎᒋᔭᑎᑦ ᓇᓂᓗᑦᑖᑦᑎᐊᖅ ᓄᓇᕗᑦ 
ᐃᓗᐊᓂ ᐱᑐᖃᓐᖑᐸᓪᓕᐊᒻᒪᑕ, ᐊᔪᕐᓇᖅᓯᕙᓪᓕᐊᖏᓐᓇᖅᑐᓂᓗ ᑕᒪᒃᑯᓂᖓ ᐊᓯᔾᔩᓂᖅ.  
 
ᑖᒃᑯᐊ ᐅᖃᐅᓯᕆᔪᓐᓇᕈᒃᑯ ᑕᐃᑉᓇ ᐊᐱᑦᑕᐃᓕᔾᔪᒃ ᐊᐱᑦᑕᐃᓕᔾᔪᑎᖃᑦᑕᖅᐸᓕᑉᒪ 
ᑐᑭᓯᒪᐅᑎᓇᖅᐸᓚᐅᓐᖏᑦᑑᒐᓗᐊᖅ ᐊᐱᑦᑕᐅᓕᓇᓱᒋᐊᔅᓴᖅ ᐅᑭᐅᖅᑕᖅᑐᒥᐅᑕᐅᓗᓂ, ᐊᐱᑦᑕᐃᓕᔾᔪᑎᑦ 
ᐊᑑᑎᖃᑦᑎᐊᕐᒪᑕ ᓇᓗᓇᓐᖏᑦᑐᓂ, ᐊᐳᑕᐃᔭᐃᔾᔪᑎᑦ ᐱᓕᕆᓐᖏᓂᖅᓴᐅᓲᖑᓪᓗᑎᓪᓗ. 
ᑐᐊᕕᕐᓇᖅᑐᖃᖅᑎᓪᓗᒍᓗ ᐃᓱᐊᖅᑐᑎᑦ. ᒫᓐᓇᓗ ᐃᒥᖅᑕᖅᑕᐅᖃᑦᑕᓕᖅᑎᓪᓗᒋᑦ ᐊᐳᑎᖃᓗᐊᖅᑎᓪᓗᒍ 
ᑎᑭᖅᑲᓇᕈᓐᓃᓱᖑᒻᒪᑕ ᐃᓚᖏᑦ ᐃᓪᓗᐃᑦ. 
 
ᑖᓐᓇᓕ ᒫᓐᓇ ᐱᓕᕆᐊᖑᔪᖅ ᓱᓕ. ᐅᕗᓐᖓᖁᕙᕗᑦ, ᐅᕗᖓ ᐃᓕᐅᖅᑲᓕᕐᓚᕗᑦᓕᕆᓂᖅ ᐊᔪᕐᓇᓲᖑᒻᒪᑦ, ᑖᓐᓇ 
ᑐᑭᓯᐅᒪᔭᐃᑦ ᖃᐅᔨᒪᔪᖓ. ᐅᖃᖃᑎᒋᓚᐅᖅᓯᒪᓪᓗᑎᓪᓗ ᐊᒻᒪ ᓇᐅᔮᑦ ᒪᐃᔭ ᑕᐃᑲᓂ ᐊᐅᔮᓃᑦᑐᖓ 
ᐅᐱᕐᖔᖑᖅᑰᖅᑐᖏᓐᓇ. ᑕᒪᓐᓇ ᐃᓱᒫᓘᑎᒋᔭᖓ ᐅᖃᐅᓯᕆᓚᐅᖅᖢᒍ. ᓇᐅᒃᑰᓇᔭᖓᕐᒪᖔᖅ ᖃᓄᖅ 
ᐋᖅᑭᐅᒪᓇᔭᕐᒪᖔᖅ - ᑕᒪᒃᑯᐊᓗᑦᑖᖅ - ᒫᓐᓇ ᐱᓕᕆᐊᖑᒻᒪᑕ ᓱᓕ. ᑕᐃᒪᓐᓇᐃᑦᑑᑦᑕᖅᐳᖅ.  
 
ᑕᐃᒪᑦᑕᐅᖅ ᐃᒪᑦᑕᕐᕕᐊᑕ ᒥᔅᓵᓄᑦ, ᑕᐃᒪᓐᓇᑦᑕᐅᖅ ᓱᓕ - ᐅᖓᓯᑦᑐᑲᓪᓚᐅᒻᒪᓂᓐᓇ ᐃᒥᖅᑕᕐᕕᐊ - ᑖᒃᑯᐊ 
ᓇᓕᐊ ᐃᓱᐊᓂᖅᓴᐅᓇᔭᕐᒪᖔᖅ ᕿᒥᕐᕈᔭᐅᒻᒪᑕ ᓱᓕ. ᑕᐃᓐᓇ ᐃᒥᖅᑕᕐᕕᐊ ᑕᐃᑲᓃᑎᑐᐃᓐᓇᕐᓗᒍ ᐃᒻᒪᖃ, 
ᖃᓄᖅ ᐋᖅᑭᒋᐊᖅᑎᖃᕐᕙ, ᐅᕝᕙᓘᕝᕙ ᐊᑭᓗᓐᓂᖅᓴᐅᓕᕋᔭᓐᖏᓚᖅ ᓱᑉᓗᓕᓕᕐᓗᒍ ᑕᐃᑯᖓ ᓇᐅᔮᓄᑦ, ᓇᐅᔮᑦ 
ᐃᓗᐊᓃᒻᒪᕆᑦᑐᒧᑦ.  
 
ᑕᒪᒃᑯᐊ ᐱᐅᓂᖏᓪᓗ ᐱᐅᓐᖏᓂᖏᓪᓗ ᐃᓱᐊᓐᖏᓐᓂᖏᓪᓗ ᑕᒪᒃᑯᐊᖑᓲᖑᒻᒪᑕ. ᑕᒪᒃᑯᐊ ᕿᒥᕐᕈᔭᐅᓂᖏᓐᓂ 
ᐃᒪᓐᓇᐃᓕᖅᐳᒎᓚᒍᓐᓇᖏᑉᐸᒋᑦ ᑖᒃᑯᓄᖓ. ᑕᐃᒃᑯᐊᓗ ᐊᓯᖏᑦ ᐅᖃᐅᓯᕆᔭᑎᑦ ᐃᒻᒪᖃ ᐊᐅᓪᓚᓚᐅᓐᖏᓂᕐᓂ 
ᐅᖃᖃᑎᒋᒃᑲᓂᕐᓂᐊᖅᐸᒋᑦ. ᑎᑎᕋᕐᕕᓐᓂ ᐊᑐᐃᓐᓇᐅᓕᕈᕕᑦ ᖃᐃᖁᔪᒫᖅᐸᒻᒪ, ᐅᖃᖃᑎᒋᑦᑎᐊᑲᓐᓂᕐᓂᐊᕋᒃᑯᑦ 
ᑖᒃᑯᐊ ᒥᔅᓵᓄᑦ. ᖁᔭᓐᓇᒦᓪᓗ ᑖᒃᑯᓂᖓ ᐊᐱᖅᑯᑎᖃᕋᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑐᑭᓯᒃᑲᓐᓂᕋᒪ ᐅᓪᓗᒥ. ᑕᐃᒪᖃᐃ 
ᐃᖅᑲᓇᐃᔭᖅᑎᖏᑦ ᑕᐅᕙᓂ ᑭᕙᓪᓕᕐᒥ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑖᓃᑦᑐᖅ ᑕᒪᒃᑯᐊ ᓴᓇᔩᑦ ᐊᒻᒪᓗ ᐊᓯᖏᑦ 
ᐅᖃᖃᑎᒋᓚᐅᕐᓗᓂᒋᑦ, ᐅᕝᕙᓘᓐᓃᑦ ᑐᒡᓕᐊᑕ ᐅᖃᖃᑎᒋᓚᐅᕐᓗᓂᒋ ᑎᑎᕋᖅᓯᒪᔪᒥᑦ ᖃᐃᑦᑎᑲᓐᓂᓂᐊᖅᐳᖅ. 
ᑎᑎᕋᖅᓯᒪᔪᖃᖏᑎᓪᓗᒍ ᐸᕐᓇᓐᓂᖅ ᐊᔪᕐᓇᕈᔪᑦᑐᐊᓘᖃᑦᑕᕐᖓᑦ ᐱᓕᕆᐊᔅᓴᒧᑦ. 
 
ᑐᑭᓯᓚᐅᕐᓗᓂᒋᖅᑲᐃ ᑕᒪᒃᑯᐊ ᑎᑎᕋᕈᓐᓇᓂᐊᖅᑯᖅ ᕼᐊᒻᒪᓚᒃᑯᓐᓄᓪᓗ, ᓇᐅᔮᕐᒥᐅᓄᓪᓗ. ᐅᕙᓐᓅᖏᑦᑐᖅ. ᑖᔅᓱᒪ 
ᑎᑎᕋᖅᑕᖓ ᐊᔾᔨᐊ ᐅᕙᓐᓄᐊᑐᐃᓐᓇᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩᑦ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ ᑯᓱᒐᖅ. 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᓇᐅᔮᕐᒥᐅᑕᐃᑦ ᐊᒥᓱᐊᓘᒻᒪᑕ ᑎᑎᕋᕕᑯᓗᔭᕆᐊᔅᓴᖅ, ᓴᐱᕐᓇᐅᒐᓗᐊᖅ. 
ᐊᔪᕐᓇᖏᑦᑎᐊᖅᑐᖅ ᑎᑎᕋᕐᕕᒋᓇᓱᓂᐊᓕᒃᑲᒃᑭᑦ. ᐊᓯᖏᓐᓄᑦ ᐃᑉᐸᔅᓴᖅ ᑎᑎᕋᕐᕕᐅᔪᒪᔾᔪᑎᒋᓚᐅᖅᑕᓐᓄᑦ 
ᑲᑎᒫᓂᓚᐅᖏᓂᑦᑎᓐᓂᑦ ᐊᒥᓱᑲᓪᓚᕈᓐᓂᐊᖂᓐᓂᐊᖂᒻᒪᑕ ᑎᑎᕋᐅᑎᒃᓴᒃᑲ ᐃᓕᓐᓄᑦ ᓄᑖᒥᑦ 
ᑎᑎᕋᐅᑎᑖᖅᐸᒌᕋᓱᓐᓂᐊᖅᐳᖓ. 
 
ᓴᐱᓐᖏᑎᐊᖅᑐᖓ. ᐄ, ᑎᑎᕋᕐᕕᒋᓂᐊᖅᐸᒋᑦ ᐊᒻᒪ ᑕᐃᒃᑯᐊ ᕼᐊᒻᓚᒃᑯᑦ ᓇᐅᔮᓂᑦ ᐅᕙᓐᓂᑦ ᑐᑭᓯᒃᑲᓐᓂᕈᒪᑉᐸᑕ 
ᑎᑎᕋᕕᒋᑐᐃᓐᓇᕆᐊᖃᑦᑎᐊᑕᒃᑲ. ᐅᖃᖃᑎᒋᓂᐊᖅᐸᒋᑦ ᓱᓇᓪᓚᑦᑖᒥᑦ ᕿᓂᕐᒪᖔᖅᐱᑦ ᖃᐅᔨᒡᕕᒋᓚᐅᕐᓗᑎᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪ ᑕᒫᓂ ᒐᕙᒪᒥ ᓄᓇᖅᔪᐊᓂ ᒐᕙᒪᓂᑦ, ᐃᓄᐃᑦ ᐊᒥᓲᓗᐊᕐᓂᖓᓄᑦ 
ᑭᒡᒐᑐᖅᑎᖃᓲᖑᒻᒪᑕ. ᑖᒃᑯᐊ ᑭᒡᒐᑐᖅᑏᑦ ᐊᑐᖅᑕᐅᓲᖑᒻᒪᑕ ᕼᐊᓐᒪᓚᒃᑯᑦ ᐊᑐᕐᓗᓂᒋᑦ. ᖃᑯᒍᑭᐊᖅ 
ᑎᑎᕋᕈᓐᓇᓂᐊᖅᐸ? ᑐᓴᕈᒪᑦᑕᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔩᑦ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒃᑯᐊ ᐊᐱᖅᑯᑎᒋᔭᖏᑦ ᓱᓇᓪᓚᑦᑖᖑᓂᖏᑦ ᐊᒥᓱᑲᓪᓚᐅᖃᐅᒻᒪᑕ 
ᐅᖃᐅᓯᕆᖅᑲᐅᔭᖏᑦ ᐊᐱᖅᓱᕐᓇᐅᑎᓐᓇᒍ ᑐᑭᓯᔪᖔᕐᓂᕋᒃᓱᓂᒋᑦ; ᐊᒻᒪ, ᐊᐱᕆᓕᕐᒥᒻᒪᑦ ᐊᒥᓱᐊᕐᔫᖃᐅᒻᒥᒻᒪᑕ 
ᑖᒃᑯᐊ ᑐᑭᓯᔪᒪᔭᖏᑦ. ᑖᒃᑯᐊ ᑐᑭᓗᑦᑖᖏᑦ ᑲᑎᐊᓂᒍᓐᓇᕈᒃᑭᑦ, ᑲᑎᐊᓂᒍᓐᓇᖅᓯᑐᐊᕈᒃᑭᑦ 
ᑎᑎᕋᕐᕕᒋᓂᐊᖅᑖᓗᒋᔭᒋᑦ, ᐊᐅᓪᓚᓚᐅᖏᓂᑦᑎᓐᓂᑦ ᓇᓗᓇᖏᑦᑐᖅ. ᑕᒪᒃᑯᐊ ᐃᓱᒫᓘᑎᒋᔭᕕᑦ ᐃᓗᓕᖏᑦ 
ᓇᓗᓇᐃᑦᑎᐊᕈᓐᓇᖅᓯᑐᐊᕈᒃᑭᑦ ᑎᑎᕋᕐᕕᒋᓂᐊᖅᐸᒋ. 
 
ᐅᓇ ᐅᓪᓘᓕᖅᐹᔮᖏᓚᒋᑦ, ᑭᓯᐊᓂ. ᐅᖃᐅᑎᓂᐊᖅᐸᒋᑦ ᑎᑎᕋᕐᕕᒋᓂᐊᖅᑦᐸᒋᑦ ᑖᒃᑯᐊ ᑐᑭᖏᓐᓂᑦ. 
ᓇᓃᓕᕐᒪᖔᑕᓗ ᓇᓗᓇᐃᖅᓯᒪᔪᓂᑦ, ᓇᓗᓇᐃᖅᓯᑐᐊᕈᒪ ᑎᑎᕋᕐᕕᒋᓂᐊᖅᐸᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ, ᒥᔅ ᓯᐊᓪ. 
 
ᐊᐱᖅᑯᑦ 488 - 3(2): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓂᕈᐊᕐᓂᐅᓂᐊᖅᑐᑦ ᓄᑖᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅ ᑭᖑᓂᐊᒍᑦ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓄᑦ. ᒥᓂᔅᑕ 
ᐊᐱᕆᔪᒪᔭᕋ ᑖᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᓂᕐᒥᑦ ᑲᑎᒪᔨᖏᑦ, ᓲᕐᓗ, ᐱᖁᔭᓂᑦ ᒪᓕᓚᐅᖏᒻᒪᑕ, 
ᒪᐃᖔᖅᑎᑕᐅᑦᑎᐊᕆᐊᖃᓚᐅᕋᓗᐊᕐᒪᑕ ᐃᒪᓐᓇ ᓲᕐᓗ ᐱᖁᔭᑦ ᒪᓕᓪᓗᒋᑦ. ᑭᖑᓪᓕᐅᓚᐅᖅᑐᒥᑦ ᑖᓐᓇ 
ᓂᕈᐊᕈᑕᐅᓚᐅᖅᑐᖅ. 
 
ᐅᖃᓚᐅᕐᒪᑦ ᒥᓂᔅᑕ ᑖᓐᓇ ᑖᒃᑯᐊ ᐃᓇᖏᖅᑎᒃᓴᐅᒐᔭᖅᑐᑎᑦ. ᑕᐃᒪᓐᓇ ᓂᕈᐊᕐᓇᓚᑦᑖᒥᑦ ᑕᕝᕙᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒋᓂᐊᖅᑕᖏᓐᓂᑦ ᓄᓇᓕᓐᓂ ᑕᐃᒪᓐᓇ ᓂᕈᐊᓚᐅᕐᒪᑕ. ᐱᖁᔭᐃᑦ 
ᓯᖁᒥᑕᐅᕙᓪᓚᐃᓚᐅᕐᒪᑕ ᑕᒪᒃᑯᐊ; ᒫᓐᓇ ᒥᓂᔅᑕᐅᔪᖅ ᖃᐅᔨᒪᕚ ᑕᒪᑐᒪ ᒥᔅᓵᓄᑦ ᐊᒻᒪᓗ ᖃᓄᖅ ᑕᐃᒪᓐᓇ 
ᐱᔨᑦᓯᓯᒪᕙᑭᐊᖅ, ᐱᕋᔭᒃᖢᓂ ᐱᖁᔭᕐᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, Hᐊᓐᑐ ᑐᑐ.. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖃᕐᓂᖓᓄᑦ. 

ᐅᖃᖅᑏ, ᑖᓐᓇ ᑐᑭᓯᒋᐊᕈᑎᕗᑦ ᐅᕙᓐᓄᑦ ᑐᓂᔭᐅᓚᐅᕐᒪᑕ, ᐱᑲᐅᑎᒋᒍᒪᖅᑰᓚᐅᕐᒪᑕ ᑕᒪᑐᒪ ᒥᔅᓵᓄᑦ ᓄᓇᓕᓐᓂ. 
ᐃᓱᒪᓚᐅᕐᒪᑕᓗ ᑕᐃᒪᓐᓇ ᓂᕈᐊᖅᑎᑦᑎᒋᐊᖃᕐᓂᕋᕋᓱᒋᓚᐅᕐᒪᑕ ᐊᕐᕌᓂᐅᓚᐅᖅᑐᒥᑦ, ᑕᕝᕙᓂ 
ᐊᕐᕌᒎᖏᑦᑐᒥᐅᖔᖅ. ᑕᐃᒪᓐᓇ ᐱᔾᔪᑎᒋᓪᓗᒍ ᓯᕗᕙᓯᓚᐅᕐᒪᑕ, ᐱᒍᒪᓗᐊᒧᑦ ᑕᐃᒪᓐᓇ ᓂᕈᐊᖁᔨᓗᐊᒧᑦ 
ᑕᐃᒪᓐᓇᐃᓘᖅᑐᕕᓂᐅᒻᒪᑕ.  
 
ᐊᒻᒪᓗ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖃᑎᖃᕈᓐᓇᓚᐅᖏᒻᒪᑕ ᑖᒃᑯᓂᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᓄᓇᓕᓐᓂ ᑲᑎᒪᔨᒃᓴᐅᒐᔭᖅᑐᓂᑦ. ᑐᑭᓯᓂᕐᓗᒃᓯᒪᔪᑦ. ᑖᒃᑯᐊ ᑕᕝᕙ ᑐᓴᖅᓯᒪᔭᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᑖᓐᓇ ᒥᓂᔅᑕ ᐅᖃᕋᓱᐊᓕᖅᐹ ᑖᒃᑯᐊ ᓄᓇᓕᖕᓂᑦ ᑲᑎᒪᔨᒋᔭᐅᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᒪᓕᒐᕐᓂᒃ, ᒪᓕᑦᓯᐊᖅᐹᑦ ᒪᓕᒐᕐᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓐᓇ ᐅᖃᖅᑲᐅᒐᒪ ᑖᒃᑯᐊ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᑦ ᑕᐃᒪᓐᓇ ᐃᒪᓐᓇ ᐊᑯᓪᓕᕇᕐᔫᒥᓗᑎᒃ ᑕᐃᒪᓐᓇᐃ 
ᓂᕈᐊᖃᖅᑎᑦᑎᖃᑦᑕᖁᔨᓕᖅᑐᒍᑦ. 
 
ᓂᕈᐊᓚᐅᕐᒪᑕ ᑖᒃᑯᓂᖓ ᑲᑎᒪᔨᐅᓂᐊᖅᑐᓗᒃᑖᓂᒃ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᒧᑦ. 
ᐃᓱᒫᓗᒍᑎᒋᔭᐅᔪᖃᓚᐅᕐᒪᑦ ᑕᐃᒪᓐᓇ ᑲᑎᒪᖃᑎᒋᓪᓗᒋᑦ ᑕᒪᓐᓇ ᐋᖅᑭᒃᓱᖅᑕᐅᓚᐅᕐᓂᖓᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᖃᓄᕐᓗ ᐱᓕᕆᐊᖃᕆᐊᖃᕐᓂᖏᓐᓄᑦ ᑲᑎᒪᔨᐅᔪᑦ. 
 
ᑕᐃᒪᓐᓇ ᑲᔪᓯᑦᑎᐊᕈᑎᒃᓴᒥᖕᓂᒃ ᓄᓇᓕᖕᓂ ᐱᑕᖃᕆᐊᖃᕐᓂᖓᓄᑦ ᑕᒪᕐᒥᓗᑦᑖᖅ ᐊᓯᔾᔨᑲᐅᑎᒋᖃᑦᑕᖁᙱᖢᒋᑦ 
ᑲᑎᒪᔨᐅᔪᑦ ᐃᓂᖃᐃᓐᓇᖃᑦᑕᖁᓪᓗᒋᑦ ᑕᐃᒪᓐᓇᐃᓕᐅᖁᔨᓚᐅᕋᑦᑕ. ᑕᐃᒪᓐᓇ ᐊᑯᓪᓕᕇᔾᔫᒥᔪᓂᒃ ᑲᑎᒪᓂᖅ 
ᐱᒡᔪᑎᒋᓪᓗᒍ ᑕᐃᒪᓐᓇ ᐅᐃᒪᔮᕈᑎᖃᖅᑐᕕᓂᐅᒻᒪᑕ. ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕐᕆᓂᕐᒧᑦ ᑲᑎᒪᔨᐅᔪᑦ 
ᑖᒃᑯᐊ ᒪᓕᒐᑎᒍᑦ ᐋᖅᑭᐅᒪᑦᑎᐊᖅᑐᑦ. ᐊᒻᒪᓗ, ᐅᑉᐱᕈᓱᒃᑐᖓᒃᑕᐅᖅ ᑖᒃᑯᐊ ᓂᕈᐊᒐᒃᓴᖑᖅᑎᑦᑎᓂᖅ 
ᓂᕈᐊᕐᓇᐅᓂᐊᒃᑲᓂᖅᑐᒥ, ᑕᒪᒃᑯᐊ ᒪᓕᑦᓯᐊᓂᐊᕐᒪᑕ ᓄᓇᓕᖕᓂ. ᑕᐃᒪᓐᓇ ᐃᓕᓐᓂᐊᖅᑐᓕᕆᔨᐅᓂᕐᒧᑦ 
ᑲᑎᒪᔨᐅᓂᕐᒧᑦ. 
 
ᐊᒻᒪᓗ, ᓄᓇᓕᐅᔪᑦ ᑕᐃᒪᓐᓇ ᐊᑎᕐᒥᖕᓂᒃ ᐃᓕᐅᖅᑲᐃᒍᓐᓇᕐᓂᐊᖅᐳᑦ ᓯᕗᓂᒃᓴᐅᓂᐊᖅᑐᒥ ᓂᕈᐊᕐᓇᐅᓂᐊᖅᑐᒧᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑐᖏᓕᖓ ᐊᐱᖅᑯᑎᑦ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᒃᑯᐊ ᐱᖁᔭᑦ ᒪᓕᒡᓗᒋᑦ ᑕᒪᒃᑯᐊ ᑕᒪᕐᒥᒃ ᑲᑎᒪᔨᒃᓴᐅᓂᐊᖅᑐᑦ 
ᑕᐃᒪᓐᓇ ᐃᒪᓐᓇ ᐊᑯᓪᓕᕇᖅᖢᑎᒃ ᓂᕈᐊᖅᑎᑦᓯᓂᖅ ᑕᐃᒪᓐᓇᐃᑦᑑᓚᐅᕐᒪᑦ: ᒪᓕᙱᑦᑐᕕᓂᐅᕙᖅᑲᐃ? ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ); ᖁᔭᓐᓇᒦᒃ ᐅᖃᖅᑏ. ᐄ, ᐅᖃᖅᑏ, ᑖᓐᓇ ᐱᖁᔭᖅ ᑖᓐᓇ 
ᐊᓯᔾᔨᖅᓯᒪᙱᒻᒪᑦ, ᑕᕝᕙ ᐊᑐᖅᑕᐅᕗᖅ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑦ. ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ ᒥᓂᔅᑕ ᐋᖅᑭᒃᓱᐃᒍᓐᓇᕐᓂᐊᖅᑲ ᑖᒃᑯᓂᖓ ᓄᑖᓂᒃ ᐱᖁᔭᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒃᑐᓕᒫᖑᑎᑕᐅᔪᓐᓇᖁᓪᓗᒋᑦ? ᑖᒃᑯᐊ ᓄᓇᓖᑦ ᑖᒃᑯᐊ ᓲᕐᓗ ᐱᖁᔭᓂᒃ 
ᓯᖁᒥᑦᑎᓚᐅᙱᑦᑐᑦ ᑖᒃᑯᐊ ᐱᖃᑕᐅᙱᒃᑲᓗᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ ᑕᐃᒪ ᑲᑎᒪᔨᐅᔪᖅ ᐅᖃᕈᓐᓇᖅᐸᑦ 
ᑖᒃᑯᐊ ᐱᖓᓱᑦ, ᐃᓛᒃ, ᑐᑭᓯᖅᑲᐅᖏᓐᓇᒃᑯ ᖃᓄᓪᓚᑦᑖᖅ ᐅᖃᖅᑲᐅᒻᒪᖔᖅ ᖃᓄᐃᓕᐅᖁᒻᒪᖔᕐᖓᓗ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓯᐊᓪ. ᐄ, ᒥᓂᔅᑕ ᑖᓐᓇ ᑐᑭᓯᑦᑎᐊᑲᓐᓂᕈᒪᒻᒪᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ ᑕᒡᕙ ᒥᓂᔅᑕᓚᐅᖅᓯᒪᔪᒥᒃ ᑖᒃᑯᐊ ᐱᖓᓱᒡᒎᖅ ᓄᓇᓖᑦ ᓲᕐᓗ 
ᐃᓇᖏᖅᑎᓴᖅᓯᐅᑐᐃᓐᓇᓚᐅᕐᒪᑕ ᓂᕈᐊᕐᖢᑎᒃ. ᑖᒃᑯᐊ ᒪᓕᒐᕐᓂᒃ ᒪᓕᑦᑐᑐᐊᖑᓪᓗᑎᒡᓗ ᑖᒃᑯᐊ ᐱᖓᓱᑦ ᓄᓇᓖᑦ 
ᐊᓯᖏᑦ ᒪᓕᙱᑐᕕᓂᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᐱᖓᓱᑦ 
ᓄᓇᓖᑦ ᐅᖃᐅᓯᕆᔭᖏᑦ ᑲᑎᒪᔨᐅᔫᑉ ᐅᐃᒪᔮᕈᑎᖃᓚᐅᕐᒪᑕ ᖃᓄᖅ ᓂᕈᐊᕆᐊᖃᕐᒪᖔᕐᒥ 
ᓂᕈᐊᖅᑎᑦᑎᒋᐊᖃᕐᒪᖔᕐᒥ. ᐊᕐᕌᓂ ᑕᕝᕙᓂ ᐊᑐᖅᑐᒥ ᐊᕐᕌᒎᓛᙱᑦᑐᙳᓂᕐᓴᐅᔪᒥ. 
 
ᑕᐃᒪᓐᓇ ᓇᓗᓇᐃᔭᕐᕕᐅᓚᐅᕐᒪᑕ ᑖᒃᑯᐊ ᐃᓚᖏᑦ ᓄᓇᓖᑦ. ᐃᒪᓐᓇ ᐃᓇᖏᖅᑎᒃᓴᓂᒃ 
ᐃᓇᖏᖅᑕᐅᔪᖃᕆᐊᖃᖅᑐᖅᑕᖃᖅᑎᓪᓗᒍ, ᐊᒻᒪᓗ ᐊᒥᒐᕐᖢᑎᒃ ᓂᕈᐊᖅᑕᐅᔪᓐᓇᕋᔭᖅᑐᓂᒃ 
ᐃᓂᒃᓴᖃᕈᓐᓇᖁᓪᓗᒋᑦ ᑕᒪᒃᑯᐊ ᐃᓐᓄᑦᑕᐅᓯᒪᙱᑦᑐᑦ ᑲᑎᒪᔨᓂᒃ. 
 
ᓂᕈᐊᒐᒃᓴᐃᑦ ᐊᒥᒐᓚᐅᕐᒪᑕ. ᑕᐃᒪᓐᓇ ᐃᓕᔭᐅᑲᐅᑎᒋᓯᒪᓚᐅᕐᒪᑕ, ᐃᓕᔭᐅᑲᐅᑎᒋᓚᐅᕐᒪᑕᓗ, ᑐᒃᓯᕋᕋᓗᐊᖅᖢᑎᒃ 
ᐃᑲᔪᖅᑕᐅᔪᒪᓪᓗᑎᒃ ᓄᓇᓕᓐᓂ. ᐄ, ᑎᒃᑯᐊᖅᓯᒋᐊᖃᓕᓚᐅᕐᒪᑕ ᑕᐃᒪᓐᓇ ᐊᐅᓛᖅᓯᐊᖅᑐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᓐᓂ ᑲᑎᒪᔨᑕᖃᖁᓪᓗᒍ. ᐱᒻᒪᕆᐅᔪᒥᒃ ᐱᓕᕆᐊᕐᕆᔭᐅᒋᐊᖃᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ ᐱᖓᓐᓇᖓᓂ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 489 - 3(2): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐊᑭᑦᑐᕋᐅᑎᑦᑎᓂᖓᑦ ᐃᖅᑲᓇᐃᔭᖅᑏᑦ ᐃᒡᓗᖏᑕ 

ᐱᖁᑎᒃᓴᖏᓐᓄᑦ (ᐅᑲᓕᖅ) 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐱᓐᖔᕐᒥ ᑲᑎᒪᑎᓪᓗᑕ ᐃᒪᓐᓇ ᐱᓕᕆᐊᖃᓚᐅᕐᕋᑦᑕ ᑮᓇᐅᔭᓂᒃ 
ᐊᑐᓐᖏᓂᖅᓴᐅᓂᖅ ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇᐃᖁᓪᓗᒍ ᐊᑭᓕᒃᓴᖏᑦ ᐃᓪᓗᓕᕆᔨᒃᑯᑦ ᐱᑦᔪᑎᒋᔭᐅᓪᓗᑎᒃ. 
ᑖᓐᓇ ᐊᐱᖅᑯᑎᔭᕋ ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᕝᕙᓂ ᐃᒪᓐᓇ ᑳᓐᑐᕌᒃᒍᑎᒃᓴᐅᒐᔭᖅᑐᒥᒃ ᐃᓪᓗᓕᕆᔨᖅᔪᐊᑯᓐᓂᑦ ᐱᓚᐅᖅᓯᒪᒐᒪ. ᑕᒪᒃᑯᐊ ᐱᖁᑏᑦ, ᐃᓛᒃ 
ᐃᓪᓗᒥᐅᑕᐃᑦ ᑖᒃᑯᐊ ᐃᒃᓯᕙᐅᑖᓗᒐᓚᐃᑦ, ᑖᒃᑯᐊᒎᖅ ᐊᑭᓕᖅᑕᐅᖏᑦᖢᑎᒃ ᑐᓂᔭᐅᖃᑦᑕᕐᒪᑕ. ᔫᓐ 4-ᒥ ᑕᒪᓐᓇ 
ᓄᖅᑲᑦᑎᑕᐅᓚᐅᖅᖢᓂ ᑳᑦᑐᓛᒐᔅᓴᖅ. ᐃᓛᒃ, ᑕᐃᒪᓐᓇ ᐱᖁᑎᓂᒃ ᐃᓪᓗᒥ ᐱᖁᑎᒋᔭᐅᔪᓂᒃ 
ᓂᐅᕐᕈᑎᖃᑦᑐᖃᓚᐅᕐᒪᑦ ᑕᖅᑭᐅᓚᐅᖅᑐᒥ ᑕᑯᓚᐅᕐᕋᒪ. 
 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᑕᒪᒃᑯᐊ ᐃᓪᓗᒥᐅᑕᐃᑦ ᑭᒃᑯᑐᐃᓐᓇᕐᓄᑦ ᐱᔭᐅᒍᓐᓇᖅᐸᑕ ᓱᒻᒪᑦ 
ᐃᓇᖏᖅᑕᐅᒋᐊᖃᓚᐅᖅᐸᑦ ᑮᓇᐅᔭᓂᒃ ᐊᑐᖅᑕᐃᓕᒪᓂᖅᓴᐅᓇᓱᐊᓕᖅᑎᓪᓗᑕ? 

ᑕᒪᒃᑯᐊ ᐊᑐᖅᑕᐅᑲᓐᓂᕈᓐᓇᖅᑑᒐᓗᐊᑦ ᓲᕐᓗ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐱᐅᒋᔭᐅᓚᐅᖏᒻᒪᑕ. ᑕᐃᒪᓐᓇ 
ᑕᐃᒪ ᑕᕝᕙ ᐃᓪᓗᓕᕆᔨᖅᔪᐊᒃᑯᑦ ᖃᓄᐃᓕᖓᒐᓗᐊᖅᐳᒃᑭᐊᖅ ᑕᒪᑐᒪ ᒥᒃᓵᓄᑦ. ᐊᐱᕆᒍᒪᔭᕋ ᓱᒻᒪᑦ 
ᐃᖅᑲᓇᐃᔭᖅᑎᑦ ᐃᓪᓗᖁᑎᒋᔭᖏᓐᓂ ᓄᑖᓂᒃ ᐱᒋᐊᖃᓚᐅᖅᐸᑦ ᐱᖁᑎᓂᒃ ᐃᓪᓗᒥᐅᑕᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐃᓪᓗᓕᕆᔨᖅᔪᐊᑯᓐᓄᑦ ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐄ, ᐅᖃᖅᑏ, ᖃᐅᔨᒪᖏᑦᑐᖓ ᑕᒪᑐᒥᖓ ᖃᐅᔨᒪᖏᑦᑐᖓ. ᐊᑐᓂᒃ 
ᑕᒪᒃᑯᐊ ᐃᖅᑲᓇᐃᔭᖅᕖᑦ, ᑭᒃᑯᑐᐃᓐᓇᐃᓪᓗ ᒐᕙᒪᒃᑯᑦ ᐃᒪᓐᓇ ᐊᕐᕌᒍᓂᒃ ᑕᓪᓕᒪᓂᒃ ᐊᑐᕈᓐᓇᕋᔭᖅᑕᖏᓐᓂᒃ 
ᐱᓯᒪᑎᑦᓯᖃᑦᑕᕐᒪᑕ ᓄᓇᓯᐅᑎᓂᓪᓗ ᐊᓯᖏᓐᓂᓪᓗ ᐱᖁᑎᓂᒃ. ᑕᒪᒃᑯᐊ ᐅᖁᒪᐃᑦᑐᓕᕆᒍᑕᐅᔪᑦ 
ᐋᒡᒐᐅᒐᓗᐊᖑᔪᒃᓴᐅᔪᑦ. 
 
ᑭᓯᐊᓂ ᑳᑦᑐᓛᒐᔅᓴᐅᑎᑕᐅᖃᑦᑕᕐᒪᑕ. ᑳᑦᑐᓛᒐᒡᓴᐅᑎᒃᑯᑦ ᐱᖃᑦᑕᕐᒪᑕ. ᑖᒃᑯᐊ ᐅᓂᒃᑳᑲᓐᓂᕈᑎᒋᒋᐊᖃᕋᔭᖅᑕᒃᑲ. 
ᓇᓚᐅᒃᓵᑐᐃᓐᓇᕋᓗᐊᖅᑐᖓ, ᐃᒻᒪᖃ ᐊᑐᖅᑕᐅᑲᓐᓂᕈᓐᓇᕋᔭᖅᑐᔅᓴᐅᔫᒐᓗᐊᑦ. ᑭᓯᐊᓂ ᑖᓐᓇ ᖃᐅᔨᒋᐊᓚᐅᕐᓗᒍ 
ᑭᓯᐊᓂ ᐱᒍᓐᓇᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᓐᓇ ᐅᖃᑦᑎᐊᕐᒪᑦ. ᐅᓂᒃᑳᕈᓐᓇᖏᒻᒪᒡᒎᖅ ᒫᓐᓇ 
ᖃᓄᐃᒍᑕᐅᓚᐅᖅᑐᓂᒃ ᓱᒻᒪ ᐃᓇᖏᖅᑕᐅᒋᐊᖃᒻᒪᖔᑕ. 
 
ᑕᐃᒪ ᑳᑦᑐᓛᒍᑎᒋᔭᐅᓚᐅᖅᑐᑦ ᐃᓪᓗᓕᕆᔨᖅᔪᐊᑯᓐᓂ ᒥᓂᔅᑕ ᐱᖃᑎᒋᓗᒍ ᖃᐅᔨᒋᐊᕈᓐᓇᓂᐊᕐᒪᐅᒃ 
ᖃᓄᐃᒍᑕᐅᓚᐅᕐᖔᑦ. ᒥᓂᔅᑕ ᑕᒪᑐᒥᖓ ᕿᒥᕐᕈᑎᓪᓗᒍ ᑕᐃᒪᖃᐃ ᖃᐅᔨᒋᐊᕈᓐᓇᖅᐸ ᖃᑦᓯᓂᒃ ᐊᑭᖃᒻᒪᖔᑕ 
ᑖᒃᑯᐊ ᐃᓪᓗᒥᐅᑕᐃᑦ, ᐱᖁᑏᑦ? ᐊᒻᒪᓗ ᖃᓄᑎᒋᑦ ᐅᑎᖅᕕᐅᒍᓐᓇᓚᐅᕐᒪᖔᑕ ᑕᕝᕙᓐᖓᑦ ᓂᕈᐊᖅᑕᐅᕕᒋᔭᓂ 
ᓂᐅᕐᕈᑕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓃᑦᑐᑦ ᐱᖁᑎᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᒑᖅ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᐊᐱᖅᑯᑎᒋᔭᖓ ᖁᔭᓐᓇᒦᕈᑎᒋᕙᕋ. 
ᐊᒻᒪᓗᒃᑕᐅᖅ ᐃᖅᑲᐃᑎᑕᐅᒐᓱᐊᖅᖢᖓ ᐃᒪᓐᓇ ᓂᐅᕐᕈᑎᖃᑦᑐᓅᖃᑦᑕᖏᓐᓇᒪ ᖃᐅᔨᒪᖏᑦᖢᖓᓗ 
ᖃᓄᐃᓕᐅᕈᑕᐅᓚᐅᕐᒪᖔᑦ. ᑖᒃᑯᐊ ᐃᖅᑲᓇᐃᔭᖃᑎᒃᑲ ᑕᐃᒪᐃᖃᑦᑕᑐᔅᓴᐅᔫᒐᓗᐊᓪᓕ. 
 
ᑭᓯᐊᓂ ᑐᑭᓯᒋᐊᕈᑎᔅᓴᐃᑦ ᐱᑐᐊᕈᒃᑭᓐ ᖃᓄᑐᐃᓐᓇᖅ ᖃᑦᓯᐅᓂᖏ- ᔫᓐᒥ ᑕᒪᒃᑯᐊ ᖃᐅᔨᒪᖏᓇᒃᑭᑦ 
ᖃᑦᓯᕌᓚᐅᕐᒪᖔᑕ ᑭᒃᑯᓪᓗ ᑳᑦᑐᓛᒃᑖᖅᑎᑕᐅᓚᐅᕐᒪᖔᑕ ᓄᓇᕗᒻᒥ. ᑖᒃᑯᐊ ᑐᑭᓯᒋᐊᕈᑎᔅᓴᖏᑦ ᐱᑎᓐᓂᐊᐸᒃᑲ 
ᐱᓯᒪᓕᑐᐊᕈᒃᑭᓐ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 490 - 3(2): ᐆᒻᒪᖅᑯᑎᓄᑦ ᐊᑭᒃᓴᓂᑦ ᑐᒃᓯᕋᐅᑎᒃ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᑕᓐᓇ ᑐᕌᖅᑐᖅ ᒥᓂᔅᑕᒧᑦ, ᖁᓪᓕᖅ 
ᐆᒪᖅᑯᑎᓕᕆᔨᒃᑯᓐᓄᑦ, ᓗᐊᓐ ᑯᓱᒐᖅ. 
 
ᐱᓇᓱᐊᕈᓯᐅᓚᐅᖅᑐᒥ ᐅᖃᓪᓚᓚᐅᕐᒪᑦ ᒥᓂᔅᑕ ᐅᖃᐅᓯᒥᑎᒍᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯ ᑯᐊᐳᕇᓴᒃᑯᑦ 
ᐊᑭᑦᑐᕆᐊᕈᑎᒥᓂᖃᕐᓂᖏᓐᓄᑦ, ᐅᖃᓚᐅᖅᑐᓂᓗ ᑕᒪᓐᓇ ᑭᖑᓪᓕᖅᐹᖑᓚᐅᖅᓯᒪᔪᑦ 2004-ᒥ 
ᐊᑐᖅᑕᐅᓚᐅᖅᓯᒪᒻᒪᑦ.  

ᓂᕈᐊᖅᑎᒃᑲ ᐅᖃᓪᓚᖃᑎᒋᓪᓗᒋᑦ ᐅᐃᒪᔭᕐᒪᑕ, ᖃᓄᖅ ᑕᐃᒪᓐᓇ ᐊᑭᑦᑐᕆᐊᕈᒪᓂᕐᒧᑦ ᑐᒃᓯᕋᐅᑕᐅᔪᖃᓕᕌᖓᑦ. 
ᑖᒃᑯᐊ ᖁᓪᓕᑯᓐᓂ ᐃᖅᑲᓇᐃᔭᖅᑎᑦ, ᓲᕐᓗ, ᖃᐅᔨᒐᓱᑦᑑᔮᕐᒪᑕ ᐃᒪᓐᓇ ᐊᑭᓕᐅᑎᔅᓴᖃᕈᒪᓪᓗᑎᑦ ᑕᒪᒃᑯᓄᖓ 
ᐊᐅᓪᓛᑎᐊᓐᖏᑦᑐᓄᑦ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸᑦ ᖃᓄᖅ ᑕᒪᓐᓇ ᐋᖅᑭᑦᑕᐅᖃᑦᑕᕐᒪᖔᖅ ᑐᒃᓯᕋᐅᑎᖃᕐᓂᖅ 
ᐊᑭᑦᑐᐸᓪᓕᐊᒍᑕᐅᓂᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᓕᕆᔨᒃᑯᓐᓂ, ᒥᓂᔅᑕ ᓗᐊᓐ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ 
ᑐᒃᓯᕋᐅᑕᐅᓚᐅᖅᑐᑦ ᑯᐊᐳᕇᓴᒃᑯᑦ ᕿᒥᕐᕈᔭᕆᐊᓕᖏᓐᓂ ᒪᓕᔅᓯᒪᔪᑦ. 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᖃᐅᔨᓴᖃᑦᑕᖅᑐᑦ ᖃᑦᓯᑐᕐᓂᐊᕐᒪᖔᑕ ᐊᑭᖏᑦ ᐆᒻᒪᖅᑯᑎᓄᑦ ᐊᑭᓕᖅᓲᑏᑦ 
ᒪᓕᑦᑐᒋᑦ ᐊᑭᑐᔫᑎᓄᑦ ᐊᑐᖅᐸᑦᑕᖏᑦ. ᐊᒻᒪᑦᑕᐅᖅ, ᐱᖁᑎᖏᓐᓂ ᕿᒥᕐᕈᑲᓐᓂᓚᐅᖅᓯᒪᓐᖏᑦᑐᑦ ᑕᐃᔅᓱᒪᓂᑦ 
2006-ᒥᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓯᐊᓪ ᐃᒃᐸᔅᓴᖅ ᐊᐱᕆᓚᐅᕋᓗᐊᕐᒥᒻᒪᑦ ᖁᓪᓕᒃᑯᑦ ᒥᔅᓵᓄᑦ. 
ᐅᖃᓚᐅᕐᒥᔪᖅ ᓄᑖᖅ ᐃᓪᓗ ᓴᓇᔭᐅᔪᖅ ᐃᖃᓗᓐᓂ, ᐊᒻᒪᑦᑕᐅᖅ ᐃᖃᓗᓐᓂ ᑕᕝᕙᓂ ᐅᖅᑰᓴᐅᑎᐅᕙᑦᑐᖅ 
ᑭᐊᓐᓂᖓᓄᑦ ᐊᓯᖏᓐᓄᑦ ᐅᖅᑰᓴᐅᑎᐅᖃᑦᑕᕐᒪᑦ, ᐊᓯᐊᓄᑦ ᐃᓪᓗᒧᑦ. ᖃᓄᑎᒋ ᑕᒪᓐᓇ ᐅᖅᑰᓴᐅᑎᖃᕐᓂᐅᕙᑦᑐᖅ 
ᐊᑭᖓ ᐊᒃᑐᐃᓂᖃᕐᓂᐊᖅᐸ ᐆᒻᒪᖅᑯᑏᑦ ᐊᑭᖏᓐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒧᑦ ᑲᑎᓲᖑᒻᒪᑕ. ᐱᑐᖄᓗᐃᑦ ᑕᕝᕙᓂ 
ᐊᐅᓚᐅᑎᑐᖄᓘᒻᒪᑕ ᓄᓇᓕᓐᓂ ᖃᐅᒻᒪᖅᑯᑎᓕᐅᕈᑏᑦ. ᐊᒻᒪᓗ ᐃᖅᑲᓇᐃᔭᖅᑎᖃᕐᓂᖅᓴᐅᓕᕋᑦᑕ ᐊᒥᓲᓂᖅᓴᓂᑦ 
ᐊᑭᑦᑐᐸᓪᓕᐊᓪᓗᑎᑦ. ᐊᒻᒪ, ᐆᒻᒪᖅᑯᑏᑦ ᐊᑭᖏᑦ ᐊᕐᕌᒍᓂᑦ ᐅᓄᖅᑐᒻᒪᕆᐊᓗᓐᓂᑦ 
ᐊᑭᑦᑐᕆᐊᖅᑕᐅᓚᐅᖅᓯᒪᓐᖏᒻᒪᑕ. ᒪᑯᐊᓗ ᐅᖅᑰᓴᐅᑎᓄᑦ ᐅᖅᓱᐋᓗᐃᑦ ᐊᑭᑦᑐᐸᓪᓕᐊᔪᑦ. ᐆᒻᒪᖅᑯᑏᑦ ᐊᑭᖏᑦ 
ᐊᑭᑦᑐᕆᐊᕈᑕᐅᓚᐅᖅᓯᒪᓐᖏᒪᑕ ᐊᓯᓕᒫᖏᑦ ᐊᑭᑦᑐᐸᓪᓕᐊᓕᕋᓗᐊᖅᑎᓪᓗᒋᑦ.  
 
ᑖᓐᓇ ᐃᓪᓗᑐᖃᐃ ᑕᑯᓐᓇᕐᓗᒋᑦ ᐊᒻᒪᓗ ᐅᓄᕐᓂᖏᑦ ᐃᖅᑲᓇᐃᔭᖅᑏᑦ ᐊᒥᓱᕈᖅᐹᓕᕐᓂᖏᑦ ᑮᓇᐅᔾᔭᔅᓵᖏᓪᓗ 
ᐊᒥᓱᕈᖅᐹᓕᕐᓂᖏᑦ ᐊᐅᓚᑏᓪᓗ ᐊᓯᔾᔨᖅᑕᖃᑦᑕᕆᐊᖃᖅᑐᑎᑦ, ᐊᓪᓛ ᐃᓪᓗᖁᑎᖏᑦ ᐊᐅᓚᐅᑎᖃᕐᕖᑦ. ᑭᓱᓕᒫᑦ 
ᐊᑭᑦᑐᐸᓪᓕᐊᓯᒪᑎᓪᓗᒋᑦ ᑕᐃᒫᑦᑕᐅᖅ ᑯᐊᐳᕇᓴᒃᑯᑦ ᐊᑭᓕᖅᓱᕆᐊᓕᖏᑦ ᐊᑭᑦᑐᐸᓪᓕᐊᖏᓐᓇᕐᒪᑕ. 
ᐊᑭᓕᖅᓱᕆᐊᓕᕗᑦ ᑕᐃᒪᓐᓂᖓᓄᑦ ᐊᑭᑦᑐᕆᐊᖁᔨᕗᒍᑦ ᐆᒻᒪᖅᑯᑏᑦ ᐊᑭᖏᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᑖᓐᓇᓗ ᐅᖅᑰᓴᐅᑎᐅᑉ ᑭᐊᓐᓂᖓᓄᑦ 
ᐊᓯᐊ ᐊᑐᖅᑕᐅᓲᖑᓕᕐᒪᑕ ᐅᖅᑰᓴᐅᑎᐅᒃᑲᓐᓂᖅᑐᑎᑦ ᐊᓯᖏᓐᓄᑦ ᐃᓪᓗᓄᑦ. ᑕᒪᓐᓇᓕ ᐊᑭᖏᑦ 
ᐋᖅᑭᓱᖅᑕᐅᓕᖅᐸᑕ ᖃᓄᐃᓕᖓᓚᖓᕙ? $3,000,000-ᕌᕐᓂᐅᓴᒻᒪᑦ ᑕᐃᓐᓇ ᐳᔫᖅᑎᑦᑎᒍᑎᐅᒐᔭᖅᑐᖅ ᐊᓯᐊᓄᑦ 
ᐃᓪᓗᒧᑦ ᐅᖅᑰᓴᐅᑎᐅᑉ ᑭᐊᓐᓂᖓᓂ. ᑕᐃᒪᓐᓇᑎᒋ ᐊᑭᖃᖅᑎᓪᓗᒍ, ᖃᑦᓯᑐᓚᖓᕙ ᐆᒻᒪᖅᑯᑎᑎᒍᑦ 
ᐊᑭᓕᖅᓲᑎᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᑕᐃᓐᓇ ᐃᒃᐸᔅᓴᖅ 
ᒪᓕᒐᓕᐅᖅᑎᐅᖃᑏᑦ ᐅᖃᐅᑎᓚᐅᕋᒃᑯ ᐊᑭᓪᓚᑦᑖᖓᓂ ᕿᒥᕐᕈᓂᐊᕐᓂᕋᖅᑐᖓ. ᑖᒃᑯᐊ $3,000,000 ; 
$30,000,000 ᖃᑦᑎᒃᑭᐊᖅ ᐅᖃᐅᓯᕆᕋᑖᖅᑕᑎᑦ ᐊᑭᖃᕋᔭᕐᓂᖓᓂᑦ. ᐅᑎᕐᕕᒋᓂᐊᓚᐅᕋᒃᑯ ᖃᐅᔨᒋᐊᓚᐅᕐᓗᒍ.  
 
ᑕᐃᒪᐃᓕᒃᑲᓐᓂᕈᓐᓇᑐᐃᓐᓇᖅᑐᖓ, ᓇᓗᓇᐃᖅᓯᖁᔨᒐᕕᑦ ᐊᖏᔪᑲᓪᓛᓗᒻᒥᒃ. ᑕᐃᒫᒃ ᕿᒥᕐᕈᖅᑳᕈᒪᒐᓗᐊᕋᒃᑯ 
ᑕᒪᓐᓇ ᐅᖅᑰᓴᐅᑦ ᐊᐅᓚᐅᑎᖃᕐᕕᒻᒥ ᑕᕝᕙᓂ ᒪᐅᖓᑐᐃᓐᓈᐸᓪᓕᐊᒻᒪᑦ ᐊᓯᐊᓄᑦ ᐃᓪᓗᓄᑦ 
ᐅᖅᑰᓴᐅᑎᒋᔭᐅᔪᓐᓇᕐᒪᑦ ᐳᔫᖅᑎᑕᐅᓗᓂ. 
 
ᖃᐅᔨᒋᐊᓚᐅᕐᓗᒍ ᐅᑎᕐᕕᓂᐊᖅᑲᒋᑦ ᖃᓄᐃᓕᖓᒻᒪᖔᑦ. ᒥᔅᑕ ᐃᐊᓕᐊᑦ ᑕᐃᒫᑦᓴᐃᓐᓇᖅ ᑭᐅᓂᐊᕆᕙᕋ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓕᖅᑐᓂᓗ ᐊᐱᖅᑯᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᙱᑐᑦᑕᐅᖅ ᐃᓄᐃᑦ ᐅᖃᖃᑎᒋᕙᓪᓕᐊᓪᓗᒋᑦ ᑖᓐᓇ 
ᑕᐃᒫᑦᓯᐊᑯᓗᒃ ᑕᑉᐱᑲᓂ ᐊᐅᓚᐅᑎᖃᕐᕕᒻᒥ ᐅᖅᑰᓴᕐᓂᒃᑯᑦ ᐊᓯᐊᓂᒃ ᐅᖅᑰᓴᐅᑎᒋᔭᐅᓂᐊᖅᑐᖅ ᑭᐊᓐᓂᖓᒍᑦ 
ᐊᑲᐃᓪᓕᐅᕈᑎᖃᕐᒪᒡᒎᖅ; ᖃᓄᖅ ᐊᑲᐃᓪᓕᐅᕈᑎᖃᕐᒪᑦ? ᐊᐅᓚᑦᑎᒋᓚᖅ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑏᑦ ᐊᐱᕆᓯᒪᔭᒃᑲ ᑕᑉᐱᓐᓇ 
ᐱᓕᕆᐊᖑᓂᓕᒫᑦᑎᐊᖓᓄᑦ ᖃᓄᐃᓕᖓᒻᒪᖔᑦ ᖃᐅᔨᓴᖁᓪᓗᒋᑦ. ᐅᓪᓘᒃ ᒪᕐᕉᖅᑲᐃ ᐊᓂᒍᖅᑲᑕ 
ᐊᐱᕆᒃᑲᓐᓂᕈᕕᙵ ᖃᐅᔨᒪᓂᕐᓴᐅᓛᖅᑐᖓ ᖃᐅᔨᓴᖅᑎᑦᑎᓚᐅᕐᓗᖓ. ᐊᐅᓚᓂᖃᑦᑎᐊᖅᐸ 
ᐊᐅᓚᓂᖃᑦᑎᐊᙱᓚᖅ ᖃᓄᐃᙱᓚᖅ ᑕᒪᓐᓇ ᖃᐅᔨᓇᓱᐊᕋᑦᑎᒍ, ᑭᐅᑦᑎᐊᕈᓐᓇᓛᕋᒃᑭᑦ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 491 - 3(2): ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᓐᓄᑦ ᑎᒃᑯᐊᖅᓯᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᓕᕐᒥᔭᕋ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ: ᑕᐃᒪᐃᓛᒃ ᑖᓐᓇ 
ᐅᑎᖅᑕᕋᕐᕕᒌᓐᓇᕋᒃᑯ ᐊᕐᕌᒍᑦ ᐱᖓᓱᕈᕆᐊᖅᑐᓕᖅᑐᖃᐃ ᑕᒫᓂ ᓄᓇᕗᒻᒥᑦ ᑖᒃᑯᐊ ᐆᒪᔪᓕᕆᔨᖅᔪᐊᒃᑯᑦ 
ᑎᒃᑯᐊᖅᑕᐅᖃᑦᑕᕐᖓᑕ ᒐᕙᒪᒃᑯᓐᓄᑦ, ᒐᕙᒪᒋᔭᑦᑎᓐᓄᑦ ᐊᒻᒪᓗ ᐃᓄᓐᓄᑦ ᑲᑐᔾᔨᖃᑎᒌᓄᑦ. 
 
ᑖᒃᑯᐊ ᒪᕐᕉᓗᐊᖅᑑᓂᖅᑲᐃ ᐊᕐᕌᒎᓐᓂᒃ ᐅᑕᖅᑭᓯᒪᓕᕐᖓᑕ ᐃᔅᓯᕙᐅᑕᒥᓂᒃ. ᑕᐃᒫᒃ ᑖᒃᑯᐊ 
ᐊᐳᕈᑎᒋᔭᐅᖃᑦᑕᖅᓯᒪᓪᓗᑎᒃ ᐊᔾᔨᒌᙱᑦᑐᒐᓚᓐᓄᑦ ᐆᒪᔪᓕᕆᓂᕐᒧᑦ. 
 
ᑖᓐᓇ ᐊᕙᑎᓕᕆᔨᒃᑯᓐᓄᑦ ᒥᓂᔅᑑᔪᖅ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑦ ᒐᕙᒪᑐᖃᒃᑯᓐᓂ ᑎᒃᑯᐊᖅᓯᖁᓇᓱᓪᓗᒋᑦ 
ᑖᔅᓱᒧᖓ ᐃᔅᓯᕙᐅᑕᒋᔭᖓᓐᓄᑦ, ᐊᐱᕆᑲᐃᓐᓇᕈᒪᔭᕋ ᒥᓂᔅᑑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒫᓘᑎᒋᓪᓚᕆᒻᒥᔭᕗᑦᑕᐅᖅ 
ᑕᕝᕙᓂ ᐊᕙᑎᓕᕆᔨᒃᑰᓪᓗᑕ ᐃᑦᓯᕙᐅᑕᖓᑕ ᐃᓂᖓ ᐃᓂᖃᙱᓐᓂᖓᓄᑦ ᐊᑯᓂᐊᓗᒃ. ᒪᓕᒐᓕᐅᖅᑎ 
ᐃᖅᑲᐅᒪᔪᑦᓴᐅᒻᒪᑦ ᐅᑭᐊᔅᓵᖅ ᑎᑎᕋᓚᐅᖅᓯᒪᒐᒪ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᒥᓂᔅᑕ ᓯᑐᕌᓪ, 
ᐃᓱᒪᓘᑎᒋᔭᑦᑎᓐᓂᒃ ᐃᓐᓄᑦᓯᒪᙱᓐᓂᖓᓄᑦ ᐃᑦᓯᕙᐅᑕᐅᑉ ᐃᓂᖓ ᑎᒃᑯᐊᖅᓯᖁᔨᓪᓗᑕ ᑕᕝᕙᑦᓴᐅᑎᒋ. 
 
ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᑦ ᑐᖅᑲᑕᕐᕕᓪᓚᕆᐊᓘᒻᒪᑕ ᐆᒪᔪᐃᑦ ᐱᔾᔪᑎᒋᓪᓗᒋᑦ. 
ᐊᖅᑯᑎᒋᔭᐅᕙᑦᑐᑎᓪᓗ ᐆᒪᔪᓕᕆᓂᕐᒧᑦ ᑐᕌᖓᔪᓂᒃ, ᐊᒻᒪ ᒥᓂᔅᑕᑖᖑᓚᐅᖅᑐᖅ ᐃᓄᓕᕆᔨᑐᖃᒃᑯᓐᓄᑦ 

ᑕᐃᑲᓃᓕᖅᑎᓪᓗᒍ, ᒥᔅᑕ ᑕᓐᑲᓐ ᑎᑎᕋᕐᓂᐊᕋᒪ. ᐃᓱᒫᓘᑎᖃᕋᑦᑕ ᓱᓕ ᑕᒪᑐᒥᖓ ᑕᕝᕙᑦᓴᐅᑎᒋ 
ᐃᓐᓄᑦᑕᐅᑦᓴᐅᑎᒋᖁᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᒻᒥᓂᖅᑕᐅᖅ ᑎᑎᕋᖃᑦᑕᖅᓯᒪᒻᒥᔪᖓ ᑖᒃᑯᓄᖓ ᒥᓂᔅᑑᔪᓄᑦ ᐊᒡᒍᖅᓯᒪᔪᓄᑦ 
ᒐᕙᒪᑐᖃᒃᑯᓐᓄᑦ. ᑖᓐᓇᖃᐃ ᒥᓂᔅᑑᔪᖅ ᐊᕙᑎᓕᕆᔨᒃᑯᓐᓄᑦ ᐅᓂᒃᑳᕐᕕᐅᓯᒪᕙ ᓱᒻᒪᑦ ᑕᐃᒫᒃ ᐊᑯᓂᐊᓗᒃ 
ᐅᑕᖅᑭᑎᑕᐅᒋᐊᖃᕐᒪᖔᑕ ᓄᓇᕗᒻᒥᐅᑕᐅᓪᓗᑕ ᑕᒪᒃᑯᐊ ᐆᒪᔪᓕᕆᓃᑦ ᓄᐊᑉᐸᓪᓕᐊᑎᓪᓗᒋᑦ ᐅᕙᒍᑦ 
ᓵᖓᓅᖅᐸᑦᑐᑦ? ᑖᓐᓇ ᐊᐱᕆᔪᒪᔭᕋᓗᐊᕋ ᒥᓂᔅᑑᔪᖅ ᐅᓂᒃᑳᕐᕕᐅᓯᒪᒻᒪᖔᖅ ᒐᕙᒪᑐᖃᒃᑯᓐᓄᑦ ᓱᒻᒪᑦ ᑕᐃᒫᒃ 
ᐅᑕᖅᑭᑎᑕᐅᒻᒪᖔᑕ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕐᕕᐅᓚᐅᙱᑦᓯᐊᖅᑐᒍᑦ ᖃᓄᐃᒻᒪᑦ 
ᐃᓐᓄᓐᓇᓵᖅᑕᕐᒪᖔᖅ ᐃᓂᖓ. ᐊᒻᒪ, ᒥᔅᑕ ᑕᓐᑲᓐ ᐅᖃᖃᑎᒋᓂᐊᕋᒃᑯ ᐊᐱᕆᓂᐊᖅᑕᕋ. ᓄᓇᕗᑦ 
ᐆᒪᔪᓕᕆᔨᖅᔪᐊᑯᓐᓂ ᐱᓕᕆᖃᑎᖃᖃᑦᑕᕋᑦᑕ, ᑕᐃᒫᑦᑕᐅᖅ ᐊᑯᓂᒍᓱᒻᒪᕆᓕᖅᑐᒍᑦ ᐊᑯᓂᐊᓗᒃ 
ᐃᓐᓄᑦᑕᐅᒐᓱᐊᕐᓂᖓᓂ ᖃᐅᔨᒋᐊᓪᓚᕆᓐᓂᐊᖅᑲᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᐊᓪ, ᕿᑭᖅᑖᓗᑉ ᓂᒋᐊᓄᑦ. 
 
ᐊᐱᖅᑯᑦ 492 - 3(2): ᐃᓕᓐᓂᐊᖅᑎᓄᑦ ᑮᓇᐅᔭᐃᑦ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ  
ᐅᖃᕈᓐᓇᖅᐹ ᒪᕐᕈᐃᓐᓈᒃ ᑮᓇᐅᔭᖅᑖᖅᑎᑕᐅᖃᑦᑕᖅᐹ ᐃᓕᓐᓂᐊᖅᕕᐊᓗᒻᒥ ᐃᓕᓐᓂᐊᕐᕈᑎᔅᓴᐅᖃᑦᑕᖅᑐᓂ 
ᐅᐸᓗᖓᐃᔭᕈᑎᔅᓴᓂᒃ ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᕐᕆᐊᕈᒪᑉᐸᑕ? ᖃᓄᐃᒻᒪᓕ ᐃᓚᖏᑦ ᐱᑎᑕᐅᖃᑦᑕᖏᓚᑦ 
ᑕᐃᒪᐃᑐᓄᑦ? 
 
ᓇᒻᒥᓂᖅ ᐊᖏᔪᖅᑳᕆᔭᐅᔪᑦ ᕿᑐᓐᖓᓖᑦ ᐊᓯᖏᓐᓂ ᓄᓇᓕᓐᓂ ᐊᑭᓕᖅᑐᐃᒋᐊᖃᖃᑦᑕᖅᑐᑦ ᑕᐃᒃᑯᖓ 
ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᕐᕆᐊᕆᐊᖃᕐᓂᐊᖅᐸᑕ, ᐃᓕᓐᓂᐊᕐᕆᐊᖁᔨᑉᐸᑕ. ᐊᓐᖑᑎᓯᒪᖏᑉᐸᑕ ᐊᑭᓖᒋᐊᖃᒻᒪᑕ 
ᓇᒻᒥᓂᖅ ᐊᑭᓕᕆᐊᕐᓕᓐᓂᒃ ᐱᓕᒻᒪᔅᓴᖁᓪᓗᒋᑦ. ᑖᒃᑯᐊ ᒪᕐᕉᒃ ᓄᓇᓖᒃ ᐱᑎᑕᐅᖃᑦᑕᖅᑑᒐᓗᐊᒃ. ᐊᓪᓛᑦ, 
ᐃᓕᓴᐃᔩᑦ ᐃᑲᔪᖅᓱᐃᓐᓂᓚᐅᖏᑦᑐᑦ ᑕᐃᑲᓂ ᐱᕚᓪᓕᕈᑎᔅᓴᓂᒃ. ᖃᓄᐃᒻᒪᑦ ᐊᓯᖏᑦ ᑕᐃᒪᐃᑕᐅᖏᓚᑦ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᐊᐱᕆᔪᖅ ᒪᓕᒐᓕᐅᖅᑎ. 
ᖃᐅᔨᒪᔭᒃᑯᓪᓕ ᐃᓘᓐᓇᑦᓯᐊᑎᒃ ᐃᓕᓐᓂᐊᖅᕖᑦ ᓄᓇᕗᒻᒥ ᑮᓇᐅᔭᖃᑦᑎᑕᐅᔪᑦ ᐋᖅᑭᒃᓯᒪᕙᒌᖅᑐᓂᒃ 
ᑮᓇᐅᔭᖅᑖᕈᑎᓂᒃ ᖃᐃᑦᓯᔭᐅᖃᑦᑕᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ. 
 
ᖃᓄᖅ ᑮᓇᐅᔭᐃᑦ ᐊᑐᖅᑕᐅᒐᔭᕐᒪᖔᑕ ᓄᓇᓕᓐᓂ ᐃᒻᒥᒃᑯᑦ ᓄᓇᓕᓐᓂ ᐃᓱᒪᔅᓲᑎᒋᔭᐅᖃᑦᑕᕐᒪᑕ ᑮᓇᐅᔭᖁᑎᖏᑦ 
ᖃᓄᖅ ᐊᑐᕈᒫᓐᓂᐊᕐᒪᖔᑕ ᓄᓇᒥᓐᓂ ᐃᖅᑲᓇᐃᔭᖅᑎᖏᓐᓄᑦ. ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐋᖅᑭᒃᓱᐃᖃᑦᑕᕐᒪᑕ ᑭᓱᒧᑦ ᐊᑐᖅᑐᔅᓴᐅᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᓕ ᓄᓇᓕᓐᓂ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᖏᑦ ᐊᖏᔪᖅᑳᖏᓪᓗ 
ᐃᓕᓐᓂᐊᕐᕕᓐᓄᑦ ᐱᑦᔪᑕᐅᖏᓯᐊᒻᒪᕆᑦᑐ. ᐃᖃᓗᐃᑦ, ᑲᖏᖅᖠᓂᕐᓗ ᑕᐃᒃᑯᐊ ᐱᑎᑕᑑᕙᑦᑐᑦ 
ᐅᐸᓗᖓᐃᔭᕈᑎᔅᓴᓂᒃ ᐃᓕᓐᓂᐊᖅᑎᓄᑦ ᓯᓚᑦᑐᕐᓴᖅᕕᓕᐊᕈᒪᔪᓄᑦ. 
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

22

ᓄᓇᕗᒻᒥ ᓄᓇᓕᓕᒫᑦᓯᐊᑦ ᑕᐃᒪᐃᑕᐅᒋᐊᓕᐅᒐᓗᐊᑦ ᐱᑎᑕᐅᒋᐊᓕᐅᒐᓗᐊᑦ ᐊᑭᓖᔪᓐᓇᖃᑦᑕᖏᒻᒪᑕ 
ᐊᖏᔪᖅᑳᕆᔭᐅᔪᑦ ᖁᕝᕙᓯᓐᓂᖅᓴᒧᑦ ᓯᓚᑦᑐᕐᓴᖅᕕᒻᒧᑦ ᐃᓕᓐᓂᐊᖁᔨᒐᓗᐊᖅᑐᑎᒃ ᐊᖑᒻᒪᑎᕙᖏᒻᒪᑕ 
ᐃᓕᓐᓂᐊᖅᑕᖏᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑐᑭᓯᓯᒪᔭᒃᑯᑦ 
ᐃᓕᓐᓂᐊᖅᕕᓕᒫᑦᑎᐊᑦ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ. ᑮᓇᐅᔭᑦ ᐋᖅᑭᒃᓯᒪᕙᒌᖅᐸᑦᑐᑎᒃ ᑐᓂᔭᐅᓂᐊᖅᑐᑦ. ᐊᕐᕌᒍᑦ 
ᐊᒥᓱᑦ ᐊᓂᒍᖅᑐᓂ ᐅᖃᐅᓯᕆᖃᑦᑕᓚᐅᕐᒥᒐᒃᑯ ᑕᒪᓐᓇ. 
 
ᑕᐃᒪ ᑕᐃᓐᓇ ᐊᑭᓖᓐᓂᕆᕙᑦᑕᕗᑦ ᐊᑐᕈᒫᓐᓂᐊᖅᑐᓂᒃ ᑮᓇᐅᔭᕐᓂᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 
ᐊᓯᔾᔨᕋᓱᐊᖅᓯᒪᑦᓲᔭᕋᓗᐊᕋᑦᑎᒍ. ᑭᓯᐊᓂ ᖃᐅᔨᒪᓪᓗᖓ ᐃᓚᖏᑦ ᓄᓇᓕᓐᓂ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᔩᑦ 
ᒐᕙᒪᒃᑯᑦ ᓯᓚᑖᓂ ᕿᓂᖃᑦᑕᕐᒥᔪᑦ ᐃᑲᔫᓯᐊᒃᓴᓂᒃ ᕿᑐᓐᖓᖏᑦ ᐃᓕᓐᓂᐊᕐᕆᐊᖁᔭᐅᑉᐸᑕ ᖁᕝᕙᓯᓐᓂᖅᓴᒧᑦ. 
ᕿᒥᕐᕈᖃᓐᓂᕈᓐᓇᕋᔭᖅᑕᕋ ᓇᓗᓇᐃᕆᐊᕈᓐᓇᕈᕕᐅᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓄᒋᐊᓐᓂᖏᑦ ᐃᓄᐃᑦ ᐅᖃᐅᓯᕆᒻᒪᒋᑦ, ᐃᓄᒋᐊᓐᓂᖏᑦ ᒪᓕᒃᑐᒋᑦ, 
ᓱᒻᒪᓪᓕ ᐊᕐᕕᐊᓂ ᐃᓄᒋᐊᑦᑎᓪᓗᑕ ᐱᑎᑕᐅᖃᑦᑕᖏᓚᒍᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓕᕋᒐᓚᑉᐸᓪᓚᐃᒐᕕᑦ ᑭᐅᔾᔪᑎᓐᓂ. 
ᐃᓘᓐᓇᑦᑎᐊᑎᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦ ᑕᐃᒫᑦᓴᐃᓐᓇᖅ. ᑕᐃᒫᒃ 
ᑐᓂᔭᐅᒐᐃᒻᒪᑕ ᐸᕐᓇᖃᑦᑕᖅᑐᑦ ᓇᒻᒥᓂᖅ ᐃᓕᓐᓂᐊᖅᕕᒻᒥᓄᑦ ᖃᓄᖅ ᐊᑐᖅᑕᐅᓂᐊᕐᒪᖔᑕ. 
 
ᐊᑐᕐᓂᐊᕐᕋᓗᐊᖅᐸᖏ ᐃᓕᓐᓂᐊᕐᕈᑎᔅᓴᓄᑦ, ᖃᑦᓯᐅᓂᐊᕐᒪᖔᑕ ᐃᖅᑲᓇᐃᔭᖅᑎᖏᑦ, ᐃᓕᓴᐃᔨᖏ ᖃᑦᓯᐅᒋᐊᓖᑦ, 
ᐊᒻᒪ ᐃᓄᒋᐊᓐᓂᖏᑦ ᐃᓕᓐᓂᐊᕐᕕᒻᒧᑦ ᐃᓯᖅᐸᓪᓕᐊᔪᑦ ᒪᓕᒃᑕᐅᖃᑦᑕᓚᐅᕐᒥᔪᑦ. ᐊᒻᒪᓗ ᓄᓇᓖᑦ ᐃᓄᒋᐊᓐᓂᖏᑦ 
ᒪᓕᒃᑕᐅᒋᓪᓗᑎᒃ. ᐊᑎᓕᔭᐅᕙᓪᓕᐊᔪᑦ ᐃᓕᓐᓂᐊᕐᕆᐊᕐᓂᐊᖅᑐᑦ ᒪᓕᒃᑐᒋᑦ ᐃᓕᓐᓂᐊᖅᕕᓕᒫᑦ ᐊᑭᓕᖅᑕᐅᕙᑦᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓕᖁᔨᒐᔭᖅᑐᖓ ᒥᓂᔅᑕ ᕿᒥᕐᕈᖁᓪᓗᒍ ᐃᓚᖏᓐᓂᒃ 
ᑮᓇᐅᔭᖅᑖᕈᓯᕆᕙᑦᑕᖏᓐᓂᒃ. ᐃᓕᓐᓂᐊᖅᑎᖁᑎᕗᑦ ᓯᓚᑦᑐᕐᓴᖅᕕᔾᔪᐊᓅᖁᒐᓗᐊᕐᕋᑦᑎᒍ, ᐊᔪᓐᓇᑦᓯᐊᐸᓗᒻᒪᑦ 
ᐊᖑᒻᒪᑎᑎᓐᓇᒋᑦ ᐃᓕᓐᓂᐊᖅᑕᖏᑦ. ᐊᓪᓛᑦ ᒐᕙᒪᒃᑯᑦ ᓱᕙᓕᑭᐊᖃᖅᑰᔨᑎᓪᓗᒋᑦ ᐃᑲᔪᕐᓂᖃᖏᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐃᒻᒥᓂᒃ ᑕᑯᓐᓇᕐᓂᕆᔭᖓ 
ᐅᔾᔨᕈᓱᓐᓂᖓ ᒐᕙᒪᒃᑯᑦ ᓱᕙᓕᑭᐊᖃᖅᑰᔨᓂᖏᓐᓂᒃ ᑕᐃᒫᖑᙱᒻᒪᑦ. ᐊᖏᖃᑎᒋᙱᑦᑎᐊᒻᒪᕆᑦᑕᕋ 
ᒪᓕᒐᓕᐅᖅᑎ. ᐅᕙᒍᓪᓕ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᑐᓕᖅᑎᐸᓪᓕᐊᒐᑦᑎᒍ ᓄᑖᖅ. 
 
ᖃᓄᓕᒫᑦᑎᐊᖅ ᑮᓇᐅᔭᖅᑖᕈᑎᐅᔪᓐᓇᖅᑐᓂᒃ ᒐᕙᒪᒃᑯᑦ ᐊᐅᓚᓂᖏᓐᓂᒃ ᕿᓂᕋᓱᐊᖃᑦᑕᕋᑦᑕ ᐃᓕᓐᓂᐊᕈᑎᔅᓴᓄᑦ. 
ᐊᒻᒪ, ᓇᓗᓇᙱᑦᑐᖅ ᑕᐃᒃᑯᐊ ᑲᔪᓯᑦᑎᐊᖅᓯᒪᔪᑦ ᐃᑲᔪᖅᑕᐅᓯᒪᔪᑦ ᖁᕝᕙᓯᓐᓂᕐᓴᓄᑦ ᐃᓕᓐᓂᐊᕆᐊᖃᑦᑕᖅᑐᑦ 
ᓯᓚᑦᑐᓴᕐᕕᓐᓄᑦ ᐊᒥᓱᕈᖅᐸᓪᓕᐊᑐᐃᓐᓇᒥᒻᒪᑕ. ᐊᑐᐃᓐᓇᖃᕈᒪᒐᑦᑕ ᐃᓅᓱᑦᑐᖁᑎᑦᑎᓐᓄᑦ ᐅᕕᒃᑲᖁᑎᑦᑎᓐᓄᑦ 
ᐃᓕᓐᓂᐊᕐᓂᖏᑦ ᖁᕝᕙᓯᓐᓂᕐᓴᒥᒃ ᑲᔪᓯᖁᓪᓗᒋᑦ. 
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᒃ, ᓇᓗᓇᐃᕈᒪᑐᐃᓐᓇᖅᑐᖓ ᒐᕙᒪᒃᑯᑦ ᐊᑦᓱᐊᓗᒃ ᐃᑲᔪᖅᑐᐃᔪᑦ ᓱᕙᓕᑭᐊᖃᙱᑦᑎᐊᒻᒪᕆᑦᑐᑦ ᐊᓪᓛᑦ 
ᐃᑲᔪᖃᑦᑕᖅᓯᒪᔪᑦ ᓄᓇᕗᒻᒥᐅᓕᒫᑦ ᐱᐅᓛᒥᒃ ᐃᓕᓐᓂᐊᕈᓐᓇᖁᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓚᐅᕐᒥᓯᐅᒃ ᐊᐱᕐᓱᕐᓂᖅ ᓯᕿᙳᔭᖓ ᐃᓱᓕᓯᒪᓕᕐᒥᖕᒪᑦ. ᒥᔅᑕ ᖁᒻᒧᐊᒃᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᔪᒪᔭᒃᑲ ᑲᑎᒪᔨᐅᖃᑎᒃᑲ ᑲᑎᒪᔾᔪᑎᒃᓴᕐᒧᑦ 5-ᒧᑦ 
ᑲᑎᒪᔾᔪᑎᔅᓴᑎᓐᓂᒃ ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᒃᑐᖅ. ᐊᐱᕆᔭᐅᒐᑦᓯ ᑕᕝᕗᖓ ᑲᑎᒪᔾᔪᑎᑦᑕ ᑕᓪᓕᒪᖓᓐᓄᑦ 
ᐅᑎᑲᐃᓐᓇᕈᒪᓪᓗᓂ: ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓂᒃ. ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ ᒥᔅᑕ 
ᖁᒻᒧᐊᒃᑐᖅ ᐅᖃᕈᓐᓇᖅᐳᑎᑦ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑦᑎᒍᒪᓪᓗᒍ ᓄᓇᑦᑎᓐᓂ ᐆᒪᔪᓕᕆᔨᑐᖃᕗᑦ, ᐊᒻᒪᓗ ᐅᔪᕈᒐ 
ᒪᐃᔪᒋᔭᕗᑦ, ᓴᑭᐊᓯ ᓴᐅᓪᓗᐊᐱᒃ, ᑐᙵᓱᑦᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. (ᑐᓵᔨᒃᑯᑦ) ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ ᒪᑐᐃᖅᓯᔾᔪᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᓂᒃ. ᒥᔅᑕ ᐃᐊᓕᐊᑦ.  
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 004 - 3(2): ᐊᑐᓕᖁᔭᓕᐊᑦ ᐋᖅᑭᒋᐊᕈᑎᓄᑦ ᒪᓕᒐᓕᐅᕐᕕᐅᑉ ᓄᓇᕗᒻᒥ 

ᒪᓕᒐᖁᑎᖏᓐᓄᑦ ᐊᓯᖏᓐᓄᓪᓗ* (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖅᑏ, ᐅᓪᓗᒥ ᓯᕗᓪᓕᐹᑦᑎᐊᒥ ᓴᖅᑮᔪᓐᓇᕋᒪ ᐱᖓᔪᐊᓂ 
ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑕ ᒪᓕᒐᓕᕆᓂᕐᒧᑦ ᐱᔪᓐᓇᐅᑎᓕᕆᓂᕐᒧᓪᓗ ᑐᕌᖓᔪᓂᒃ. ᖁᔭᓕᔪᒪᕗᖓ 
ᑲᑎᒪᔨᕋᓛᖑᖃᑎᓐᓂ ᐊᒃᓱᐊᓗᒃ ᐱᑦᑎᐊᖃᑦᑕᕐᓂᖏᓐᓄᑦ ᑲᑐᔾᔨᖃᑎᒌᑦᓯᐊᖅᑐᑎᒃ ᐊᑐᓕᖁᔨᖃᑦᑕᕐᒪᑕ 
ᐋᔩᖃᑎᒌᓚᐅᖅᑐᑎᒃ ᐊᖏᖃᑎᒌᖃᑦᑕᕐᒪᑕ.  
 
*ᑕᑯᒍᐃᐊᕈᒃ ᐅᐃᒍᓯᒪᔪᖅ ᑲᑎᒪᔨᕋᓛᑦ ᐅᓂᒃᑳᖓ 4 – 3(2) ᐊᑕᖏᖅᑐᖅ ᐅᖃᐅᓯᖏᑦ 
 
ᐅᖃᖅᑏ, ᐅᑯᐊ ᐅᖃᐅᓯᕆᔪᒪᒐᒃᑭᑦ ᑐᓵᔪᑦ ᐃᓅᖃᑎᕗᑦ ᑐᓵᓂᖏᓐᓂ ᑲᑎᒪᔨᕋᓛᑦ ᐱᔭᕇᖅᐸᓪᓕᐊᔭᖏᑦ 
ᐊᑐᓕᖁᔭᖏᓪᓗ ᐅᔾᔨᕆᔭᐅᖁᓪᓗᒋᑦ. ᐱᕚᓪᓕᕈᑎᓪᓚᕆᐅᓲᖒᒻᒪᑕ ᐋᔩᖅᐹᓪᓕᐊᓂᑦᑎᓐᓂ. ᑲᑎᒪᔨᕋᓛᑦ 
ᓯᕗᓪᓕᐹᑦᑎᐊᒥ ᐊᑐᓕᖁᔨᓚᐅᕐᒪᑕ ᑖᒃᑯᐊ ᒪᓕᒐᓕᐅᕐᕕᒃᑯᑦ ᐱᖁᔭᑦᓴᐃᑦ ᑲᒪᒋᔭᐅᓂᖏᑦ 
ᐱᔭᕆᐊᑭᓪᓕᑎᖅᑕᐅᖁᓪᓗᒋᑦ ᐊᐅᓚᑕᐅᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐊᒻᒪ ᒪᓕᒐᓕᐅᖅᑏᑦ ᑲᑎᒪᔨᖏᑦ ᕿᒥᕐᕈᖃᑦᑕᕐᓂᐊᕐᒪᑕ ᓱᓕ ᒪᓕᒐᓕᐅᕐᕕᒃᑯᑦ ᐱᖁᔭᑦᓴᓂᒃ, ᑖᒃᑯᐊᓗ 
ᖃᐅᔨᕙᓪᓕᐊᔭᖏᑦ ᐅᖃᐅᓯᒋᕙᓪᓕᐊᔭᖏᓪᓗ ᐅᖃᐅᓯᒋᔭᐅᕙᓐᓂᐊᖅᑐᑎᒃ ᐱᖁᔭᑦᓴᓕᕆᓂᐅᑉ ᒥᔅᓵᓄᑦ 
ᐊᓯᖏᓐᓂᓗ ᐱᓕᕆᐊᖃᖅᑎᓪᓗᒋᑦ. 
 
ᑲᑎᒪᔨᕋᓛᑦ ᐱᖓᔪᐊᓂ ᐊᑐᓕᖁᔨᓚᐅᕐᒥᔪᑦ ᑖᒃᑯᐊ ᓴᖅᑭᔮᖅᑎᐊᖁᓪᓗᒋᑦ ᒪᓕᒐᓕᐅᖅᑏᑦ ᑲᑎᒪᓂᖏᓐᓂ 
ᐅᖃᐅᓯᒋᔭᐅᕙᓪᓕᐊᔪᑦ. ᐊᒻᒪᓗ ᑲᑎᒪᔾᔪᑎᒃᓴᓂ ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑕᐅᓚᐅᖅᑐᓂᒃ 
ᐃᓚᓕᐅᔾᔭᐅᓚᐅᖅᑐᓂᒃ ᑲᑎᒪᔾᔪᑎᔅᓴᓄᑦ. ᐊᒻᒪᓗ, ᑖᓐᓇ ᓴᖅᑭᑕᐅᒻᒪᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 
ᓇᓗᓇᐃᖅᑕᐅᑦᑎᐊᕈᓐᓇᓚᐅᕐᒪᑕ. ᐊᒻᒪᓗ, ᑖᒃᑯᐊ ᐊᑐᓕᖁᔨᔾᔪᑏᑦ ᒪᓕᒐᐅᓂᐊᓕᖅᑐᑦ ᑭᐅᔾᔪᑎᓄᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᐊᒻᒪ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔨᕋᓛᑦ ᑎᓴᒪᖓᑦ ᐊᑎᓕᐅᖁᓯᒪᔭᖓᑦ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ 
ᓇᓗᓇᐃᔅᓯᐊᑲᓐᓂᖁᓪᓗᒋᑦ ᖃᖓ ᖃᓄᑎᒋ ᐊᕐᕌᒎᑉ ᐃᓗᐊᓂ ᑲᑎᒪᒍᓐᓇᕐᓂᖃᕐᒪᖔᑕ ᒪᓕᒐᓕᐅᖅᑏᑦ 
ᑲᑎᒪᓂᖏᓐᓂ.  
 
ᐊᑐᓕᖁᔨᔾᔪᑏᑦ ᑖᒃᑯᐊ ᑐᕌᒐᔅᓴᑎᓐᓂ ᐸᕐᓇᑎᐊᖅᓯᒪᓇᓱᐊᖅᑕᕗᑦ ᓇᓕᐊᓐᓄᑐᐃᓐᓈᒍᓐᓇᑦᑎᐊᖁᓪᓗᑕ 
ᑲᑎᒪᔾᔪᑎᖃᕐᓂᑎᓐᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐊᓯᔾᔨᐸᓪᓕᐊᔪᑦ ᓴᖅᑭᔮᖅᐹᓪᓕᕈᑎᒋᓂᐊᕋᑦᑎᒍ 
ᒪᓕᒐᓕᐅᖅᑎᐅᓗᑕ ᑲᑎᒪᔾᔪᑎᒋᕙᓪᓕᐊᔭᑦᑎᓐᓂ. ᒪᑯᓄᖓ ᐃᓕᑕᖅᓯᑦᑎᐊᕈᒪᓪᓗᑕᓗ ᓄᓇᕗᑦ ᐅᓪᓗᖓᓂ 
ᕿᑲᕐᓇᐅᔪᒥᑦ.  
 
ᑕᓪᓕᒪᖓ ᐊᑐᓕᖁᔨᔾᔪᑎᐅᔪᑦ ᒪᑯᐊ ᐊᒡᒐᒧᑦ ᑎᒍᒥᐊᒐᐃᑦ ᖃᕋᓴᐅᔭᐃᑦ, ᐅᖄᓚᐅᑎᕋᓛᑦ, ᐊᓯᖏᓪᓗ ᐅᐊᔭᒨᖅᑐᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᖅᑕᐅᖃᑦᑕᕆᐊᖃᓐᖏᓐᓂᖏᑦ ᐊᒻᒪ ᑲᑎᒪᕕᕋᓛᒥ. ᑖᒃᑯᐊ ᐋᔩᖃᑎᒌᓐᓂᒃᑯᑦ 
ᐅᖃᐅᓯᕆᓚᐅᕋᑦᑎᒍ ᐊᖑᒻᒪᑎᑦᑎᐊᕈᓐᓇᖁᓪᓗᑕ ᓄᑖᓄᑦ ᐱᕙᓪᓕᐊᔪᓄᑦ. ᑖᒃᑯᐊ 
ᕿᒥᕐᕈᔭᐅᑦᑎᐊᖁᔭᐅᓚᐅᕐᒥᒐᑦᑎᒍ ᐅᖃᐅᓯᕆᔭᐅᓛᕐᓗᑎᓪᓗ ᒪᓕᒐᓕᐅᕐᕕᒻᒧᑦ ᐅᐱᕐᖔᖓᓂ 2011 ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒋᑦ ᐊᒡᒐᒧᑦ ᑎᒍᒥᐊᒐᐃᑦ, ᐅᖄᓚᐅᑎᕋᓛᑦ, ᖃᕋᓴᐅᔭᐃᓪᓗ ᐊᓯᖏᓪᓗ ᐅᐊᔭᒨᖅᑐᑦ 
ᐊᑐᖅᑕᐅᕙᑦᑐᑦ ᒪᓕᒐᓕᐅᖅᕕᒻᒥ ᑲᑎᒪᔨᕋᓛᓂᓗ.  
 
ᑲᑎᒪᔨᕋᓛᑦ ᐱᖓᓱᑦ ᐊᑐᓕᖁᔨᓚᐅᖅᑕᖓ ᐊᓯᐊᓄᑦ ᐅᖃᐅᓯᕐᒧᑦ ᑐᑭᓕᐅᕆᓂᖅ: ᐊᑐᓕᖁᔨᓚᐅᕐᒪᑕ ᓄᓇᕗᒻᒥ 
ᐃᓕᑕᕆᔭᐅᓯᒪᔪᑦ ᐅᖃᐅᓯᕐᖓᐅᑏᑦ ᐱᔾᔪᑎᒋᓪᓗᒋᑦ ᐃᓕᑕᕆᔭᐅᓯᒪᒻᒪᑕ. ᑭᖑᕙᖅᓯᒪᔾᔮᖏᑦᑎᐊᖅᑐᑦ 
ᓇᓕᐊᓐᓄᑐᐃᓐᓇᖅ ᐅᖃᐅᓯᕐᒧᑦ ᑐᑭᓕᐅᖅᑕᐅᕙᓐᓂᖏᑦ.  
 
ᐅᖃᖅᑏ, ᖁᔭᓕᔪᒪᔪᖓ ᒪᓕᒐᓕᐅᖅᑎᓕᒫᓂᑦ ᐃᑲᔪᖃᑦᑕᕐᓂᖏᓐᓄᑦ ᐅᖃᐅᓯᖅᑎᒍᓪᓗ ᐃᑲᔪᖅᓰᖃᑦᑕᕐᓂᖏᓐᓄᑦ 
ᐋᔩᖃᑎᒌᑦᑎᓪᓗᑕ. 
 
ᐱᖁᔭᖅ ᒪᓕᑦᑐᒍ ᒪᓕᒐᖅ 91 ᐱᖁᔨᕗᖓ ᑲᑎᒪᔨᕋᓛᑦ ᓈᒻᒪᔅᓴᖁᓪᓗᒋᑦ ᒪᓕᒐᓕᐅᖅᕕᒻᒥ ᑎᑎᕋᖅᑕᐅᕙᑦᑐᑦ 
ᑕᐃᒫᒃ ᐅᖃᓕᒫᕋᒃᑭᑦ ᐊᑐᓕᖁᔨᓗᑕ ᒪᓕᒐᓕᐅᖅᑏᑦ ᑲᑎᒪᔨᖏᑕ ᒪᓕᒐᕆᓂᐊᓕᖅᑕᖏᓐᓂ ᓈᒻᒪᓴᖁᓪᓗᒋᑦ 
ᐱᒋᐊᕐᓗᑎᑦ 2011 ᒪᓕᒐᓕᐅᖅᑏᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓈᒻᒪᓴᖅᐱᓰ ᑲᑎᒪᔨᕋᓛᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ 
ᑕᐃᒫᒃ ᐅᖃᓕᒫᖅᑕᐅᕋᑖᕐᒪᑕ ᑎᑎᕋᖅᑕᐅᓗᑎᑦ ᐊᒻᒪᑦᑕᐅᖅ ᐃᓕᑕᕆᔭᐅᓗᑎᑦ ᓈᒻᒪᒋᔭᐅᓂᖏᑦ ᐱᒋᐊᕐᓂᐊᕈᓂ 
ᐅᓪᓗ ᓯᕗᓪᓕᖅᐹᖓᓄ ᐅᑭᐅᖅ 2011-ᒥ ᑲᑎᒪᓕᕈᑦᑕ? ᖁᔭᓐᓇᒦᒃ. 
 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ ᑲᑎᒪᔨᕋᓛᖏᑲᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 016 - 3(2): ᐱᖁᔭᒃᓴᖅ 35 - ᒪᓕᒐᒃᓴᖅ 35, 

ᓚᐃᓴᖃᖅᑎᑕᐅᔪᑦ ᐋᓐᓂᐊᓯᐅᖅᑎᓄᑦ ᒪᓕᒐᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑎᑦᑎᔩ, ᐅᓂᒃᑳᕈᒪᒐᒪ ᐱᖁᔭᒃᓴᖅ 35: ᓚᐃᓴᑖᖅᑎᑦᑎᓂᕐᒥᑦ 
ᐋᓐᓂᐊᓯᐅᖅᑎᐅᓂᐊᖅᑐᓂᑦ ᐱᖁᔭᒃᓴᖓ, ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᓄᑦ ᐊᒻᒪᓗ ᕿᒥᕐᕈᔭᐅᒍᓐᓇᓯᒻᒪᑦ 
ᑲᑎᒪᑐᐃᓐᓇᖅᑐᓄᑦ.  

ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᖅ 68(6) ᐱᖁᔭᒃᓴᖅ 35 ᑕᕝᕙᑦᑕᐅᑎᒋ ᑲᑎᒪᑐᐃᓐᓇᖅᑐᓄᑦ 
ᑲᒪᒋᔭᐅᖁᓪᓗᒋᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐊᐱᕆᒻᒪᑦ ᑖᓐᓇ ᐊᑐᓐᖏᑲᐃᓐᓇᕈᒪᓪᓗᓂᐅᒃ 
ᐊᑐᐊᒐᖅ ᒪᓕᒐᖅ 68(6)-ᒥᑦ ᑖᓐᓇ ᐱᖁᔭᒃᓴᖅ 35-ᒥ ᒫᓐᓇ ᑲᑎᒪᑐᐃᓐᓇᓂᕐᒨᕈᓐᓇᖅᓯᔪᒪᓪᓗᓂᐅᒃ. 
ᒪᓕᒐᓕᐅᖅᑏᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 35 ᑲᑎᒪᑐᐃᓐᓇᓂᕐᒨᕈᓐᓇᖅᓯᔪᖅ.  
 
ᑲᑎᒪᔨᕋᓛᑦ ᐅᓂᒃᑳᖏᑦ ᑕᑯᓐᓂᐊᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᒥᔅᑕ ᐅᑲᓕᖅ.  
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 017 - 3(2): ᒪᓕᒐᒃᓴᖅ 37, ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ 

ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ ᐅᑎᖅᑎᑦᑎᓂᕐᒧᑦ ᒪᓕᒐᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᓕᕆᕗᖓ 
ᑖᓐᓇ ᐅᓂᒃᑳᕆᔪᒪᓪᓗᒍ ᒪᓕᒐᒃᓴᖅ 37: ᑖᒃᑯᓄᖓ ᑕᑉᐹᑲᓄᑦ ᐋᓐᓂᖅᑕᐅᖃᑦᑕᖅᑐᑦ ᐊᒻᒪᓗ 
ᐊᑭᑦᑐᕆᐊᕈᑕᐅᕙᑦᑐᑦ ᑕᒪᒃᑯᐊ ᐋᓐᓂᐊᕕᒻᒨᕆᐊᖃᖅᐸᑦᑐᓄᑦ ᑖᒃᑯᓄᖓ ᐊᑭᓖᔾᔪᑎᒥᓂᕐᓄᑦ ᐅᑎᖅᑎᔾᔪᑎᔅᓴᖅ.  
 
ᑖᒃᑯᐊ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᕿᒥᕐᕈᔩᑦ, ᑖᔅᓱᒥᖓ ᕿᒥᕐᕈᔪᓐᓇᓚᐅᖅᑐᑦ ᒪᓕᒐᒃᓴᒥᑦ ᐊᒻᒪᓗ 
ᐃᓕᔪᒪᓕᖅᑐᒍ ᑕᕝᕗᖓ ᑲᑎᒪᕕᑦᑎᓐᓄᑦ.  
 
ᐅᖃᖅᑎᑦᑎᔩ, ᐋᓯᑦ ᐊᖏᖅᑕᐅᔪᒪᒐᓗᐊᖅᐳᖓ ᓂᕈᐊᖅᑕᐅᓯᒪᔭᓕᒫᓐᓄᑦ, ᑖᓐᓇ ᐊᑐᒐᕗᑦ 68(6) ᒪᓕᑦᑕᐅᖁᓪᓗᒍ 
ᐊᒻᒪᓗ ᑖᓐᓇ ᒪᓕᒐᒃᓴᖅ 37 ᑲᑎᒪᕕᑦᑎᓐᓄᑦ ᐃᓯᖅᑕᐅᑎᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐊᐱᕆᒻᒪᑦ ᑖᓐᓇ ᐊᑐᓐᖏᑲᐃᓐᓇᕈᒪᓪᓗᓂᐅᒃ 
ᐊᑐᐊᒐᖅ ᓈᓴᐅᑎᓕᒃ 16-ᒥᒃ (6), ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 37-ᒥᒃ 
ᑲᑎᒪᑐᐃᓐᓇᕐᓂᒨᕈᓐᓇᖅᓯᑲᐅᑎᒋᔪᒪᓪᓗᓂ ᐅᓪᓗᒥ. ᐊᖏᖅᐹᑦ ᓂᕈᐊᖅᑕᐅᓯᒪᖃᑎᒃᑲ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 37-ᒥᒃ ᑲᑎᒪᑐᐃᓐᓇᓂᕐᒧᑦ ᐃᓕᔭᐅᕗᖅ. ᐅᓂᒃᑳᓕᐊᖏᑦ 
ᑲᑎᒪᔨᕋᓛᑦ ᐱᖁᔭᔅᓴᓂᒃ ᕿᒥᕐᕈᓚᐅᖅᑎᓪᓗᒋᑦ. ᒥᔅᑕ ᐅᑲᓕᖅ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 018 - 3(2): ᒪᓕᒐᒃᓴᖅ 42, ᐃᓱᒪᒋᔪᓐᓇᐃᖅᑕᐅᓂᖏᑦ 

ᐊᑭᓕᒃᓴᑐᖃᐃᑦ ᒪᓕᒐᖅ 2010, ᓈᓴᐅᑎᖓ 2 (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒑᓯᑦ ᐅᖃᖅᑎᑦᑎᔩ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᑕᐃᒪ ᓇᓗᓇᐃᖅᓯᒍᒪᓕᕐᒥᔪᖓ ᑖᒃᑯᐊ 
ᐅᓂᒃᑳᖅᓯᒪᔪᑦ ᒪᓕᒐᔅᓴᒧᑦ 42-ᒧᑦ, ᑖᒃᑯᐊ ᐃᓱᒪᒋᔪᓐᓇᐃᕐᓂᒃ ᐊᑭᓕᒃᓴᐅᔪᓂᒃ 2010-ᒥ ᓈᓴᐅᑎᓕᒃ 2-ᒥᒃ. 
 
ᑖᒃᑯᐊ ᑲᑎᒪᔨᕋᓛᑦ ᒪᓕᒐᒃᓴᓂᒃ ᕿᒥᕐᕈᔪᓐᓇᓚᐅᖅᑐᑦ ᑖᒃᓱᒥᖓ ᒪᓕᒐᒃᓴᒥᒃ ᐊᒻᒪᓗ ᐅᖃᕈᓐᓇᑎᓪᓗᑎᒃ ᑕᕝᕗᖓ 
ᑲᑎᒪᕕᑦᑎᓐᓄᑦ ᕿᒥᕐᕈᔭᐅᒍᓐᓇᓯᒻᒪᑕ.  
 
ᐅᖃᖅᑎᑦᑎᔩ, ᐋᓯᑦ ᐊᖏᖅᑕᐅᒍᒪᒐᓗᐊᖅᑯᖓ ᓂᕈᐊᖅᑕᐅᖃᑎᒋᓯᒪᔭᓕᒫᓐᓄᑦ ᑖᓐᓇ ᐊᑐᒐᕗᑦ 68(6) 
ᒪᓕᒃᑕᐅᖁᓪᓗᒍ ᑖᓐᓇ ᒪᓕᒐᔅᓴᖅ 42 ᑲᑎᒪᕕᑦᑎᓐᓄᑦ ᐃᓯᖅᑕᐅᑦᑕᐅᑎᒋᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐊᐱᕆᒻᒪᑦ ᑖᓐᓇ ᐊᑐᓐᖏᑲᐃᓐᓇᕈᒪᓪᓗᓂᐅᒃ 
ᒪᓕᒐᖅᐳᑦ ᓈᓴᐅᑎᓕᒃ 68(6). ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 42-ᒥᒃ ᑲᑎᒪᑐᐃᓐᓇᓂᕐᒧᑦ ᐃᓕᔪᓐᓇᕈᒪᓪᓗᓂᐅᒃ. 
ᒪᓕᒐᓕᐅᖅᑎᐅᖃᑎᕗᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 42-ᒥᒃ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ ᐃᓕᔭᐅᕗᖅ. ᐅᓂᒃᑳᖏᑦ 
ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᔅᓴᓂᒃ. ᑲᑎᒪᔾᔪᑎᒃᓴᖅ 13: ᐸᐃᑉᐹᓂᒃ ᓴᖅᑭᑦᑎᓂᖅ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 232 - 3(2): ᐊᐅᓚᕈᔾᔨᔨ ᓄᖅᑲᖅᑎᑕᐅᓯᒪᔪᖅ ᐊᑭᒋᐊᖅᐳᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᒥᓂᔅᑕᒧᑦ ᐅᖃᓚᐅᕐᕋᒪᐃᓛᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᓴᖅᑮᕗᖓ ᑎᑎᖅᑲᒥᒃ Northern News Services ᐊᒃᑑᕙ 25, 2010-ᒥᓕᓴᖅ. ᑕᐃᓐᓇ 
ᓈᒻᒪᓴᕐᓂᖏᑦᑐᖅ ᐊᐅᓚᕈᔾᔨᔨ ᐊᑭᓴᖅᑐᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᖅ ᑕᒪᐅᓐᖓᖅᑕᐅᔪᓐᓇᖅᐹ? ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 233 - 3(2): ᐅᓂᒃᑳᖅ 1 ᖃᓄᖅᑑᕐᓂᐊᕐᓂᕐᒧᑦ ᐸᕐᓇᐅᑎᐅᑉ ᖃᓄᐃᓕᖓᓂᖓᓂᒃ 

(ᐲᑕᓴᓐ) 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᖅ 1 ᓴᖅᑭᕈᒪᓪᓗᒍ, ᖃᓄᐃᓕᖓᓕᕐᒪᖔᑦ 
ᐅᓂᒃᑳᖓ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᒪᓕᒐᓕᐅᖅᑏᑦ ᑲᑎᒪᔨᖏᑦ ᓄᓇᕗᒻᒥ ᖃᐅᔨᓴᖅᑕᐅᓚᐅᖅᑎᓪᓗᒋᑦ 
2009 ᐊᐅᓚᑦᓯᔾᔪᓯᖏᑦ, 2005-ᒥ ᐅᓂᒃᑳᓕᐊᖑᓚᐅᖅᓯᒪᔪᑦ ᒪᓕᒐᓕᐅᖅᑎᐅᑉ ᑲᑎᒪᔨᖏᓐᓄᑦ ᐊᑐᓕᖁᔨᔾᔪᑏᓪᓗ 
ᑲᑎᒪᔨᕋᓛᖏᓐᓄᑦ, ᒫᑦᓯ 2010-ᖑᑎᓪᓗᒍ ᐅᖃᐅᓯᕆᔭᐅᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᑕᐹᖅᔪᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 234 - 3(2): 2010-ᒧᑦ ᐊᕐᕌᒍᑕᒫᑦ ᐅᓂᒃᑳᖅ ᐆᒻᒪᖅᑯᑎᑦ ᐊᑭᒃᓴᖏᓐᓂᑦ 

ᕿᒥᕐᕈᔨᒃᑯᓐᓂᒃ ᓄᓇᕘᒧᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᖁᕕᐊᓱᑉᐳᖓ ᑖᒃᑯᓂᖓ ᓴᖅᑮᔪᓐᓇᕋᒪ 
ᑕᒪᒃᑯᓂᖓ ᐆᒪᖅᑯᑎᓄᑦ, ᐃᑭᑦᑕᖅᑐᓂᓄᓂᓛ ᑕᒪᒃᑯᐊ ᐊᑭᑦᑐᕆᐊᕐᓂᐊᖅᑐᓄᑦ ᕿᒥᕐᕈᔨᐅᕙᑦᑐᑦ URRC-
ᖑᓂᕋᖅᑕᐅᔪᑦ ᖃᓄᐃᓕᐅᓚᐅᕐᒪᖔᑕ 2010 ᐅᓂᒃᑳᖅᓯᒪᔪᓂᒃ ᓴᖅᑮᔪᒪᕗᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 235 - 3(2): ᐊᕐᕌᒍᑕᒫᑦ ᐅᓂᒃᑳᖏᑦ 2009-2010 ᐅᖅᓱᐊᓗᒻᒧᑦ ᑖᒃᓰᔭᕈᑕᐅᔪᓄᑦ 

ᐅᑎᖅᑎᑕᐅᓂᖏᓐᓄᑦ (ᐲᑕᓴᓐ) 
 
ᐊᖓᔪᖅᑳᖅ  ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᓴᖅᑮᔪᓐᓇᕋᒪ ᐊᕐᕌᒍᑕᒫᑦ ᐅᓂᒃᑳᖏᑦ 
2009-2010 ᐅᖅᓱᐊᓗᐃᑦ ᐅᑎᖅᑎᑕᐅᕙᑦᑐᑦ ᒥᒃᓵᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 236 - 3(2): 2009-2010 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅ ᓄᓇᕗᑦ 

ᓯᓚᑦᑐᕐᓴᖅᕕᖓᓄᑦ (ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᐅᖃᖅᑏ, ᖁᕕᐊᑉᐳᖓ 2009-2010 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ 
ᓴᖅᑭᕈᓐᓇᕋᒃᑭᓐ ᓄᓇᕗᑦ ᓯᓚᑦᑐᕐᓴᖅᕕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14: 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 030 - 3(2): ᒪᐅᓇᑐᐃᓐᓇᖅ ᒪᓕᒐᓕᐅᕐᕕᐅᒃ ᑲᑎᒪᓂᒃᓴᖏᑦ - ᖃᐅᔨᒃᑲᐃᒍᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ ᐊᒃᑑᐸ 29-ᒥ, 2010 ᐆᒥᖓ 
ᐱᖁᔨᕗᖔᕈᑎᖃᓛᕋᒪ: 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐅᖃᖅᑎ 
ᑲᑎᒪᖁᔨᑎᑦᑎᔪᓐᓇᖅᑎᑕᐅᖁᓪᓗᒍ ᒪᓕᒐᓕᐅᕐᕕᒻᒥᒃ ᐋᖅᑭᓪᓗᒋᓪᓗ ᐅᓪᓗᒋᒐᔭᖅᑕᖏᑦ ᑲᑎᒪᓂᕐᒥᒃ ᐃᑲᕐᕋᖏᓪᓗ 
ᒪᐅᓇᑐᐃᓐᓇᖅ ᑲᑎᒪᑎᑦᑎᓂᐊᕐᓂᕐᒧᑦ ᓄᕕᐱᕆᒥ 2010. 
 
ᓈᒻᒪᓯᒃᐸᑦ ᐊᖏᖅᑕᐅᔪᒪᓂᐊᖅᑐᖓ ᑕᒪᐃᓐᓄᑦ ᐱᓕᕆᔪᓐᓇᕐᓂᐊᕋᒪ ᐱᒋᐊᖅᑎᒍᒪᔭᕐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᒃᓴᖅ 15: 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16: 
ᐱᒋᐊᖅᑎᑕᐃᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 027 - 3(2): ᓴᖅᑭᑕᐅᔪᖅ ᑎᑎᖅᑲᒃ 207 - 2(3), 209 - 2(3), 210 - 2(3) ᐊᒻᒪᓗ 

212 - 2(3) ᑐᓐᓂᕆᔭᐅᔪᐃᑦ ᑲᑎᒪᑐᐃᓐᓇᓂᐊᖅᑎᓪᓗᒋᑦ (ᐃᐊᓕᐊᑦ)  
 
ᐃᐊᓕᐊᑦ (ᑐᓵᔨᑎᒍᑦ): ᐱᒋᐊᕈᑎᒃ 27-3(2) ᑐᓐᓂᕆᔭᐅᓂᖓ ᓴᖅᑭᑕᐅᓯᒪᔪᖅ ᑎᑎᖅᑲᒃ 207-3(2), 209-3(2), 
210-3(2), ᐊᒻᒪᓗ 212-3(2) ᑲᑎᒪᑐᐃᓐᓇᓂᐊᖅᑎᓪᓗᒋᑦ ᑲᑎᒪᔩᑦ. 
 
ᐃᒪᐃᒻᒪᑦ, ᓄᓇᕗᒥ ᐃᒡᓗᓕᐅᕈᑎᒃᓴᑦ ᐸᐸᑕᐅᔪᑦ $60,000,000-ᓂᒃ ᑐᖓᐅᑦᑎᓗᐊᖅᓯᒪᓚᐅᕐᒪᑕ; 
 
ᐊᒻᒪᓗ, ᐃᒪᐃᒻᒪᑦ, ᐊᑭᑐᓗᐊᖏᑦᑐᓂᒃ ᐃᒡᓗᓕᐅᕈᑎᒃᓴᑦ $50,000,000-ᓂᒃ ᑐᖓᐅᑦᑎᓯᒪᓚᐅᕐᒪᑕ; 
 
ᐊᒻᒪ, ᐃᒪᐃᒻᒪᑦ, ᐋᒃᑯᐊ ᑐᖓᐅᑦᑎᓗᐊᕈᑎᐅᔪᑦ ᐊᒃᓱᐊᓗᒃ ᐊᒃᑐᐃᓂᖃᓕᕐᒪᑕ ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᒥ 
ᑮᓇᐅᔭᖁᑎᖏᓐᓂᒃ ᐊᒻᒪ ᓴᖅᑭᑦᑎᔪᓐᓇᐃᓪᓕᔾᔪᑕᐅᖕᒪᑕ ᓄᑖᓂᒃ ᐱᓕᕆᐊᒃᓴᓂᒃ; 
 
ᐊᒻᒪ, ᐃᒪᐃᒻᒪᑦ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᓇᓗᓇᐃᖅᓯᖃᑦᑕᓕᕐᒪᑕ ᐃᓱᒫᓗᒍᑎᖃᓪᓚᕆᖕᓂᖏᓐᓂᒃ ᑮᓇᐅᔭᓄᑦ 
ᑐᖓᐅᑦᑎᓗᐊᕈᑕᐅᓯᒪᔪᓂᒃ; 
 
ᒫᓐᓇ ᑕᐃᒪᐃᓐᓂᖓᓄᑦ ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ ᑲᑎᒪᔨᐅᖃᑕᐅᔪᒧᑦ ᓇᓄᓕᖕᒧᑦ, ᓴᖅᑭᑕᐅᓯᒪᔪᖅ 
ᑎᑎᖅᑲᖅ 207-3(2), ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ ᑳᓐᑐᕌᒃᓯᓂᕐᒧᑦ ᐅᓂᒃᑳᓕᐊᖓ ᐊᕐᕌᒍᒧᑦ ᐃᓱᓕᑦᑐᒧᑦ ᒫᔾᔨ 
31, 2009-ᒧᑦ; ᓴᖅᑭᑕᐅᓯᒪᔪᖅ ᑎᑎᖅᑲᖅ 209-3(2), ᑎᑎᕋᖅᓯᒪᔪᑦ ᐊᑭᓕᐅᑎᕕᓂᖏᓐᓄᑦ ᓄᓇᕗᒥ 
ᐃᒡᓗᓕᐅᕈᑎᒃᓴᓂᑦ ᐸᐸᑕᐅᔪᓂᑦ, ᐄᑉᐳ 1, 2006-ᒥᑦ ᑎᑭᓪᓗᒍ ᕖᕝᕗᐊᕆ 28, 2010; ᓴᖅᑭᑕᐅᓯᒪᔪᖅ ᑎᑎᖅᑲᖅ 
210-3(2), ᕿᒥᕐᕈᔭᐅᓂᖏᑦ ᓄᓇᕗᒥ ᐃᒡᓗᓕᐅᕈᑎᒃᓴᓄᑦ ᐸᐸᑕᐅᔪᑦ ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᖅᑲᖅ 212-
3(2), ᓄᓇᕗᒥ ᐃᒡᓗᓕᐅᕈᑎᒃᓴᓄᑦ ᐸᐸᑕᐅᔪᓄᑦ ᐱᓕᕆᐊᖏᑦ ᖃᓄᐃᓕᖓᓕᕐᒪᖔᑦ ᐅᓂᒃᑳᖅᓯᒪᔪᑦ, 
ᑐᓂᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᑲᑎᒪᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᓕᐊᓇᐃᒍᓱᒃᐳᖓ ᐱᕕᖃᖅᑎᑕᐅᒻᒥᒐᒪ ᓂᓪᓕᕈᓐᓇᖅᑎᑕᐅᓪᓗᖓ 
ᐱᒋᐊᖅᑎᑕᓐᓄᑦ. ᐊᒻᒪᓗ ᖁᔭᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒥᒃ ᑭᒡᒐᖅᑐᐃᔪᖅ ᐊᐃᑉᐲᖅᑲᐅᒻᒪᑦ. 
 
ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᖃᐅᔨᒃᑲᐃᓚᐅᕋᒪ ᓇᒡᒐᔾᔭᐅᒋᖅᑲᐅᔭᑦᑎᓐᓂ ᑕᒪᑐᒥᓐᖓ 
ᐱᒋᐊᖅᑎᑦᑎᓂᐊᕐᓇᕋᖅᑐᖓ ᐅᓪᓗᒥ. ᒪᓕᒐᓕᐅᖅᑎᓕᒫᑦ ᐊᒻᒪᓗ ᑐᓵᔪᑦ ᑕᖅᑳᓂ ᖃᐅᔨᒪᓯᒪᓕᖅᐳᑦ ᑕᐃᒪᓐᖓᓂᒃ 
ᓇᒡᒐᔾᔭᐅᑉ ᐅᓐᓄᓴᖓᓂᒃ ᒪᓕᒐᓕᐅᖅᑎᑐᐃᓐᓇᐃᑦ ᐱᒋᐊᖅᑎᑦᑎᔪᒫᕐᒪᑕ ᑐᓐᓂᕆᔭᐅᓂᐊᕐᓗᑎᑦ ᑖᒃᑯᐊ ᑎᑎᖅᑲᐃᑦ 
ᑲᑎᒪᑐᐃᓐᓇᓂᐊᖅᑎᓪᓗᒋᑦ ᑲᑎᒪᔩᑦ ᕿᒥᕐᕈᔭᐅᑦᑎᐊᕐᓂᐊᕐᒪᑕ ᑲᑎᒪᓂᑦᑎᓐᓂ. 
 
ᐅᖃᖅᑏ, ᐊᕐᕌᒍᕆᔭᑦᑎᓐᓂ ᒐᕙᒪᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᓂ ᑳᓐᑐᕌᒃᑎᑦᑎᕙᓐᓂᖏᓐᓄᑦ, ᓂᐅᕕᖃᑦᑕᕐᓂᖏᓐᓄᑦ 
ᐊᒻᒪ ᐃᒡᓗᓂᑦ ᐊᑐᖅᑐᐊᖃᑦᑕᕐᓂᖏᓐᓄᑦ ᑐᓐᓂᕆᔭᐅᓚᐅᕐᒪᑕ ᑲᑎᒪᑐᐃᓐᓇᓂᐊᖅᑎᓪᓗᒋᑦ ᑲᑎᒪᔩᑦ. ᑕᒪᓐᓇ 
ᐊᑑᑎᖃᑦᑎᐊᓚᐅᖅᑐᖅ ᑕᐃᒪᓐᓇᓗ ᓂᕆᐅᑦᑎᐊᖅᐳᖓ ᑕᐃᒪᓐᓇᑦᑕᐅᖅ ᐃᓕᖅᑯᓯᖃᓐᓂᐊᕆᐊᒃᓴᖅ ᑕᐃᒃᑯᓂᓐᖓ 
ᑎᑎᖅᑲᓂᑦ ᐱᓕᕆᐊᖃᓕᕈᑦᑕ. 
 
ᐅᖃᖅᑏ, ᐃᓱᒪᓕᐅᕈᑕᐅᓯᒪᕗᖅ ᒪᓕᒐᓕᐅᖅᑏᑦ ᐸᓯᔭᒃᓴᖅᓯᐅᖅᑐᐊᓗᑐᐃᓐᓇᐅᓂᖏᓐᓂᑦ ᓇᓪᓕᐊᓐᓂᑦ ᓄᓇᕗᑦ 
ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᐊᑭᑐᓗᐊᓐᖏᑦᑐᒥᒃ ᐃᒡᓗᓕᐅᕋᓲᑎᖓᓄᑦ ᐃᓗᐊᓐᖏᓕᐅᕈᑕᐅᓚᐅᖅᑐᒧᑦ ᑕᐃᒪᓐᓇᒃ 
ᑕᐃᓯᒪᓪᓗᓂᐅᒃ ᓯᕗᓕᖅᑎᐅᑉ. ᑭᓯᐊᓂᓕ, ᐅᖃᖅᑏ, ᐅᖃᐅᓯᐅᓯᒪᒻᒪᑦ ᐃᓕᑉᐹᓪᓕᔾᔮᓐᖏᒃᑯᕕᑦ 
ᑕᒻᒪᕈᑎᓚᐅᖅᑐᒥᓂᕐᓂᑦ, ᑕᐃᒫᒃᓴᐃᓐᓇᒃᑲᓐᓂᖅ ᑕᒻᒪᒃᑲᓐᓂᕐᓂᐅᓴᑐᐃᓐᓇᕋᕕᑦ. ᓇᓗᓇᐃᖅᓯᒍᒪᒻᒥᔪᖓ 
ᑭᐅᔭᕆᐊᖃᕐᓂᖅ ᐋᖅᑭᑦᑕᐅᓯᒪᔭᕆᐊᖃᕐᒪᑦ ᑕᐃᒃᑯᓄᖓ ᑮᓇᐅᔾᔭᓴᖅᑎᑕᐅᑦᑎᐊᖅᐸᒃᑐᓄᑦ ᐋᖅᑮᕙᒃᑐᑦ 
ᐱᒻᒪᕆᓐᓂᑦ ᒥᓕᐊᓐᖏᓐᓃᑦᑐᓂᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐃᒫᒃ ᐃᓱᒪᖁᔨᓪᓗᓂ ᑕᒪᓐᓇ 
ᐊᑐᖅᑕᐅᓚᐅᖅᑐᒥᓂᖅ ᐳᐃᒍᑐᐃᓐᓇᕈᑦᑎᒍ ᓈᒻᒪᒋᓐᖏᓇᒃᑯ. 
 
ᓂᕆᐅᓚᐅᕋᓗᐊᕋᒪᓕ ᓄᓇᕗᑦ ᒐᕙᒪᒃᑯᖓᑦ ᐊᒻᒪᓗ ᐃᒡᓗᓕᕆᔨᖅᔪᐊᒃᑯᑦ ᑕᒪᒃᓱᒥᖓ ᐋᖅᑮᓂᐊᖅᑐᒋᓪᓗᒋᑦ. 
ᑭᓯᐊᓂ ᑕᐃᒪᐃᓂᐊᖅᑑᔮᓐᖏᒻᒪᑦ. ᓂᕆᐅᓚᐅᕋᓗᐊᕋᒪᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ ᒥᓂᔅᑕᐅᔪᕐᓗ 
ᐃᒡᓗᓕᕆᔨᖅᔪᐊᒃᑯᓐᓄᑦ ᑕᒪᒃᓱᒥᖓ ᐋᖅᑮᔪᓐᓇᓕᕆᐊᖏᓐᓂᒃ. ᑭᓯᐊᓂᓕ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᐅᓪᓗᒥ 
ᑭᐅᔾᔪᑎᒃᓴᓂᑦ ᐋᖅᑮᔪᒪᒐᑦᑕ ᑕᒪᒃᑯᐊ ᐋᖅᑭᒃᓯᓯᒪᓗᑎᒃ ᐊᑐᓗᐊᖃᑦᑕᓂᐊᓐᖏᒻᒪᑕ. ᐃᖅᑲᓇᐃᔭᖅᑐᓕᕆᔨᐅᔪᖅ 
ᖃᐅᔨᒪᔪᓪᓗ ᐃᒡᓗᓕᕆᖅᔪᐊᒃᑯᓐᓂᒃ ᓈᒻᒪᒃᑲᓗᐊᖅᐸᑦ ᑕᒪᒃᑯᓂᖓ ᑲᒪᑎᑕᐅᓗᑎᑦ. ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ 
ᑳᓐᑐᕌᒃᑎᑦᓯᒍᑎᒋᔭᖓᑦ ᓈᒻᒪᒃᑲᓗᐊᖅᑲᑦ. 
 
ᑕᒪᒃᑯᐊ ᐱᒻᒪᕆᐊᓘᓪᓗᑎᒃ ᐃᓱᒫᓗᒍ ᐅᖃᐅᑕᐅᓯᒪᔪᑦ ᑕᕝᕙᓂ ᐅᓂᒃᑳᖑᔪᒥ. ᑭᓯᐊᓂᓕ 
ᑭᐅᔭᐅᑦᑎᐊᖃᑦᑕᖏᓐᓇᑦᑕ. ᐅᓂᒃᑳᖑᔪᑦ 19ᖑᔪᓂᒃ ᐊᑐᓕᖁᔨᓚᐅᕐᖓᑕ ᐱᐅᓯᒋᐊᕈᑎᔅᓴᓄᑦ, ᑭᓯᐊᓂ 
ᑕᑯᓚᐅᙱᑦᑐᖓ ᑭᐅᔾᔪᑎᐅᔪᒥᒃ ᓄᓇᕗᒻᒥ ᐃᓪᓗᓕᕆᔨᖅᔪᐊᑯᓐᓂ ᐊᑐᓕᖅᑎᑎᔾᔪᑎᔅᓴᖓᓂᒃ. ᑐᑭᓯᒍᒪᒐᓗᐊᖅᑐᖓ 
ᖃᓄᐃᓕᐅᓚᐅᕐᓂᖏᓐᓂᒃ ᐊᒻᒪᓗ ᖃᐅᔨᓇᓱᓪᓗᒋᑦ ᖃᓄᐃᓕᐅᓕᕐᒪᖔᑕ, ᑕᐃᒪᐃᓕᖓᑦᓴᐃᓇᖅᑐᒦᓛᙱᓇᑦᑕ 
ᐊᕐᕌᒎᓛᖅᑐᖅ ᓇᑲᑎᕆᓗᑕ ᐱᓕᕆᐊᔅᓴᓂᒃ ᐱᔨᑦᑎᕈᑎᓂᒃ ᐊᓯᖏᓐᓂᒃ ᐱᓕᕆᕕᐅᔪᓂᒃ ᑖᒃᑯᓄᖓᖔᕐᓗᒋᑦ. 
 
ᑖᒃᑯᓇᙵᑦ ᑭᐅᔭᐅᔾᔪᑎᒋᓇᓱᐸᑦᑎᐅᐸᑦᑕᕋᓗᐊᑦᑎᓐᓂᒃ ᓇᓗᓇᖅᓯᕙᓪᓕᐊᑐᐃᓐᓇᕐᒪᑦ ᐃᓕᑉᐸᓪᓕᐊᔫᔮᙱᒻᒪᑕ 
ᑕᒻᒪᓂᕐᒥᓂᒃ. ᐱᓕᕆᑐᐃᓐᓇᖅᑑᔮᕐᖓᑕ ᖃᓄᐃᓕᓚᐅᖅᓯᒪᙱᑦᑐᑎᑐᑦ 
 
ᐅᖃᖅᑏ, ᑖᓐᓇᓗ ᐱᕕᖃᖅᑎᑦᑎᓂᐊᖅᑐᖅ ᑕᒪᒃᑯᓄᖓ ᐊᑲᐅᙱᓕᐅᕈᑕᐅᔪᓂᒃ ᐋᖅᑭᒍᑕᐅᒐᓱᓪᓗᓂ. ᑕᐃᒪᓕ 
ᖁᓚᙱᓂᖅᐸᐅᔪᒪᕗᖓ ᑖᒃᑯᐊ ᑐᓴᕐᓂᐊᖅᑕᕗᑦ ᑕᒫᓂ ᓱᓕᔪᕐᓴᕈᑎᒋᓂᐊᕋᑦᑎᒍ. 
 
ᐅᖃᖅᑏ, ᐊᖏᖃᑎᒌᑦᑐᒍᑦ ᐃᓪᓗᖃᕆᐊᖃᓪᓚᕆᒃᑲᑦᑕ ᓄᓇᕗᒻᒥ ᓄᓇᓕᐅᔪᓂᑦ ᒪᓕᒐᓕᐅᖅᑎᐅᔪᕐᓗ ᑕᒪᒃᑮᓐᓂ 
ᐅᖃᖅᓯᒪᔪᐃᓐᓇᐅᖃᑦᑕᕋᑦᑕ ᑕᒪᔅᓱᒧᖓ. ᑭᓯᐊᓂᓕ ᐃᒪᐃᑦᑑᕗᖅ, ᑕᐃᒪᓕ 1000 ᐅᖓᑖᓃᑦᑑᒐᓗᐊᑦ ᓄᓇ 

ᐃᓪᓘᔪᑦ ᑖᒃᑯᓄᖓ ᓄᓇᕗᒻᒥ ᐃᓪᓗᓕᐅᕈᑎᔅᓴᓂᑦ, ᐊᒻᒪᓗ ᐊᑭᑐᓗᐊᙱᑦᑐᓄᑦ. ᑖᓐᓇ ᓲᕐᓗ 
ᕿᓱᔅᓯᔫᔮᙱᒻᒪᕆᑦᑐᖅ ᐊᑲᐅᙱᓕᐅᕈᑎᒋᔭᑦᑎᓐᓂ ᐃᓪᓗᓕᕆᓂᕐᒧᑦ. 
 
ᑭᓯᐊᓂᓕ ᐊᑲᐅᒋᓚᐅᙱᑕᕋ ᐅᖃᐅᓯᐅᓚᐅᖅᓯᒪᔪᖅ ᐃᓱᒪᒋᔭᒃᑯᑦ ᑕᕝᕗᖓ ᓲᕐᓗ ᑐᓴᕐᓂᖅᑐᒥᒃ 
ᑐᓴᖅᑎᑦᑎᒐᓱᑦᑑᔮᓚᐅᕐᖓᑕ ᐱᓚᐅᖅᑐᑎᒃ $50,000,000-ᓂᒃ. ᑭᓯᐊᓂᓕ, ᐊᑲᐅᙱᓕᐅᕈᑎᒋᔭᕗᑦ 
ᑲᒪᒋᒋᐊᖃᖅᑕᕗᑦ ᐋᖅᑭᓐᓇᓱᓪᓗᒋᑦ ᑕᐃᒪ ᐃᑲᔪᖅᑐᖅᑕᐅᔪᒪᓂᐊᖅᑯᖓ ᑖᔅᓱᒧᖓ ᐱᖁᔨᕗᖔᕈᑎᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒪ, ᐄ, ᑖᓐᓇ ᐱᖁᔨᕗᖔᕈᑎᐅᔪᖅ ᐃᑲᔪᖅᑐᓂᐊᖅᑕᕗᑦ ᑕᖅᑲᒃᑯᐊ 
ᑐᓴᑦᑎᐊᕆᐊᖃᕐᖓᑕ. ᐊᒻᒪᓗ ᓱᓕᑦᑎᐊᖅᑐᓂ ᑭᐅᔭᐅᖃᑦᑕᕐᓗᑎᒃ ᓇᓗᓇᐃᖅᓯᒪᑦᑎᐊᖅᑐᓂᓪᓗ. ᐊᒥᓱᑦ 
ᐸᓯᑦᑎᕈᓘᔭᖃᑦᑕᕐᖓᑕ ᐃᓚᖏᓐᓂᒃ ᑕᐃᒃᑯᐊ ᐃᖅᑲᓇᐃᔭᖅᑐᒻᒪᕆᐊᓘᖃᑦᑕᖅᑐᑦ ᐸᓯᔭᐅᖃᑦᑕᕐᖓᑕ, ᐊᒻᒪᓗ. 
ᐃᖅᑲᓇᐃᔭᖃᑦᑕᖅᓯᒪᔪᑦ ᐊᑯᓂᐊᓗᒃ ᐃᖅᑲᓇᐃᔭᓕᖅᑐᑦ ᐃᓪᓗᓕᕆᔨᖅᔪᐊᑯᓐᓂᒃ. ᐊᒻᒪᓗ ᐊᔅᓱᕈᑦᑎᐊᖅᑐᑎᒃ 
ᐃᖅᑲᓇᐃᔭᖅᑐᑦ ᑖᒃᓰᔭᖅᑐᑐᑦ. ᐊᒻᒪᓗ ᑕᒪᒃᑯᐊ ᐱᓕᕆᐊᕆᔭᕆᐊᖃᖅᑕᖏᑦ ᑲᒪᒋᔭᖏᑦ ᐃᑲᔪᖅᐹᓪᓕᐅᑎᓂᐊᕐᖓᑕ 
ᓄᓇᕗᒻᒥᐅᓄᑦ ᑕᐃᒪᐃᓕᔪᓐᓇᕈᒪ. 
 
ᓇᓗᓇᙱᑦᑐᖅ ᐃᓪᓗᑖᕆᐊᖃᓪᓚᕆᑦᑐᒍᑦ ᑕᒫᓂ ᓄᓇᕗᒻᒥ ᐊᒻᒪ ᓄᓇᕗᑦ ᓱᓕ ᓂᓐᓂᐅᕋᐅᑎᓂᖅᐹᖑᐃᓐᓇᖅᑐᑦ 
ᐊᖏᕐᕋᕆᔭᐅᔪᓂᒃ. ᓇᓗᓇᐃᑦᑎᐊᓛᕆᓪᓗᓂᓗ ᑕᐃᒃᑯᓇᙵᑦ ᑲᓇᑕᒥ ᑭᓪᓕᓯᓂᐊᖅᑎᑯᓐᓂᒃ. ᑕᒪᓐᓇ 
ᐅᖃᐅᓯᕆᔭᕆᐊᖃᓪᓚᕆᑦᑕᕗᑦ ᐃᓪᓗᑭᕐᓱᕐᓂᐅᔪᖅ ᓄᓇᕗᒻᒥ ᑕᐃᒪᙵᓕᒫᖅ. ᑖᓐᓇᓕ ᑕᒻᒪᕐᓂᐅᓚᐅᖅᑐᖅ 
ᓇᓗᓇᐃᔭᓚᐅᖅᓯᒪᔪᑦ ᒫᓐᓇ ᒐᕙᒪᐅᓕᖅᑐᓂᒃ ᐊᐅᓚᑦᑎᔨᐅᔪᓂᒃ. ᐊᒻᒪᓗ ᑕᐃᒃᑯᐊ ᐊᑲᐅᙱᓕᐅᕈᑕᐅᓚᐅᖅᑐᑦ 
ᐊᑐᖅᑕᐅᖃᑦᑕᖅᑐᒥᓃᑦ ᑮᓇᐅᔭᓂᒃ ᐊᖏᖅᑕᐅᓯᒪᓚᐅᖅᑐᑦ ᑲᒪᔨᐅᓚᐅᖅᑐᓂᒃ ᒐᕙᒪᐅᓚᐅᖅᑐᓂᒃ. 
 
ᐊᓪᓛᑦ ᐅᕙᖓ ᐃᓱᒪᓚᐅᖅᑐᖓ ᐊᑲᐅᙱᓪᓕᐅᕈᑎᖃᓛᖅᑐᑦ 2006-ᒥ ᐊᑲᐅᙱᓕᐅᕈᑕᐅᔪᑦ ᓴᖅᑭᑕᐅᒻᒪᑕ 
ᑕᐃᒃᑯᓄᖓ ᓂᐅᕋᐃᕕᐅᕙᑦᑐᓄᑦ ᐅᕝᕙᓘᓐᓃᑦ ᐅᓯᓕᕐᓱᐃᕕᐅᕙᑦᑐᓂᒃ. ᑭᓯᐊᓂᓕ ᑖᒃᑯᐊ ᓄᑖᖑᔪᑦ 
ᒪᓕᒐᓕᐅᖅᑎᐅᔪᑦ ᑕᒪᔅᓱᒧᖓ ᖃᐅᔨᓚᕿᓚᐅᖅᑐᒍᑦ ᑕᒪᒃᑯᐊ ᐊᑐᕐᓂᕐᖓᑕ ᑮᓇᐅᔭᓂᒃ ᐊᑐᕐᓂᐊᖅᑐᓂᒃ 
ᖃᐅᔨᔭᐅᓕᓚᐅᕐᒪᑦ ᐅᖃᐅᓯᐅᓕᖅᑐᓂ. ᖃᓄᖅᑑᖅᓯᒪᓕᖅᑐᓪᓗ ᒐᕙᒪᐅᔪᒍᑦ ᐃᑲᔪᖅᑕᐅᓪᓗᑕ ᑕᐅᕙᙵᑦ 
ᐊᑭᑦᑎᓃᑦᑐᓂᒃ ᐅᐱᕐᖓᔅᓵᖅ ᑲᑎᒪᓪᓗᑕ ᖃᐅᔨᓴᖁᔨᓚᐅᕐᖓᑕ ᑕᒻᒪᖅᓯᒪᔪᖅᓯᐅᖅᑕᐅᓗᑎᒃ 
ᐃᓪᓗᓕᕆᔨᖅᔪᐊᑯᓐᓂᑦ. 
 
ᐊᑕᖏᖅᑕᐃᓐᓇᐅᓗᐊᖅᑐᑦ ᓂᕆᐅᓚᐅᖅᑐᒍᓪᓗ ᖃᐅᔨᓴᒃᑲᓐᓂᕈᑕᐅᒐᔭᕐᓗᓂ, ᐱᔭᕆᐊᖃᖅᑲᑕ ᑖᒃᑯᐊ 
ᒪᓕᒐᓕᕆᔨᒃᑯᓐᓂᒃ. ᐊᒻᒪᓗ ᒥᓂᔅᑕᐅᔪᕐᓗ ᐅᖃᖅᓯᒪᔪᖅ ᐊᓪᓚᕝᕕᖓᓗ ᐃᒫᒃ ᒪᑐᐃᖓᑎᑦᑎᑦᑎᐊᖅᑐᑦ ᐃᒫᒃ 
ᐃᑲᔪᕈᒪᓪᓗᑎᒃ ᐃᒫᒃ ᑭᑭᑕᐅᓯᒪᔪᖃᖅᑲᓘᓐᓃᑦ. ᑖᓐᓇᓗ ᑕᒻᒪᖅᓯᒪᔪᖅᓯᐅᑎᐅᔪᖅ ᐃᑲᔪᖅᓯᒪᒋᓪᓗᓂ 
ᐊᑲᐅᓐᖏᓕᐅᕈᑕᐅᓚᐅᖅᑐᓂᑦ ᐅᖃᐅᓯᕆᖅᑲᐅᔭᖓᓂᑦ. 
 
ᑕᒪᒃᑯᐊ ᑲᒪᒋᒌᖅᓯᒪᓕᖅᑐᑦ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᐊᓯᔾᔩᓯᒪᓕᖅᑐᑦ ᑮᓇᐅᔭᓂᑦ ᑲᒪᔾᔪᓯᖏᓐᓂ. 
ᑭᓯᐊᓂᓕ, ᐅᖃᖅᑏ, ᑭᓯᐊᓂ ᐃᓄᑑᓗᑎᑦ ᐊᐅᓚᔾᔭᒋᐊᕈᓐᓇᖏᑦᑐᑦ ᐱᑕᖃᕆᐊᖃᓪᓚᕆᑦᑐᒥᑦ ᑕᒪᓐᓇ 
ᐋᖅᑭᓐᓇᓱᓪᓗᒍ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐊᒻᒪᓗ ᑮᓇᐅᔭᖅᑕᖃᕆᐊᖃᕐᓂᐅᔪᖅ ᐃᒪᐃᓕᑐᐃᓐᓇᕈᓐᓇᖏᓐᓇᑦᑕ 
ᑕᕝᕙᓐᖓᑦ ᒥᓂᔅᑕᐅᔪᓂᓪᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᓇᓐᖓᑦ ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᖏᓐᓃᖔᖅᑐᒥᑦ. 
ᑕᒪᒃᑯᐊ ᕿᒥᕐᕈᓂᐅᔪᑦ ᑲᔪᓰᓐᓇᖅᑐᑦ. 
 
ᑭᓯᐊᓂᓕ ᒫᓐᓇ ᕿᓚᒻᒥᐅᓗᐊᕐᖓᑦ ᓱᓕ ᖃᐅᔨᓗᓂ. ᑭᓯᐊᓂ ᖃᐅᔨᓴᖅᑕᐅᕙᓪᓕᐊᓂᐅᔪᖅ ᓇᓗᓇᐃᖅᑕᐅᓛᖅᑐᖅ 
ᐊᐅᓚᑦᑎᔨᐅᔪᓂᑦ ᒥᓂᔅᑕᐅᔪᓂᑦ .ᐊᒻᒪᓗᑦᑕᐅᖅ, ᑭᐅᓚᐅᖅᓯᒪᒻᒥᒐᒪ ᑭᐅᓚᐅᕋᒪ ᐊᐱᕆᔭᐅᒻᒥᒐᒪ ᐄ, 
ᑕᐃᒪᐃᓕᖓᑐᐃᓐᓇᕐᓗᑕ - ᐅᕙᖓᓕ ᑕᐃᒪᓕᖓᑐᐃᓐᓇᕈᒪᓐᖏᒻᒥᒐᒪᓕ ᒥᓂᔅᑕᐅᓗᖓ. ᑭᓯᐊᓂ 
ᖃᐅᔨᒪᑦᑎᐊᕋᓱᐊᖅᑐᒍᑦ ᑕᒪᒃᑯᐊ ᑭᐅᓇᓱᑦᑎᐊᖅᑐᒋᑦ. ᐊᒻᒪᓗ ᖁᓚᕐᓇᖏᑦᑐᖅ ᑭᐅᔭᐅᖃᑦᑕᓛᖅᑐᑦ. ᑭᓯᐊᓂ 
ᒪᓕᒐᓕᐅᖅᕕᒻᒥ ᐅᖃᕈᓐᓇᖏᑦᑐᖓ ᑕᐃᒃᑯᐊ ᖁᕕᐊᓱᓕᖅᑐᐃᓐᓇᐅᓂᐊᕐᒪᖔᑕᓘᓐᓃᑦ ᖁᓚᕆᔭᒃᑲ ᑖᒃᑯᐊ 
ᒪᓕᒐᓕᐅᖅᑎᐅᔪᑦ ᑭᐅᔾᔪᑎᒋᓂᐊᖅᑕᑎᓐᓂ. 

ᑭᓯᐊᓂ ᓄᓇᕗᒻᒥᐅᑦ ᖃᐅᔨᒪᓕᑦ ᐃᓪᓗᓕᐅᕐᓂᐊᖅᑐᒍᑦ. ᑕᐃᒃᑯᐊᓗ ᑭᒡᒐᑐᖅᑕᒃᑲ ᐃᓪᓗᑖᖅᑎᑕᐅᓂᐊᕐᒥᔪᑦᑕᐅᖅ. 
ᐱᑕᖃᕆᐊᖃᓪᓚᕆᒻᒪᑕ ᓴᓇᔭᐅᓗᑎᓪᓗ ᑕᐃᒃᑯᐊᓗ ᑳᓐᑐᕌᑕᐅᓯᒪᖃᑦᑕᖅᑐᑦ ᐃᓚᖏᒍᓪᓘᓐᓃᑦ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂ ᑲᒪᒋᔭᐅᔪᑦ. 
 
ᑭᓯᐊᓂ ᐃᑲᔪᖅᑐᐃᓂᐊᖅᑐᒍᑦ ᑕᐃᒃᑯᓂᖓ ᓄᓇᓕᓐᓂ ᐃᖅᑲᓇᐃᔭᖅᑐᑦ, ᐃᓪᓗᓕᕆᔨᖅᔪᐊᒃᑯᓐᓂ ᐃᖅᑲᓇᐃᔭᖅᑐᑦ, 
ᐱᔪᓐᓇᖅᑕᓕᒫᑦᑎᐊᕐᒥᒍᑦ ᐋᖅᑭᓯᓇᓱᖃᑕᐅᒐᓗᐊᕐᖓᑕ ᑕᒪᔅᓱᒥᖓ ᐊᑲᐅᓐᖏᓕᐅᕈᑎᒥᑦ. ᐊᒻᒪᓗ ᐃᓕᓴᕆᔪᒪᓪᓗᒋᑦ 
ᐃᑲᔪᖅᓯᒪᓂᕆᔭᖏᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒧᑦ. ᐊᑎᓕᐅᖅᓯᒪᔪᖃᕈᓐᓃᕐᖓᑦ. 
ᓂᕈᐊᕈᒪᔪᖃᓕᖅᑐᓂ. ᑕᐃᒃᑯᐊ ᓈᒻᒪᓴᖅᑐᓕᒫᑦ ᐃᓵᓚᐅᕐᓕᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑖᒃᑯᐊ 
ᓴᖅᑭᑕᐅᓯᒪᔪᑦ ᑕᕝᕗᖓ ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᔪᓐᓇᖅᓯᕗᑦ. ᐱᖁᔨᕗᖔᕈᑦ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑯᖓ ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ ᑖᓐᓇ 
ᒪᐅᓇᑐᐃᓐᓇᖅ ᑲᑎᒪᒋᐊᖃᕐᓂᕈᑦᑕ ᐱᖁᔨᕗᖔᕈᑎᒋᓂᐊᖅᑲᐅᔭᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᒻᒪᑦ 
ᑲᒪᒋᔪᒪᓪᓗᒍ ᐱᖁᔨᕗᖔᕈᑎᖓ ᒪᐅᓇᑐᐃᓐᓇᖅ ᑲᑎᒪᒋᐊᖃᕐᓂᖅᑲᑕ. ᐋᒡᒑᖅᑐᖃᖅᑳ? 
 
ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ ᒥᔅᑕ ᓂᖏᐅᖓᓐ.  
 
ᐱᒋᐊᖅᑎᑕᖅ 030 - 3(2): ᒪᐅᓇᑐᐃᓐᓇᖅ ᑲᑎᒪᒋᐊᖃᕐᓂᕐᒧᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ, ᒪᓕᒐᓕᐅᖅᑎᐅᔪᑦ ᐱᖁᔨᕗᖔᕈᑎᒃᑯᑦ ᖃᐅᔨᒍᓐᓇᕐᖓᑕ ᐅᑭᐅᖅ 2011-ᒥ ᒪᓕᒐᓕᐅᖅᑏᑦ 
ᑲᑎᒪᒋᐊᕈᒫᕐᒪᑕ ᕕᕗᐊᕆ 2, 2011;  
 
ᐊᒻᒪᓗ, ᐃᒪᐃᒻᒪᑦ, ᒪᓕᒐᓕᐅᖅᑎᐅᔪᑦ ᐊᖏᖅᓯᒪᒻᒪᑕ ᐱᔭᕇᖅᐸᑕ ᑲᑎᒪᓂᕆᔭᖓ ᐅᑭᐊᔅᓵᖅ 2010-ᒥ, ᓄᓇᕗᒻᒥ 
ᑕᐃᒃᑯᐊ ᒥᓂᔅᑕᐅᔪᑦ ᕿᒥᕐᕈᔭᐅᓛᕐᖓᑕ ᑖᒃᑯᐊ ᒥᓂᔅᑕᐅᔪᑦ;  
 
ᐊᒻᒪᓗ, ᐃᒪᐃᒻᒪᑦ, ᓄᓇᕗᒻᒥ ᒥᓂᔅᑕᐅᔪᑦ ᕿᒥᕐᕈᔭᐅᓂᖏᓐᓄᑦ ᖃᖓᑐᐃᓐᓇᖅ ᑲᑎᒪᑐᐃᓐᓇᕆᐊᖃᕋᔭᕐᒪᑕ, ᐊᒻᒪᓗ 
ᑕᒪᒃᑯᐊ ᐅᖃᐅᓯᕆᔭᐅᔪᑦ ᓄᓇᕗᒻᒥ ᓯᕗᓕᖅᑎᐅᔪᓂ ᐅᑎᑲᐅᖅᑐᑐᐃᓐᓇᕆᐊᖃᕋᔭᕐᖓᑕ ᐲᖅᓯᔪᖃᖅᑐᒥᓂᐅᑉᐸᑦ 
ᐊᓯᖏᓐᓂᓪᓗ ᐱᓕᕆᐊᔅᓴᓂᑦ,  
 
ᑕᐃᒪᐃᓕ ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᐅᖃᖅᑏ, 
ᐊᔪᓐᖏᑎᑕᐅᓗᓂ ᑲᑎᒪᒋᐊᖅᑎᑦᑎᒍᓐᓇᕐᓗᓂ ᒪᓕᒐᓕᐅᖅᕕᒻᒥ ᐋᖅᑭᓪᓗᒋᓪᓗ ᐅᓪᓗᐃᑦ ᐊᒻᒪᓗ ᐃᑲᕐᕋᖏᑦ 
ᒪᐅᓇᑐᐃᓐᓇᖅ ᑲᑎᒪᔭᕆᐊᖃᖅᑐᒥᓂᐅᒍᑦᑕ ᑕᕝᕙᓂ ᑕᖅᑭᒥ ᓄᕕᕝᕙ 2010. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᔅᓯ? ᓈᒻᒪᓴᓐᖏᑦᑐᑦ? 
 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 18: 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 
19: ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᓯᖏᓪᓗ ᐱᖁᔭᔅᓴᐃᑦ. 

ᐱᖁᔭᔅᓴᖅ 35, 37, 40, 41 ᐊᒻᒪ 42. ᓴᖅᑭᑕᐅᓯᒪᔪᑦ 207-3(2), 209-3(2), 210-3(2), ᐊᒻᒪ 212-3(2), ᒥᔅᑕ 
ᓯᐊᓪ ᐃᔅᓯᕙᐅᑕᕆᔭᐅᓗᓂ. ᑲᑎᒪᑐᐃᓐᓇᓚᐅᙱᓂᑦᑎᓐᓂ 20 ᒥᓂᑦᓯᒥᒃ ᓄᖅᑲᐃᓐᓇᓂᐊᖅᑐᒍᑦ. 
 
>>ᓄᖅᑲᖓᑲᐃᓐᓇᖅᑐᑦ 15:25ᒥ ᑲᔪᓯᒃᑲᓂᖅᑐᑎᓪᓗ 15:55ᒥ 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᓯᐊᓪ) (ᑐᓵᔨᒃᑯᑦ): ᑲᑎᒪᒋᐊᓕᕐᒥᑕ. ᑲᑎᒪᑐᐃᓐᓇᓂᐊᖅᑎᓪᓗᑕ ᐅᑯᓂᖓ ᐱᓕᕆᐊᖃᕐᓂᐊᕋᑦᑕ 
ᒪᓕᒐᒃᓴᐃᑦ 35, 37, 40, 41 ᐊᒻᒪᓗ 42. ᓴᖅᑭᑎᑕᐅᓯᒪᔪᑦ ᑎᑎᖅᑲᐃᑦ 207-3(2), 209-3(2), 210-3(2) ᐊᒻᒪᓗ 
212-3(2). ᖃᓄᐃᓕᐅᕈᒪᓕᖅᐸᑦ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐃᒪᓐᓇᒃ ᒪᓕᒐᒃᓴᐃᑦ 41, 35, 37, 40, 41 ᐊᒻᒪᓗ 
42. ᐱᒍᓐᓇᖅᓯᒍᑦᑕ ᑕᐃᒪ ᑲᔪᓯᓂᐊᖅᑐᒍᑦ ᕿᒥᕐᕈᓂᕐᒥᒃ ᑖᒃᑯᓂᖓ ᓴᖅᑭᑎᑕᐅᓯᒪᔪᓂᒃ ᑎᑎᖅᑲᓂᒃ 207-3(2), 
209(2), 210-3(2) ᐊᒻᒪᓗ 212-3(2). ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᐊᖏᕐᐱᑖ ᐱᖁᔭᒃᓴᖅ 40 ᐃᓚᒋᐊᕈᑎ ᑮᓇᐅᔭᓄᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᐱᖁᔭᒃᓴᑦ ᓈᓴᐅᑎᓕᒃ 3, 2010-2011. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᒪᓕᒐᒃᓴᖅ 40 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑏ ᐃᖅᓱᒃᑏ, ᒥᔅᑕ ᐲᑕᓴᓐ ᐃᖅᑲᓇᐃᔭᖅᑎᖏᓪᓗ ᐃᑲᔪᓚᐅᕐᒥᒃᑭᑦ. ᖁᔭᓐᓇᒦᒃ.  
 
ᒥᔅᑕ ᐲᑕᓴᓐ ᑕᐃᒪ ᐃᖅᑲᓇᐃᔭᖅᑎᓯ ᐅᖃᐅᓯᕆᓚᐅᕐᒥᒃᑭᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᕐᐱᓐᓂ ᑐᖏᓕᕋ, ᐲᑕ ᒫ, ᐊᒻᒪᓗ ᓴᐅᒥᓐᓂ, 
ᔭᕝ ᑖᓐ, ᑖᓐᓇ ᐊᐅᓚᑦᑎᔨ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 6-ᒦᑦᑐᒍᑦ ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐊᖏᖅᑕᐅᓯᒪᒌᙱᑦᑐᑦ 
ᑲᑎᓪᓗᒋᑦ $2,500,000. ᐊᖏᕐᐱᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐊᖏᖅᑕᐅᕙᒌᖅᓯᒪᙱᑦᑐᑦ $2,500,000. ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᓱᓕ ᒪᑉᐱᒐᖅ 6-ᒦᑉᐱᑕ ᓱᓕ? 
 
ᐃᒃᓯᕙᐅᑕᖅ: ᐄ, ᒪᑉᐱᒐᖅ 6. ᐱᑕᖃᙱᓛᖅ? ᐊᖏᖅᑕᐅᕙᒌᖅᓯᒪᙱᑦᑐᑦ ᑲᑎᓪᓗᒋᑦ $2,500,000. ᒪᑉᐱᒐᖅ 7: 
ᐃᓕᓐᓂᐊᖅᑐᓕᕆᓂᖅ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ, ᐊᖏᖅᑕᐅᕙᒌᖅᓯᒪᙱᑦᑐᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ 
ᓯᓚᑦᑐᓴᕐᕕᒡᓗ ᑲᑎᓪᓗᒋᑦ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐱᔾᔪᑎᒋᓪᓗᒋᑦ ᐅᓄᖅᓯᒋᐊᖅᑕᐅᓯᒪᔪᑦ ᑕᒡᕙᓂ 
ᐊᒥᒐᖅᓯᓯᒪᑎᓪᓗᒋᑦ ᑮᓇᐅᔭᑦ ᐃᑲᔪᖅᑕᐅᒍᑎᒃᓴᖏᑦ ᓄᓇᕗᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᖃᑦᑕᖅᑐᑦ; 
ᐊᒥᓱᙳᖅᐹᓪᓕᕐᒪᑕ ᐃᓕᓐᓂᐊᕆᐊᖃᑦᑕᖅᑐᑦ ᓯᓚᑦᑐᓴᕐᕕᒻᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᐊᐱᕆᒻᒪᖓ. ᐄ, 
ᑕᐃᒪ ᐊᒥᓱᙳᖅᐸᓪᓕᐊᓯᒪᖕᒪᑕ ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ ᐊᒥᓱᙳᕆᐊᖅᓯᒪᕚᑦ ᐃᓕᓐᓂᐊᕆᐊᖅᑐᑦ 
ᐃᓕᓐᓂᐊᕆᐊᖃᑦᑕᕐᖢᑎᒃ ᒫᓐᓇ ᐅᕝᕙᓘᓐᓃᑦ ᓯᕗᓂᒃᓴᐅᓂᐊᖅᑐᒧᑦ ᐃᓕᓐᓂᐊᕆᐊᕐᓂᐊᖅᑐᓂᒃ ᐅᖃᐅᓯᖃᕐᐱᑕ, 
ᑕᕝᕙᓂ ᔮᓐᓄᐊᕆᐅᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᐃᓚᖏᑦ 
ᔮᓐᓄᐊᕆᒥ ᐃᓕᓐᓂᐊᕆᐊᕐᓂᐊᖅᑐᑦ, ᒫᓐᓇᓗ ᐃᓕᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ ᑖᓐᓇ ᓄᓇᕗᒥ ᑕᒪᓐᓇ 
ᐃᓕᓐᓂᐊᕐᕕᒃ ᐱᓕᕆᒋᐅᕐᓴᓂᕐᒧᑦ 40-ᓂᐊᕐᒪᑕᒎᖅ ᐃᓕᓐᓂᐊᕆᐊᕐᓂᐊᖅᑐᑦ, 88-ᖑᒍᓐᓇᖅᖢᑎᒡᓗ ᐃᓕᓐᓂᐊᖅᑐᑦ 
ᑲᑎᓪᓗᒋᑦ, ᑖᒃᑯᐊ ᐃᓱᒪᒋᓗᒋᑦ ᐃᒻᒪᖃ 44-ᑲᓐᓃᑦ ᐃᓕᓐᓂᐊᕐᕆᐊᕐᓂᐊᕐᑐᔅᓴᐅᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒍᑦ ᑖᒃᑯᐊ ᐃᓕᓐᓂᐊᕐᕆᐊᕐᓂᐊᖅᑐᑦ 
ᑕᐃᒪᓐᓇ ᐃᑲᔪᖅᑐᐃᒍᒪᔪᑦ ᐃᓕᓐᓂᐊᕐᕈᑎᔅᓴᓄᑦ ᑮᓇᐅᔭᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᔅᓴᐃᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᕆᒍᒪᒐᒪ ᐊᑕᐅᓯᕐᒥᒃ. $2,500,000-ᓄᑦ 
ᐅᓄᖅᓯᒋᐊᖅᓯᒪᒻᒪᑦ ᐃᓕᓐᓂᐊᕐᕆᐊᖅᑐᓄᑦ ᑮᓇᐅᔭᖅᑖᕈᑎᓄᑦ. 
 
ᑮᓇᐅᔭᖅᑖᕈᑎᔅᓴᐃᑦ ᑖᒃᑯᐊ ᐅᓄᖅᓯᒋᐊᖅᑕᐅᓯᒪᑎᓪᓗᒋᑦ, ᐊᕐᕌᒎᓚᐅᖅᑐᒥᑦᑕᐅᖅ ᑕᐃᒪᓐᓇ 
ᐅᓄᖅᓯᒋᐊᒃᑲᓂᕐᓂᐊᖅᐹᑦ ᓯᕗᓂᒃᓴᐅᓂᐊᖅᑐᒥᒃ ᐃᓕᓐᓂᐊᕐᕆᐊᕈᒪᔪᑦ ᐱᑦᔪᑎᒋᓪᓗᒋᑦ? 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗᒃ ᒥᔅᑕ ᕋᒻᐴᑦ ᐊᐱᕆᒻᒪᑦ. 
ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᔪᖅ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ  ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑕᑯᒐᒃᑯ ᖁᕕᐊᓱᑐᐃᓐᓇᓚᐅᖅᑐᖓ. ᐃᒫᒃ, ᑖᒃᑯᐊ 
ᐃᓕᓐᓂᐊᕐᕆᐊᕋᓱᒃᑐᑯᓗᐃᑦ ᐅᓄᕐᓂᓴᐅᓕᕐᖓᑕ ᑖᓐᓇ ᖁᕕᐊᒋᑐᐃᓐᓇᑎᐊᖅᑐᒍ. ᑕᐃᒫᒃ ᐃᒫᒃ 

ᐸᑦᑕᖅᑑᑎᒋᑐᐃᓐᓇᖅᑕᕋᓕ ᑖᓐᓇ ᐊᑐᓗᐊᕐᓂᖅ. ᑖᒃᑯᐊ ᐃᓕᓐᓂᐊᕐᕆᐊᕋᓱᒃᑐᑯᓗᐃᑦ ᐃᑲᔪᕋᓱᒋᐊᖃᕋᑦᑎᒍ 
ᐃᖅᑲᓇᐃᔭᓛᕐᒥᒻᒪᑕ ᓯᕗᓂᒃᑎᓐᓂ ᐃᑲᔪᕐᓗᑎᒃ ᓄᓇᖅᑲᑎᒥᓂᒃ. 
 
ᑕᐃᒫᒃ ᑖᓐᓇ ᕿᒥᕐᕈᖃᑦᑕᖅᓯᒪᒐᒃᑯᐃᓛᒃ ᐊᑕᐅᓯᐊᕐᓇᒍ ᐃᑲᔫᑎᐅᕙᑦᑐᖅ ᑖᒃᑯᓄᖓ ᐃᓕᓐᓂᐊᕐᕆᐊᕋᓱᒃᑐᓄᑦ 
ᖁᑦᑎᓂᖅᓴᓄᑦ. ᑖᒃᑯᐊ ᐊᓐᖑᑎᓯᒪᕙᖏᒻᒪᑕ ᓱᓕ ᐊᑭᓕᕆᐊᖃᑉᐸᑦᑕᖏᓐᓄᑦ ᐊᒻᒪ ᐃᓕᓴᔾᔪᑎᖏᓐᓄᑦ. ᑖᒃᑯᐊ 
ᕿᒥᕐᕈᔭᐅᒃᑲᓂᕐᓂᐊᕐᒪᖔᑕ ᓯᕗᓂᒃᑎᓐᓂ ᖃᐅᔨᒋᐊᕈᒪᒐᓗᐊᖅᑐᖓ, ᑖᒃᑯᐊ ᐃᓕᓐᓂᐊᖅᐸᓐᓕᐊᔪᑯᓗᐃᑦ 
ᐊᒃᓱᕈᓐᓇᖅᒦᓗᐊᖁᖏᓇᑦᑎᒍ ᓯᕗᓂᑦᑎᓐᓂ. ᑖᒃᑯᐊ ᐊᑭᓕᒃᓴᖏᑦ ᓄᐊᑉᐸᓪᓕᐊᑐᐃᓐᓇᕐᖓᑕ 
ᐊᖏᓪᓕᕙᓪᓕᐊᓪᓗᑎᓪᓗ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐅᑲᓕᖅ. ᑖᓐᓇ 
ᐊᐱᖅᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔭᐅᑦᓯᐊᕈᓐᓇᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 
ᐊᐱᕆᒻᒪᑦ. ᐄ, ᑕᐃᒪ ᖁᕕᐊᓱᓪᓚᕆᑦᑐᖓᑦᑕᐅᖅ ᑕᒪᒃᑯᐊ ᑮᓇᐅᔭᑦ ᐅᓄᖅᓯᒋᐊᕐᒪᑕ. 
 
ᐱᓗᐊᖅᑐᒥᒃ ᑖᒃᑯᐊ 2007-2008, 209-ᖑᓚᐅᕐᒪᑕ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᕐᕆᐊᖅᑐᑦ; 08-09, 261-
ᖑᓚᐅᖅᖢᑎᒃ; ᒫᑦᓯᒥ 2010, 344-ᖑᓚᐅᕐᒪᑕ ᐃᓕᓐᓂᐊᕐᕆᐊᖅᑐᑦ. ᑕᒪᒃᑯᐊ ᑲᒪᓇᒻᒪᕆᑉᐳᑦ 
ᐊᒥᓱᓐᖑᐸᓪᓕᐊᖅᑐᑯᓘᒻᒪᑕ ᐃᓕᓐᓂᐊᕐᕆᐊᖃᑦᑕᕈᒪᔪᑦ ᓄᓇᕗᒻᒥᐅᑦ ᓯᓚᑦᑐᕐᓴᖅᕕᒻᒥ ᐃᓕᑉᐹᓪᓕᕈᒪᓪᓗᑎᒃ, 
ᐃᖅᑲᓇᐃᔮᖅᑖᕈᒪᓪᓗᑎᓪᓗ. 
 
ᑖᒃᑯᐊ ᐊᓯᔾᔨᖅᑕᐅᓯᒪᓂᖏᑦ ᐱᑦᔪᑎᒋᓪᓗᒋᑦ ᑕᒪᒃᑯᐊ ᕿᒥᕐᕈᔭᖅᐳᑦ ᒫᓐᓇ, ᐃᒃᓯᕙᐅᑖᕐᓗ, 
ᑮᓇᐅᔭᖅᑖᕈᑎᖃᕆᐊᖃᒻᒪᑕ ᑕᒪᓐᓇ ᐱᓕᕆᐊᕐᕆᔭᖅᐳᑦ ᒫᓐᓇ. ᑕᒪᒃᑯᐊ ᐃᓅᓇᓱᐊᕈᑎᖏᑦ ᐊᑭᑦᑐᕆᐊᕐᓗᒋᑦ. 
ᑕᒃᑯᐊ ᑐᑭᓯᒋᐊᕈᑎᔅᓴᐃᑦ: ᑖᓐᓇ ᕿᒥᕐᕈᔭᐅᓪᓗᓂ ᒫᓐᓇ ᐊᒻᒪᓗ ᓴᖅᑭᑎᑕᐅᓂᐊᕐᓗᓂ ᑲᑎᒪᒍᑕᐅᔪᒃᓴᐅᓂᐊᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᕙᓂ ᐊᑭᐊᓃᑦᑐᖓ ᑖᒃᑯᐊ ᒪᕐᕈᐊᑎᖅᑐᒋᑦ 
ᐊᖏᓪᓕᒋᐊᖃᑦᑕᓚᐅᖅᓯᒪᒐᒃᑭᓐ ᐃᑲᔫᑏᑦ ᐃᓕᓐᓂᐊᖅᑐᓄᑦ. ᑕᐃᒃᑯᐊᓗ ᐃᑲᔫᑎᖃᖅᓯᒪᔫᒐᓗᐊᑦ. ᑭᓯᐊᓂ ᑖᒃᑯᐊ 
ᐃᓕᓐᓂᐊᕐᕈᑕᐅᕙᑦᑐᑦ ᐊᕐᕌᒍᑕᒫᖅᓯᐅᑎᑦ ᐊᑭᑦᑐᕆᐊᖅᓯᒪᑲᓪᓚᒻᒪᑕ. 
 
ᐊᐅᓚᔨᔫᔮᕋᒪ ᑕᒫᓂᖃᐃ ᑖᒃᑯᐊ $3,500-ᒥᒃ ᐃᑲᔫᑎᑖᖅᐸᑦᑑᒐᓗᐊᑦ ᐊᑭᓖᔾᔪᑎᔅᓴᓄᑦ ᐃᓕᓐᓂᐊᕐᕈᑎᓄᑦ ᐊᕐᕌᒍᒥ 
ᐊᑕᐅᓯᕐᒧᑦ. ᑭᓯᐊᓂ ᑕᒫᓂ ᐃᓚᖏᑦ $10,000-ᒦᕋᔭᕐᒪᑕ ᑖᒃᑯᐊ ᐊᑭᖏᑦ. ᑕᐃᒫᒃ ᑖᒃᑯᐊ ᖃᓂᒋᔮᓃᓗᐊᖏᒻᒪᑕ 
ᐊᑭᓕᕆᐊᖃᓲᖏᓐᓂᒃ ᐃᓕᓐᓂᐊᕐᕋᓱᒃᑐᓄᑦ. ᑖᓐᓇ ᑕᕝᕙ ᐊᐱᖅᑯᑎᒋᔪᒪᓗᐊᖅᑕᕋᖃᐃ: ᐄ, ᒐᕙᒪᐅᓪᓗᑕ 
ᐊᑭᓕᕈᓐᓇᔮᙱᑕᕗᑦ ᑭᓯᐊᓂ ᑖᒃᑯᐊ ᐃᓚᖏᑦ ᓇᒻᒥᓂᖃᖅᑐᑦ ᐃᑲᔫᑎ ᐃᑲᔪᖃᑎᒋᓗᒋᖅᑲᐃ ᐊᒻᒪᓗ ᒐᕙᒪᑐᖃᒃᑯᑦ 
ᐃᑲᔪᖃᑎᒋᓗᒋᑦ ᑕᒪᒃᑯᐊ ᕿᒥᕐᕈᔭᐅᕙᓪᓕᐊᒍᓐᓇᓂᐊᕐᒪᖔᑕ ᓯᕗᓂᑦᑎᓐᓂ, ᐊᐱᖅᑯᑎᒋᔪᒪᔭᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑑᔪᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ ᐊᐱᖅᑯᑎᖓᓄᑦ. 
ᐊᓯᔾᔨᖅᑕᐅᓯᒪᓕᕐᒪᑕ ᑖᒃᑯᐊ ᐃᓛᒃ ᖃᓄᑎᒋ ᑐᒃᓯᕋᐅᑎᖃᕈᓐᓇᕐᒪᖔᑕ ᑮᓇᐅᔭᓂᒃ ᐃᓕᓐᓂᐊᕆᐊᕈᒪᔪᑦ. 

ᑕᐃᔅᓱᒪᓂᐅᓚᐅᖅᓯᒪᔪᒥᒃ ᐊᑭᑭᑦᑐᑯᓗᖕᓂᒃ, ᐃᓛᒃ, ᑮᓇᐅᔭᓂᒃ ᒥᑭᑦᑐᑯᓗᓐᓂᒃ ᐱᖃᑦᑕᓚᐅᖅᓯᒪᒐᓗᐊᕐᒪᑕ. ᐄ, 
ᑕᐃᒪ ᑕᒪᓐᓇ ᖃᓄᑐᐃᓐᓇᖅ ᐊᐱᖅᑯᑎᒋᔭᖓ ᒪᓕᒡᓗᒍ, ᑖᒃᑯᐊ ᓇᒻᒥᓂᖅ ᐱᓕᕆᕝᕕᖃᖅᑐᑦ ᐱᓕᕆᖃᑎᒋᓗᒋᑦ 
ᖃᓄᑭᐊᖅ ᐃᑲᔪᒃᑲᓐᓂᕈᑎᖃᕈᓐᓇᖃᑦᑕᕐᓂᐊᖅᑐᒎᒐᓗᐊᖅ ᐃᓕᓐᓂᐊᕆᐊᖃᑦᑕᖅᑐᓂᒃ. ᐃᓕᓐᓂᐊᕈᑎᒃᓴᖏᓐᓄᑦ 
ᐊᑭᓕᐅᑎᒃᓴᖏᓐᓄᓪᓗ ᐃᓕᓐᓂᐊᕈᑎᒋᓂᐊᖅᑕᒥᖕᓄᑦ ᕿᒥᕐᕈᔪᓐᓇᕐᓂᐊᕐᖢᑎᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ. ᐊᓯᖏᑦ ᐊᐱᖅᑯᑎᒃᓴᐃᑦ. ᐅᖃᐅᓯᒃᓴᐃᑦ. ᒥᔅᑕ ᖁᒻᒧᐊᒃᑐᖅ.  
 
ᖁᒻᒧᐊᑦᑐᖅ: ᐊᐱᖅᑯᑎᒋᔪᒪᔭᕋᓕ ᐅᓇ ᐱᓗᐊᙳᐊᖅᑐᖅ ᑕᐃᒪᐃᓛᒃ ᐃᓕᓐᓂᐊᖃᑎᒌᖑᒐᓗᐊᑦ ᐃᓪᓗᕈᓯᕐᒥ 
ᐊᑕᐅᓯᕐᒥ ᐊᕐᕌᓂ ᑐᓴᖃᑦᑕᓚᐅᕋᒪ ᐊᔾᔨᒌᙱᑦᑐᓄᑦ sponsor-ᑕᐅᒋᐊᖏᑕ: ᐃᓚᖏᑦ ᐃᓕᓐᓂᐊᕐᓂᓕᕆᔨᒃᑯᑦ; 
ᐃᓚᖏᑦ FANS. 
 
ᐊᐅᓚᑕᐅᓂᖏᑦ ᑖᒃᑯᐊ ᑮᓇᐅᔭᐃᑦ ᐊᔾᔨᒌᑦᑎᐊᖅᑑᔮᖅᐸᓚᐅᕋᑎᒃ. ᐃᓚᖏᑦ ᐱᒡᒐᓇᙱᓂᕐᓴᒦᑦᑑᔮᖅᑐᑦ ᑕᐃᒃᑯᐊ 
FANS-ᑰᖅᑐᑦ ᑭᐅᔭᐅᑦᑕᐅᑎᒋᔪᓐᓇᖏᓐᓂᕐᓴᐅᔮᖅᑐᑎᒃ. ᑖᒃᑯᐊ ᐊᑭᓕᕐᓱᖅᑕᐅᓂᖏᑦ ᑖᒃᑯᓇᙵᓴᐃᓐᓇᑎᐊᒻᒪᕆᒃ 
ᐊᑕᐅᓰᓃᖔᕈᓐᓇᖏᒻᒪᑕᖃᐃ? ᒫᓐᓇ ᐊᕕᑦᑐᖅᓯᒪᔪᓃᙶᖅᑑᔮᖃᑦᑕᕐᖓᑕ sponsor-ᑕᐅᓂᖏᓂᓛᒃ 
ᐊᑕᐅᓯᑦᑎᐊᒻᒪᕆᓐᓄᑦ ᑕᐃᒫᒃ ᑲᒪᒋᔭᐅᓕᖅᑲᑕ ᐃᖏᕐᕋᓯᑦᑎᐊᕈᓐᓇᕐᓂᐅᓴᒐᔭᕆᐊᖓ, ᑕᐃᒪᐃᙱᑐᖅ ᓱᓕᖃᐃ 
ᒫᓐᓇ? ᖁᔭᓐᓇᒦᒃ ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᐋᑕᒥ ᑖᓐᓇ ᑖᔅᓱᒥᖓ 
ᐊᐱᖅᑯᑎᖃᕐᒪᑦ. ᑕᒪᒃᑯᐊ ᐃᓕᓐᓂᐊᖅᑏᑦ FANS-ᑯᓐᓂᑦ ᑐᒃᓯᕋᕈᓐᓇᖅᑐᑦ ᒐᕙᒪᒃᑰᖏᑦᑐᓂᓪᓗ ᐊᓯᖏᓐᓂᒃ 
ᕿᑎᕐᒥᐅᓂᑦ, ᕿᑎᕐᒥᐅᑦ ᐱᕙᓪᓕᐊᔪᓕᕆᔨᒃᑯᖏᑕ ᑯᐊᐳᕇᓴᒃᑯᖏᓐᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᓪᓗ 
ᑐᒃᓯᕋᖃᑦᑕᕐᒪᑕ. 
 
ᑭᓯᐊᓂ ᒐᕙᒪᒃᑰᓪᓗᑕᓕ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑐᒃᓯᕋᖃᑦᑕᕈᓐᓇᖅᑐᑦ ᖃᓄᖅ ᖃᓄᒃᑲᓐᓂᖅ ᑕᒪᓐᓇ ᐊᓯᖏᑦ 
ᑲᒻᐸᓂᐅᔪᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᑦ ᑎᓕᐅᕈᓐᓇᖏᓐᓇᑦᑎᒍ ᖃᓄᐃᓕᐅᖃᑦᑕᖁᓗᒋᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᐄᓛᒃ, ᒫᓐᓇᒧᑦ ᓱᓕ ᑕᒪᓐᓇ ᑕᐃᒪᐃᑦᑑᔮᕐᖓᑦ ᐃᓕᓐᓂᐊᖅᑎᒐᓚᐃᑦ ᓱᓕ ᑕᖅᑮᓐᓂᒃ ᒪᕐᕉᓐᓂᒃ 
ᐃᓕᓐᓂᐊᓕᖅᑐᑎᒃ; ᐃᓚᖏᑦ ᓱᓕ ᐊᑭᓕᖅᑕᐅᓯᒪᙱᑎᐊᕐᓂᕋᖃᑦᑕᕐᖓᑕ. ᐱᒡᒐᓇᖅᑐᓯᐅᓪᓚᕆᖃᑦᑕᕐᖓᑕ 
ᑕᕝᕙᓃᑦᑐᑦ. 
 
ᐃᓚᖓᒍᓪᓕ ᑖᓐᓇ ᐋᖅᑭᒋᐊᕐᕕᔅᓴᖃᒃᑲᓂᖅᑲᑦ ᐱᒡᒐᓇᙱᓂᕐᓴᐅᓗᓂ ᑖᒃᑯᓄᖓ ᐃᓕᓐᓂᐊᖅᑎᓄᑦ 
ᑕᑯᔪᒪᑦᑕᕐᓂᐊᕋᓗᐊᖅᑐᖓ, ᒫᓐᓇᕋᑖᖑᙱᒃᑲᓗᐊᖅᑲ ᑖᕙᓂ ᓯᕗᓂᑦᑎᐊᕆᓂᐊᖅᑕᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐅᖃᐅᓯᑐᐃᓐᓇᐅᐸᓪᓚᐃᖅᑲᐅᒻᒪᑦ. ᒥᔅᑕ ᐲᑕᓴᓐ ᐅᖃᐅᓯᕆᒍᒪᕕᐅᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᖁᒻᒧᐊᒃᑐᖅ ᑕᒪᑐᒥᖓ 
ᐅᖃᐅᓯᖃᕋᑖᕐᒪᑦ. ᐅᖃᕈᓐᓇᑐᐃᓐᓇᖅᑐᖓ ᐃᒪᓐᓇ ᑖᓐᓇ ᑐᓴᕋᑦᑎᒍ, ᑐᑭᓯᒋᐊᕈᑎᒃᓴᕆᓂᐊᓕᕋᑦᑎᒍ. 
ᐃᓱᒫᓗᒍᑎᒋᖅᑰᕋᑦᑎᒍ ᑕᒪᕐᒥᒃ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ ᑮᓇᐅᔭᖅᑖᖅᑎᑕᐅᖃᑦᑕᕆᐊᖃᕐᓂᖏᓪᓗ 
ᑮᓇᐅᔭᖅᑖᕐᕕᒃᓴᖏᑦ ᓈᒻᒪᒃᓯᒑᖓᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᐃᑦ. 
 
ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ ᐊᖏᖅᑕᐅᕙᒌᓚᐅᙱᑦᑐᑦ ᐃᓕᓐᓂᐊᖅᑏᑦ ᐃᓐᓇᕐᓄᑦ 
$2,500,000 ᑲᑎᑦᑐᒋᑦ ᐱᓕᕆᕝᕕᖓᑦ $2,500,000. ᒪᑉᐱᒐᖅ 8-ᒨᕐᓗᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᕝᕕᖓᓄᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ ᐃᓅᖃᑎᒌᓄᑦ ᑐᕌᖓᔪᑦ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᑎᑎᕋᖅᓯᒪᔪᖅ ᐃᓚᖓᓂ 1, ᐅᑯᓄᖓ ᐃᓅᖃᑎᒌᓄᑦ 
ᑐᕌᖓᔪᑦ ᐊᑭᑦᑐᕆᐊᕐᒪᑕ $4,567,000-ᓂᒃ. ᑳᓐᑐᕌᒃᓅᑦ ᑐᕌᖓᔫᑦ? ᓄᓇᕗᑦ ᒐᕙᒪᒃᑯᖏᓐᓄᑦ 
ᑳᓐᑐᕌᖃᑦᑕᖅᑕᖏᓐᓄᑦ, ᑮᓇᐅᔭᓪᓗ ᓄᓇᕗᒻᒦᖏᓐᓇᓂᐊᖅᐋᑦ ᐅᕝᕙᓗ ᓄᓇᕗᑦ ᓯᓚᑖᓅᕐᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᑖᒃᑯᐊ 
ᓄᓇᕗᑦ ᓯᓚᑖᓂ ᑲᒪᒋᔭᐅᖃᑦᑕᖅᑐᓄᑦ ᐊᑭᓕᐅᑎᒃᓴᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕕᑦᑐᖅᓯᒪᕙᓐᓂᖏᑦ ᓇᓗᓇᐃᖅᑐᖅᓯᒪᕕᒌᑦ ᖃᑦᑎᐅᒻᒪᖔᑕ 
ᑕᐃᒃᑯᐊ ᐃᑲᔪᕆᐊᖃᖅᑕᕗᑦ? ᓇᓪᓕᐊᑦ province-ᓰᑦ ᐸᕐᕆᕙᒃᑐᑦ ᑕᒪᒃᑯᓄᖓ ᐊᑭᓕᖅᑕᐅᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᐊᐱᕆᒐᕕᑦ. 
ᑐᓴᒐᒃᓴᖁᑎᖃᓐᖏᓐᓇᒪ ᑕᒪᒃᑯᓄᖓ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᓴᕐᓂᕐᒧᑦ ᐃᓚᖓᓃᑦᑐᖅ 3, ᑐᕌᖓᔪᖅ ᐊᑭᑦᑐᕆᐊᕐᒪᑕ 
ᐃᖏᕐᕋᔾᔪᑏᑦ ᖃᖓᑦᑕᐅᑏᑦ… 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᒥᔅᑕ ᐃᐊᓕᐊᑦ, ᓇᓪᓕᑭᑕᕋᑦᑎᒍ ᐊᑕᐅᓯᐅᓈᖅᑎᑦᑐᒋᑦ ᐃᓅᖃᑎᒌᓅᖓᔪᑦ 
ᐱᓕᕆᐊᕆᒐᑦᑎᒍ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᑐᓴᒐᒃᓴᖁᑎᖃᓐᖏᑉᐸᑦ ᑐᒃᓯᕌᕆᖅᑲᐅᔭᕐᓂᒃ… 
ᐊᐱᖅᑯᑎᒃᓴᖃᒃᑲᓐᓂᖏᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ ᐊᐱᖅᑯᑎᒃᓴᐃᑦ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᖏᖅᑕᐅᕙᒌᖅᓯᒪᓐᖏᑦᑐᑦ ᑲᑎᑦᑐᒋᑦ ᐃᓅᖃᑎᒌᓄᑦ. $4,565,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍᑦ ᓇᓪᓕᐅᒃᑯᒫᖃᖅᑎᑕᐅᕙᒃᑐᑦ. ᐊᐱᖅᑯᑏᑦ? 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᖔ ᖃᓄᐃᓘᕋᓱᐊᕐᒪᖔᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑮᓇᐅᔭᐃᑦ ᐊᑐᕈᒫᓐᓂᐊᖅᑐᑦ ᑕᐃᒫᑦᑎᐊᖅ ᐋᖅᑭᓱᖅᑕᐅᖃᑦᑕᖁᓪᓗᒋᑦ 
ᐊᑐᓚᐅᖅᑳᑎᓐᓇᒋᑦ ᓈᒻᒪᓈᖅᓯᒪᔾᔫᒥᔪᓂᑦ ᐃᓚᒋᐊᕆᐊᖃᖃᑦᑕᓂᐊᓐᖏᒻᒪᑕ ᐃᓚᒋᐊᕈᑎᒃᑯᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒪᒥᐊᓇᖅ ᒥᔅᑕ ᕋᒻᐴᑦ 
ᐊᐱᕆᒐᕕᑦ. ᐅᖃᓚᐅᕋᒪᐃᓛᒃ ᐃᒃᐸᒃᓴᖅ ᑮᓇᐅᔭᓕᕆᔨᒃᑯᑦ ᐊᒻᒪ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑎᒌᒻᒪᑕ. 
ᐃᓚᒋᕙᐅᒃ ᑕᐃᒪ ᐊᑐᓕᖅᑎᑦᑎᒋᐊᕐᓂᕆᔭᕗᑦ ᐊᑐᓕᖁᔭᐅᓯᒪᔪᓂᑦ. 
 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᖃᐅᓯᒋᖃᑦᑕᖅᑕᖏᓐᓂᒃ ᕿᒥᕐᕈᓚᖓᒻᒪᑕ ᑖᒃᑯᐊ ᐱᓕᕆᐊᖑᓯᒪᔪᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᕐᓂᐅᓴᒻᒪᑕ ᖃᕆᓴᐅᔭᒃᑯᑦ ᑲᑎᖅᓱᕆᐊᓕᓐᓂᑦ 
ᓇᕿᑦᑕᖅᑎᐅᒐᔭᖅᑐᓂᑦ. 
 
ᐅᑯᐊ ᓄᓇᕗᑦ ᓯᓚᑖᓅᖅᐸᓪᓕᐊᔪᑦ ᖃᐅᔨᒪᖃᑦᑕᕐᓂᐊᕐᒪᑕ ᓇᒧᓐᖓᐸᓪᓕᐊᒻᒪᖔᑕ ᓇᓪᓕᐊᓂᒃ ᑲᒪᒋᔭᐅᒋᐊᓖᑦ 
ᐊᒻᒪᓗ ᓄᐊᑲᓪᓕᖃᑦᑕᖅᑐᑦ ᐊᑭᓕᐅᑏᑦ ᐊᓯᖏᓪᓗ. ᐅᑭᐅᖅᑕᖅᑐᒥᐅᖃᑎᕗᑦ ᒐᕙᒪᖏᑦ ᐊᑭᓖᖁᔨᔾᔪᑎᖏᑦ 
ᓇᓕᖅᑲᐃᑦ ᖃᐃᑕᐅᓛᓵᓕᖅᔫᒥᖃᑦᑕᖁᓪᓗᒋᑦ ᐊᑭᓕᖅᑕᐅᑎᒋᖃᑦᑕᓂᐊᕐᖓᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᓯᖏᑦ ᐊᐱᖅᑯᑎᒃᓴᐃᑦ. ᐱᑕᖃᖏᑉᐸᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᖏᖅᑕᐅᕙᒌᓚᐅᓐᖏᑦᑐᑦ $14,820,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᓴᕐᓂᖅ. ᐊᐱᖅᑯᑎᒃᓴᐃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. $4,000,000 ᐋᓐᓂᐊᖅᑐᓕᕆᓂᕐᒧᑦ ᐃᖏᕐᕋᔾᔪᑎᒃᓴᐃᑦ: ᓱᒻᒪᑦ 
ᐊᑭᑦᑐᕆᐊᖃᖅᓯᒪᕙᑦ? 
 
ᖃᐅᔨᒪᒐᒪ ᐊᕐᕌᓂ H1N1, ᑖᓐᓇ ᐳᕝᕕᕆᓇᖅᑐᖅ, ᐱᔾᔪᑎᒋᓪᓗᒍ ᐃᓱᒫᓘᑎᖃᓚᐅᖅᓯᒪᒐᑦᑕ. ᑕᕝᕙᓂ 
$4,000,000-ᑖᕆᐊᖃᖅᑭᑖ ᑕᐃᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ ᐊᐱᕆᒐᕕᑦ. 
ᐱᓕᕆᕝᕕᕗᑦ ᐅᖃᖅᓯᒪᒻᒪᑕ, ᐊᒥᓱᕈᖅᐸᓪᓕᐊᑐᐃᓐᓇᕐᒪᑕᒎᖅ ᐃᖏᕐᕋᖃᑦᑕᕆᐊᓖᑦ ᖃᖓᑕᓲᒃᑯᑦ, ᐊᒻᒪ 
ᕿᑐᕐᖏᐅᖅᑐᑦ ᐃᕐᓂᕙᑦᑐᑦ ᐊᒥᓲᓂᖅᓴᐅᓪᓗᑎᑦ. ᐊᒻᒪᑦᑕᐅᖅ, ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᒋᐊᓖᑦ 
ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ. 
 
ᑕᒪᓐᓇ ᐊᐅᓚᑐᓇᓐᖏᓇᑦᑎᒍ ᖃᓪᓗᓈᓄᑦ ᑭᓯᐊᓂ ᐊᐅᓪᓚᑎᑦᑐᒋᐅᕙᒻᒪᑕ ᒫᓂ ᑲᒪᒋᔭᐅᔪᓐᓇᓐᖏᒐᐃᒻᒪᑕ. 
ᑐᐊᕕᕐᓇᑐᓕᕆᔨᒃᑯᑦ ᖃᖓᑕᓲᓕᕆᔨᒃᑯᑦ ᐃᖏᕐᕋᔾᔪᑏᑦ ᒫᓐᓇᕋᑖᖅ ᕿᑭᖅᑕᓂ ᑳᓐᑐᕌᕆᕙᑦᑕᖏᑦ 
ᖃᖓᑕᓲᓕᕆᔨᓄᑦ ᐋᔩᕈᑎᐅᕋᑖᓚᐅᕐᖓᑕ. ᓂᕆᐅᓇᖅᑐᖅ ᒫᓐᓇᒫᒃᑯᑦ ᐊᑭᑦᑐᕆᐊᓛᓕᕐᒥᔭᖏᑦ ᑕᒪᐅᖓ 
ᕿᑭᖅᑖᓗᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓘᒃᑖᑦ ᐱᓕᕆᐊᔅᓴᖏᑦ ᓘᒃᑖᑦ 
ᒪᐅᓐᖓᖃᑦᑕᓂᖅᓴᐅᓂᐊᓕᕐᖓᑖ ᐱᑐᐃᓐᓇᐅᖏᑦᑐᒃᑯᑦ, ᓘᒃᑖᑦ ᐃᓅᓕᓴᐃᒋᐊᖃᖃᑦᑕᑦᑐᑦ 
ᖃᐅᔨᓴᕆᐊᖃᖃᑦᑕᑐᓪᓗ? ᑐᔪᕐᒥᔾᔪᑎᖏᖅᑲᐃ, ᓂᕆᔾᔪᑎᖏᓄᓪᓗ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᐃᒃᓯᕙᐅᑖᖅ, ᐄ, 
ᐊᖏᖅᑕᐃᓐᓇᓕᒫᕆᕙᒃᑲ ᐊᐱᖅᑯᑎᑎᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒻᒪᑦ ᐊᑭᑦᑐᕆᐊᑦᑕᖅᑲᑦ? ᓘᒃᑖᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ 
ᑕᒪᐅᖓ ᓄᓇᕗᒻᒨᐸᓪᓕᐊᔪᑦ ᐃᖅᑲᓇᐃᔭᕆᐊᖅᑐᑦ? 
 
ᐅᕝᕙᓗ ᓄᓇᓕᓐᓅᓂᖅᓴᐅᕙᓕᖅᑲᑦ ᐅᖓᓯᑦᑑᑕᐅᓂᖅᓴᓄᑦ ᐸᐅᖓ? ᐊᐅᓱᐃᑦᑐᖅ, ᖃᐅᓱᐃᑦᑐᒥ 
ᖁᔭᓕᑐᐃᓐᓇᕋᔭᕐᒪᑕᓕ ᑎᑭᕝᕕᐅᓂᖅᓴᐅᖃᑦᑕᓕᕈᑎᑦ. ᑕᒪᑐᒧᖓᐅᕚ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᐊᐱᕆᒐᕕᑦ ᒥᔅᑕ ᐃᐊᓕᐊᑦ. ᑕᒪᐅᖓ 
ᓄᓇᕗᒻᒥ ᑎᑭᓐᓂᖅᓴᐅᕙᓕᕐᖓᑕ ᐱᑐᐃᓐᓇᐅᖏᑦᑐᓂᑦ ᐋᓐᓂᐊᓂᑦ ᖃᐅᔨᓴᕆᐊᖅᑐᖃᑦᑕᖅᑐᑦ ᑕᒪᐅᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ, ᑖᒃᑯᐊ ᓄᓇᓕᓐᓂ ᑲᒪᒋᔭᐅᕙᑦᑐᐃᑦ 
ᐸᖅᑭᔭᐅᒋᐊᓖᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ ᑕᒫᓂ ᓄᓇᕗᑦ ᐃᓗᐊᓂ ᐅᕝᕙᓗ ᓄᓇᕗᑦ ᓯᓚᑦᑖᖓᓄᑦ ᑐᕌᖓᔪᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ. ᓄᓇᕗᑦ 
ᓯᓚᑖᓅᕈᑎᐅᖃᑦᑕᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᑖᒃᑯᐊ ᓴᖅᑭᑕᐅᓚᐅᕐᓂᖏᑦ ᐃᒻᒥᓃᖅᑕᐃᓕᒪᓂᕐᒧᑦ 
ᖃᓄᖅᑑᕈᑕᐅᓯᒪᔪᑦ, ᐅᔾᔨᕈᓱᒋᐊᖁᔨᓐᓂᓚᐅᕐᖓᑕᐃᒃᑯᐊ ᐃᓱᒪᔮᖃᑦᑕᖅᑐᑦ ᐱᔾᔪᑎᒋᓪᓗᖏᑦ 
ᐃᑲᔪᖅᑕᐅᔭᕆᐊᖃᓗᐊᓐᖑᐊᖅᑐᑦ ᐊᐅᓪᓚᖅᑎᑕᐅᒋᐊᖃᖅᐸᒻᒪᑕ. ᑖᓐᓇ ᐱᓕᕆᐊᖑᓇᓱᐊᖅᐹ 
ᐃᑲᔪᖅᑕᐅᔾᔫᒥᖁᓪᓗᒋᑦ ᐃᓱᒪᔮᖃᑦᑕᖅᑐᑦ ᓯᕗᓂᑦᑎᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᔅᑕ ᐃᐊᓕᐊᑦ ᐊᐱᕆᒻᒪᑦ ᐃᓱᒪᓕᕆᓂᐅᑉ 
ᒥᔅᓵᓄᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖓ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐃᑲᔫᑎᔅᓴᖏᑦ 
ᐊᖏᓪᓕᕙᓪᓕᐊᔫᒐᓗᐊᖅ ᐃᖃᓗᒃᑑᑦᑎᐊᕐᒥ ᐱᒋᐊᖅᑐᒍ ᒫᓐᓇᒧᑦ. ᑭᓯᐊᓂ ᓇᓗᓇᐃᕆᐊᒃᑲᓐᓂᕈᓐᓇᖅᐸᒍ 
ᑭᓱᓪᓚᑦᑖᒥᑦ ᐊᐱᕆᔾᔪᑎᖃᕋᓱᒻᒪᖔᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᐃᒻᒪᖄ ᓂᑉᓕᓚᐅᐱᓪᓛᔪᒃᑯᒪ ᑖᔅᓱᒧᖓ ᒥᔅᓵᓄᑦ. 
ᖃᐅᔨᒪᒋᐊᖃᖅᑰᕋᑦᑕ ᑕᐃᒃᑯᐊ ᐊᑭᖓ ᑲᒪᒋᔭᐅᖃᑦᑕᖅᑐᓄᑦ ᐊᖏᓂᖅᐹᖑᖃᑕᐅᔪᑦ ᓄᓇᕗᒻᒥ ᑕᒪᑐᒥᖓ 
ᐃᓱᒪᓕᕆᓂᐅᑉ ᒥᔅᓵᓄᑦ.  
 
ᐃᒫᒃ ᐃᓱᒪᓗᑦᑐᐋᓗᖏᑦᑐᓂᑦ ᐅᖃᖅᑐᖓ ᑭᓯᐊᓂ ᑕᒪᒃᑯᐊ ᐃᓚᖏᑦ ᐃᒥᐋᓗᓐᓄᓘᓐᓃᑦ ᓱᓇᓂᒃᑭᐊᖅ 
ᐱᔾᔪᑎᖃᖅᑐᕕᓂᐅᓪᓗᑎᑦ ᐃᓚᖏᑦ ᐊᐅᓪᓚᖅᖢᑎᑦ ᑭᓯᐊᓂ ᑲᒪᒋᔭᐅᒋᐊᖃᓕᖃᑦᑕᕐᒪᑕ. ᑲᒪᒋᔭᐅᓂᐊᖅᑎᓪᓗᒋᑦ 
ᐃᖏᕐᕋᔾᔪᑎᑐᐃᓐᓇᐃᑦ ᐊᑭᓖᖃᑦᑕᖏᒻᒪᔾᔪᒃ. ᐃᖢᐊᖅᓴᐃᔨᓪᓗ ᖃᐅᔨᓴᖅᑳᖅᖢᑎᑦ ᑭᓯᐊᓂ ᑕᕝᕙᐃᓐᓇᕐᓗ 

ᐋᓐᓂᐊᕕᒻᒨᖅᑕᐅᒍᓐᓇᖏᖅᖢᑎᑦ ᐃᑲᔪᖅᑕᐅᒋᐊᖃᕈᑎᒃ ᐊᐅᓚᖅᑎᑕᐅᔪᑦ. ᖃᐅᔨᓴᖅᑕᐅᓂᐊᖅᑎᓪᓗᒋᑦ ᐊᑯᓂᑲᓵᒃ 
ᖃᐅᔨᓴᖅᑕᐅᖃᑦᑕᕐᒪᑕ ᐊᐅᓚᖅᑎᑕᐅᒑᖓᒥᒃ. 
 
ᑖᒃᑯᐊ ᑕᒪᒃᑯᐊ ᐱᓕᕆᕝᕕᐅᔪᑦ, ᐃᓱᒪᔨᕆᕕᒃ ᐊᑭᖏᑦ ᐊᑦᔨᒌᖏᑦᑑᒻᒪᑕ. ᐋᓐᑎᐅᕆᐅᒥᓗ, ᒫᓐᑑᕝᕙᒥᓗ 
ᐊᑦᔨᒌᖏᓪᓚᕆᑦᖢᑎᒃ ᐊᑭᖏᑦ. ᖃᐅᔨᓴᕐᓂᐊᕐᕌᖓᒥᒃ ᐃᓚᖏᑦ ᑕᒪᒃᑯᓄᖓ ᐃᓱᒪ ᐱᑦᔪᑎᒋᓪᓗᒋᑦ ᐃᓅᓯᖓᓂᒃ 
ᐃᓱᐊᖏᑦᑐᑦ ᑕᖅᑭᓕᒫᒧᑦ ᖃᐅᔨᓴᖁᒪᖃᑦᑕᕐᒪᑕ ᐊᐅᓚᖅᑎᑕᐅᑉᐸᑕ ᑐᑭᓯᑦᑎᐊᕐᓂᐊᕐᕈᓂᔾᔪᒃ. ᑖᒃᑯᐊ ᐱᓪᓗᒋᑦ 
ᓲᕐᓗ ᐅᖃᕋᔭᕈᒪ, ᐅᑉᓗᓂᒃ 30-ᓂᒃ ᖃᐅᔨᓴᕆᐊᖃᖃᑦᑕᖅᑐᑦ ᒫᓂᑑᕝᕙᒥ, ᑐᑭᓯᒋᐊᕐᓂᐊᕐᕈᑎᒃ 
ᐊᐅᓚᖅᑎᑕᐅᔪᕕᓂᕐᒥᒃ ᐃᓱᒪᖓᓗ ᓱᓇ ᐱᑦᔪᑎᒋᓪᓗᒍ. 
 
ᑖᓐᓇ ᐊᑭᖃᖃᑦᑕᖅᑐᖅ $283 ᐅᑉᓗ ᐊᑕᐅᓯᖅ. ᐊᒻᒪ ᓲᕐᓗ ᐋᓐᑎᐅᕆᐅᒧᑦ ᖃᐅᔨᓴᖅᑎᑕᐅᔭᖅᑐᖃᕐᓂᖅᐸᑦ - 
ᑕᐅᓇᓃᑦᑐᖃᖃᑦᑕᖅᑐᓂᓗ ᐊᒥᓱᓂᒃ - ᐋᓐᑎᐅᕆᐅᒨᓐᓂᐊᕐᕈᓂ 45-ᓂᒃ ᐅᑉᓗᓂᒃ ᖃᐅᔨᓴᖅᑕᐅᒋᐊᖃᖃᑦᑕᖅᑐᑦ, 
ᐊᑭᖃᑦᖢᓂ $500 ᐅᓪᓗᒧᑦ. ᐃᒻᒪᖄ ᐊᒥᓲᓕᖃᑦᑕᖅᑐᑦ ᑕᐃᒃᑯᐊ ᑕᐃᒪᓐᓇ. ᐃᓚᖏᑦ ᐅᖃᓲᖑᒻᒪᑕ ᐃᓄᐃᑦ 
ᓲᑭᐊᖅ ᐊᑯᓂᐊᓗᒎᖅ ᐊᐅᓚᖅᓯᒪᓕᕋᒥ. ᑕᐃᒃᑯᐊ ᒪᓕᒐᖏᑦ, ᐃᖢᐊᖅᓴᐃᔩᑦ ᒪᓕᒃᖢᒋᑦ ᑐᑭᓯᑦᑎᐊᕐᓂᐊᕐᕈᓂᔾᔪᒃ 
ᖃᓄᖅ ᖃᓂᒪᓂᖃᒻᒪᖔᑦ. 
 
ᑕᐃᒪᓐᓇ ᑭᓯᐊᓂ ᐊᑭᑐᑎᒋᔪᒦᑦᑐᓂ. ᐊᒻᒪᓗ ᑕᐃᒃᑯᐊ ᒪᒃᑯᑦᑐᓕᕆᔾᔪᑏᑦ - ᐅᖃᕋᔭᕈᑦᑎᒃᑯᑦ ᐃᓚᖏᑦ 
ᒪᒃᑯᑦᑐᑯᓗᐃᑦ ᐃᓅᓯᕐᓗᒐᓚᖃᑦᑕᕐᖓᑕ ᐱᖅᑯᓯᖅ ᓈᒻᒪᑦᑎᐊᖏᑉᐸᑕ ᐊᐅᓚᖅᑎᑕᐅᔪᕕᓃᑦ - ᑕᐅᓇᓂ 
ᑲᒪᕝᕕᑦᑕᖃᒻᒪᑦ Branch Eherlo - ᑖᓐᓇ ᐃᒡᓗᖁᑎ - ᑕᐃᑲᓂ ᖃᐅᔨᓴᖅᑕᐅᓂᐊᕐᕈᑎᒃ ᐊᒻᒪ ᐅᑭᐅᓕᒫᒧᖔᕐᓕ 
ᖃᐅᔨᓴᖃᑦᑕᖅᑐᑦ ᕿᒥᕐᕈᒋᐊᖃᖃᑦᑕᖅᑐᑦ ᒪᒃᑯᑦᑐᑦ ᐃᓅᓯᖓ ᓈᒻᒪᖏᑉᐸᑦ. ᑖᓐᓇ ᐊᑭᖃᖃᑦᑕᖅᑐᖅ ᐃᒡᓗᖁᑎ, 
ᐊᑕᐅᓯᖅ $570 ᐅᓪᓗᒧᑦ. 
 
ᑲᑎᓗᒃᑖᖅᖢᒋᑦ ᐅᑭᐅᓕᒫᖅ ᑖᓐᓇ ᐊᑕᐅᓯᕐᒧᑦ $200,000-ᖑᖅᑐᖅ. ᐊᑕᐅᓯᐅᓕᖓᖏᑦᑐᐊᓘᒻᒪᑦ ᐅᕝᕙ 
ᐊᑭᖔᓚᓂᖅ ᐊᔪᓐᓇᕈᑎᒋᔭᕗᑦ. ᑭᓯᐊᓂᓕ ᒥᓂᔅᑕ ᑮᓇᐅᔭᓕᕆᓂᕐᒧᑦ, ᑖᓐᓇ ᐱᓕᕆᑦᑎᐊᕐᓂᖓ ᓇᓗᓇᐃᕈᒪᓪᓗᒍ. 
ᑖᒃᑯᐊ ᑲᖐᒋᒐᑦᑎᒍ ᐃᑯᖓ 2010-11-ᕙᒻᒧᑦ ᐅᓇ ᑐᕌᒻᒪᑦ ᑖᓐᓇ ᐃᓚᒋᐊᕈᑎᒃᓴᖅ, ᑕᐃᑯᖓᒧᑦ 
ᓱᓕᑦᑎᐊᖅᑎᓐᓇᓱᒃᑕᕋᓗᐊᕗᑦ. 
 
ᐃᒻᒪᖄ ᐊᒥᓱᓪᓗ ᐊᐅᓚᐸᓪᓕᐊᓕᖅᐸᑕ ᐅᖓᑕᐅᔾᔨᓂᐊᖅᑐᔅᓴᐅᒻᒥᔪᒍᑦ. ᑕᐃᒪᐃᒻᒪᑦ ᐃᓱᒪᒋᔭᕆᐊᖃᑦᑐᕗᑦ ᐃᓚᖏᑦ 
ᓱᓕ ᑖᒃᑯᐊ ᐊᑐᐊᓂᓐᖏᑕᕗᑦ, ᑕᐃᒃᑯᓄᖓ ᒫᑦᓯ 31-ᒧᑦ ᑖᒃᑯᐊ ᑎᑭᒐᓱᐊᖅᑐᖅ ᑐᕌᖅᑎᒐᓱᒃᑲᑦᑎᒍ. 
ᑐᑭᓯᓇᖅᑐᔅᓴᐅᒐᓗᐊᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᓇᑦᓯᐊᖅᑐᖅ. ᑕᐃᒫᒃ ᓂᕆᐅᖅᑲᐅᔪᖓ. 
ᐊᑭᑐᔪᒻᒪᕆᐊᓘᒻᒪᓂᓛᒃ ᐃᓅᓕᓴᐃᓐᓇᓱᓐᓗᓂ ᐃᑲᔪᕋᓱᐊᕐᓗᓂ. ᐄ, ᐊᒻᒪᑦᑕᐅᖅ, ᓄᓇᕗᒻᒥ ᖁᕕᐊᓇᕋᔭᖅᑑᒐᓗᐊᖅ 
ᓄᓇᕗᑦᒥ ᐃᑲᔪᖅᑕᐅᔪᓐᓇᓯᑉᐸᑕ ᐊᑭᑭᓐᓂᖅᓴᐅᓕᕈᓐᓇᕐᖓᑦ. ᒥᓂᔅᑕ ᐅᖃᖅᑲᐅᒥᒻᒪᑦ, ᐃᓱᒪᓕᕆᓂᖅ 
ᐃᖃᓗᒃᑑᑦᑎᐊᕐᒥ ᒥᒃᓵᓄᑦ. ᐊᑭᑐᔫᑎᓂᒃ, ᐊᑭᑐᔫᑎᓄᑦ ᐊᖏᖅᑑᔮᓚᐅᖅᓯᒪᒐᑦᑕ ᐃᖃᓗᓐᓂ ᐃᓱᒪᓕᕆᓂᕐᒧᑦ 
ᑐᕌᖓᔪᓂᒃ ᐃᖃᓗᓐᓃ ᐃᓱᒪᓕᕆᔨᑕᖃᖏᒻᒪᑦ? ᐃᖃᓗᒃᑑᑦᑎᐊᕐᒥᑐᐊᕐᓘᓐᓃᑦ ᓄᖅᑲᑕᖅᕕᓖᑦ?  
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ, ᓇᓗᓇᐃᕆᐊᖁᔨᒻᒪᑦ. 
ᐃᖃᓗᒃᑑᑦᑎᐊᕐᒥ ᐃᓪᓗᑕᖃᖏᑦᑐᖅ. ᐃᓄᒃᑕᖏᑦ ᑭᓯᐊᓂ ᐃᓱᒪᓕᕆᔨᐅᖃᑦᑕᖅᑐᑦ. ᒪᕐᕉᒃ ᐱᖓᓱᓪᓘᓐᓃᑦ 
ᓄᓇᕗᓕᒫᒧᑦ ᐃᓱᒪᓕᕆᔨᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᕕᔾᔪᐊᖅ, ᐃᒃᓯᕙᐅᑖᖅ. ᐃᓱᒪᑐᐃᓐᓇᓕᕋᒪ ᐊ ᖏᖁᔭᐅᖃᑦᑕᕋᑦᑕ 
ᐅᓄᖅᑐᑲᓪᓚᒻᒪᕆᐊᓗᓐᓂᒃ ᑮᓇᐅᔭᓂᒃ ᐊᑭᓕᖅᑕᐅᖃᑦᑕᕐᓂᑰᖏᑎᐊᖅᑐᓂᒃ. 

ᐃᓱᒪᒐᒪ ᐊᑦᔨᒌᖏᑦᑐᑦ ᑲᑎᓯᒪᒻᒪᑕ ᐊᑭᓕᕆᐊᓖᑦ ᐱᑦᔪᑎᒋᓪᓗᒋᑦ. ᐊᒻᒪ ᑭᖑᕙᖅᓯᒪᖃᑦᑕᕐᒪᑕ ᖃᓪᓗᓈᓂ 
ᐊᑭᓖᖁᔨᔾᔪᑏᑦ ᑳᑦᑐᓛᖃᑎᒋᔭᑦᑎᓐᓂ. ᐊᑲᐃᓪᓕᐅᕈᑎᖃᑦᑎᓪᓗᑕ ᐊᖏᖅᑕᐅᖁᔭᐅᖃᑦᑕᕋᑦᑕ ᑭᖑᕙᖅᓯᒪᑎᓪᓗᒋᑦ 
ᖃᓪᓗᓈᓃᓐᖔᖅᓯᒪᔪᑦ ᐃᓪᓗᖁᑎᓖᑦ ᐅᕝᕙᓗ ᐱᔨᑦᓯᖅᑏᑦ ᐃᑲᔪᖃᑦᑕᖅᑐᑦ ᑕᒫᓂᕐᒥᐅᓂᒃ ᑭᖑᕙᖅᓯᒪᓂᖏᓐᓅᑦ? 
ᐃᑦᓯᕙᐅᑖᖅ ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓂᙵᖅ. ᑕᐃᒪ ᐊᕐᕌᓂ 
ᒫᑦᓯᖑᑎᓪᓗᒍ ᐊᖏᕋᑦᑎᒍ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ, ᓴᓂᕐᕙᐃᓚᐅᖅᓯᒪᔪᒍᑦ ᑕᒪᒃᑯᓄᖓ ᑐᕌᖓᓂᐊᖅᑐᓂᒃ. 
ᑮᓇᐅᔭᓂᒃ ᓴᓂᕐᕙᐃᓚᐅᖅᓯᒪᒐᑦᑕ. 
 
ᑕᕝᕙᓂᓕ ᐊᒥᐊᒃᑯᖏᑦ ᐃᓚᒋᐊᕈᑏᑦ ᐊᑐᕈᒫᕐᓂᐊᖅᑐᓄᑦ ᐊᕐᕌᒍᑦᑕ ᐃᓱᐊᓄᑦ ᑎᑭᓯᒪᔪᑦ. ᐊᒻᒪ ᓇᓚᐅᑦᑖᕐᓱᑕ 
ᖃᑦᑎᑐᕋᔭᙳᐊᕐᒪᖔᑦ ᐊᕐᕌᒍ ᓄᙳᐊᓄ ᑎᑭᑦᑐᒍ ᒥᔅᓴᐅᓴᒐᓱᐊᖅᓯᒪᒐᑦᑎᒍ ᑮᓇᐅᔭᖁᑎᑦᑕ ᐃᓗᐊᓂ 
ᐊᒥᒐᖅᓯᑐᐃᓐᓇᓂᐊᙱᒻᒪᑕ.  
 
ᐃᒃᓯᕙᐅᑕᖅ: ᒥᓂᔅᑕ ᑰᓕ ᐃᓚᒋᐊᕈᒪᕕᐅᒃ? 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᐃᑦᓯᕙᐅᑖᖅ. ᐃᓱᒪᒋᒋᐊᖃᕐᒥᒐᑦᑎᒍ ᑕᐃᓐᓇ ᒪᓕᒐᓕᐅᖅᑏᑦ 
ᐅᖃᐅᓯᒋᕙᓪᓕᐊᔭᖏᑦ, ᑲᑎᒪᔩᑦ ᐅᖃᐅᓯᒋᕙᓪᓕᐊᔭᖏᑦ. 
 
ᐄ ᑮᓇᐅᔭᐃᑦ ᐊᖏᖅᑕᐅᓯᒪᒌᖃᑦᑕᕐᓗᑎᒃ ᐊᑐᓚᐅᙱᓂᑦᑎᓐᓂᒃ ᐄ. ᑕᒻᒪᖅᓯᒪᔪᖅᓯᐅᖅᑎᓘᓐᓃᑦ 
ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᕐᒪᑦ ᐊᕐᕌᒍᒥ ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓯᒪᕙᒌᖃᑦᑕᕐᓗᑎᒃ ᐊᑐᓚᐅᙱᓐᓂᖏᓐᓂ. 
ᑕᐃᒪᐃᓐᓂᖓᓄᑦ ᐅᑯᐊ ᑐᑦᓯᕌᕆᒃᑲᓂᖅᑕᕗᑦ. 
 
ᓂᕆᐅᒃᑲᑦᑕ ᒫᑦᓯ 31ᒧᑦ ᑎᑭᓪᓗᒍ ᐃᒪᓐᓇᑎᒋ ᐊᑐᒃᑲᓐᓂᕆᐊᖃᓚᖓᔪᒍᑦ ᐊᑭᓕᐅᑎᑦᓴᓂᒃ ᐊᕐᕌᒎᑉ ᓄᙳᐊᓄᑦ 
ᐋᖅᑭᑦᑎᐊᕋᓱᐊᕋᑦᑎᒍ ᓇᓕᒧᓕᖅᑎᒐᓱᑦᑐᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᓴᑲᓐᓃᑦ. ᐊᐱᖅᑯᑎᑦᓴᖃᒃᑲᓂᙱᑉᐸᑦ, ᑲᒪᒋᔭᐅᔾᔪᑏᑦ ᑲᑎᓪᓗᒋᑦ 
ᑲᒪᒋᔭᐅᔾᔪᑏᑦ $9,003,000 ᑲᑎᓪᓗᒋᑦ, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᒻᒧᑦ ᐊᖏᖅᑕᐅᕙᒌᓚᐅᙱᑦᑐᑦ $28,388,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 9-ᒨᓚᐅᕐᒥᑕ ᐊᕙᑎᓕᕆᔨᒃᑯᑦ ᐱᓕᕆᐊᖏᓐᓄᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᓪᓗ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᔅᑕ ᐅᑲᓕᖅ ᐊᐱᖅᑯᑎᖃᕐᓂᐊᖅᑑᔮᖅᑲᐅᒐᓗᐊᕐᒥᒻᒪᑦ ᐊᓯᐊᓂᒃ. 
$300,000 ᐊᕙᑎᓕᕆᔨᒃᑯᓐᓂᒃ ᓅᑕᐅᓂᐊᖅᑑᔮᓕᓚᐅᕋᓗᐊᕐᒥᒻᒪᑦ, ᑕᕝᕗᖓ ᐅᑎᖅᑎᑕᐅᓐᓂᕐᒪᑕ $300,000: 
ᓇᒧᙵᓂᐊᖅᐸᑦ $300,000 ᑭᓱᒧᓪᓗ ᐊᑐᖅᑕᐅᓂᐊᖅᐸ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑦᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ ᐊᐱᕐᓱᕋᕕᑦ. 
ᑖᒃᑯᐊ ᐅᖓᑕᐅᔾᔨᓯᒪᓂᑦᑎᓐᓄᑦ ᐋᖅᑭᐅᒪᔾᔪᑎᓄᑦ ᐊᐅᓚᑦᓯᔾᔪᑎᑦᓴᓄᓪᓗ ᐊᑭᓕᐅᑎᑦᓴᐃᑦ, ᒥᔅᑕ ᐃᐊᓕᐊᑦ ᑕᐃᒫᒃ 
ᐅᖃᕋᑖᕐᖓᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᐊᑦᓴᒧᑦ ᓇᓪᓕᐊᓄᑐᐃᓐᓇᖅ ᐅᖃᐅᓯᒪᙱᑎᐊᖅᑑᖅ? 
ᓲᕐᓗ, ᐊᑐᒃᑲᓐᓂᕈᓐᓇᖅᑐᓂᒃ ᓱᓇᒃᑯᑎᓂᒃ ᑕᐃᑯᖓ ᐊᑐᒃᑲᓐᓂᖃᑦᑕᖅᑐᓄᖅ ᐊᑐᒃᑲᓐᓂᕈᓐᓇᖅᑐᓂᒃ 
ᐊᐅᓚᔾᔪᑎᓅᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ ᐊᐱᕆᒐᕕᑦ. 
ᑐᓴᒐᔅᓴᖁᑎᕗᑦ ᑕᐃᒃᑯᐊ ᓄᓇᓯ ᐱᓕᕆᐊᑦᓴᖏᓐᓄᑦ ᐆᒪᔪᕐᓂᐊᖅᑏᑦ, ᐊᒻᒪᑦᑕᐅᖅ ᐊᑐᒃᑲᓐᓂᕈᓐᓇᖅᑐᓂᒃ 
ᐱᓕᕆᔭᐅᓂᖏᓐᓄᑦ ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᓱᖅᑯᐃᓯᑦᑎᐊᐸᓪᓚᐃᖏᓐᓇᒪ ᑭᓱᒧᑦ ᑐᕌᖓᓂᐊᕐᒪᖔᑕ ᑖᒃᑯᐊ $300,000. ᖃᐅᔨᔪᒪᓚᐅᖅᑐᒍᑦ 
ᑖᒃᑯᓄᖓ ᐊᑐᒃᑲᓐᓂᕈᓐᓇᖅᑐᓄᑦ ᑐᕌᖓᓚᐅᖅᑑᒐᓗᐊᑦ. ᑭᓱᒧᓪᓕ ᐊᑐᖅᑕᐅᓂᐊᕐᓕᕐᒪᖔᑕ ᐅᓂᒃᑳᕐᕕᐅᓇᓱᑦᑐᑕ 
ᓇᓗᓕᑦᑎᐊᕋᒪ. ᓇᓕᐊᓐᓄᑦ ᑖᓐᓇ ᑐᓂᔭᐅᖔᕐᓂᐊᓕᕐᖓᑦ ᐊᕙᑎᓕᕆᔨᒃᑯᓐᓄᑦ $300,000: ᑭᓱᒧᑦ 
ᑐᕌᖓᓂᐊᕐᖓᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᑦ, ᒥᔅᑕ ᐅᑲᓕᖅ. ᐊᕙᑎᓕᕆᔨᒃᑯᑦ 
ᒥᓂᔅᑕᖓᑦ ᐃᓵᖓᒻᒪᑦ, ᐃᒻᒪᖃ ᐊᑲᐅᓂᕐᓴᐅᒐᔭᖅᑐᑦ ᑭᐅᑉᐹᑎᑦ ᐃᓛ ᐅᖃᖅᐸᑦ. ᖁᔭᓐᓇᒦᒃ ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $300,000 ᐊᐅᓪᓛᖅᑎᑕᐅᓂᐊᖅᑐᖅ 
ᐊᑭᑐᔫᑎᓂᑦ ᑖᒃᑯᓄᖓ ᐋᖅᑭᐅᒪᔾᔪᑎᓄᑦ ᓴᓇᔾᔪᑎᓄᑦ. ᐊᑐᒃᑲᓐᓂᕈᓐᓇᖅᑐᓂᑦ ᐱᓕᕆᔾᔪᑎᐅᓂᐊᖅᑐ.  
 
ᑕᐃᓐᓇ ᐊᐅᓚᓂᖃᖃᑦᑕᓚᐅᖅᑐᖅ ᐊᐃᐳᕈ 1-ᒥᑦ ᑕᕝᕗᖓ ᑎᓯᕝᕙ 15-ᖑᓕᖅᐸᑦ ᓄᖅᑲᖅᑎᑕᐅᓂᐊᕐᒪᑦ, 
ᑕᐃᒃᑯᖓ ᑮᓇᐅᔭᖅᑐᕈᑏᑦ ᐊᑐᖅᑕᐅᓂᐊᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑏᑦ. ᐊᕙᑎᓕᕆᔨᒃᑯᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ 
ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ $300,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕝᕕᖓᑦ $300,000 ᐊᖏᖅᑕᐅᕙᒌᓚᐅᓐᖏᑦᑐᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 10. ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕈᑎᓕᕆᔨᒃᑯᑦ. ᐊᐅᓪᓚᔾᔪᑏᑦ 
ᒪᑭᒪᔾᔪᑏᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᐱᖅᑯᓯᔅᓴᖃᖅᑭᓰ? ᒥᔅᑕ ᐅᑲᓕᖅ.  

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᖅᓯᒪᒻᒪᑕ $280,000-ᒥᒡᒎᖅ ᑖᒃᑯᐊ ᒐᕙᒪᓕᕆᔨᒃᑯᑦ 
ᑐᓂᓯᔭᐅᓂᐊᕐᖓᑕ, ᓂᐅᕕᒃᑲᓐᓂᕈᒪᓪᓗᑎᑦ ᑕᒪᒃᑯᓄᖓ ᖃᕋᓴᐅᔭᕐᒧᑦ ᑐᕌᖓᔪᓂᑦ. 
 
ᐅᓂᒃᑳᖅᕕᐅᖃᑦᑕᖅᓯᒪᒐᓗᐊᖅᑐᑎ ᐱᐅᓯᓂᐊᖅᑐᖅᐸᑯᓗᒎᖅ, ᖃᑦᑎᐊᑎᖅᑎᑭᐊᖅ ᐊᕐᕌᒍᑦ 
ᐅᖃᐅᔾᔭᐅᓯᒪᓕᕋᓗᐊᕋᑦᑕ ᑕᐃᒫᒃ, ᑮᓇᐅᔭᓂᓪᓗ ᓴᓂᕐᕙᐃᖃᑦᑕᖅᓯᒪᓪᓗᑕ ᐊᔾᔨᒌᓐᖏᑦᑐᓂᑦ. ᑭᓯᐊᓂ ᑖᒃᑯᐊ 
ᐊᑐᖅᐸᑦᑕᕗᑦ ᐱᐅᓯᐅᒥᓕᐊᖅᑑᔮᖅᓯᒪᓇᑎᑦ.  
 
ᑕᐃᒫᒃ ᐊᐱᕆᔪᒪᓕᖅᑐᖓ ᐅᑯᐊᖑᑭᐊᕐᖓᐃ ᑭᓱᒧᑦ ᑐᕌᖓᓕᕐᒥᔫᒐᓗᑦ, ᐊᒻᒪᓗ ᐱᐅᓯᓪᓚᕆᓛᓕᑕᐃᓐᓇᖃᖅᑲᐃ 
ᖃᕋᓴᐅᔭᐃᑦ ᑕᒫᓂ ᓄᓇᕗᒻᒦᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ ᐊᐱᕆᒐᕕᑦ. 
ᐃᒃᓯᕙᐅᑖᖅ, ᒪᐃᖑᑎᓪᓗᒍ ᐊᕐᕌᒍᑎᓐᓂ Telesat-ᑯᑦ ᓇᒻᒥᓂᖃᖅᑐᑦ Annik ᖃᖓᑦᑕᖅᑎᑕᐅᓯᒪᔪᒥᒃ. ᑖᓐᓇ 
ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎᕗᑦ Bandwidth-ᖑᓂᕋᖅᑕᐅᔪᖅ ᐊᖅᑯᑎᖓ ᐊᓯᐊᓄᑦ ᖃᖓᑦᑕᖅᑎᑕᐅᓯᒪᔪᒧᑦ 
ᓅᑕᐅᒋᐊᖃᓚᐅᕐᖓᑦ ᑐᓴᐅᒪᖃᑦᑕᐅᑎᑦᑎᐊᕈᓐᓇᖁᓪᓗᑕ. ᑖᒃᑯᐊ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᓪᓗ ᖃᕋᓴᐅᔭᓄᑦ 
ᐊᐅᓚᔪᓐᓇᐅᑎᓂᑦ ᐃᓕᓐᓂᐊᕐᕕᓄᑦ ᓄᓇᓕᓐᓄᓪᓗ ᓂᐅᕕᕈᔾᔨᒋᐊᖃᓚᐅᖅᑐᑦ ᑖᒃᑯᓅᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑐᒍᑦ ᑖᒃᑯᐊ ᒐᕙᒪᐃᓐᓇᕐᒧᑦ ᐃᑲᔫᑕᐅᓂᐊᖅᑐᑦ, ᐊᒻᒪ ᖃᓄᒃᑲᓐᓂᖅ 
ᐱᕙᓪᓕᐅᑕᐅᓂᐊᖅᑲᖅᑲᐃ ᓄᓇᕗᒻᒥᐅᑕᓄᑦ, ᑕᒪᒃᑯᓄᖓ ᒐᕙᒪᒃᑯᓐᓄᑦ ᐊᐅᓚᔾᔪᓯᕆᕙᑦᑕᖏᓐᓄᓪᓗ? 
ᐊᐱᕆᔪᒪᒐᓗᐊᖅᑐᖓ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᐸᓪᓚᐃᖏᓐᓇᒃᑯᑦ ᒥᔅᑕ ᐅᑲᓕᐅᑉ 
ᐊᐱᖅᑯᑎᖓ. ᑖᓐᓇ Bandwidth-ᖑᓂᕋᖅᑕᐅᔪᖅ ᖃᕋᓴᐅᔭᐅᑉ ᖃᓄᑎᒋ ᐃᓱᒪᒍᓐᓇᕈᓯᖓᑕ ᐊᖅᑯᑎᖓ, 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒫᕐᓂᐊᕐᖓᑦ ᖃᕋᓴᐅᔭᓕᕆᔾᔪᑎ ᐱᑐᔅᓯᒪᒍᑎᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᖅᑯᐃᕐᔫᒥᔭᕋᓗᐊᕋ. ᑖᒃᑯᐊᖃᐃ ᐊᑐᖅᐸᑦᑕᕗᑦ ᐅᓪᓗᒥ, ᒐᕙᒪᒃᑯᓐᓄᑦ 
ᐊᑐᖅᑕᐅᕙᑦᑐᑦ, ᐱᐅᓯᐅᒥᓂᐊᕋᓗᐊᖅᑲᖅᑲᐃ? ᐃᓛᓪᓘᓐᓃᑦ ᓱᕐᕋᔮᓐᖏᑦᑐᑦ? ᐃᒫᒃ ᓇᓂᓯᔾᔪᑕᐅᑐᐃᓐᓇᖅᑐᖅ ᑖᓐᓇ 
ᐊᑐᖅᑕᐅᑲᓐᓂᕈᓐᓇᓂᐊᖅᑐᒥ ᐅᓪᓗᒥ ᐊᑐᖅᑕᑎᓐᓂ ᐊᔾᔨᑐᐃᓐᓇᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ ᐊᐱᕆᒐᕕᑦ. 
ᑐᑭᓯᑦᓯᐊᖅᑕᒋᑦ ᒥᔅᑕ ᐅᑲᓕᖅ. ᐅᖃᐅᓯᕆᕙᓪᓚᐃᒻᒪᒍ ᑮᓇᐅᔭᐃᑦ ᐊᐅᓚᓂᖏᑦ ᐊᖏᖅᑕᐅᓚᐅᕐᒪᑕ Nunanet 
ᐱᑐᔅᓯᒪᒡᒍᑎᒋᓚᐅᖅᑕᖓ ᓄᓇᕗᑦ ᐃᓗᐊᓂ ᒐᕙᒪᒃᑯᓐᓂ ᓄᓇᓕᓐᓂᓗ ᐱᑐᔅᓯᒪᒍᑕᐅᖃᑦᑕᖅᑐᖅ ᐊᒻᒪ 
ᐱᓕᕆᑦᓯᐊᒻᒪᕆᒻᒪᑕᐃᓛᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑏᑦ ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ, 2011-ᒥᑦ 
ᑕᐃᒃᑯᐊ ᐊᐅᓚᔾᔭᑦᑎᐊᕈᒫᖅᑐᑦ ᓱᒃᑲᓂᖅᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᔨᕆᕋᑖᕋᒃᑯᑦ ᑖᓐᓇ ᐊᑐᖅᑕᐅᒋᐊᖃᒻᒪᑦ. Industry Canada-
ᑯᑦ, ᓴᓇᔨᖅᔪᐊᒃᑯᑦ ᑲᓇᑕᒥ ᐊᑭᓖᓚᐅᕐᒪᑕ, ᒐᕙᒪᑐᖃᒃᑯᑦ, ᑮᓇᐅᔭᐃᑦ ᖃᐃᖃᑦᑕᓚᐅᖅᑕᖏᑦ 
ᐊᑐᐃᓐᓇᐅᒍᓐᓃᕐᖓᑖ? 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᐊᐱᕆᒐᕕᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᑭᐅᒍᒪᕙᓪᓚᐃᒻᒪᒍ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᓐᓇᑕᔅᓴᕆᒐᓗᐊᖅᐸᕋ ᑕᐃᓐᓇ 
ᐅᖃᐅᓯᕆᔭᖓ, Bandwidth-ᖑᓂᕋᖅᑕᐅᔪᖅ ᖃᕋᓴᐅᔭᒃᑯᑦ ᐱᑐᕝᕕᒃ ᖃᖓᑦᑕᖅᑎᑕᐅᓯᒪᔪᑎᒍᑦ II. ᑖᒃᑯᐊ 
ᑲᓇᑕᐅᑉ ᓴᓇᔨᖅᔪᐊᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᓚᐅᖅᓯᒪᔪᒍᑦ ᐋᖅᑭᒋᐊᕈᑎᔅᓴᓂᒃ. 
 
ᑕᐃᓐᓇ ᖃᖓᑦᑕᖅᑎᑕᐅᓯᒪᔪᑦ ᐊᓯᐊᓄᑦ ᓄᑦᑎᖅᑕᐅᒋᐊᖃᕐᓂᖏᑦ ᐊᖅᑯᑎᒋᕙᑦᑕᕗᑦ ᓄᑖᖑᓂᖅᓴᒧᑦ Satellite II, 
III-ᒧᑦ, ᑕᐃᒃᑯᐊ ᐱᑐᒃᓯᒪᒍᑎᒋᖃᑦᑕᖅᑕᕗᑦ ᖃᖓᑦᑕᖅᑎᑕᐅᓯᒪᔪᑎᒃᑯᑦ ᑕᖅᑭᑕᒫᑦ $40.000-ᖃᑦᑕᕐᒪᑦ. 
ᑕᐃᒪᓐᓇᑎᒋ $280,000-ᓚᕿᕗᖅ ᑕᐃᓐᓇ ᐊᑭᖃᖃᑦᑕᓚᐅᖏᑦᑑᒐᓗᐊᖅ ᐋᓂᒃᑯᑎᒍᑦ ᖃᖓᑦᑕᖅᑎᑕᐅᓯᒪᔪᑎᒍᑦ. 
ᐊᑭᓖᒋᐊᖃᓕᕋᑦᑕ ᑕᖅᑭᑕᒫᑦ $40.000-ᓂᒃ. ᑕᐃᒪᓐᓇᑎᒋ ᐊᑭᓖᒋᐊᖃᖅᓯᒪᓕᖅᑯᒍᑦ. 
 
ᐋᔩᖃᑎᒌᑉᐸᓪᓕᐊᔭᕋᓗᐊᕐᕗᑦ ᑲᓇᑕᐅᑉ ᓴᓇᔨᖅᔪᐊᒃᑯᖏᑦ ᖃᓄᖅᑑᖃᑎᒋᓪᓗᒋᑦ, ᓇᓪᓕᐊᒃ ᖃᖓᑦᑕᖅᑎᑕᐅᓯᒪᔪᑦ 
ᐊᖅᑯᑎᒋᔪᓐᓇᕐᒪᖔᑦᑎᒍ ᐊᑭᑭᓐᓂᓴᖅᔪᐊᑲᓪᓚᒻᒥᒃ, ᐅᕝᕙᓘᓐᓃᑦ ᐊᑭᖃᖏᓪᓗᒍ. ᑕᐃᒪᓐᓇᑎᒋ ᑐᒃᓯᕋᐅᑎᒋᕙᕗᑦ 
ᐊᑭᓕᐅᑎᐅᑲᐃᓐᓇᕆᐊᖃᓪᓚᑦᑖᕐᓂᖓᓄᑦ. ᑭᐅᔭᔅᓴᕆᒐᓗᐊᖅᐸᕗᑦ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᐃᖅᓯᐊᖅᐳᖅ. ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ 
ᐅᖃᐅᓯᖃᓕᓚᐅᕐᒥᒻᒪᑕᐃᒃᑯᐊ ᑲᑎᒪᓂᖃᑦᑎᓪᓗᒋᑦ, ᓲᕐᓗ, ᐅᓗᕆᐊᔅᓵᕆᒍᑎᒋᔭᐅᓱᒋᓕᕐᒥᒐᒃᑯᓕᐊᓯᑦ ᑖᓐᓇ 
ᖃᕆᓴᐅᔭᐅᑉ ᐊᑐᕈᓐᓇᕐᓂᖓ. ᐱᑦᔪᑎᒋᓪᓗᒍ ᓯᓚᑦᑐᕐᓴᖅᕕᒃᑯᑦ ᐅᖃᓚᐅᕐᒥᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᖃᕆᓴᐅᔭᓕᕆᔾᔪᑎᓄᑦ ᐱᓂᐊᕐᓂᕋᖅᑐᑎᒃ. ᑖᒃᑯᐊ ᐃᒻᒥᒃᑰᓕᖓᕚᑦ? ᖃᐅᔨᒪᒐᒪ ᖃᕋᓴᐅᔭᒃᑯᑦ ᐊᖅᑯᑎᐅᖃᑦᑕᖅᑐᑦ 
ᐱᑐᒃᕖᑦ ᐃᓛᒃᑰᖓᓲᖑᒻᒪᑕ, CGS-ᑯᑦᑕᐅᖅ ᐃᓛᒃᑰᖓᒻᒥᒻᒪᑕ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᑖᒃᑯᐊ 
ᖃᐅᔨᒪᔾᔪᑏᑦ ᑐᓴᕋᔅᓴᖁᑎᖏᑦ Wayland-ᖑᓂᕋᖅᑕᐅᖃᑦᑕᖅᑐᑦ ᖃᕋᓴᐅᔭᒃᑯᑦ ᐱᑐᒃᕕᐅᖃᑦᑕᖅᑐᑦ ᐊᖅᑯᑏᑦ. 
CGS-ᑯᑦ ᐃᒻᒪᖄ ᑕᒪᑐᒥᖓ ᑭᐅᒃᑲᓐᓂᕈᒪᔪᒃᓴᐅᔪᑦ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓕ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒍᓐᓇᖅᑐᖅ 
ᖃᕋᓴᐊᔭᒃᑯᑦ ᐱᑐᕐᕖᑦ ᐃᓕᓐᓂᐊᖅᕕᓕᒫᓄᑦ ᓯᓚᑦᑐᕐᓴᖅᕕᓄᑦ ᐋᓐᓂᐊᖅᕕᓄᑦ ᒑᕙᒪᒃᑯᑦ ᑎᒥᖁᑎᖏᓐᓄᑦ 
ᐊᑐᖅᑕᐅᖃᑦᑕᖅᑐᑦ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᔅᓴᐃᑦ. ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᕈᑎᓕᕆᔨᒃᑯᑦ 
ᐊᖏᖅᑕᐅᕙᒌᓚᐅᖏᑦᑐᑦ ᑲᑎᑦᑐᒋᑦ, $280.000. ᑲᑎᓪᓗᒋᑦ ᐱᓕᕆᕝᕕᖓ ᐃᖅᑲᓇᐃᔭᖅᕕᒃ, $280,000. ᒪᑉᐱᒐᖅ 
11: ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ ᐋᖅᑭᐅᒪᔾᔪᑏᑦ ᓴᓇᔾᔪᑏᑦ ᐊᖏᖅᑕᐅᕙᒌᖅᓯᒪᖏᑦᑐᑦ.  ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᒪᓕᕐᒥᔭᒃᑲ ᐅᖃᖅᓯᒪᒻᒪᑕ, ᑖᒃᑯᐊᒎᖅ ᑕᖅᑭᓄᑦ 8-ᓄᑦ 
ᐊᑭᓖᔾᔪᑕᐅᓂᐊᖅᑐᑦ $295,000-ᖑᓂᐊᕐᖓᑕ; ᖃᓄᑭᐊᖓᐃ ᑖᒃᑯᐊ 8-ᒪᕆᓐᓄᑦ ᑕᖅᑭᓄᑦ ᐊᑭᓕᖅᑕᐅᒋᐊᖃᖅᑲᑦ 
ᐊᐅᓚᑦᔪᑎᖏᓐᓄᑦ? 
 
ᑐᓴᖅᓯᒪᔫᔮᓚᐅᕐᕋᓗᐊᕐᕋᒪ ᐊᕐᕌᒍᑕᒫᖅᓯᐅᑎᓂ ᐊᐅᓚᑦᔪᑎᖏᓐᓄᑦ ᑐᓂᓯᔭᐅᕙᑦᑐᑦ. ᑖᒃᑯᐊ ᐅᖂᑕᒥ 
ᓇᔪᖅᑕᐅᕙᑦᑐᒥ ᐊᐅᓚᑦᑎᕙᑦᑐᑦ, ᑖᓐᓇ ᐊᐱᖅᑯᑎᒋᔪᒪᔭᕋ ᐊᕐᕌᒍᑕᒫᖅᓯᐅᑎᖏᑦ ᐊᙳᑎᓐᓇᖏᑦᑎᐊᓕᕐᖓᑕ; 
ᑖᒃᑯᓄᖓᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐅᑲᓕᖅ. ᑖᓐᓇ ᑕᒪᐅᖓ 
ᐊᕐᕌᒍᒨᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ. ᑕᒫᓂ ᑖᒃᑯᐊ ᐊᐅᓚᑦᑎᕙᑦᑐᑦ ᐊᕐᕌᒍᑕᒫᖅᓯᐅᑎᓂᒃ ᑐᓂᓯᔭᐅᕙᓪᓚᐃᕙᒻᒪᑕ ᒐᕙᒪᒃᑯᓐᓂᒃ 
ᐊᕐᕌᒍᑕᒫᖅᓯᐅᑎᓂᒃ, ᑖᒃᑯᐊᓗ ᐅᓂᒃᑳᖅᓯᒪᔪᑦ, ᑖᒃᑯᐊᒎᖅ 8-ᓂᑦ ᑕᖅᑭᓄᑦ ᐊᐅᓚᔾᔪᑎᒋᓂᐊᖅᑕᖏᓐᓄᑦ 
ᑐᕌᖓᔪᓂᒃ ᖁᓛᒍᑦ ᐊᑭᓕᖅᑕᐅᑲᓐᓂᓂᐊᕐᖓᑕ $295,000-ᒥᑦ. ᑖᒃᑯᐊ ᖃᑦᑎᓂᒃ ᑐᓂᓯᔭᐅᕙᒃᑲᓗᐊᕐᖓᑕ 
ᐊᕐᕌᒍᑕᒫᖅᓯᐅᑎᖏᓐᓄᑦ ᐊᐅᓚᔾᔪᑎᖏᓐᓄᑦ; ᖃᓄᖅ ᐊᙳᑎᓯᒪᙱᓗᐊᕐᖓᑕᖃᐃ ᑖᒃᑯᐊ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐅᑲᓕᖅ ᐊᐱᕆᒻᒪᑦ. ᑕᐃᒃᑯᐊ 
ᑲᒪᖃᑦᑕᖅᑐᑦ ᑕᕝᕙᓂ ᐊᖏᕐᕋᖃᙱᑐᒃᑯᕕᒻᒥ $543,000-ᓂᒃ ᐊᕐᕌᒍᒧᑦ 10-11-ᒨᖓᓚᐅᕐᖓᑕ. ᑕᕝᕙᙵᑦ 
ᖃᑦᑏᓐᓇᐅᓈᖅᓯᒪᒻᒪᑕ 2008-2009-ᒥ ᐊᑐᓚᐅᖅᑕᖏᓐᓂ. 
 
ᐋᖅᑮᓚᐅᖅᑐᑦ ᑮᓇᐅᔭᓂᒃ ᐊᑐᖅᑐᔅᓴᖁᑎᒥᓐᓂᒃ ,ᐊᒻᒪᓗ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᑖᒃᑯᐊ 
ᐅᖓᑕᐅᓕᓚᕿᓚᐅᕐᖓᑕ $201,000-ᓂᒃ ᑮᓇᐅᔭᓕᐅᓚᐅᖅᑐᑎᒃ, $190,000-ᓂᒃ ᐊᑐᖅᑐᓂᒃ. ᑮᓇᐅᔭᖅᑖᐸᑦᑐᑦ 
ᑕᕝᕙᙵᑦ ᐃᖃᓗᓐᓂᑦ $100,000-ᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ $153,000 ᓄᓇᓕᓐᓂᑦ ᒐᕙᒪᒃᑯᓐᓂᓗ. ᐄ, 
ᐃᓚᖏᓐᓂ ᐊᓯᖏᓐᓂᒃ ᐱᑕᖃᕐᒥᔫᒐᓗᐊᑦ ᑖᒃᑯᓂᖓ ᑮᓇᐅᔭᖃᖅᑎᑦᑎᕙᑦᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᒃᑯᐊ ᓱᖅᑯᐃᓇᖅᓯᔾᔫᒥᒻᒪᑕ ᖁᔭᓐᓇᒦᖅᑕᕋ ᒥᓂᔅᑑᔪᖅ. ᑖᒃᑯᐊ 
ᐅᖃᕋᑖᕐᖓᑦ, ᑖᒃᑯᐊᒎᖅ ᐊᐅᓚᔾᔪᑎᖏᑦ ᖁᓛᒍᑦ ᐊᑭᓕᕆᐊᓕᑦ ᐊᖏᓪᓕᐅᒥᓯᒪᒻᒪᑕ; ᐅᓂᒃᑳᖅᓯᒪᕙᖅᑲᐃ ᑭᓱᒧᑦ 
ᑐᕌᖓᒻᒪᖔᑕ ᑖᒃᑯᐊ ᐊᑭᑦᑐᕆᐊᕈᑏᑦ ᐊᐅᓚᔾᔪᑎᖏᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐅᑲᓕᖅ ᐊᐱᕆᒻᒪᑕ. 
ᐃᔅᓯᕙᐅᑖᖅ, ᑕᐃᒃᑯᐊ ᓇᓗᓇᐃᖅᑐᖅᓯᒪᓂᖏᑦ ᑕᐃᒪᐃᑦᑐᑦ ᐱᓯᒪᙱᓇᑦᑎᒍ. ᑭᓯᐊᓂ ᓇᓚᐅᑦᑖᖅᓯᒪᔪᑦ 
ᐊᑭᑦᑐᕆᐊᕈᑎᐅᒐᔭᖅᑐᑦ ᑕᒫᓂ ᐊᕐᕌᒎᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ. ᒥᔅᑕ ᐃᐊᓕᐊᑦ.  
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᑲᓕᖅ ᐊᐱᕐᓱᕋᑖᕐᖓᑦ, ᑕᒪᒃᑯᐊ ᐊᒥᓱᕈᒃᑲᓂᖅᑑᔮᕐᖓᑕ 
ᐊᐅᓚᔾᔪᑎᖏᓐᓄᑦ: ᑕᐃᒃᑯᐊᓗ ᐊᒥᓱᕈᕐᓂᕐᓴᐅᓯᒪᓕᕐᖓᑕ ᑕᐃᒃᑯᐊ ᐊᖏᕐᕋᖃᙱᑦᑐᑦ ᑕᕝᕗᙵᖃᑦᑕᖅᑐᑦ 
ᐊᑐᕐᓂᕐᓴᐅᕙᓕᕐᖓᑖ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐱᓯᒪᙱᑕᕗᑦ. ᑕᐃᒪᖃᐃ ᑕᐃᓐᓇ 
ᑲᒪᒋᔭᖃᖅᑐᖅ ᐊᖏᕐᕋᖃᙱᑦᑐᓕᕆᓂᕐᒧᑦ ᑕᒪᒃᑯᓂᖓ ᐱᓯᒪᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑑᔮᕋᑖᕐᖓᑦ ᒥᓂᔅᑑᔪᖃᐃ 
ᐊᖏᕐᕋᖃᙱᑦᑐᓕᕆᓂᕐᒧᑦ ᑭᐅᔪᓐᓇᖅᑐᒋᕋᑖᕐᖓᒍ ᒥᔅᑕ ᑰᓕᐅᕙᓪᓚᐃᔪᖏᕐᓇ?  
 
ᐃᒃᓯᕙᐅᑕᖅ: ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐄ, ᐃᑲᔪᕈᒪᑦᑎᐊᖅᑕᕋᓗᐊᕋ ᑖᓐᓇ ᒪᓕᒐᓕᐅᖅᑎ. ᑭᓯᐊᓂ 
ᑐᓴᖅᐸᓪᓕᐊᑐᐃᓐᓇᕐᒥᒐᒃᑭᑦᑕᐅᖅ ᑕᒪᒃᑯᐊ ᐱᓕᕆᐊᕆᖃᑦᑕᖅᑕᕗᑦ. 
 
ᑐᑭᓯᐅᒪᔭᒃᑯᓪᓕ ᑮᓇᐅᔭᑦ ᐊᑐᖅᑐᔅᓴᐅᓂᐊᓚᐅᖅᑐᑦ ᐊᒥᒐᓚᐅᕐᒪᑕ. ᑕᐃᓐᓇ ᐊᑐᖅᑕᐅᑦᑎᐊᖃᑦᑕᖅᑐᖅ 
ᐊᖏᕐᕋᖃᙱᑦᑐᓄᑦ ᑕᒫᓂ ᐃᖃᓗᓐᓂ. ᐊᒻᒪᑦᑕᐅᖅ, ᐊᒥᓱᑲᓪᓚᐅᓪᓗᑎᒃ ᑮᓇᐅᔭᓂᒃ ᐊᑭᑦᑐᕈᑕᐅᓂᐊᖅᑐᑦ. 
ᑕᐃᒪᓐᓇᐅᒋᐊᖃᓚᐅᖅᑯᖅ ᐃᓚᖓ ᐱᔾᔪᑎᒋᔭᖓ. ᖁᑦᑎᓂᕐᓵᓘᒐᓗᐊᖅ ᑭᓯᐊᓂ. 
 
ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᐋᔩᖃᑎᖃᕈᓐᓇᓚᐅᕐᖓᑕ ᕿᒥᕐᕈᕙᓪᓕᐊᖏᓐᓇᖅᑐᒍᑦ ᑕᒪᓐᓇ ᐱᓕᕆᐊᖑᔪᖅ 
ᓂᕈᐊᖃᑦᑕᕆᐊᖃᕐᓂᐊᕋᑦᑕ ᑲᔪᓯᓂᐊᕐᒪᖔᑕ ᑕᐃᒪᐃᑦᑐᒥᒃ ᑕᐃᒫᑎᒋ ᐊᖏᔪᒥᒃ ᒪᑭᒪᔪᓐᓇᓂᐊᕐᒪᖔᑕ. 
ᐊᓯᖏᓐᓂᑦᑕᐅᖅ ᓄᓇᓕᓐᓂᑦ ᕿᒥᕐᕈᕙᓪᓕᐊᒻᒥᒐᑦᑕ ᑕᐃᒃᑯᐊᖃᐃ ᑕᑯᓐᓈᖅᑐᑦ ᑕᒪᒃᑯᓂᖓ ᐱᓕᕆᐊᖅᑕᖃᕐᒪᖔᑦ 
ᑕᖅᑲᒃᑯᓄᖓ ᐊᓯᖏᓐᓄᑦ ᓄᓇᓕᓐᓄᑦ. 
 
ᑕᐃᒪᓕ, ᐊᖏᕈᓐᓇᖅᑐᖓ ᑖᓐᓇ ᐊᑐᐊᒐᐅᔪᖅ ᑎᑎᕋᖅᑕᐅᕙᓪᓕᐊᓛᕐᖓᑦ. ᐊᒻᒪᓗ ᑲᒪᔨᓪᓚᕆᒻᒥᑦ ᑕᒪᔅᓱᒧᖓ 
ᑲᑎᒪᔨᑕᖃᓕᖅᑐᖅ ᑕᒫᓂ ᓄᓇᕗᒻᒥ ᓄᓇᕗᓕᒫᒧᑦ, ᐊᒻᒪᓗ ᐱᓯᒪᓪᓗᒍ ᖃᖓᒃᑰᓂᖓᓂᒃ. ᑭᓯᐊᓂ ᑖᒃᑯᐊ 
ᐊᖏᕐᕋᖃᙱᑦᑐᓕᕆᓂᕐᒨᖓᔪᓂᒃ ᑐᕌᖓᓗᐊᓚᐅᙱᒻᒪᑕ. ᑖᒃᑯᐊ ᖃᐅᔨᓴᒃᑲᓂᕐᓂᐊᖅᐸᒃᑲ ᐅᑭᐅᖅ 
ᑲᑎᒪᓚᐅᙱᓂᑦᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᖃᐅᔨᒪᒐᒪᐃᓛᒃ ᐃᓱᒪᒋᖅᑲᐅᒐᒃᑯ ᑕᐃᒃᑯᐊ 
ᐊᒥᓱᕈᒃᑲᓂᖅᑐᒥᓂᐅᑉᐸᑕ ᐊᑐᖅᐸᑦᑐᑦ, ᐃᓛ, ᐊᖏᕐᕋᖃᙱᑐᒃᑯᕕᒻᒨᐸᑦᑐᑦ ᓇᓗᓇᐃᖅᑕᐅᑦᑎᐊᕆᐊᖃᕋᔭᕐᒪᑦ 
ᐸᕐᓇᒍᑎᓅᕐᓗᓂᓗ, ᑖᒃᑯᐊ ᒥᓂᔅᑕᐅᑉ ᐅᖃᐅᓯᕆᔭᖓᓄᑦ. ᐊᒻᒪᓗ ᐊᔪᕐᓴᖃᑦᑕᖅᑐᑦ 
ᖃᑦᑏᓐᓇᕈᕆᐊᖅᑎᑕᐅᒐᓱᓐᓂᖏᓐᓄᑦ. 
 
ᑭᓯᐊᓂᓕ ᑲᔅᓱᒧᖓ ᐊᖏᕐᕋᕆᔭᐅᔪᓄᑦ ᐱᖁᔭᔅᓴᖅ 39 ᑲᒪᒋᒐᑦᑎᒍ ᐅᖂᑕ ᐊᖏᕐᕋᖃᙱᑦᑐᓄᑦ ᐃᓪᓗᒋᔭᐅᔪᖅ. 
ᑕᐃᒪᐅᒋᓪᓗᓂ ᓯᕗᒧᑦ. ᑖᒃᑯᐊ ᐃᖃᓗᓐᓂᑐᐃᓐᓈᖑᑯᐊ? ᐊᓯᖏᓐᓂᓕ ᓄᓇᓕᓐᓂᑦ ᓄᓇᕗᒻᒥ ᐊᓯᖏᓐᓂ 
ᑕᐃᒪᐃᑦᑐᖅᑕᖃᙱᑦᑐᕐᖓᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᑕᒃᑯᐊ ᐃᖃᓗᓐᓃᑦᑐᑦ. ᐊᓯᖏᓐᓂᒃ ᖃᐅᔨᒪᙱᑦᑐᖓ 
ᐊᖏᕐᕋᖃᙱᑐᒃᑯᕕᑦᑕᖃᕐᒪᖔᖅ ᓄᓇᕗᒻᒥ. 

ᐃᖃᓗᑦᑑᑦᑎᐊᒥ ᑎᒥᑕᖃᕐᒥᒻᒪᑦ ᓴᖅᑮᓇᓱᑦᑐᓂᒃ ᐅᐸᑲᑦᑕᒐᐅᖃᑦᑕᓂᐊᖅᑐᓂᒃ ᐊᖏᕐᕋᖃᙱᑦᑐᓄᑦ. ᐊᒻᒪ ᑕᐃᒪ 
ᑕᕝᕙ ᒐᕙᒪᒃᑯᑦ ᐋᖅᑮᒍᒪᕗᑦ ᑕᒪᔅᓱᒥᖓ ᐊᑐᐊᒐᐅᔪᒥᒃ ᐊᖏᕐᕋᖃᙱᑦᑐᓄᑦ 
ᑮᓇᐅᔭᖃᖅᑎᑦᑎᓂᕐᓴᐅᖃᑦᑕᕐᓂᐊᕋᑦᑕ ᐊᖏᕐᕋᖃᙱᑦᑐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᔅᓴᑲᓐᓃᑦ ᐱᑕᖃᙱᑉᐸᑦ. ᑕᕝᕗᖓ ᐃᓪᓗᓕᕆᓂᕐᒧᑦ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᑦ ᐊᖏᖅᑕᐅᕙᒌᖅᓯᒪᙱᑦᑐᑦ ᐃᓪᓗᓕᕆᔨᖅᔪᐊᒃᑯᑦ ᑲᑎᑦᑐᒋᑦ $295,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓕᒫᖅᑐᒋᑦ ᐃᓪᓗᓕᕆᔨᖅᔪᐊᒃᑯᓐᓄᑦ ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ 
$295,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᑕ ᒪᑉᐱᒐᕐᒧᑦ 2. ᐊᐅᓚᓂᖏᓐᓄᑦ ᒪᑭᒪᓂᖓᓄᑦ ᒥᔅᓴᐅᓴᑦᑐᑦ 
$34,893,000. ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᖁᔭᒃᓴᖅ 40, ᐃᓚᒋᐊᕈᑎᔅᓴᐃᑦ ᒥᔅᓴᐅᓴᑦᑕᐅᔪᑦ ᐊᐅᓚᓇᓂᖏᓐᓄᑦ 
ᒪᑭᒪᓂᕐᒧᑦ. ᐱᖁᔭᖅ 3, 2010/2011. ᓯᕗᓪᓕᖅᐹᖅ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᔪᖅ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓗᓕᖓ 3. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒃᑯᓄᖓ ᐅᐃᒍᖓᓄᓘᖅᓯ ᓈᓴᐅᑎᓕᒃ 2. ᓇᓗᓇᐃᖅᓯᒪᔪᖅ ᑲᑎᑦᑐᒋᑦ ᐊᕐᕌᒎᒧᑦ 
ᐃᓱᓕᑦᑐᒍ ᒪᑦᓯ 31, 2011. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. ᑖᒃᑯᐊ ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
$34,893,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᓚᒋᐊᕈᑕᐅᔪᑦ. $34,893,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᐃᓚᖓᓄᑦ 4. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒪᓕᒐᒃᓴᖅ 40 ᐊᑕᖏᕐᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2) ᐊᖏᖅᐱᓰ ᑖᓐᓇ ᒪᓕᒐᒃᓴᖅ 40 ᑲᑎᒪᔾᔪᑎᓅᕈᓐᓇᓕᕐᖓᑦ 
ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᔪᒪᔭᕋ ᒪᑐᓯᔾᔪᑎᖏᓐᓂ ᐅᖃᐅᓯᔅᓴᖃᕐᒪᖔᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᐅᔪᓂᑦ ᑲᑎᒪᔨᕋᓛᖑᔪᓂᑦ 
ᐊᐱᖅᓱᕈᑎᖃᑦᑎᐊᑐᒻᒪᕆᐋᓘᒻᒪᑕ. ᐊᒥᓱᐊᖅᑎᖅᑐᑎᑦ ᐅᖃᐅᓯᖃᖃᑦᑕᕋᑦᑕ ᒪᑐᐃᕈᑕᐅᔪᑦ ᐱᒻᒪᕆᐅᓂᖏᓐᓄᑦ, 
ᐱᓕᕆᖃᑎᖃᖃᑦᑕᓂᐊᕐᒥᔭᕗᑦᑕᐅᖅ. ᐱᓕᕆᖃᑎᒋᓗᒋᓪᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᖃᐅᔨᒪᔾᔪᑎᒋᔭᐅᖃᑦᑕᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑭᐅᑦᑎᐊᖃᑦᑕᕋᑖᕐᒥᒐᕕᒋᑦ ᐊᐱᖅᑯᑕᐅᔪᓂᑦ. ᑕᐃᒪ ᒪᓕᒐᒃᓴᖅ 41-
ᒨᕐᓗᑕ: ᐃᓚᒋᐊᕈᑎᔅᓴᐅᔪᑦ ᐊᑭᑐᔫᑎᓄᑦ ᓈᓴᐅᑎᓕᒃ 3, 2010-2011. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐊᐱᕆᔪᒪᔭᕋ ᒪᑐᐃᖅᓯᔾᔪᑎᒥᓂᒃ ᐅᖃᕈᒪᒻᒪᖔᖅ?  
 
ᒪᓕᒐᒃᓴᖅ 41 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᓕᒐᒃᓴᖅ 41, ᐃᓚᒋᐊᕈᑎᐅᔪᑦ 
ᐊᑭᑐᔫᑎᓄᑦ ᓈᓴᐅᑎᓕᒃ 3, 2010-2011. ᐱᖁᔭᒃᓴᖅ 41: ᖃᑦᑏᓐᓇᕈᕆᐊᖅᑕᐅᔪᑦ $15,000-ᓂᑦ 
ᐃᒪᐃᓕᖓᓪᓗᑎᑦ.  
 
$400,000 ᑮᓇᐅᔭᓕᕆᔨᒃᑯᓐᓄᑦ ᓯᓚᑦᑐᓴᕐᕕᒻᒧᑦ ᑮᓇᐅᔭᖃᖅᑎᑦᑎᓂᐊᕐᓗᑎᑦ ᐊᒥᒐᖅᓯᓂᕆᓚᐅᖅᑕᖓᓂ 
ᓄᓇᕗᒻᒥ ᓴᓇᔨᐅᓂᕐᒧᑦ ᐃᓕᓐᓂᐊᓂᕐᒧᑦ, ᐊᒻᒪᓗ $115,000 ᑮᓇᐅᔭᓕᕆᔨᒃᑯᓐᓂ ᐲᑕᐅᔪᖅ ᑖᓐᓇ ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ 2009-2010-ᒥ, 2010-2011-ᒥ ᑕᒪᒃᑯᓄᖓ ᐱᖁᑎᖅᔪᐊᓄᑦ ᐱᓕᕆᓂᕐᒧᑦ ᑲᔪᓯᑎᑕᐅᓂᖓ 
ᐊᒻᒪᓗ ᐲᖅᓯᕕᐅᓪᓗᑎᑦ $300,000 ᐊᕙᑎᓕᕆᔨᒃᑯᑦ ᐊᑐᒃᑲᓐᓂᕈᓐᓇᖅᑐᕕᒻᒧᑦ ᑮᓇᐅᔭᓂᑦ ᑐᓂᓯᓂᐊᕐᓗᑎᑦ 
ᑮᓇᐅᔭᖃᖅᑎᑦᑎᓂᐊᕋᑦᑕ ᐊᒥᒐᖅᓯᓂᕆᓚᐅᖅᑕᖏ ᐊᕙᑎᓕᕆᔨᒃᑯᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᓪᓗ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. ᖁᕕᐊᓱᓐᓂᐊᕐᒥᔪᖓ ᐊᐱᖅᑯᓯᔅᓴᖃᕈᔅᓯ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᐅᖃᐅᓯᔅᓴᑐᐃᓐᓇᖅᑕᖃᓐᖏᒻᒪᑦ. ᒪᒃᐱᒐᖅ 
4-ᒨᕐᓗᑕ. ᑮᓇᐅᔭᓕᕆᔨᒃᑯᑦ ᐊᑭᑐᔪᑦ, ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᐱᖅᑯᓯᔅᓴᐃᑦ. ᑮᓇᐅᔭᐃᑦ 
ᑕᕝᕙᓂ ᐃᓗᐊᓂ ᑲᒪᒋᔭᐅᕙᑦᑐᑦ $285,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒋᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ $285,000. ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ 5-ᒨᕐᓗᑕ. ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᐱᖅᑯᓯᔅᓴᖅᑕᖃᖅᑲ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᕋᑖᖅᑐᖓ ᑕᐃᒃᑯᐊ 
ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᐱᓕᕆᐊᖑᓚᐅᖅᑐᖅ ᑲᔪᓯᔾᔮᒍᓐᓃᖅᑐᖅ ᐊᒻᒪᓗ ᑕᐃᒃᑯᐊ ᐱᖁᑎᖅᔪᐊᖑᔪᑦ 
ᓂᐅᕕᖅᑕᐅᓚᐅᖅᓯᒪᔪᑦ ᑕᕝᕙᓂ ᓄᓇᓕᓐᓂ ᐆᑦᑐᕈᑕᐅᑎᓪᓗᒋᑦ. ᑕᐃᒪᓕ ᖃᓄᐃᓕᔪᒫᓐᓂᐊᕐᓕᖅᑲᑦ? ᑕᐃᒃᑯᐊ 
ᓂᐅᕕᕆᐊᖃᓚᐅᖅᑕᖏᓪᓕ ᖃᓄᐃᓕᖓᓂᐊᕐᓕᖅᑲᑦ ᑕᐃᒪᐃᑦᑐᒧᑦ ᐊᑐᖅᑕᐅᓚᐅᖅᑐᑦ? 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐃᒃᓯᕙᐅᑖᖅ, ᑖᓐᓇ 
ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ ᑭᐅᑎᓐᓂᐊᕐᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓇᒃᑯᑖᖑᔪᑦ 
ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᑲᒪᑎᓪᓗᑕ, ᐱᓕᕆᑎᓪᓗᑕ ᑕᐃᒪᐃᓕᖓᑐᐃᓐᓇᓂᐊᖅᑐᑦ. ᐊᒻᒪᓗ ᓱᕐᕋᔾᔮᖏᑦᑐᖅ 
ᓇᒦᓐᓂᖏᓐᓂᒃ. ᑖᓐᓇ ᐱᒋᐊᖅᑕᐅᑲᓐᓂᑲᓪᓚᒍᓇᖅᑐᒥᓂᐅᑉᐸᑦ ᑕᐃᒃᑯᐊ ᓱᕐᕋᔅᓯᒪᒐᔭᖏᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑎᒋᐸᓗᒃ ᑕᐃᒃᑯᐊ ᐊᑭᖃᖅᓯᒪᕙᑦ ᑕᐃᒃᑯᐊ 
ᓂᐅᕕᐊᖑᔭᕆᐊᖃᓚᐅᖅᓯᒪᔪᑦ ᐊᑐᒃᑲᓐᓂᕈᓐᓇᖅᑐᓕᕆᓂᕐᒨᖓᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᖏᑦ ᑎᑎᕋᖅᓯᒪᖏᓇᑦᑕ. 
ᑕᐃᓐᓇ ᐱᒋᐊᓐᖓᐅᑎᐅᔪᖅ $400,000-ᖑᓚᐅᖅᓯᒪᔪᖅ. ᑭᓯᐊᓂᓕ ᑕᐃᒃᑯᐊ ᓂᐅᕕᖅᑕᐅᖃᑦᑕᖅᓯᒪᔪᑦ ᑭᓯᐊᓂ 
ᑕᐃᒃᑯᐊ ᖃᑦᑎᕌᓐᓂᕐᒪᖔᑕ ᐱᓯᒪᖏᓇᒃᑭ ᓵᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᑲᓐᓃᑦ? ᐱᑕᖃᖏᑉᐸᑦ. ᐊᕙᑎᓕᕆᔨᒃᑯᓅᕐᓂᐊᖅᑯᒍᑦ. 
ᐊᑭᑐᔫᑎᓄᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ ᐱᓕᕆᐊᕐᓄᑦ ᑲᑎᑦᑐᒋᑦ ᑲᒪᒋᔭᐅᓂᖓᓄᑦ, $300,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐲᖅᑕᐅᔪᑦ ᑖᒃᑯᓇᓐᖓᑦ. ᑲᑎᒪᓕᒫᖅᑐᒍ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ 
ᐲᖅᑕᐅᔪᑦ ᐊᕙᑎᓕᕆᔨᑯᓐᓂᑦ, $300,000. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᕐᒧᑦ 2-ᒧᑦ. ᐅᐃᒍᖓ, ᐃᓛᒃ, ᐃᓚᖓ ᐊᑭᑐᔫᑎᓄᑦ $15,000 
ᑕᕝᕙᓐᖓᑦ ᐲᖅᑕᐅᓂᐊᖅᑐᑦ ᐱᓕᕆᕕᐅᔪᓂᒃ. ᐊᖏᖅᐱᓰᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): 41-ᒨᕐᓗᓯ ᒪᓕᒐᖃᐅᑎᑦᓯᓐᓄᑦ. ᐱᖁᔭᔅᓴᖅ 40, 41, ᐃᓚᒋᐊᕐᕈᑏᑦ ᓴᓂᖅᕙᒃᑕᐅᔪᑦ 
ᐊᑭᑐᔫᑎᓄᑦ ᓈᓴᐅᑎᓕᒃ 3, 2010-2011, ᓯᕗᓪᓕᖅᐹᖅ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᓈᓴᐅᑎᓕᒃ 2, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᓈᓴᐅᑎᓕᒃ 3, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᑖᓐᓇ ᑕᑯᓗᒍ ᐅᐃᒍᖓ, ᒪᑉᐱᒐᖓᓂ 3-ᒥ, ᐅᐃᒍᖓ ᐊᕐᕌᒍᒧᑦ ᑎᑭᓪᓗᒍ ᒫᑦᓯ 31, 
2011 ᐊᑭᑐᔫᑎᓄᑦ, $15,000. ᐲᖅᑕᐅᔪᖅ ᑖᒃᑯᓇᓐᖓᑦ ᐱᓕᕆᕕᐅᔪᓂᒃ ᑲᑎᒪᓕᒫᖅᑐᒋᑦ, $15,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐅᑎᕐᒥᓗᑕ ᓈᓴᐅᑎᓕᒻᒧᑦ 4-ᒧᑦ, ᓈᓴᐅᑎᓕᒃ 4, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᓈᓴᐅᑎᓕᒃ 5, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᓈᓴᐅᑎᓕᒃ 6, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᓈᓴᐅᑎᓕᒃ 7, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐊᖏᖅᐱᓯᐅᒃ ᐱᖁᔭᔅᓴᖅ 41. ᐊᑕᖏᓪᓗ ᐊᖏᖅᐱᓯᓘ 62(2) ᑖᓐᓇ ᒪᓕᒐᒃᓴᖅ 41 
ᑲᑎᒪᔾᔪᑎᓅᑲᐅᑎᒋᔪᓐᓇᓕᕐᖓᑦ ᐱᖓᔪᐊᓂ ᐅᖃᓕᒫᖅᑕᐅᔪᔅᓴᐅᓗᓂ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

ᐃᒃᓯᕙᐅᑖᖅ (ᑐᓵᔨᒃᑯᑦ): ᒥᓂᔅᑕ ᒪᑐᓯᔾᔪᑎᖏᓐᓂᒃ ᐅᖃᐅᓯᒃᓴᖃᑉᐹ ᒪᓕᒐᒃᓴᒧᑦ 41-ᒧᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄ, ᐅᖃᒃᑲᓐᓂᑐᐃᓐᓇᕐᓗᖓ, ᖁᔭᓐᓇᒦᕈᒪᔭᒃᑲ ᑖᒃᑯᐊ ᒪᓕᒐᓕᐅᖅᑏᑦ 
ᐊᐱᖅᓲᑎᑦᑎᐊᕚᓗᓐᓂᒃ ᐊᐱᖅᓱᖃᑦᑕᕐᖓᑕ. ᐊᒃᓱᕈᖃᑦᑕᓂᐊᖅᑯᒍᑦ ᓵᑕᔅᓴᐅᔪᓐᓇᕐᓗᑕ ᑕᒪᒃᑯᓄᖓ. ᖁᔭᓐᓇᒦᒃ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐄ, ᖁᔭᓐᓇᒦᓪᓗ ᑭᐅᖃᑦᑕᕋᑖᕋᕕᓐ. ᐃᖅᓱᖅᑏ, ᑕᑲᒃᑯᐊ ᐃᑲᔪᓚᐅᕐᒥᒃᑭᑦ ᐊᓂᑎᓪᓗᒋᑦ. 
 
ᐃᖅᓱᖅᑎ. 
 
ᑕᐃᒪ ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᑰᓕ ᒪᑐᐃᖅᓯᖁᓕᕐᒥᒪᔭ ᐅᖃᐅᓯᒃᓴᒥᖏᓐᓂᒃ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓄᖅᑲᖓᑲᐃᓐᓇᖁᔨᒐᓗᐊᖅᑐᖓ 5 ᒥᓇᑦᑎᓂᑦ. 
ᒪᑐᐃᖅᓯᒋᐊᕈᑎᒃᓴᕋᓗᐊᒃᑲ ᕿᓂᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᖃᓄᐃᓐᖏᓯᐊᖅᑐᖅ. ᓄᖅᑲᖓᑲᐃᓐᓇᓚᐅᖅᑕ 5 ᒥᓇᑦᑎᓂᑦ. 
 
>>ᓄᖅᑲᑲᐃᓐᓇᖅᑐᑦ 17:00ᒥ ᑲᔪᓯᒃᑲᓂᖅᑐᑎᓪᓗ 17:11ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᒋᐊᓕᕐᒥᑕ. ᐊᑏ ᑕᐃᒪ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᒪᑐᐃᕈᑎᒥᓂᒃ ᐅᖃᐅᓯᖃᕈᓐᓇᖅᓯᕗᖅ. 
 
ᒪᓕᒐᒃᓴᖅ 35 - ᓚᐃᓴᖃᖅᑐᑦ ᐋᓐᓂᐊᓯᐅᖅᑎᓄᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᑕᒪᕐᒥᒃ 
ᓄᖅᑲᖓᑎᑕᐅᓚᐅᐱᓪᓚᖅᑲᐅᒐᑦᑕ ᑖᒃᑯᐊ ᐅᖃᐅᓯᔅᓴᒃᑲ ᕿᓂᕐᖢᒋᑦ. 
 
ᐃᒃᓯᕙᐅᑖᖅ ᖁᔭᓐᓇᒦᖅᐳᖓ ᑲᑎᒪᔨᐅᔪᓄᑦ ᒪᓕᒐᓕᐅᖅᑎᑯᓐᓂ ᐃᑲᔪᖅᑐᐃᓐᓇᖏᓐᓇᕐᒪᑕ ᐋᖅᑭᓱᖅᑕᐅᓂᖏᑦ 
ᓴᖅᑭᑎᑕᐅᓂᖏᓪᓗ ᑖᒃᑯᐊ ᓚᐃᓴᓐᓯᖃᖅᑐᑦ ᓇᔭᙳᐊᑦ ᐱᖁᔭᖓᑦ. ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᒃᑲᓂ 
ᐃᓕᑕᖅᓯᕗᑦ ᑕᐃᒪᓐᓇ ᓄᑖᓂᒃ ᐊᒻᒪ ᐱᐅᔫᑎᓂᒃ ᐱᓕᕆᖃᑦᑕ ᐱᓕᕆᔨᑖᖃᑦᑕᕈᒪᓪᓗᑕ 
ᐱᓯᒪᐃᓐᓇᖃᑦᑕᕈᒪᓪᓗᒋᓪᓗ, ᓇᔭᙳᐊᑦ ᐊᒥᒐᕐᓂᖏᓐᓂ ᓇᓂᑐᐃᓐᓇᖅ ᓯᓚᖅᔪᐊᕐᒥ. 
 
ᑖᒃᑯᐊ ᐱᔪᓐᓇᕈᑏᑦ ᐱᖁᔭᓂ ᓚᐃᓴᓐᔅᑖᖅᑎᑕᐅᒍᓐᓇᖁᓪᓗᒋᑦ ᓇᔭᙳᐊᑦ, ᐊᑐᖅᑕᐅᓂᐊᖅᐳᖅ ᑕᒪᓐᓇ 
ᐱᓕᕆᒍᑕᐅᓗᓂ ᐱᓕᕆᔨᑖᕆᔭᐅᖃᑦᑕᕈᓐᓇᖁᓪᓗᒋᑦ ᐱᓯᒪᐃᓐᓇᖃᑦᑕᖁᓪᓗᒋᓪᓗ 
ᐋᓐᓂᐊᖅᑐᓕᕆᔭᐅᑦᑎᐊᖁᓪᓗᒋᑦ ᓄᓇᕗᒥᐅᑦ. ᑕᒪᒃᑯᐊ ᓇᔭᙳᐊᑦ ᑕᒪᓐᓇ ᐊᑐᖅᑕᐅᖃᑦᑕᕐᒪᑕ, ᓲᕐᓗ, 
ᓇᓗᓇᐃᒃᑯᑕᓪᓚᕆᖃᖅᑐᑦ ᓇᔭᙳᐊᑦ ᒥᑦᓵᓄᑦ. ᑖᓐᓇ ᐱᖁᔭᒃᓴᐅᓂᐊᖅᑐᖅ ᓚᐃᓴᓐᓯᖃᕐᓂᖏᑦ ᑕᒪᒃᑯᐊ 
ᓇᔭᙳᐊᑦ. ᓄᓇᕗᒥᐅᑦ ᑕᐃᒪᓐᓇ ᑲᓇᑕᒥᐅᑕᓗᒃᑖᓂᑦ ᐊᖑᒻᒪᑎᔪᓐᓇᓂᐊᖅᐳᑦ. 
 
ᑖᒃᑯᐊ ᓚᐃᓴᓐᓯᖃᖅᑐᑦ ᓇᔭᙳᐊᑦ ᐱᖁᔭᖓᑦ ᐃᓇᖏᖅᓯᓂᐊᖅᐳᖅ ᓇᓗᓇᐃᒃᑯᑕᖃᖅᑎᑕᐅᕙᓚᐅᖅᑐᓂᒃ 
ᐃᑲᔪᖅᑎᓂᒃ ᓇᔭᙳᐊᓄᑦ ᐱᖁᔭᓂᒃ. ᐱᔪᓐᓇᖅᑎᑕᐅᓂᖃᓚᐅᖅᓯᒪᓪᓗᑎᑦ ᑕᒪᒃᑯᐊ ᓇᓗᓇᐃᒃᑯᑕᖃᖅᑐᑦ 
ᓇᔭᙳᐊᓄᑦ ᑕᒪᓐᓇ ᑖᓐᓇ ᐊᑐᖅᑕᐅᔪᓐᓃᕐᒪᑦ ᑲᓇᑕᒥ. ᑕᐃᒪᓐᓇ ᓚᐃᓴᓐᓯᖃᖅᑐᑦ ᑕᒪᒃᑯᐊ ᓇᔭᙳᐊᑦ ᐱᖁᔭᖓᑦ 
ᐱᔾᔪᑎᒋᓪᓗᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑎᓕᐅᖅᓯᒪᑎᑦᑎᔨᐅᔪᑦ ᐃᒪᓐᓇ ᕿᓂᖃᑦᑕᕐᒪᑕ 
ᓇᓗᓇᐃᖅᑕᐅᓯᒪᔪᓂᒃ ᐃᑲᔪᖅᑎᒃᓴᓂᒃ ᓇᔭᙳᐊᓄᑦ ᐃᒪᓐᓇ ᐃᑲᔪᕈᓐᓇᖃᑦᑕᕐᓂᖏᓐᓄᑦ ᑕᐃᒪᓐᓇ 
ᓚᐃᓴᓐᔅᖃᕐᓗᑎᒃ. 
 
ᑖᓐᓇ ᐱᖁᔭᒃᓴᖅ, ᐃᒃᓯᕙᐅᑖᖅ, ᑖᒃᑯᐊ ᐱᔪᓐᓇᖅᑎᑦᑎᖃᑦᑕᕐᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᐊᖃᖅᑐᓂᒃ ᓚᐃᓴᓐᓯᑖᖅᑎᑦᑎᖃᑦᑕᕐᓗᑎᒃ, ᐱᖁᔭᖅᑖᑎᑦᑎᖃᑦᑕᕐᓗᑎᓪᓗ ᓇᔭᙳᐊᓂᒃ ᑕᒪᒃᑯᓂᖓ 
ᓚᐃᓴᓐᓯᒪᓂᐊᖅᑐᓂᒃ ᓄᓇᕗᒥ.  

ᐃᒃᓯᕙᐅᑖᖅ, ᐃᒪᓐᓇᐃᓕᖓᓂᐊᖅᐳᖅ: ᑖᒃᑯᐊ ᓚᐃᓴᓐᓯᖃᖅᑐᑦ ᓇᔭᙳᐊᑦ ᐃᒪᓐᓇ LPNᖑᓂᕋᖅᑕᐅᓪᓗᑎᒃ 
ᑕᐃᒪᓐᓇ ᐊᔪᐃᓐᓈᕈᓐᓇᖁᓪᓗᑎᒃ ᑕᐃᒪᓐᓇ ᓄᖅᑲᖅᑎᑕᐅᒐᔭᕐᓂᖏᑦ ᓄᖅᑲᖅᑎᑕᐅᓚᐅᐱᓪᓚᖕᓂᖏᑦ 
ᓚᐃᓴᓐᓯᖏᑦ ᐱᑦᑎᐊᖏᑉᐸᑕ. ᑕᐃᒪᓐᓇ ᐊᑲᐅᙱᓕᐅᕈᑎᑕᖃᓕᖅᐸᑦ ᑕᒪᒃᑯᐊ 
ᐃᖅᑲᖅᑐᐃᕕᒻᒨᖅᑎᑕᐅᓇᓱᐊᕐᓂᐊᑎᓪᓗᒋᑦ. ᐊᒻᒪᓗᑦᑕᐅᖅ ᐊᑭᓕᐅᑎᖃᖃᑦᑕᕐᓗᑎᒃ ᓚᐃᓴᓐᓯᑖᖃᑦᑕᕐᓂᐊᖅᐳᑦ. 
ᑕᐃᒪᓐᓇ ᓚᐃᓴᓐᓯᖃᙱᑦᑐᑦ ᑕᐃᒪᓐᓇᑦᑕᐅᖅ ᐃᓂᖅᑎᖅᑕᐅᖃᑦᑕᕈᓐᓇᖁᓪᓗᒋᑦ. ᐊᒻᒪᓗᑦᑕᐅᖅ ᑕᐃᔅᓱᒪᓂᑐᖃᖅ 
ᑕᒪᒃᑯᐊ CNA-ᖑᓂᕋᖅᑕᐅᔪᑦ ᓄᓇᕗᒥ ᐱᖁᔭᑎᒍᑦ ᓲᕐᓗ ᑕᐃᒪᓐᓇᐃᑦᑑᔪᓐᓇᖏᒻᒪᑕ ᓚᐃᓴᓐᓯᖃᕐᓗᑎᒃ 
ᐱᓕᕆᖏᓐᓇᕈᓐᓇᓂᐊᖅᑐᑦ ᑖᒃᑯᓂᖓ ᐱᓕᕆᐊᕆᔭᒥᖕᓂᒃ.  
 
ᐃᒃᓯᕙᐅᑖᖅ, ᑖᓐᓇ ᐱᖁᔭᖅ ᑕᐃᒪᓐᓇ ᓄᓇᕗᒥ ᑕᐃᒪᓐᓇ ᐱᓕᕆᔨᑖᕐᓂᕐᒧᑦ ᐱᓯᒪᐃᓐᓇᓂᕐᒧᓪᓗ 
ᐸᕐᓇᐅᑎᒋᔭᑦᑎᓐᓂ ᐱᑕᖃᕐᒪᑦ ᐃᓛ ᐊᑐᖅᑕᐅᓂᐊᕐᒪᑦ. ᓴᖅᑭᔮᖅᑎᑕᐅᓂᖏᑦ ᐃᑲᔪᖅᑐᖅᑕᐅᓂᖏᓪᓗ ᑕᒪᒃᑯᐊ 
ᓇᔭᙳᐊᑦ ᓄᓇᕗᒥ ᓄᓇᓕᖕᓂᑦ ᐱᓕᕆᔪᓐᓇᖁᓪᓗᒋᑦ. ᑕᐃᒪᓐᓇ ᐃᑲᔪᖅᑐᖅᑕᐅᒍᒪᓂᐊᖅᐳᖓ, ᐊᒻᒪᓗᑦᑕᐅᖅ 
ᐊᐱᕐᓱᖅᑕᐅᒍᒪ ᑭᐅᖃᑦᑕᕐᓂᐊᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᐊ ᐃᖅᑲᓇᐃᔭᖅᑎᑎᑦ ᑕᐅᓄᙵᐅᖃᑎᒋᒍᒪᕕᒌᑦ? 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ ᑖᒃᑯᐊ ᐃᑲᔪᓚᐅᕐᒥᑭᑦᑐᖅ. ᒥᓂᔅᑕ ᑰᓕ ᑭᒃᑰᒻᒪᖔᑕ ᑖᒃᑯᐊ 
ᐅᖃᐅᓯᕆᓚᐅᒃᑭᑦ. ᐃᖅᑲᓇᐃᔭᖅᑎᑎᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᕐᐱᓐᓂᑦ ᑖᓐᓇ, ᕗᕆᑦ ᒫᓐᐸᑏᑦ, ᑖᓐᓇ ᐊᖏᔪᖅᑳᕆᔭᐅᔪᑦ 
ᑖᒃᑯᓄᖓ ᐋᓐᓂᐊᕐᕕᓕᕆᔨᒃᑯᓐᓄᑦ. ᑖᓐᓇ ᒪᓕᒐᑎᒍᑦ ᐱᓕᕆᖃᑦᑕᖅᑐᖅ ᓴᐅᒥᓐᓃᖢᓂ, ᐊᒻᒪᓗ ᖁᕕᐊᓱᒃᐳᒍᑦ 
ᑖᒃᑯᓇᙵᑦ ᒪᓕᒐᓕᕆᔨᒃᑯᓃᙶᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᒪ ᐃᒃᓯᕙᐅᑕᕆᔭᐅᔪᖅ ᐅᑲᓕᖅ ᐅᖃᐅᓯᒃᓴᖃᖅᐹ?  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᒥᓂᔅᑕ ᑕᐃᒫᑦᑕᐅᖅ ᐃᓅᒐᒥ ᐊᑎᕐᓂᒃ 
ᐅᖃᐅᓯᖏᓐᓂᒃ ᓇᓗᓕᑲᐃᓐᓇᐸᒃᑲᒥ ᒪᒻᐸᑏᑦᖑᕙᓪᓚᐃᔪᖅ ᑖᓐᓇ ᐊᑎᖓ ᓴᓂᓪᓕᒐ. ᐃᔅᓯᕙᐅᑖᖅ, ᑕᐃᒫᒃ 
ᓇᓗᓕᑲᐃᓐᓇᐸᒻᒥᒐᕕᑦ ᑕᐃᒫᒃ. ᑕᐃᒪᐃᑦᑐᐃᓐᓇᐅᒐᑦᑕᐃᓛᒃ ᐅᖃᐅᓯᕆᙱᑕᑦᑎᓐᓂᒃ ᒪᓕᒐᓱᑦᑐᑕ. 
 
ᑖᒃᑯᐊ ᖁᔭᓐᓇᒦᖅᑕᒃᑲ ᑲᑎᒪᖃᑎᒋᔪᓐᓇᖅᓯᒪᓚᐅᕋᑦᑎᒍ ᐃᖅᑲᓇᐃᔭᖅᑎᖏᓪᓗ ᒥᓂᔅᑑᔪᖅ ᐊᒻᒪ ᑖᓐᓇ ᒪᓕᒐᔅᓴᖅ 
ᐅᕙᒍᑦ ᓵᖓᓃᑲᐃᓐᓇᖅᓯᒪᒻᒪᑦ ᑕᖅᑭᓂᒃ ᐅᓄᒐᓚᑦᑐᓂᒃ. ᐊᒻᒪᓗ ᖁᔭᓐᓇᒦᕈᒪᔭᒃᑲ ᑖᒃᑯᐊ ᒥᓂᔅᑐᒃᑯᑦ 
ᐃᓱᒫᓗᒋᔭᖏᓐᓂᒃ ᑲᑎᒪᔨᐅᖃᑎᒻᒪᑕ ᑭᐅᔪᓐᓇᑎᐊᖅᓯᒪᒻᒪᑕ. ᐱᓗᐊᖅᑐᒥᖃᐃ, ᓇᓕᐊᑐᐃᓐᓇᖅ 
ᐅᓐᓂᕐᓗᒍᒪᓐᓂᖅᑲᑦ ᑖᒃᑯᓂᖓ ᓚᐃᓴᑖᖅᓯᒪᔪᓄᑦ ᓇᔭᙳᐊᑲᓴᓐᓄᑦ ᓇᓕᐊᓐᓄᑐᐃᓐᓇᖅ ᐅᓐᓂᕐᓗᒍᒪᓐᓂᖅᑲᑦ 
ᑖᓐᓇ ᒪᑐᐃᕐᕕᐅᒻᒪᑦ ᒪᓕᒐᒃᑯᑦ. ᑖᒃᑯᐊ ᖁᔭᓐᓇᒦᖅᑕᕗᑦ ᐊᓪᓚᕝᕕᖓ ᒥᓂᔅᑕ ᑖᓐᓇ ᐋᖅᑭᒋᐊᖅᑕᐅᒍᓐᓇᓚᐅᕐᖓᑦ 
ᐃᓱᒫᓗᒋᔭᐅᓚᐅᖅᑎᓪᓗᒍ. 
 
ᐊᒻᒪᓗᖃᐃ, ᑕᒪᓐᓇ ᐱᓗᐊᖅᑐᒥᒃ ᑭᒃᑯᓐᓄᑦ ᑐᕌᖓᓪᓚᕆᒻᒪᖔᖅ ᑖᓐᓇ ᒪᓕᒐᖅ ᐅᓂᒃᑳᕈᓐᓇᖃᐅᒻᒪᑕ. ᐃᒫᒃ 
ᓇᔭᙳᐊᑦ ᐋᓐᓂᐊᓲᖅᑏᑦ ᓚᐃᓴᖃᕆᐊᖃᓲᖑᒻᒪᑕ ᐊᒻᒪᓗ ᑎᓴᒪᓂᒃ ᐊᕐᕌᒍᓂᒃ ᐃᓕᓐᓂᐊᕆᐊᖃᓲᖑᓪᓗᑎᒃ. ᑖᓐᓇ 
ᑭᓯᐊᓂ ᑖᒃᑯᐊ ᑐᕌᖓᔪᑦ ᒪᓕᒐᐃᑦ ᐋᓐᓂᐊᓲᖅᑎᑲᓴᓐᓄᑦ ᑐᕌᖓᒻᒪᑕ ᒪᕐᕉᓐᓂᒃ ᐃᓕᓐᓂᐊᕇᖅᓯᒪᑉᐸᑕ ᐊᕐᕌᒎᓐᓂᒃ 
ᑭᓯᐊᓂ ᑖᒃᑯᐊ ᐋᓐᓂᐊᓲᖅᑎᓪᓚᕆᐅᒐᑎᒃ ᓇᔭᙳᐊᓪᓚᕆᐅᒐᑎᒃ. ᑕᒪᒃᑯᓄᖓ ᑐᕌᖓᓗᐊᖅᑐᖃᐃ 
ᐃᑲᔪᖅᑎᐅᓗᑎᒃ. ᐃᒫᒃ, ᑕᒪᒃᑯᓄᖓ ᐃᓐᓇᕐᓄᑦ ᓇᔪᖅᑕᐅᕙᑦᑐᓄᑦ ᐱᓗᐊᖅᑐᒥᒃ. ᐊᒻᒪᓗ ᐱᒡᒐᐅᑎᓕᓐᓄᑦ ᑕᒪᒃᑯᐊ 
ᓇᔪᖅᑕᐅᓲᓄᑦ ᑖᒃᑯᐊ ᐃᑲᔪᖅᑎᐅᓗᐊᖅᑐᑎᒃ. ᑕᐃᒫᒃ ᐃᖅᑲᓇᐃᔮᖃᖅᑐᑎᒃ ᑖᔅᓱᒧᖓ ᒪᓕᒐᖅ ᑐᕌᖓᔪᖅ. 

ᑕᐃᒪ ᑖᒃᑯᐊ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐅᓂᒃᑳᕈᓐᓇᖃᐅᒻᒪᑕ ᓇᓗᓇᐃᖅᓯᑎᐊᖅᑐᑎᒃ ᖁᔭᓐᓇᒦᖅᑕᕗᑦ. 
ᐊᒻᒪᓗ ᖃᐅᔨᒪᔪᒍᑦ ᑖᓐᓇ ᒪᓕᒐᖅ ᑲᔪᓯᒋᐊᖃᖅᑑᔮᖅᑐᖅ ᐃᑲᔫᑎᐅᒃᑲᓐᓂᕈᓐᓇᕐᖓᑦ ᑕᒫᓂ ᐊᐅᓚᑦᑎᐊᕋᓱᓐᓂᕐᒥᒃ 
ᐋᓐᓂᐊᖃᑦᑕᐃᓕᓕᕆᓂᕐᒧᑦ. 
 
ᑖᒃᑯᐊ ᑕᕝᕙ ᑎᑎᕋᖅᓯᒪᙱᑦᑑᒐᓗᐊᑦ ᓇᓗᓇᐃᑲᐃᓐᓇᕈᒪᖅᑲᐅᔭᒃᑲ ᐃᓱᒫᓗᒋᔭᐅᑕᐅᓚᐅᖅᓯᒪᔫᔮᖅᑲᐅᔪᑦ 
ᓂᕈᐊᖅᑕᐅᖃᑎᒋᓯᒪᔭᕐᓄᑦ. ᐊᒻᒪᓗ ᐃᓱᒪᕐᓱᑎᐊᕐᒥᔪᑦ ᑖᒃᑯᐊ ᐊᐱᕐᓱᕈᒪᑉᐸᑕ ᐃᓚᒃᑲ. ᑖᒃᑯᐊ 
ᓇᓗᓇᐃᑲᐃᓐᓇᕈᒪᖅᑲᐅᔭᒃᑲ ᐅᖃᐅᓯᐅᓚᐅᖅᓯᒪᔪᑦ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ); ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᖁᔭᒃᑲ ᑖᒃᑯᐊᓗ ᐃᖅᑲᓇᐃᔭᖅᑎᖏᑦ. ᑖᒃᑯᐊ 
ᓇᔭᙳᐊᓪᓗ ᐃᓕᓴᐃᔨᓪᓗ ᑐᙵᓱᑦᑎᐊᖁᕙᒃᑲ. ᑕᐃᒪᓐᓇ ᐱᕙᓪᓕᐊᔪᖃᕐᒪᑦ ᖁᕕᐊᓱᑉᐳᖓ; ᐃᖅᑲᓇᔭᖅᑎᑖᕐᓂᖅ 
ᐊᒻᒪᓗᑦᑕᐅᖅ ᐱᓯᒪᐃᓐᓇᕐᓂᖅ ᓇᔭᙳᐊᓂᒃ. 
 
ᑖᒃᑯᐊ ᑐᓴᖅ ᐃᓛᒃ ᐅᖃᓪᓚᖃᑎᒋᖃᑦᑕᕋᒃᑭᑦ ᓇᔭᙳᐊᕆᔭᐅᔪᑦ ᐋᓐᓂᐊᕐᕕᓐᓂ ᓄᓇᓕᖕᓂ. ᐊᔪᙱᑎᐊᕐᖢᑎᒡᓗ 
ᐱᔨᑦᑎᕋᑦᑎᐊᖃᑦᑕᕐᖢᑎᒡᓗ ᓄᓇᓕᖕᓂᒥᐅᑕᐅᔪᓂᒃ. ᐊᒻᒪᓗ ᐅᖃᒃᑲᓐᓂᕈᒪᒡᓗᖓ ᑕᒪᒃᑯᐊ ᓇᔭᙳᐊᑦ 
ᖃᓄᑐᐃᓐᓇᖅ, ᐃᓛᒃ, ᖃᖓᑐᐃᓐᓇᖅ ᑎᑭᖃᑦᑕᖅᐸᑕ ᐃᓕᓐᓂᐊᖅᑎᑕᐅᖃᑦᑕᖅᐸᑕᓗ ᖃᒪᓂᑦᑐᐊᕐᒥ 
ᖁᕕᐊᓇᕋᔭᖅᐳᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐊᐱᕐᓱᖅᑕᐅᔪᖃᖅᑰᖅᑲᐅᖏᒻᒪᑦ, ᑕᐃᒪᓐᓇ ᖁᔭᓐᓇᒦᖅᐳᖓ ᐃᑲᔪᖅᑐᖅᑕᐅᒐᑦᑕ. 
ᐊᒻᒪᓗᑦᑕᐅᖅ, ᐅᖃᕈᒪᓪᓗᖓ ᒥᓂᔅᑕᐅᓪᓗᖓ ᐊᕐᕌᒎᓯᒪᓕᖅᑐᓂ ᐊᕝᕙᖓᓂᓗ ᑐᓴᖅᑎᑕᐅᖃᑦᑕᕋᒪ 
ᖃᒪᓂᑦᑐᐊᕐᒥᐅᑦ ᐊᑯᓂᐅᓛᖑᔪᒥᑦ ᑕᐃᑲᓂ ᓇᔭᓐᖑᐊᖃᓕᕐᒪᑕ, ᐱᓕᕆᓯᒪᔪᑐᖃᐅᓕᖅᑐᓄᑦ, 
ᐆᑦᑑᑎᒋᔭᐅᑦᑎᐊᕈᓐᓇᖅᖢᓂᓗ.  
 
ᑕᐃᒃᑯᐊ ᑕᕝᕙᓂ ᐅᖃᓕᒫᒐᕐᒦᑎᑕᐅᒻᒪᕆᓚᐅᖅᓯᒪᒻᒪᓪᓘᓐᓃᑦ. ᑖᓐᓇ ᐅᖃᕈᒪᓪᓗᒍ ᑕᐃᒪᓐᓇ ᖁᔭᓐᓇᒦᒃ 
ᐃᑲᔪᖅᑐᐃᒻᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒫᓗᒍᑎᒋᓚᐅᖅᑕᕋ ᑕᒪᓐᓇ ᑐᓴᕋᑦᑎᒍ ᐱᖁᔭᒃᓴᖅ. 
ᑖᒃᑯᐊ ᓚᐃᓴᓯᖃᖅᑐᑦ ᓇᔭᓐᖑᐊᖅᓴᐃᑦ ᐱᖁᔭᖓᑦ, ᓇᔭᓐᖑᐊᑦ ᐱᖁᔭᖓᑦ, ᓄᓇᓕᕋᓛᕐᓄᕐᓂᐊᓕᖅᑎᓪᓗᒍ 
ᑕᐃᒪᓐᓇ ᐱᔨᑦᓯᕋᖏᓂᖅᓴᐅᒋᐊᖃᕐᓂᖏᓐᓄᑦ ᓄᓇᕗᒻᒥᐅᑦ ᐃᓱᒪᒋᓚᐅᕋᒃᑯ. ᓲᕐᓗ, ᓇᐅᔮᒥᐅᓪᓘᓐᓃᑦ 
ᑰᒑᖅᔪᒻᒥᐅᓪᓘᓐᓃᑦ, ᐅᖓᓯᑦᑐᒥᐅᑕᒻᒪᕆᐋᓘᒻᒪᑕ ᑕᒪᒃᑯᓇᓐᖓᑦ ᐋᓐᓂᐊᕕᓐᓂᑦ. ᐄ, ᐃᑲᔪᖅᑕᐅᕕᐅᖃᑦᑕᖅᑐᓂ 
ᐃᓄᓐᓄᑦ.  
 
ᖁᕕᐊᓱᒻᒪᕆᑉᐳᖓ, ᐃᒃᓯᕙᐅᑖᖅ, ᐅᖃᓪᓚᖃᑎᒋᓚᐅᖅᑐᑎᒍ ᒥᓂᔅᑕ ᓇᒻᒥᓂᖅ ᐃᒪᓐᓇ ᑐᑭᓯᕚᓪᓕᑎᑦᑎᓚᐅᕐᒪᑦ 
ᐃᒪᓐᓇ ᑐᑭᓪᓚᕆᖏᑦ ᑖᒃᑯᐊ ᐱᖁᔭᐅᑉ. ᑐᑭᓯᐅᒪᓂᕋ ᒪᓕᓪᓗᒍ ᐃᒪᓐᓇᐃᑦᑑᒻᒪᑦ, ᐱᖁᔭᒃᓴᖅ ᑖᓐᓇ ᑕᒪᒃᑯᐊ 
ᓇᓗᓇᐃᒃᑯᑕᖃᖅᑐᑦ ᓇᔭᓐᖑᐊᓚᑦᑖᑦ ᐱᓕᕆᓂᖅᓴᐅᔪᓐᓇᓂᐊᕐᖓᑕ ᐃᓄᓐᓂᑦ ᑲᒪᑦᑎᐊᓂᖅᓴᐅᓗᑎᑦ ᓄᓇᓕᓐᓂ 
ᐅᖓᓯᑦᑐᒥᐅᓂᑦ. ᐄ, ᑖᓐᓇ ᐅᖃᖅᖢᒍ, ᐃᑲᔪᖅᑐᕐᓂᐊᖅᑕᕋ ᑕᒪᓐᓇ ᐱᖁᔭᒃᓴᖅ. 
 
ᑕᐃᒪ ᐅᐊᑦᓯᐊᕉᓂᐊᖅᑐᒥ ᑕᒪᒃᑯᐊ ᓚᐃᓴᓯᖃᖅᑎᑕᐅᔪᓐᓇᖁᓪᓗᒋᑦ ᐃᑲᔪᖅᑎᒋᔭᐅᖃᑦᑕᓂᐊᖅᑐᑦ. ᑕᐃᒪ ᑕᐃᒪᓐᓇ 
ᓇᔭᓐᖑᐊᓚᑦᑖᖑᐸᓪᓕᐊᔪᓐᓇᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᑐᐃᓐᓇᖅᑰᖅᑲᐅᒻᒪᑦ. ᒥᔅᑕ ᐃᐊᓕᐊᑦ.  
 



ᐱᖓᑦᓯᖅ, ᐅᑐᐱᕆ 27, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᒪᒃᐱᒐᖅ 2-ᒥ ᑕᕝᕙᓂ ᒪᑐᐃᕈᑕᐅᖅᑲᐅᔪᓂᑦ ᖁᓛᓂ ᒥᓂᔅᑕ 
ᐅᖃᐅᓯᖃᖅᑲᐅᒻᒪᑦ, ᑕᐅᒃᑯᐊ ᓇᔭᓐᖑᐊᑦ, ᓲᕐᓗ, ᓇᓗᓇᐃᒃᑯᑕᖃᖅᑐᒥᑦ ᐊᑖᓃᒻᒪᑕ ᑖᒃᑯᐊ ᓇᔭᓐᖑᐊᑦ 
ᓚᐃᓴᓯᖃᖅᑐᑦ ᐊᔾᔨᒌᓐᖏᓐᓂᕆᔭᖏᑦ ᐃᓕᑕᕆᔭᐅᓯᒪᔪᑦ ᓇᓗᓇᐃᒃᑯᑕᖃᖅᑐᑦ ᓇᔭᓐᖑᐊᑦ.  
 
ᐊᔾᔨᒌᓐᖏᒻᒪᑕ ᐊᑭᓕᖅᑐᖅᑕᐅᒍᑎᒋᔭᖐᑦ ᐅᕝᕙᓘᓐᓃᑦ ᐊᔾᔨᒌᓐᖏᑦᑐᓃᑦ ᐊᑭᓕᖅᑐᖅᑕᐅᒍᑎᖃᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕗᕆᐊᑦ ᒪᓐᐱᑎᑦ ᑖᔅᓱᒥᖓ 
ᑭᐅᑎᓐᓂᐊᖅᐸᕋ. ᑕᒪᑐᒥᖓ ᓲᕐᓗ ᑲᒪᒋᔭᖃᖃᑦᑕᕐᒪᑦ ᐱᓕᕆᔨᔅᓴᓂᑦ. ᐊᒻᒪᓗᑦᑕᐅᖅ 
ᐸᐸᑕᐅᖏᓐᓇᖃᑦᑕᓂᐊᖅᑐᓂᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓐᐱᑎᑦ.  
 
ᒪᓐᐱᑎᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᑦ ᑖᓐᓇ ᓇᓗᓇᐃᒃᑯᑕᓂᑦ ᑎᓴᒪᓂᑦ ᐊᕐᕌᒍᓂᑦ 
ᓲᕐᓗ ᓯᓚᑦᑐᓴᕐᕕᔾᔪᐊᕐᒥ ᑕᐃᒪᓐᓇ ᐃᓕᓐᓂᐊᓲᖑᒻᒪᑕ. ᑖᒃᑯᐊᓕ ᓚᐃᓴᓯᖃᖅᑐᑦ ᐊᕐᕌᒎᓐᓂᒃ ᒪᕐᕉᓐᓂᒃ 
ᓯᓚᑦᑐᓴᕐᕕᒻᒥ, ᓲᕐᓗ, ᐃᓕᓐᓂᐊᖃᑦᑕᖅᖢᑎᑦ. ᐊᑭᓕᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓂ 
ᐊᑭᓕᖅᑐᖅᑕᐅᓂᕆᔭᖏᑦ ᐊᔾᔨᒌᓐᖏᒻᒪᑕ. ᑖᒃᑯᐊ ᐅᑯᐊ ᓚᐃᓴᓯᖃᖅᑐᑦ ᒥᑭᓂᖅᓴᓂᑦ ᑮᓇᐅᔭᓕᐅᖃᑦᑕᖅᖢᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᑖᓐᓇ. ᓄᓇᕗᑦ ᓯᓚᑦᑐᓴᕐᕕᖓᓂ ᑕᒪᒃᑯᐊ 
ᐃᓕᓐᓂᐊᖃᑦᑕᕐᒪᑕ; ᐃᓕᓐᓂᐊᕌᓂᒃᐸᑦ ᓲᕐᓗ ᓇᓗᓇᐃᒃᑯᑕᖃᖃᑦᑕᖅᐹᑦ ᐅᕝᕙᓘᓐᓃᑦ ᓚᐃᓴᓯᖃᕈᓐᓇᖅᖢᑎᑦ 
ᓇᔭᓐᖑᐊᖑᓂᐊᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓐᐱᑎᑦ.  
 
ᒪᓐᐱᑎᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓕᓐᓂᐊᑎᑦᑎᒍᑕᐅᔪᖅ ᐃᖃᓗᓐᓂ ᓇᔭᓐᖑᐊᖑᓐᓂᕐᒧᑦ 
ᐊᕐᕌᒍᓄᑦ ᑎᓴᒪᓄᑦ ᓇᓗᓇᐃᒃᑯᑕᔅᓴᖃᕐᓗᓂ ᐃᓕᓐᓂᐊᖃᑦᑕᖅᑐᑦ. ᑖᒃᑯᐊᓗ ᓯᓚᑦᑐᓴᕐᕕᓕᕆᔨᒃᑯᑦ 
ᐅᖃᐅᓯᖃᕐᓂᐊᖅᑐᑦ ᒪᕐᕉᓐᓂᒃ ᐊᕐᕌᒎᓐᓂᒃ ᐃᓕᓐᓂᐊᕈᓐᓇᖅᑐᓂ ᐃᓕᓐᓂᐊᑎᑦᑎᖃᑦᑕᕈᒪᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ, ᒥᓂᔅᑕ ᐅᖃᐅᓯᕆᖅᑲᐅᔭᖓᓂ, ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᐊ ᓚᐃᓴᓯᖃᖅᑐᑦ, ᓚᐃᓴᓯᖃᖅᑎᑕᐅᔪᓐᓇᕐᓂᖏᑦ ᑖᒃᑯᐊ ᓇᔭᓐᖑᐊᑦ, ᐊᒻᒪᓗ 
ᑲᒪᒋᔭᐅᔪᓐᓇᕐᓂᖏᑦ. ᑖᓐᓇ ᐃᖅᑲᓇᔭᖅᑎᒋᔭᐅᒋᕙ ᐃᓕᔅᓯᓐᓄᑦ ᑖᓐᓇ ᐊᑎᓕᐅᖅᑎᑦᑎᔨᐅᖃᑦᑕᖅᑐᖅ 
ᖃᐅᔨᒪᑎᒋᔭᐅᖃᑦᑕᖅᑐᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᓐᓇ ᐹᐳᕋ ᕼᐋᕕᒥᒃ ᐅᖃᐅᓯᖃᖅᑰᕋᑦᑕ, ᐃᑲᓂ 
ᑕᐃᑲ ᐃᒃᓯᕙᖅᑐᖅ ᐊᕙᓂ. ᑖᓐᓇ ᐊᐱᖅᑯᑎᒋᔭᐃᑦ ᑖᓐᓇ ᑭᐅᔭᐅᕗᖅ ᑕᐃᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑕᐃᒪᓐᓇ ᑕᑯᓪᓚᕆᓪᓗᒍ ᑮᓇᖓ. ᑕᐃᒪᓐᓇ 
ᖃᐅᔨᕙᓪᓕᐊᓕᖅᐳᖓ ᐃᓛᓐᓂᒃᑯᑦ ᖃᐅᔨᒪᖃᑦᑕᖏᓐᓇᑦᑕ ᐃᓱᒫᓗᒍᑎᖃᑦᑐᓂᒃ ᐱᑕᖃᖃᑦᑕᕆᓪᓗᓂᑦᑕᐅᖅ 
ᓇᔭᓐᖑᐊᓂᒃ. 
 
ᖁᕕᐊᓇᖅᐳᖅ ᑭᓇᒧᑦ ᐅᐸᖃᑦᑕᕆᐊᔅᓴᖅ ᐃᓱᐃᓪᓕᐅᕈᑎᖃᓪᓗᓂ ᐊᐅᓚᑕᐅᑦᓯᐊᖁᓪᓗᒍ. ᐄ, ᑖᓐᓇ ᐱᖃᑖ 
ᐊᐱᕆᒍᒪᔭᕋᑦᑕᐅᖅ, ᑖᓐᓇ ᐅᖃᖅᑲᐅᒐᕕᑦ ᑕᒪᒃᑯᐊ ᐱᓯᒪᔭᐅᖏᓐᓇᖃᑦᑕᕋᔭᕐᓂᖏᑦ ᓇᔭᓐᖑᐊᑦ ᓄᓇᓕᓐᓂᓗ 
ᐱᓕᕆᓗᑎᒃ, ᑖᒃᑯᐊᓕ ᑕᑯᓐᓇᕐᓗᒋᑦ ᐱᖁᔭᔅᓴᖅ ᕿᒥᕐᕈᓪᓗᒍᓗ ᐃᒪᓐᓇ ᑲᒪᒋᔭᐅᑦᑎᐊᕈᓐᓇᖁᓗᒋᑦ ᑕᐃᒃᑯᐊ 
ᐱᒡᒐᓐᓂᖃᑦᑐᑦ, ᐊᒻᒪᓗ ᐃᓐᓇᑐᖃᐃᑦ; ᑕᒪᓐᓇᖃᐃ ᐊᑲᐅᖏᓕᐅᕈᑎᒋᔭᐅᓂᐊᖅᐸᖃᐃ ᑖᒃᑯᓄᖓ ᑕᕆᐅᑉ ᐊᑭᐊᓂ 
ᓇᔭᓐᖑᐊᖅᑖᕆᖃᑦᑕᑕᑦᑎᓐᓂᒃ ᑳᑦᑐᓛᖏᓪᓗ ᐃᓱᐃᓕᐅᕈᑎᖃᕐᓂᐊᑐᔅᓴᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐅᕗᖅ ᐊᐱᖅᑯᑦ. ᑖᓐᓇ ᕗᕆᐊᑦ 
ᒪᓐᐱᑏᒃ, ᑖᒃᓱᒧᖓ ᑭᐅᔭᐅᖁᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᓐᐱᑏᒃ. 
 
ᒪᓐᐱᑏᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᕿᒥᕐᕈᒐᑦᑕ, ᑕᒪᒃᑯᓂᖓ ᓲᕐᓗ ᑳᑦᑐᓛᒃᑐᔅᓴᐅᖃᑦᑕᖅᑐᓂᒃ, 
ᑕᒪᓐᓇ ᐃᖢᐃᓪᓕᐅᕈᑎᒋᔭᐅᔾᔮᖏᑦᑐᖅ ᑖᒃᑯᑎᒎᓈᔾᔮᖏᒻᒪᑕ ᐱᖁᔭᑎᒍᑦ. 
ᐊᑕᐅᑦᑎᒃᑯᑦ ᑖᓐᓇ ᐱᖁᔭᔅᓴᖅ ᑕᑯᓐᓇᕐᓗᒍ ᑕᐃᒪᓐᓇ ᓇᔭᓐᖑᐊᓂᒃ ᐱᓯᒪᐃᓐᓇᖃᑦᑕᕈᒪᒐᑦᑕ 
ᐃᖅᑲᓇᐃᔭᖅᑎᑖᕐᓗᑕᓗ. ᑖᒃᑯᐊ ᐱᖁᔭᖅ ᒪᓕᓪᓗᒍ, ᑕᒪᒃᑯᐊ ᓚᐃᓴᓐᓯᖃᑦᑐᑦ ᓇᔭᓐᖑᐊᓚᑦᑖᑦ 
ᐃᓕᓐᓂᐊᖃᑦᑕᖅᑐᑦ ᐱᓕᕆᔪᓐᓇᖃᑦᑕᖏᒻᒪᑕ ᐊᓯᖏᓐᓂᒃ ᐱᓕᕆᐊᖃᓗᐊᒧᑦ. 
 
ᐃᒪᓐᓇ ᐃᓕᓐᓂᐊᖅᑕᒥᓐᓂᒃ ᐱᓕᕆᐊᖃᖏᖔᕐᓗᑎᒃ ᑕᒪᒃᑯᓂᖓ ᐃᓕᓐᓂᐊᖅᓯᒪᓗᐊᕌᓗᖏᑕᒥᓐᓂᒃ 
ᐱᓕᕆᑎᑕᐅᓗᐊᕐᓂᖅᓴᐅᖃᑦᑕᕐᒪᑕ. ᐃᓕᓐᓂᐊᕐᕈᑎᒋᓯᒪᔭᒥᓂᒃ ᑕᐃᒪᓐᓇ ᐱᓕᕆᐊᖃᖃᑦᑕᖁᓪᓗᒋᑦ ᑕᐃᒪᓐᓇ 
ᐊᑲᐅᓂᖅᓴᐅᓕᕐᓂᐊᖅᐳᑦ ᑖᓐᓇ ᐱᖁᔭᔅᓴᖅ ᐱᑦᔪᑎᒋᓪᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᐊᓂᒃᑳᖔᒐᕕᑦ ᐃᒻᒪᖄ ᖁᔭᓐᓇᒦᒃ, ᐃᒃᓯᕙᐅᑖᓛᖃᑦᑕᕐᓗᑎᒃ ᖃᐅᔨᒪᖃᑦᑕᕐᓂᐊᕐᕋᑦᑕ 
ᑕᐃᒪᓐᓇ ᖃᒥᑕᐅᖃᑦᑕᕐᓂᐊᕐᒪᑦ ᐃᑭᑕᐅᖃᑦᑕᓂᐊᕐᒪᓪᓗ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᐄ, ᑕᐃᒪ ᑖᒃᑯᐊᓕ ᐱᑦᔪᑎᒋᓪᓗᒋᑦ ᑕᒪᒃᑯᐊ ᑕᕆᐅᑉ ᐊᑭᐊᓂᒃ ᑳᑦᑐᓛᒃᑖᖅᑎᑕᐅᖃᑦᑕᖅᑐᑦ 
ᓇᔭᓐᖑᐊᑦ ᐱᑦᔪᑎᒋᓪᓗᒋᑦ, ᐃᒪᓐᓇ ᐅᓐᓂᓪᓘᑎᖃᖃᑦᑕᕐᓂᖏᑦ ᐱᑦᔪᑎᒋᓪᓗᒋᑦ. ᐅᓐᓂᓪᓘᑎᒋᔭᐅᔪᖃᑉᐸᑦ 
ᓇᓗᓇᐃᒃᑯᑕᖃᑦᑐᖅ ᓚᐃᓴᔅᓯᖃᑦᑐᒥᒃ ᓇᔭᓐᖑᐊᒥᒃ ᐱᑦᔪᑎᖃᓪᓗᓂ ᑖᓐᓇ ᐊᐱᖅᑯᑎᒋᓚᐅᕐᕋᒃᑯ 
ᓇᒧᓐᖓᐅᒍᓐᓇᕋᔭᕐᓂᖏᓪᓘᓐᓃᑦ ᐱᑦᔪᑎᒋᓪᓗᒋᑦ; ᐋᖅᑭᒃᑕᐅᔾᔪᑎᔅᓴᖅᑕᖃᑉᐹ ᑕᕝᕙᓂ ᒪᓕᒐᐅᖅ ᐊᑖᓃᑦᑐᓂᒃ, 
ᓇᒧᑦ ᐋᖅᑭᒃᑕᐅᑎᑕᐅᓂᐊᕐᒪᒑᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓯᓯᔅ ᒫᑭᓐᑖᔅ. 
 
ᒫᑭᓐᑖᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖁᔭᒃᓴᐅᑎᑦᑐᑎᒍ ᑕᕝᕙᓂ ᑖᒃᑯᐊ ᐅᕐᓂᓪᓘᑎᒋᔭᐅᔪᑦ 
ᓚᐃᓴᔅᓯᖃᑦᑐᑦ ᓇᔭᓐᖑᐊᑦ. ᑕᒪᒃᑯᐊ ᑲᒪᒋᔭᐅᒻᒪᑕ ᐊᑦᔨᒌᖏᑦᑐᓂᒃ ᐱᖁᔭᖃᑦᖢᑎᒃ. ᓇᔭᓐᖑᐊᓕᕆᓂᕐᒧᑦ ᐱᖁᔭᑦ 
ᒪᓕᓪᓗᒋᑦ ᐊᒻᒪᓗ ᑕᒫᓂ ᓄᓇᕗᑦᒥ ᐊᒻᒪᓗᒃᑕᐅᖅ ᓄᓇᑦᓯᐊᒥ. ᑖᒃᑯᐊ ᐊᑦᔨᒌᑎᑕᐅᖏᒻᒪᑕ ᐅᓐᓂᓗᒃᑕᐅᕕᖓ 
ᐊᑦᔨᒌᒐᓗᒃᑑᒐᓗᐊᑦ ᖃᐅᔨᓴᖅᑕᐅᖃᑦᑕᕋᔭᕐᓂᖏᑦ ᐅᓐᓂᓪᓘᑎᒋᔭᐅᑉᐸᑕ. ᑕᕝᕙᓂ ᓄᑖᒥ ᐋᖅᑭᒃᑕᐅᓯᒪᕗᑦ 
ᑖᒃᑯᓄᖓ ᓇᓗᓇᐃᒃᑯᑕᖃᑦᑕᓄᑦ ᓇᔭᓐᖑᐊᓄᑦ ᐅᓐᓂᓪᓘᑎᖃᑦᑐᑦ ᑕᒪᓐᓇ ᐃᑦᔪᐊᖅᑕᐅᓯᒪᓪᓗᓂ ᑕᕝᕙᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᒃᑲᓐᓂᕋᔭᖅᑕᕋ ᑖᓐᓇ: ᖃᓄᖅ 
ᑲᒪᒋᔭᐅᖃᑦᑕᕐᒪᖔᑕ ᐅᓐᓂᓪᓘᑎᒋᔭᐅᓚᐅᖅᖢᑎᒃ? ᐊᑕᐅᓯᖅ ᓲᕐᓗ ᓴᙱᓂᖃᖅᑐᒻᒪᕆᐊᓘᔫᔮᕐᒪᑦ 
ᐃᓱᒪᓕᐅᕈᑎᖃᕐᓂᐊᕐᓗᓂ. ᑕᐃᒪᓐᓇ ᐅᖃᖅᑲᐅᒐᕕᑦ, ᑖᓐᓇᖃᐃ ᐊᔾᔨᒋᐸᓗᑉᐸᖓ ᐊᓯᖏᑦᑕ ᑲᓇᑕᒥ ᐱᖁᔭᐃᑦ? 
ᑕᐃᒪᓐᓇ ᑎᒥᐅᔪᖃᓲᖑᒻᒪᑦ ᑖᒃᑯᓂᖓ ᐅᓐᓂᕐᓗᕝᕕᐅᓲᓂᒃ ᐅᓐᓂᕐᓗᒍᑕᐅᔪᒥᒃ ᐋᖅᑭᒃᓱᐃᓂᐊᖅᑐᓂᒃ; ᑕᐃᒪᐃᑉᐹ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒫᑭᓐᑖᔅ. 
 
ᒫᑭᓐᑖᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᒐᓚᒃᑕᖏᑦ ᑕᕝᕙᓂ ᑲᓇᑕᒥ ᐊᓯᖏᓐᓂ. ᓄᓇᕗᒥ 
ᐊᒥᓲᓗᐊᙱᒻᒪᑕ ᑕᒪᒃᑯᐊ ᓚᐃᓴᓐᓯᖃᖅᑐᑦ ᓇᔭᙳᐊᑦ. ᑕᒪᒃᑯᐊ ᓇᖕᒥᓂᖅ ᑎᒥᖁᑎᖃᕐᓗᑎᒃ 
ᐱᑕᖃᓗᐊᙱᓂᕐᓴᐅᖕᒪᑦ. ᑲᓇᑕᒥᓕ ᐊᓯᖏᓐᓂ ᓄᓇᓕᖕᓂᑦ ᐊᒥᓱᒻᒪᕆᐊᓘᖕᒪᑕ ᑕᒪᒃᑯᐊ ᓚᐃᓴᓐᓯᖃᖅᑐᑦ 
ᓇᔭᙳᐊᑦ. 
 
ᐅᕙᒍᓪᓕ ᑕᒫᓂ ᐊᒥᓲᙱᓂᕐᓴᐅᒻᒪᑕ. ᑕᐃᒪᓐᓇ ᑕᐃᒪ ᓇᖕᒥᓂᖅ ᑕᐃᒪᓐᓇ ᐱᖁᔭᑎᒍᑦ ᐋᖅᑭᒃᓯᒪᔪᓂᒃ ᑎᒥᖕᓂᒃ 
ᐱᑕᖃᙱᑦᑐᑦ. ᐄ, ᑖᒃᑯᐊ, ᓲᕐᓗ, ᑲᒪᒋᔭᐅᒐᔭᕐᒪᑕ ᐊᓯᖏᓐᓄᑦ ᑎᒥᐅᔪᓄᑦ ᐊᖏᔫᓂᕐᓴᓄᑦ ᐊᓯᖏᓐᓂᒃ 
ᓄᓇᓕᓐᓂᑦ ᑲᓇᑕᒥ. 
 
ᐄ, ᑖᒃᑯᐊ ᐱᔪᓐᓇᕐᓂᖃᖅᑎᑕᐅᒻᒪᑕ, ᒪᓕᒐᔅᓴᖃᖅᑐᑎᒡᓗ ᖃᓄᖅ ᐊᐅᓚᑕᐅᒐᔭᕐᒪᖔᑕ, ᓴᐳᔾᔭᐅᒍᓐᓇᖅᑐᑎᒡᓗ 
ᑕᒪᒃᑯᐊ ᓚᐃᓴᓐᓯᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᒪᑉᐱᒐᖅ 2-ᒥ ᐅᖃᐅᓯᖃᖅᑲᐅᒐᕕᑦ, ᐃᒪᓐᓇ 
ᐱᔪᓐᓇᐅᑎᖃᕐᖢᑎᒃ ᖃᓄᖅ ᓚᐃᓴᓐᓯᑖᕐᓂᐊᕐᓗᑎᒃ ᐊᑭᓖᒋᐊᖃᕐᓂᕐᒧᑦ. ᖃᐅᔨᒪᙱᓐᓇᒪ ᑕᒪᑐᒪ ᒥᒃᓵᓄᑦ: ᑖᒃᑯᐊ 
ᓚᐃᓴᓐᓯᑖᕐᓂᐊᕐᓗᑎᒃ ᑕᐃᒪᓐᓇ ᐃᓚᒋᔭᐅᓂᐊᓕᕐᓗᑎᒃ ᐊᑭᓖᖃᑦᑕᖅᐹᑦ ᑕᐃᒪᓐᓇ ᐊᕐᕌᒍᑕᒫᖅᓯᐅᑎᐅᕙᓘ? 
ᐃᒪᓐᓇ ᑖᒃᓰᔭᐃᔭᕈᑎᓄᑦ ᑕᒪᒃᑯᐊ ᐲᖅᑕᐅᔾᔪᑕᐅᒍᓐᓇᕐᓗᑏᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒫᓐᐸᑏᑦ.  
 
ᒫᓐᐸᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᓱᓕᔪᖅ. ᐊᕐᕌᒍᑕᒫᑦ ᑖᓐᓇ 
ᐊᑭᓕᐅᑕᐅᖃᑦᑕᖅᑐᖅ ᓚᐃᓴᓐᓯᑖᕐᓂᐊᕐᓗᑎᒃ. ᓚᐃᓴᓐᓯᑖᕈᓐᓇᖅᐸᑕ ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇ ᑐᓂᓯᖃᑦᑕᖅᑐᑦ ᑮᓇᐅᔭᓂᒃ ᐊᑭᓕᐅᑕᐅᓚᐅᖅᑐᓂᒃ. ᓄᓇᕗᑦ ᒐᕙᒪᒃᑯᖏᑕ ᓯᓚᑖᓂ 
ᐱᓕᕆᔪᖅᑕᖃᖅᐸᑦ ᑖᒃᑯᐊ ᐅᑎᕐᕕᐅᖃᑦᑕᖏᒃᑲᓗᐊᕐᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓯᖏᑦ ᐅᖃᐅᓯᒃᓴᐃᑦ. ᒥᔅᑕ ᓂᙵᖅ.  
 
ᓂᙵᖅ: ᖁᔭᓐᓇᒦᒃ. ᑕᕝᕙᓂ ᒪᑉᐱᒐᖅ 2-ᒥ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂ, ᐅᖃᐅᓯᖃᕐᒪᑦ 
ᓇᓗᓇᐃᒃᑯᑕᖅᑖᖅᑎᑕᐅᓯᒪᔪᓂᒃ ᓇᔭᙳᐊᓂᒃ ᐃᑲᔪᖅᑎᓄᑦ, ᐃᓇᖏᖅᑕᐅᓂᐊᕐᓂᖏᓐᓄᑦ ᑖᒃᑯᐊ 
ᓇᓗᓇᐃᒃᑯᑕᖃᖅᑐᑦ ᓇᔭᙳᐊᓂᒃ ᐃᑲᔪᖅᑎᐅᖃᑦᑕᖅᑐᑦ. 
 
ᑕᒪᓐᓇ ᐃᓕᑕᕆᓪᓗᒍ ᑖᒃᑯᐊ ᐃᑲᔪᖅᑎᒋᔭᐅᖃᑦᑕᖅᑐᑦ ᓲᕐᓗ ᐃᓚᐅᓕᕐᓂᐊᕈᑎᒃ ᑕᐃᒪᓐᓇᐃᑦᑑᔪᓐᓇᓕᕋᔭᕐᓂᖏᑦ 
ᓇᔭᙳᐊᖑᓗᑎᒃ ᓚᐃᓴᓐᓯᖃᖅᑐᑦ ᐃᓱᒫᓗᒍᑎᒋᔭᕋ; ᖃᐅᔨᒪᕕᑖ ᖃᑦᑎᐅᒻᒪᖔᑕ ᓇᓗᓇᐃᒃᑯᑕᖃᖅᑐᑦ ᒫᓐᓇ 
ᐃᑲᔪᖅᑎᐅᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒫᓐᐸᑏᑦ.  
 
ᒫᓐᐸᑏᑦ (ᑐᓵᔨᑎᒍᑦ): 37-ᖑᔪᑦ ᒫᓐᓇ ᑕᒪᒃᑯᐊ ᓇᓗᓇᐃᒃᑯᑕᖃᖅᑐᑦ ᓇᔭᙳᐊᑦ ᐃᑲᔪᖅᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓂᙵᖅ.  
 
ᓂᙵᖅ: ᑕᐃᒪᖃᐃ ᑖᒃᑯᐊ ᐃᓕᑕᕆᔭᐅᓯᒪᔪᑦ ᓇᔭᙳᐊᑦ ᐃᓚᐃᒍᒪᒍᑎᒃ ᓚᐃᓴᓐᓯᖃᕐᓂᕐᒧᑦ ᓇᔭᙳᐊᖑᓂᕐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐱᒍᓐᓇᖅᐹᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒫᓐᐸᑏᑦ.  
 
ᒫᓐᐸᑏᑦ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᑖᒃᑯᐊ ᒪᓕᒡᓗᒋᑦ ᐱᖁᔭᒃᓴᐅᓂᐊᖅᑐᖅ ᐃᒪᓐᓇ ᑕᐃᔅᓱᒪᓂᑐᖃᖅ, ᓲᕐᓗ, 
ᒪᓕᒐᖃᐅᖅᐸᒌᖅᓯᒪᒻᒪᑕ ᑕᒪᕐᒥᒃ ᐃᑲᔪᖅᑎᒋᔭᐅᔪᑦ ᓇᔭᙳᐊᓄᑦ ᓚᐃᓴᓐᓯᑖᕈᓐᓇᖅᑐᑎᒃ. ᑕᒡᕙᓂ ᓄᓇᕗᒥ 
ᒪᕐᕉᒻᒪᑎᒃ ᒫᓐᓇ ᐱᐊᓂᒃᓯᒪᙱᑦᑐᑦ ᐃᓕᓐᓂᐊᕐᓂᕆᔭᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐃᑦ ᑲᑎᒪᔨᓂᑦ. ᐱᑕᖃᙱᑉᐸᑦ ᑕᐃᒪ ᓇᓪᓕᑭᑖᓕᕐᓚᕗᑦ 
ᒪᓕᒐᒃᓴᖅ. ᒪᓕᒐᒃᓴᖅ ᒪᒃᐱᒐᖓ 1 ᐱᒋᐊᕐᓗᒍ. ᐱᖁᔭᒃᓴᖅ: ᐃᓚᖓᓂ 1; ᐃᓚᖓᓂ 2 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 3 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 4 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 5 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 7 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 8 ᐊᖏᕐᐱᓰ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒃᓴᖃᕋᒪ ᐅᕙᓂ ᑕᕝᕙᓃᒃᑯᒪ, ᑖᓐᓇ 
ᐊᑭᓕᐅᑎᖃᕐᕕᐅᖃᑦᑕᖅᑐᖅ ᐃᓕᖅᑯᓯᒃᓴᕆᔭᐅᓂᐊᖅᑐᒥ ᐋᖅᑭᒃᓯᒍᓐᓇᖅᐳᖅ A & B-ᖑᓪᓗᓂ ᐱᖁᔭᒥᑦ. 
 
ᑕᐃᒪᓐᓇ ᑖᒃᑯᐊ ᐊᑐᖅᑕᐅᖃᑦᑕᕐᒪᑖ? ᐋᖅᑭᑦᑕᐅᕙᒌᖅᓯᒪᔪᑦ ᒪᓕᒃᑕᐅᒋᐊᓖᑦ, ᐅᕝᕙᓘᓐᓃᑦ ᐋᖅᑭᑦᑕᐅᕙᒌᖅᓯᒪᕙᑦ 
ᐋᖅᑭᒃᑕᐅᑐᐃᓐᓇᕐᓂᐊᖅᐸᓘᓐᓃᑦ? 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᒥᔅ ᒫᑭᓐᑖᔅ.  

ᒫᑭᓐᑖᔅ (ᑐᓵᔨᑎᒍᑦ): ᐄ, ᑖᒃᑯᐊ ᑕᒪᒃᑯᐊ ᒪᓕᒐᒃᓴᐃᑦ ᑖᒃᑯᐊ ᑎᑎᕋᖅᑕᐅᕙᓪᓕᐊᓕᑕᐃᓐᓇᖅᑐᑦ. ᑖᓐᓇ 
ᐅᖃᓪᓚᒍᓐᓇᖅᑐᖅ ᑐᑭᓯ ᐃᓛ ᑐᑭᓯᒋᐊᖅᑎᑦᓯᒍᓐᓇᖅᑐᖅ ᑖᓐᓇ. ᓇᓗᓇᐃᔭᖅᓯᒪᓪᓚᕆᓐᓂᕐᓴᐅᒻᒪᑕ. ᒥᔅᑕ ᒫᓐᐸᑏᑦ 
ᑖᔅᓱᒧᖓ ᐅᖃᐅᓯᖃᕈᓐᓇᑐᖅᓴᐅᔪᖅ ᖃᓄᖅ ᐃᓕᖅᑯᓯᖃᕆᐊᖃᕐᓂᖏᑦ ᑕᒪᐃᓐᓇ ᐱᓕᕆᓂᐊᕐᓗᑎᒃ 
ᐋᖅᑭᓱᖅᑕᐅᓕᑕᐃᓐᓇᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒫᓐᐸᑏᑦ.  
 
ᒫᓐᐸᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᐃᒪ ᕿᒥᕐᕈᓯᒪᔭᖅᐳᑦ ᑕᒪᒃᑯᐊ 
ᐊᔪᙱᓐᓂᕆᕙᓪᓕᐊᓂᐊᖅᑕᖏᑦ, ᐊᒻᒪᓗ ᐱᔨᑦᑎᕋᕐᓂᕐᓴᐅᓂᐊᕐᓗᑎᒡᓗ. ᖃᓪᓗᓈᑦ ᓄᓇᖓᓐᓂᒃ ᑖᒃᑯᐊ 
ᓚᐃᓴᓐᓯᖃᖅᑐᑦ ᓇᔭᙳᐊᑦ ᑕᐃᒪᓐᓇᓴᐃᓐᓇᖅ ᐱᖃᑦᑕᕋᔭᖅᑐᑦ ᐊᔪᙱᓐᓂᕆᔭᖏᑦ ᖃᐅᔨᓴᖅᑕᐅᓗᑎᒃ ᒫᓐᓇ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᒃ ᑭᐅᔭᐅᒐᒪ ᑕᐃᒪᓐᓇ 
ᐱᐊᓂᒃᑕᐅᓂᐊᖅᐹ ᐅᓇ ᐱᖁᔭᒃᓴᖅ ᑲᔪᓯᑎᑕᐅᓚᐅᙱᓐᓂᐊᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒫᑭᓐᑖᔅ.  
 
ᒫᑭᓐᑖᔅ (ᑐᓵᔨᑎᒍᑦ): ᐄ, ᐃᒪᓐᓇ ᐱᖁᔭᒃᓴᖅ ᑖᓐᓇ ᒪᓕᒐᙳᖅᑎᑕ, ᐃᓛ, ᐊᑐᓕᖅᑕᐅᓂᐊᕐᒪᑦ ᒥᓂᔅᑕᓄᑦ ᑖᒃᑯᐊ 
ᐱᖁᔭᕈᓘᔭᖏᑦ ᑎᑎᕋᖅᑕᐅᓯᒪᒋᐊᖃᕐᓂᐊᖅᐳᑦ ᐸᕐᓇᒃᓯᒪᔭᐅᒋᐊᖃᕐᓂᐊᖅᑐᖅ ᑖᓐᓇ ᒪᓕᒐᙳᓚᐅᙱᓐᓂᐊᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᑎᓕᖅᑕ ᒪᓕᒐᖅ ᐃᓚᖓᓂ 8 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 9. ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 10 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 11 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 12 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 13 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 14 ᐊᖏᕐᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 15 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 16 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 17 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 18 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 19 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 20 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 21 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 22 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 23 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 24 ᐊᖏᕐᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 25 ᐊᖏᕐᐱᓰ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒡᓗᒍ ᐅᖃᐅᓯᖃᕐᒪᑦ ᑖᓐᓇ ᑐᐊᕕᕐᓇᖅᑐᒃᑯᑦ 
ᓇᔭᙳᐊᑦ ᐱᔨᑦᓯᕋᕆᐊᖃᕐᓂᖏᓐᓄᑦ. ᐊᒻᒪᓗ ᖃᐅᔨᒪᒐᒪ ᒥᓂᔅᑕ ᓵᑦᑎᓐᓃᑎᓪᓗᒍ ᐅᓪᓛᖅ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ ᐅᖃᐅᓯᖃᖅᑲᐅᒻᒪᑦ ᐊᔾᔨᒌᙱᓐᓂᖏᓐᓄᑦ ᑖᒃᑯᐊ ᓇᓗᓇᐃᒃᑯᑕᖃᖅᑐᑦ ᐊᒻᒪᓗ ᓚᐃᓴᓐᓯᖃᖅᑐᑦ. 

ᐊᔾᔨᒌᙱᖢᑎᒡᓗ ᖃᓄᐃᓕᐅᕈᓐᓇᕐᓂᖏᑦ ᐋᓐᓂᐊᖅᑐᓕᕆᔪᓐᓇᕐᓂᖏᑦ ᐱᓕᕆᒍᓐᓇᕐᓂᖏᓪᓗ ᑕᒪᒃᑯᓂᖓ; ᑕᐃᒪ 
ᓇᓗᓇᐃᖅᓯᒍᓐᓇᕐᐲᑦ ᐅᕙᓐᓄᑦ - ᐅᖃᐅᓯᖃᕐᒪᑕ ᐅᑯᐊ ᑐᐊᕕᕐᓇᖅᑐᖃᓕᕐᓂᖅᐸᑦ ᐱᓕᕆᐊᖃᕈᓐᓇᕐᓂᐊᕐᒪᑕ 
ᓇᓗᓇᐃᒃᑯᑕᖃᖅᑐᑦ ᓇᔭᙳᐊᑦ ᐱᓕᕆᐊᕆᕙᒃᑕᖏᓐᓂᒃ? ᑖᓐᓇ 25 ᒪᓕᒡᓗᒍ ᓵᑕᐅᔪᓐᓇᖃᑦᑕᓂᐊᓐᖏᖅᖢᑎᓪᓗ 
ᑕᒻᒪᖅᓯᒪᔪᕕᓂᐅᓐᓂᕈᑎᒃ. ᑖᓐᓇ ᐅᐃᒪᔮᕈᑎᒋᓕᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒧᓐᐱᑎᑦ.  
 
ᒧᓐᐱᑎᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᖅ ᑐᐊᕕᕐᓇᖅᑐᖃᖅᑎᓪᓗᒍ ᓄᖅᑲᖓᕈᑕᐅᔾᔮᖏᑦᑎᐊᕐᒪᑦ. 
ᑕᐃᒪ ᖃᓄᐃᓗᐊᓐᖏᑦᑐᑦ ᑐᐊᕕᕐᓇᖏᑦᑐᑦ ᐋᓐᓂᐊᕕᒻᒦᑦᑐᑦ ᑲᒪᒋᔭᐅᖃᑦᑕᖅᑐᑦ ᑲᒪᒋᔪᓐᓇᖃᑦᑕᕐᒪᒋᑦ ᒪᑯᐊ 
ᐃᓐᓇᑐᖃᐃ, ᑯᕝᕕᕆᑦᓲᔭᕐᓂᑯᑦ ᐊᓂᕐᓂᑭᑉᐸᓐᓂᖏᓐᓄᑦ ᑕᐃᒪᐃᖏᓐᓇᕐᓂᐊᓕᖅᓱᑎᑦ. ᐊᒻᒪᓗ ᑕᐃᒃᑯᐊ 
ᐸᖅᑭᕕᓐᓃᑦᑐᑦ ᐱᓯᒪᔭᐅᖏᓐᓇᓕᖅᑐᑦ ᐆᒻᒪᓯᖅᑐᖃᑳᓪᓚᓂᖅᐸᑦ ᓂᕆᐅᓇᓐᖏᑦᑐᒥᑦ. 
 
ᑕᐃᒫᒃ ᑕᕝᕙ ᓚᐃᓴᓯᓖᑦ ᐋᓐᓂᐊᓯᐅᖅᑏᑦ ᐃᓅᓕᑦᓯᒐᓱᐊᓕᕋᔭᕐᒪᑦ, ᓲᕐᓗ, ᐃᓕᑕᕆᔭᐅᓯᒪᔪᒥᑦ ᐸᐃᑉᐹᖁᑦᑎᓕᒻᒥ 
ᐋᓐᓂᐊᓯᐅᖅᑎᐅᑉ ᑲᒪᒋᒐᔭᖅᑕᖓᓂᑦ. ᑕᐃᒃᑯᐊ ᖃᐃᒐᓱᐊᕐᓂᖓᓂ ᑐᐊᕕᕐᓇᖅᑐᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᓇᓗᓇᐃᕋᑖᕋᕕᒃ ᖁᔭᓐᓇᒦᖅᐸᒋᑦ. 
ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂ ᐅᖃᐅᓯᖃᓚᐅᕐᒥᒐᒪ, ᐃᓄᓕᕆᔩᑦᑕᐅᖅ ᑕᐃᒫᒃ ᐱᓕᕆᐊᖃᖃᑦᑕᕐᒪᑦ 
ᐊᒥᒐᖅᓯᓗᐊᓪᓚᕆᑦᑐᑎᐅᕙᒻᒪᑕ ᐱᔭᔅᓴᖃᓗᐊᓕᖅᑐᑎᓪᓗ. ᑕᐃᒫᑦᑕᐅᖅ ᐋᓐᓂᐊᓯᐅᖅᑏᑦ ᓄᓇᓕᓐᓂ ᑕᐃᒫᑦᑕᐅᖅ 
ᐃᓄᓕᕆᖃᑦᑕᒥᕐᒪᑕ ᐋᓐᓂᐊᓯᐅᖅᑎᐅᖃᑦᑕᕐᒪᑕ. ᓲᕐᓗ, ᑕᐃᓐᓇ ᐃᒻᒥᓃᖅᑕᐃᓕᒪᓂᕐᒧᑦ ᖃᓄᖅᑑᕈᑕᐅᓯᒪᔪᖅ 
ᐸᕐᓇᐅᑎᖏᑦ ᐃᓗᓕᖏᓐᓂ ᐅᖃᐅᓯᖃᖅᓯᒪᒻᒪᑕ ᑭᒃᑯᑐᐃᓐᓇᓗᑦᑖᓯᐊᑦ ᓵᑕᔅᓴᐅᒻᒪᑕ.  
 
ᑕᐃᒪᐃᓕᐅᖅᑐᖃᖅᑎᓪᓗᒍ ᑐᐊᕕᕐᓇᖅᑐᖃᒐᓚᑦᑎᓪᓗᒍᓘᓐᓃᑦ ᐃᓅᓕᑦᓯᒋᐊᖃᖅᑐᖃᖅᐸᑦ. ᐊᒻᒪᓗ 
ᑐᐊᕕᕐᓇᖅᑐᖃᖅᑎᓪᓗᒍᑦᑕᐅᖅ ᖃᖓᑕᓲᒃᑯᑦ ᐊᐅᓪᓚᖅᑎᑕᐅᔪᖃᕆᐊᖃᖅᐸᑦ ᑕᕝᕙᑐᐊᑦᑎᐊᖑᑉᐸᑦ 
ᖃᐃᖁᔭᐅᓂᐊᖅᑐᒋᒐᔭᕋᒃᑭᓪᓕ ᐃᑲᔪᖁᔭᐅᓗᑎᑦ ᐋᓐᓂᐊᓯᐅᖅᑎᐅᒻᒪᑕ.  
 
ᑕᐃᒪ ᒪᓕᒐᓕᐅᖅᑎᐅᓪᓗᑕ ᐅᖃᕐᕕᐅᓛᓐᖏᓇᑦᑕ: ᐃᒪᐃᓕᐅᒋᐊᖃᔪᓐᖏᒃᑲᓗᐊᖅᑐᒍᓪᓕ ᐅᖃᓚᐅᖅᓯᒪᒐᓗᐊᖅᑐᓯ 
ᒪᓕᒐᓕᐅᖅᕕᒻᒥ ᐃᒪᐃᓕᐅᕆᐊᖃᓐᖏᓐᓂᕋᖅᑕᐅᓪᓗᑕ. ᑕᐃᒪᐃᓕᔭᐅᓛᓐᖏᓇᑦᑕ ᐊᐱᕆᓚᕿᖅᑲᐅᕗᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒧᓐᐱᑎᑦ.  
 
ᒧᓐᐱᑎᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒐᔪᓐᖏᑎᐊᒻᒪᓂᓛᒃ, ᐊᑐᖅᑕᐅᒐᔪᔾᔮᖏᑦᑎᐊᕐᖓᑦ 
ᑐᐊᕕᕐᓇᓪᓚᕆᑉᐸᑦ ᑭᓯᐊᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒦᓕᕋᑦᑕ? 23, 24 ᐅᕝᕙᓘᓐᓃᑦ 25?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ 25 ᑐᐊᕕᕐᓇᖅᑐᓕᕆᓂᕐᒥ. 25-ᒧᑦ ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᓈᒻᒪᒋᔭᐅᒻᒪᑦ ᑕᒪᒃᑭᖅᑐᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᒪᓕᓪᓗᒍ 60(2) ᒪᓕᒐᒃᓴᖅ 35 ᑲᑎᒪᑐᐃᓐᓇᖅᑐᓅᕈᓐᓇᓯᒻᒪᑦ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᓯᒍᑎᔅᓴᖃᖅᑲ?  
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᖁᔭᓐᓇᒦᕈᒪᓪᓗᒋᑦ ᑲᑎᒪᔩᑦ. ᑖᒃᑯᐊ ᐅᑉᓗᒥᓗ ᐅᖃᖃᑎᒋᖅᑲᐅᓪᓗᒋᑦ 
ᑲᑎᒪᑐᐃᓐᓇᖅᑐᑕ ᒪᓕᒐᓕᐅᕐᕕᐅᑉ ᑲᑎᒪᔨᖏᑦ ᐊᒻᒪᓗ ᐅᑉᓗᒥ, ᒫᓐᓇ ᐅᓐᓄᒃ ᑖᓐᓇ ᐊᓂᒍᖅᑎᒍᓐᓇᕋᑦᓯᐅᒃ 
ᖁᔭᓐᓇᒦᕌᓗᒃ. ᐊᒻᒪᓗ, ᖃᐅᔨᒪᖁᓪᓗᒋᑦ ᑕᐃᒃᑯᐊ ᓇᔭᓐᖑᐊᓂᒃ ᐃᑲᔪᖅᑎᖑᖃᑦᑕᓚᐅᖅᑐᑦ ᐊᒻᒪᓗ ᑕᒪᒃᑯᐊ 
ᓚᐃᓴᓐᓯᓖᑦ ᓇᔭᓐᖑᐊᑦ ᒋᔭᕗᑦ ᐃᑲᔪᖅᑎᐅᑎᓪᓗᒋᑦ ᐅᖃᐅᑎᔪᒪᕙᕗᑦ ᖁᔭᓐᓇᒦᖅᖢᒋᑦ, ᐊᒻᒪᓗ 
ᑲᔪᓯᕙᓪᓕᐊᖁᑐᐃᓐᓇᖅᖢᒋᑦ ᐃᓕᓐᓂᐊᕐᓂᖏᓐᓂ. ᐊᒥᓱᓐᖑᕆᐊᖁᓪᓚᕆᒃᑲᑦᑎᒍ ᐱᓕᕆᔨᒋᔭᕗᑦ ᓄᓇᕗᒻᒥ.  
 
ᑖᓐᓇ ᐃᖅᑲᓇᔭᕐᕕᑦᑎᐊᕙᐅᒻᒪᑦ, ᑲᒪᓂᖅ ᐋᓐᓂᐊᖅᑕᐃᓕᓂᕐᒧᑦ. ᑕᐃᒪ ᖁᔭᓐᓇᒦᕈᒪᓪᓗᒋᑦ ᑕᒪᕐᒥᑦᑎᐊᖅ ᑐᓵᔪᑦ. 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᓪᓗ ᑖᓐᓇ ᒪᓕᒐᓂᑦ ᑲᒪᔨᒋᔭᕗᑦ ᐊᒻᒪᓗ ᕗᕆᐊᑦ ᒧᓐᐱᑎᑦ, ᖁᔭᓐᓇᒦᒃ; ᐊᒻᒪᓗ, 
ᑕᐃᓐᓇ ᕙᕗᓚ ᕼᐊᕕ, ᐱᓕᕆᔪᓪᓚᕆᐊᓘᒻᒪᑦ ᑖᒃᓱᒥᖓ. ᖁᔭᓐᓇᒦᖅᑐᒋᑦ ᑕᒪᕐᒥᒃ ᐃᖅᑲᖅᑐᐃᔪᓕᕆᔨᒃᑯᓪᓗ ᑖᒃᑯᐊ 
ᐊᑐᐃᓐᓇᐅᖏᓐᓇᕐᒪᑕ ᑕᒪᑐᒥᖓ ᐱᓕᕆᑎᓪᓗᑕ. ᐃᕝᕕᓪᓗ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᑕᒪᐅᖓᖑᐊᑕᔅᓯᓇᖅᑲᐅᒐᕕᑦ ᑭᐅᒍᓐᓇᖅᑐᓯᓗ 
ᐱᔭᕆᐊᑐᔪᕈᓗᓐᓂᒃ. ᐃᖅᓱᖅᑏ, ᐃᑲᔪᑲᐃᓐᓇᒃᑭᓐ ᐊᓂᒋᐊᖃᑦᑐ. 
 
ᒥᓂᔅᑕ ᑲᒪᒋᔭᖃᑦᑐᖅ ᒪᓕᒐᓕᕆᔨᒃᑯᓐᓄᑦ ᒪᑐᐃᖅᓯᒍᑎᔅᓴᖃᒻᒪᖔᑦ ᐅᖃᐅᓯᒃᓴᖏᓐᓂᒃ ᒪᓕᒐᒃᓴᖅ 37 
ᐱᑦᔪᑎᒋᓪᓗᒍ, ᑕᑉᐹᑲᓕᕆᔪᖅ.  
 
ᒪᓕᒐᒃᓴᖅ 37 - ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ 

ᐅᑎᖅᑎᑦᑎᓂᕐᒧᑦ ᒪᓕᒐᖅ - ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᓴᖅᑮᔪᓐᓇᕋᒪ ᑐᐹᑭᓕᕆᓂᕐᒧᑦ 
ᐊᑭᓖᑎᑦᑎᒐᓱᐊᕐᓂᕐᒧᑦ ᐊᒻᒪ ᐋᓐᓂᐊᖅᑕᐃᓕᒪᓂᕐᒧᑦ ᐊᑭᖏᓐᓂᒃ ᐋᖅᑭᒃᓱᐃᓂᕐᒧᑦ ᐱᖁᔭᖅ. 
 
ᑖᒃᑯᐊ ᒪᓕᒐᒃᓴᖅ 37 ᑐᒃᓯᕋᐅᑕᐅᒻᒪᑦ ᓄᓇᕗᑦ ᒪᓕᒃᓴᖁᓪᓗᒍ ᐊᓯᖏᓐᓂ ᑲᓇᑕᐅᑉ Province -ᖁᑎᖏᓐᓂᒃ 
ᒪᓕᒐᐃᑦ ᑕᑉᐹᑲᓕᕆᓂᕐᒧᑦ ᑲᔪᓯᖁᓪᓗᒍ. ᑖᓐᓇ ᐱᒻᒪᕆᐅᒻᒪᑦ ᐱᒋᐊᕈᑎᒋᓂᐊᖅᑕᕗᑦ ᒐᕙᒪᒃᑯᓐᓂ ᑖᒃᑯᐊ 
ᒪᓕᒐᖅᑎᒍᑦ ᓵᓐᖓᓯᔾᔪᑎᐅᖃᑦᑕᖅᓯᒪᓕᕐᒥᒻᒪᑕ ᑕᑉᐹᑲᐃᑦ ᑲᑉᐸᓂᓄᑦ ᑕᑉᐹᑲᓕᐅᖅᑎᐅᖃᑦᑕᖅᑐᓄᑦ 
ᐊᑭᑐᔪᑲᓪᓚᒻᒪᕆᐅᓪᓗᓂ ᓄᓇᕗᑦᒥᐅᓄᑦ. 

ᑕᑉᐹᑲ ᐊᒃᓱᐊᓗᒃ ᐋᓐᓂᐊᓂᕐᒧᑦ ᐋᓐᓂᐊᓕᕈᑕᐅᕙᒻᒪᑦ ᐊᑭᑐᔪᒻᒪᕆᐊᓘᓕᖅᐸᑦᑎᓪᓗ ᐃᓄᐃᓕᓴᖅᑕᐅᒋᐊᓖᑦ 
ᓄᓇᕗᑦᒥ ᐊᓯᖏᓐᓂᓪᓗ ᑲᓇᑕᒥ. ᐊᖏᖃᑎᒋᑦᓯᐊᕋᒃᑭᓐ ᑖᒃᑯᐊ ᐃᓱᒫᓘᑎᒋᖅᑲᐅᔭᖏᑦ ᑲᑎᒪᔨᕋᓛᑦ ᓄᓇᕗᑦᒥ 
ᑕᒪᓐᓇ ᖃᓄᖅᑑᕈᑎᒋᒋᐊᖃᓕᕋᑦᑎᒍ ᑕᑉᐹᑲ ᓵᓐᖓᒍᓐᓇᖅᓯᖁᓪᓗᑕ ᒪᓕᒐᖅᑎᒍᑦ ᑕᑉᐹᑲᓕᐅᖅᑎᐅᖃᑦᑕᖅᑐᓂᒃ. 
ᒪᓕᒐᒃᓴᖅ 37 ᐃᑲᔪᖅᓱᐃᓂᐊᕐᒪᑦ ᑲᑎᒪᔨᕋᓛᓂᒃ ᑖᒃᑯᐊ ᒪᓕᒐᐃᑦ ᑐᕌᒐᔅᓴᖏᑦ ᐱᒋᐊᖅᑎᑕᐅᓕᖅᐸᓪᓕᐊᖁᓪᓗᒋᑦ. 
ᒪᑐᐃᖔᑦᓯᐊᓕᖅᐳᖓ ᐊᐱᖅᑯᑎᔅᓴᖃᕈᑦᓯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐅᕗᖓ ᖃᐃᖁᓯᒪᔭᓐᓂᒃ ᐊᐃᑉᐸᖃᕈᒪᕖᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᖃᐃᖁᓯᒪᔭᖏᓐᓃᒃ ᑖᕗᓐᖓᖁᔨᕚᑦ? 
 
ᐃᖅᓱᖅᑏ, ᐃᑲᔪᑲᐃᓐᓇᒃᑭᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 
 
ᒥᓂᔅᑕ ᐲᑕᓴᓐ, ᖃᐅᔨᒃᑲᐅᑎᑲᐃᓐᓇᒃᑮᓐ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᔮᓂ ᓵᑐ, ᒥᓂᔅᑕᐅᑉ ᑐᒡᓕᐊ 
ᒪᓕᒐᓕᕆᔨᒃᑯᓐᓂ; ᑖᒪᔅ ᕈᐃᓐ, ᓴᐅᒥᓐᓂ ᒪᓕᒐᓕᕆᔨ ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᐅᖃᐅᓯᓐᖓᐅᑎᖃᑉᐲᑦ ᒥᔅᑕ ᐅᑲᓕᖅ? 
 
ᐅᑲᓕᖅ: ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ 
ᐅᓂᒃᑳᕆᐊᖅᑐᖅᓯᒪᖅᑲᐅᒻᒪᑕ ᑲᑎᒪᔨᕋᓛᑦᑎᓐᓄᑦ. ᐊᒻᒪᓗ ᐅᖃᖃᑎᒋᑦᑎᐊᖃᐅᓪᓗᑎᒍ ᑖᒃᑯᐊ ᒥᓂᔅᑐ ᐊᒻᒪ 
ᐃᖅᑲᓇᐃᔭᖅᑎᖏᑦ ᑖᓐᓇ ᒪᓕᒐᖅ ᐃᑲᔪᕈᒥᓇᓐᖓᑦ. 
 
ᑭᓯᐊᓂᑦᑕᐅᖅ, ᑖᒃᑯᐊ ᓄᓇᕗᑦᒥᐅᑕᐃᑦ ᖃᐅᔨᒪᔭᕗᑦ ᐊᑐᓗᐊᖅᐸᑦᑐᑦ ᑕᑉᐹᑲᒥᒃ. ᐊᒻᒪᓗ ᐊᑭᑦᑐᕆᐊᕈᑕᐅᕙᑦᑐᑦ 
ᑖᒃᑯᓄᖓ ᐋᓐᓂᐊᖃᑦᑕᐃᓕᓕᕆᓂᕐᒧᑦ ᖃᐅᔨᒪᑦᑎᐊᖅᑕᕗᑦ. ᑖᒃᑯᐊ ᖃᐅᔨᒪᔭᕗᑦ ᑕᑉᐹᑲᓕᕆᕙᑦᑐᑦ ᐃᒫᒃ 
ᓄᖅᑲᕈᓐᓇᐃᓕᓇᖅᑐᓂᒃ. ᖃᐅᔨᒪᓇᓐᖓᑦ ᓄᖅᑲᕈᓐᓇᐃᓕᓲᖑᒻᒪᑕ ᐅᓄᖅᑐᐃᑦ ᑭᒡᒐᑐᖅᑕᕗᑦ 
ᓄᖅᑲᕈᒪᒐᓗᐊᖅᑐᑎᒃ ᑕᐃᒫᒃ ᐊᔪᖅᓯᓯᒪᓲᖑᒻᒪᑕ. ᑖᓐᓇ ᖃᐅᔨᒪᑦᑎᐊᖅᑕᕗᑦ ᓄᖅᑲᐅᒥᒍᓐᓇᖅᑲᑕ ᖃᓄᑐᐃᓐᓇᖅ 
ᐃᑲᔪᕋᓱᒋᐊᓕᕗᑦ ᖃᐅᔨᒪᔪᒍᓪᓗ ᑖᒃᑯᐊ ᐋᓐᓂᐊᖃᑦᑕᐃᓕᓕᕆᔨᒃᑯᑦ ᐆᑦᑐᖃᑦᑕᖅᓯᒪᔪᑦ ᐊᑦᔨᒌᖏᑦᑐᓂᒃ 
ᓄᖅᑲᑎᑦᑎᒐᓱᒃᑐᑎᒃ ᑕᒪᒃᑯᓂᖓ ᓄᓇᕗᑦᒥᐅᑕᓂᒃ. 
 
ᑭᓯᐊᓂ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᖏᖃᑎᒋᓯᒪᑦᑎᐊᑕᒃᑲ ᑖᒃᑯᐊ ᒪᒃᑯᓐᓂᖏᓐᓂᒃ ᐃᒫᒃ ᐆᑦᑐᓚᐅᖏᓐᓂᖏᓐᓂ 
ᓵᖓᔫᒥᒃᑲᓐᓂᕆᐊᖃᑦᑑᔮᖅᑕᕗᑦ. ᑕᐃᒫᒃ  ᐅᓂᒃᑳᕆᐊᖃᓛᖅᑐᓴᐅᒻᒥᒐᑦᑕ ᐃᖅᑲᖅᑐᐃᒃᑰᕆᐊᖃᓕᕈᑦᑕ 
ᖃᓄᐃᓕᐅᓚᐅᖅᑭᓯᓕ ᑕᒪᒃᑯᓄᖓ ᑕᕝᕚᑲᒧᑦ ᓄᖅᑲᐅᒥᑎᑦᑎᒐᓱᑦᑐᓯ ᑖᓐᓇ ᖁᕕᐊᒋᔭᕋ ᑖᓐᓇ ᒥᓂᔅᑕ ᑖᔅᓱᒥᖓ 
ᖃᐅᔨᒪᑦᑎᐊᕐᖓᑦ. ᐊᒻᒪᓗ ᑖᓐᓇ ᒪᓕᒐᖅ ᐃᑲᔪᕈᒪᐊᓂᖅᑕᕗᑦ ᖃᐅᔨᒪᑎᑦᑕᐅᑎᒋᒍᒪᔭᒃᑲ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ. 
 
ᑖᒃᑯᐊ ᐅᓄᖅᑐᓂᒃ ᐅᖃᐅᓯᖃᖅᑲᐅᒻᒪᑕ ᓂᕈᐊᖅᑕᐅᖃᑎᒋᓯᒪᔭᒃᑲ ᐱᕕᖃᖁᒻᒥᒐᒃᑭᑦ ᑕᐃᒫᒃ ᒪᑐᐃᕈᑎᓂᒃ 
ᓂᓪᓕᑲᐃᓐᓇᑐᐃᓐᓇᕈᒪᕋᑖᖅᑐᖓ ᐃᔅᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᑐᐃᖅᓯᒍᑎᖏᓐᓄᑦ. ᐱᑕᖃᙱᒻᒪᑦ, 
ᓇᓪᓕᑭᑕᕐᓂᐊᓕᖅᑕᕗᑦ ᐱᖁᔭᔅᓴᐅᑉ ᐃᓗᓕᖏᑦ ᒪᑉᐱᒐᖅ 1, ᐱᖁᔭᔅᓴᖅ 37: ᑐᐹᑭᓕᕆᓂᕐᒧᑦ ᐃᓚᖓ 1 
ᐊᖏᐱᓰ? 
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2 ᐊᖏᕐᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11 ᐊᖏᕐᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖃᑎᒌᑉᐹᑦ ᐱᖁᔨᕗᖔᕈᒻᒥᑦ ᐱᖁᔭᔅᓴᒥᒃ; ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᑲᑎᒪᔾᔪᑎᑦᓴᓅᖅᑕᐅᔪᓐᓇᓯᒻᒪᑕ ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒋᑦ? ᒪᑐᓯᒋᐊᕈᑎᓂᒃ ᐅᖃᐅᓯᑦᓴᖃᕐᐱᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓚᕆᑦᑐᖓ ᑲᑎᒪᔨᕋᓛᓄᑦ ᐃᑲᔪᕐᓱᐃᙳᐊᑕᖅᓯᓐᓇᕈᓐᓇᕋᑦᓯ 
ᐱᖁᔭᔅᓴᒥᒃ. ᐅᖃᖃᑎᒌᑦᑎᐊᖅᑐᐊᓘᖅᑲᐅᒐᑦᑕ ᑖᑦᓱᒪ ᒥᑦᓵᓄᑦ ᐱᖁᔭᑦᓴᐅᑉ. ᑕᐃᒫᒃ ᑲᑎᒪᔨᕋᓛᑦ 
ᕿᒥᕐᕈᓇᑦᓯᐊᖅᑐᐊᓘᖅᑲᐅᒻᒪᑕ ᐃᓗᓕᖏᓐᓂᒃ. 
 
ᑕᒪᓐᓇ ᑕᕝᕚᑲ ᓱᕋᑦᑎᕆᓪᓚᕆᑦᑐᐊᓘᓂᖓ ᓄᓇᕗᒻᒥᐅᓂᒃ ᐅᖃᐅᑎᒋᔪᓐᓇᓯᖅᑲᐅᒐᑦᑎᒍ 70%-ᖏᖅᑲᐃ ᐃᓐᓇᐃᑦ 
ᓄᓇᕗᒻᒥᐅᑕᐃᑦ ᓯᒡᒐᓕᐊᖅᑐᓲᖑᒻᒪᑕ. ᓯᒡᒐᓕᐊᖅ ᓄᓇᕗᒻᒥᐅᓄᑦ ᐊᓂᕐᓂᖃᕈᓐᓃᕈᑕᐅᒐᔪᑦᑐᐹᓘᒻᒪᑦ 

ᐋᓐᓂᐊᖅᑖᕈᑕᐅᖃᑦᑕᕐᓂᖓᓄᑦ. ᑕᐃᒫᒃ ᒐᕙᒪᐅᓪᓗ ᖃᓄᖅᑑᕆᐊᖃᓪᓚᕆᓕᕋᑦᑕ ᑲᓇᑕᒥᐅᑕᐅᖃᑎᕗᑦ 
ᐊᔪᐃᓐᓇᖃᖅᐸᓪᓕᐊᑎᓪᓗᒋᑦ ᓄᖅᑲᐹᓪᓕᑎᑦᑎᒐᓱᓐᓂᕐᒥᒃ ᑕᕝᕚᑲᒥᒃ. 
 
ᑕᐃᒫᒃ ᒐᕙᒪᒃᑯᕗᑦ ᐱᕕᖃᕈᓐᓇᖅᑎᑕᐅᓂᐊᓕᕐᒪᑕ ᐊᑕᐅᑦᑎᒃᑰᖃᑕᐅᓕᕐᓗᑎᒃ ᑲᓇᑕᒥᐅᑕᐅᖃᑎᑦᑎᓐᓄᑦ ᑕᕝᕚᑲᒥᒃ 
ᓵᙵᑦᑎᒐᓱᓐᓂᕐᒥᒃ ᓄᖅᑲᐹᓪᓕᖁᓪᓗᒍ. ᐋᓐᓂᐊᖃᑦᑕᖅᑐᓪᓗ ᑕᕝᕚᑲ ᐱᔾᔪᑎᒋᓪᓗᒍ ᐃᓛᒃ ᓄᖅᑲᔾᔫᒥᓕᖁᓪᓗᒍ 
ᐋᓐᓂᐊᓂᖅ ᑕᕝᕚᑲᒧᑦ. ᑕᐃᓐᓇᓗ ᓯᑏᕝ ᒫᓐᓱᓪ ᑖᒪᔅᓗ ᔮᓇᔅᓗ ᖁᔭᓐᓇᒦᕈᒪᓪᓗᒋᑦ. ᑕᐃᒪ ᑕᕝᕙ ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᖃᐃᖁᓯᒪᔭᑎᓪᓗ. 
 
ᐃᖅᓱᒃᑏ ᐃᑲᔪᑲᐃᓐᓇᒃᑭᑦ ᐊᓂᒋᐊᖃᕐᒪᑕ. ᒥᔅᑕ ᓂᙵᖅ.  
 
ᓂᙵᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᐃᑦᓯᕙᐅᑖᖅ. 5 ᒥᓂᑦᔅ-ᖃᓕᖅᑎᓪᓗᑕ ᓯᕿᙳᔭᖅ ᓄᖅᑲᕈᒪᓕᕋᒪ; ᐱᖁᔨᕗᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᖅᑐᑦ ᐊᐃᕙᔾᔪᑕᐅᒍᓐᓇ ᓈᒻᒪᓴᖅᑐᑦ. 
ᓈᒻᒪᓴᙱᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓄᖅᑲᕐᓂᐊᓕᖅᐳᒍᑦ. 
 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐅᓂᒃᑲᑦ. ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᒪᓕᒐᒃᓴᖅ 35, 37, 40 ᐊᒻᒪᓗ 41 
ᐊᒻᒪᓗ ᒪᓕᒐᒃᓴᖅ 35, 37, 40, ᐊᒻᒪᓗ 40 ᐅᖃᓕᒫᖅᑕᐅᔪᓐᓇᖅᓯᒻᒪᑎᒃ ᐱᖓᔪᐊᓐᓂᒃ. ᐊᒻᒪᓗ, ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᐱᖁᔨᕗᖔᖅᑐᖃᒻᒪᑦ. ᑭᓇ ᑐᓪᓕᖅᓯᕙ? ᒥᔅᑕ ᓯᐅᑦᓴᒃ. ᑖᓐᓇ 
ᓈᒻᒪᑉᐳᖅ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ-ᑎᑭᕌᖅᔪᐊᕐᒧᑦ, ᒪᓕᒐᒃᓴᖅ 38: ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 
2011-2012, ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᑉᐳᖅ. ᐱᖁᔨᕗᖔᕈᑎᒧᑦ. ᓂᕈᐊᕈᒪᓕᕐᒪᑕ. 
ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ ᐲᑕᓴᓐ. 
 
ᒪᓕᒐᒃᓴᖅ 39 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2009-2010 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ-ᑎᑭᕌᖅᔪᐊᕐᒧᑦ, ᒪᓕᒐᒃᓴᖅ 39: ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, 
ᓈᓴᐅᑎᖓ 3, 2009-2010, ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ ᐲᑕᓴᓐ. 
 
ᒪᓕᒐᒃᓴᖅ 40 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ-ᑎᑭᕌᖅᔪᐊᕐᒧᑦ, ᒪᓕᒐᒃᓴᖅ 40: ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ) ᒪᓕᒐᖅ, 
ᓈᓴᐅᑎᖓ 3, 2010-2011, ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ ᐲᑕᓴᓐ. 
 
ᒪᓕᒐᒃᓴᖅ 41 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 3, 2010-2011 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ-ᑎᑭᕌᖅᔪᐊᕐᒧᑦ, ᒪᓕᒐᒃᓴᖅ 41: ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 
ᓈᓴᐅᑎᖓ 3, 2010-2011, ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᑉᐳᖅ. ᐱᖁᔨᕗᖔᕈᑎᒧᑦ. ᓂᕈᐊᕈᒪᓕᕐᒪᑕ. 
ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑏ. ᒥᔅᑕ ᑰᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᑲᑎᒪᓛᕐᒪᑕ ᑲᑎᒪᔨᕋᓛᑦ 
ᒪᓕᒐᒃᓴᓕᕆᓂᕐᒥᒃ 9:00-ᒧᐊᖅᐸᑦ. ᐊᑦᑑᐸ 28-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 42 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 207-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 209-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 210-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 212-3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 35 

 ᒪᓕᒐᒃᓴᖅ 37 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᕿᑎᖅᑑᒧᑦ ᐊᒃᑑᐸ 28ᒥ 
1:30-ᒥ. 
 
ᐃᖅᓱᖅᑎ. 
 
>>ᓄᖅᑲᖅᑐᑦ 18:00ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐊᒃᑑᐸ 27, 2010 



 

 

 
 
 
 
 
 
 
 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
 
 

ᒪᓕᒐᐃᑦ, ᐊᐅᓚᓃᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ 
 
 
  

ᐊᑐᓕᖁᔭᐃᑦ ᐊᓯᔾᔨᖅᓯᔪᒪᐅᑕᐅᔪᑦ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᓐᓂᒃ ᐊᒻᒪᓗ ᐊᓯᖏᑦ 
 
 

ᐱᖓᔪᖏᑦ ᒪᓕᒐᓕᐅᖅᑏᑦ ᑐᒡᓕᐊᓂ ᑲᑎᒪᕐᔪᐊᕐᓂᖓ 
 
 
 
 
 
 
 
 

ᕌᓐ ᐃᓕᐊᑦ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ 

 
ᐹᓪ ᐅᑲᓕᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᐅᖃᑕᐅᔪᖅ 
 

ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ 
ᒥᓂᔅᑕ ᑮᑦ ᐲᑐᓴᓐ, ᒪᓕᒐᓕᐅᖅᑎ 
ᔮᓂ ᓂᖏᐅᖓᓐ, ᒪᓕᒐᓕᐅᖅᑎ 

 
 
 
 

www.assembly.nu.ca 

 



 

 

ᐊᑐᓕᖁᔭᖅ ᓈᓴᐅᑎᓕᒃ 1:  ᒪᓕᒐᓕᐅᕐᕕᖕᒥ ᐱᖁᔭᒃᓴᑦ ᑲᑎᒪᑐᐃᓐᓇᕐᓂᕐᒨᖅᑕᐅᓂᖏᑦ ᑐᒡᓕᐊᓂ 
ᐅᖃᓕᒫᖅᑕᐅᓚᐅᖅᑎᓪᓗᒋᑦ 

 
ᒫᓐᓇᐅᔪᖅ, ᒪᓕᒐᓕᐅᕐᕕᐅᑉ ᒪᓕᒐᖏᑦ ᐅᖃᖅᓯᒪᔪᑦ ᐃᓘᓇᖏᑦ ᐱᖁᔭᒃᓴᑦ, ᐱᓐᖏᑕᑐᐊᕆᓪᓗᒋᑦ ᑮᓇᐅᔭᓂᒃ 
ᐃᓚᒋᐊᕈᑎᓄᑦ ᐱᖁᔭᕐᔪᐊᑦ, ᑲᒪᑎᔨᕋᓛᖑᐃᓐᓇᖅᑐᓄᑦ ᐅᕝᕙᓘᓐᓃᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᐊᖅᑕᐅᖃᑦᑕᖅᐳᑦ ᑐᒡᓕᐊᓂ ᐅᖃᓕᒫᖅᑕᐅᕌᓂᒃᓯᒪᓕᖅᑎᓪᓗᒋᑦ 
“ᐊᓯᐊᒎᖅᑎᑕᐅᓐᖏᑉᐸᑕ” ᒪᓕᒐᓕᐅᖅᑎᓄᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ. 
 
ᒪᓕᒐᓕᐅᕐᕕᖕᒥ ᐱᖁᔭᒃᓴᖅ ᐋᖅᑭᒃᑕᐅᖃᑦᑕᖅᐳᑦ ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᑎᒃ ᒪᓕᒐᓕᐅᕐᕕᐅᑉ 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  ᐱᐅᓯᕆᔭᐅᒡᒍᔪᑦ ᒪᓕᒃᖢᒋᑦ, ᐱᖁᔭᒃᓴᑦ ᐋᖅᑭᒋᐊᖅᓯᓇᓱᒃᑐᑦ ᐅᕝᕙᓘᓐᓃᑦ 
ᐱᖁᔭᕐᔪᐊᕐᓂᒃ ᓴᖅᑭᑦᑎᓇᓱᒃᑐᑦ ᒪᓕᒐᓕᐅᕐᕕᐅᑉ ᐱᔭᒃᓴᖏᓐᓅᖓᒃᐸᑕ 
ᑲᑎᒪᑐᐃᓐᓇᕐᓂᕐᒧᐊᖅᑕᐅᑲᐅᑎᒋᖃᑦᑕᖅᑐᑦ ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑎᓪᓗᒋᑦ:  ᐅᕝᕙᐅᕗᑦ: 
 
 ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ 
 ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 
 ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 
 ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᖏᓐᓄᑦ ᐱᖁᔭᕐᔪᐊᖅ 
 ᓄᖅᑲᕕᒃᑐᖅᓯᐅᖅᑏᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓᑦ 
 ᓄᓇᕗᒻᒥ ᐃᓕᓴᕆᔭᐅᔾᔪᑎᐅᑉ ᐱᖁᔭᕐᔪᐊᖓ 
 ᓄᓇᕗᑦ ᓴᐃᒻᒪᑎᖓᑕ ᐱᖁᔭᕐᔪᐊᖓ 
 ᓄᓇᕗᑦ ᓄᓇᕋᖓᑕ ᐱᖁᔭᕐᔪᐊᖓ 

 
ᐅᖃᖅᑎ ᑲᑎᒪᑐᐃᓐᓇᖅᑎᓪᓗᒋᑦ ᓵᖓᓐᓄᐊᖅᑎᑕᐅᖃᑦᑕᖅᐳᖅ ᑕᒪᒃᑯᐊ ᒪᓕᒐᓕᐅᕐᕕᖕᒧᑦ ᑐᕌᖓᔪᑦ 
ᐱᖁᔭᒃᓴᑦ ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒋᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᔭᖅᑕᐅᓯᒪᓪᓚᕆᓐᖏᕐᐸᑕ ᖃᓄᖅ ᐱᕙᓪᓕᐊᔾᔪᓯᖃᕐᓂᐊᕐᒪᖔᖏᑦ ᒪᓕᒐᑦ 
ᑕᐃᒪᐃᑦᑐᒥᒃ ᓴᖅᑭᑦᑎᔪᒪᓂᐊᖅᑎᓪᓗᒋᑦ, ᑕᐃᒃᑯᐊ ᐱᖁᔭᒃᓴᓕᐅᖅᑐᑦ ᐃᓘᓐᓇᖏᓐᓄᑦ ᐊᖏᖅᑕᐅᖅᑳᕆᐊᓖᑦ 
ᑕᒪᒃᑯᐊ ᐱᖁᔭᒃᓴᑦ ᑲᑎᒪᑐᐃᓐᓇᕐᓂᕐᒧᐊᖅᑕᐅᑲᐅᑎᒋᓂᐊᕐᒪᑕ ᑐᒡᓕᐊᓂ ᐅᖃᓕᒫᖅᑕᐅᕌᓂᑐᐊᖅᐸᑦ.  
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᓕᐅᖅᐳᑦ ᑖᓐᓇ ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐱᔭᕐᓂᕐᓂᖅᓴᐅᓕᕈᓐᓇᕐᓂᐊᕐᒪᑦ ᒪᓕᒐᓕᐅᕐᕕᐅᑉ ᐱᖁᔭᒃᓴᖏᑦ 
ᑲᑐᑎᒪᑐᐃᓐᓇᕐᓂᕐᒧᐊᖅᑕᐅᑲᐅᑎᒋᖃᑦᑕᕐᓗᑎᒃ ᑐᒡᓕᐊᓂ ᐅᖃᓕᒫᖅᑕᐅᕌᓂᒃᓯᒪᓕᖅᑎᓪᓗᒍ. 
 
 
ᐱᒻᒪᕆᐅᔪᖅ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᐊᑕᐅᓯᐊᓐᖏᓪᓗᑎᒃ ᐱᕕᖃᖅᑎᑕᐅᔭᕆᐊᖃᕐᓂᖏᑦ 
ᐃᓱᒪᒃᓴᖅᓯᐅᕈᑎᖃᑦᑎᐊᕈᓐᓇᕐᓂᐊᕐᒪᑕ ᒪᓕᒐᓕᐅᕐᕕᖕᒧᑦ ᐱᖁᔭᒃᓴᓂᒃ.  ᑕᐃᒪᐃᑦᑐᑎᓪᓪᓗᒍ, 
ᒪᓕᒐᓕᐅᕐᕕᖕᒧᐊᖓᔪᓕᒫᖅ ᐱᖁᔭᒃᓴᑦ ᕿᒥᕐᕈᓇᒃᑕᐅᖅᑳᖃᑦᑕᖅᐳᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 
ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᒪᓕᒐᓕᐅᕐᕕᖕᒧᐊᖅᑕᐅᓚᐅᓐᖏᓐᓂᖏᓐᓂ.  ᑲᑎᒪᑐᐃᓐᓇᕐᓂᕐᒧᐊᖅᑕᐅᑎᓪᓗᒍ< 
ᒪᓕᒐᓕᐅᖅᑎᓕᒫᑦ ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ ᐱᖁᔭᒃᓴᕐᒥᒃ ᓈᓴᐅᑎᖏᑦᑎᒍᑦ ᐊᑐᓃᖅᑕᖅᑕᐅᑎᓪᓗᒋᑦ. 
 
 
 
 
 
 
 



 

 

ᐊᑐᓕᖁᔭᖅ ᓈᓴᐅᑎᓕᒃ 2: ᑲᑎᑕᐅᓂᖏᒃ ᓈᓴᐅᑎᓖᒃ 11 ᐊᒻᒪᓗ 12 ᑲᑎᒪᔾᔪᑎᒃᓴᓂᑦ 
 

ᒫᓐᓇᐅᔪᖅ, ᒪᓕᒐᐃᑦ ᒪᕐᕈᐃᓕᖓᑎᑦᑎᕗᑦ ᑲᑎᒪᔾᔪᑎᒃᓴᑎᒍᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᓐᓂᒃ ᐱᔾᔪᑎᓕᖕᓂᒃ, ᐅᑯᓂᖓ:  “ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ” ᐊᒻᒪ “ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ.”   

 
ᐃᓛᓐᓂᓚᐅᓱᖓᖅ, ᓇᓗᓕᐅᖅᑲᐅᑕᐅᖃᑦᑕᖅᑐᖅ ᓇᓕᐊᒃᑯᑦ ᓂᓪᓕᕐᓂᐊᕐᒪᖔᑦ ᑲᑎᒪᔨᕋᓛᑦ 
ᐅᓂᒃᑳᓕᐅᕐᓂᐊᖅᑎᓪᓗᒋᑦ ᒪᓕᒐᓕᐅᕐᕕᖕᒧᑦ ᐱᖁᔭᒃᓴᓕᕆᔪᓂᒃ, ᐊᒻᒪᓗ ᐱᕙᓪᓕᐊᔾᔪᓯᕆᔭᐅᖏᓐᓇᖅᑐᖅ 
ᐅᓂᒃᑳᓕᐅᕐᓂᖅ ᐅᖃᖅᓯᒪᔪᑦ ᐱᖁᔭᒃᓴᖅ ᖁᕝᕙᓯᖕᓂᖅᓴᒧᑦ ᐃᓕᔭᐅᔪᓐᓇᖅᓯᓂᖓᓂᒃ ᐱᖁᔭᒃᓴᓕᕆᓂᐅᑉ 
ᐱᕙᓪᓕᐊᔾᔪᓯᖏᑦ ᒪᓕᒡᓗᒋᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᓕᐅᖅᐳᑦ ᑖᒃᑯᐊᒃ ᒪᕐᕉᒃ ᐊᑕᐅᓯᓐᖑᖁᓪᓗᒋᒃ, ᐃᒫᒃ ᑕᐃᔭᐅᓕᕐᓗᓂ: 
“ᐅᓂᒃᑲᓕᐊᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ ᐊᓯᖏᓐᓂᒡᓗ 
ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒋᑦ.”  ᑕᐃᒪᐃᓕᖓᓕᖅᐸᑦ ᐱᔭᕆᐊᑭᓐᓂᖅᓴᐅᓕᕐᓂᐊᖅᑐᖅ ᓇᓕᐊᒃᑯᑦ 
ᑲᑎᒪᔨᕋᓛᑦ ᐅᓂᒃᑲᓕᐅᕐᓂᐊᕐᒪᖔᖏᑦ ᒪᓕᒐᓕᐅᕐᕕᖕᒥ ᐃᓱᒪᒃᓴᖅᓯᐅᕈᑎᒋᓚᐅᖅᑕᒥᖕᓂᒃ ᐱᔾᔪᑎᓕᖕᓂᒃ.  
ᑕᐃᒫᑐᐃᓐᓇᐸᑐᒃ ᓈᓴᐅᑎᓕᒃ 19-ᑎᑐᑦ ᐋᖅᑭᒃᑕᐅᓯᒪᔪᖅ, “ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 
ᐱᖁᔭᒃᓴᑦ ᐊᓯᖏᓪᓗ.” 
 
-- 
 
ᐊᑐᓕᖁᔭᖅ ᓈᓴᐅᑎᓕᒃ 3: ᐊᑎᓕᐅᖅᓯᒪᔪᓄᑦ ᑭᐅᔾᔪᑏᑦ ᐊᒻᒪᓗ ᐅᖃᐅᓯᒃᑯᑦ ᑎᑎᖅᑲᑎᒍᓪᓗ 

ᐊᐱᖅᑯᑏᑦ 
 
ᑕᒪᓐᓇ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ, ᒐᕙᒪᒃᑯᑦ ᑐᒃᓯᕌᖃᓚᐅᖅᓯᒪᔪᑦ ᒪᕐᕉᖕᓄᑦ ᐊᑎᓕᐅᖅᓯᒪᔫᖕᓄᑦ 
ᑭᐅᔾᔪᑎᖏᑦ ᑭᖑᕙᕆᐊᖅᑕᐅᖁᓪᓗᒋᒃ.  ᓯᕗᓪᓕᖅᐹᑦᑎᐊᕐᒥ ᑐᓴᖅᑎᑕᐅᓚᐅᖅᓯᒪᔪᒍᑦ ᑕᐃᒪᐃᑦᑐᒥᒃ 
ᑐᒃᓯᕋᐅᒻᒥᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᒫᓐᓇᐅᔪᖅ ᒪᓕᒐᓕᐅᕐᕕᐅᑉ ᒪᓕᒐᖏᑦ ᑕᐃᒪᐃᑦᑐᓅᖓᔪᓂᒃ 
ᐅᖃᖅᓯᒪᔪᖁᑎᖃᓐᖏᑦᑐᑦ ᑭᖑᕙᕆᐊᖅᓯᔪᓐᓇᕐᓂᕐᒥᒃ ᐊᑎᓕᐅᖅᓯᒪᔪᓄᑦ ᑭᐅᔾᔪᑎᓂᒃ, ᑕᐃᒪᐃᓐᓂᖓᓄᓪᓗ 
ᑭᖑᕙᕆᐊᖅᑎᑦᑎᔪᓐᓇᓚᐅᖅᑐᑦ ᑭᓯᐊᓂ ᐃᓱᒪᖅᓲᑎᒋᓪᓗᒍ.   
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ ᐋᖅᑭᒋᐊᖅᑕᐅᖁᓪᓗᒋᑦ 
ᓇᓗᓇᐃᔭᖅᓯᒪᑦᑎᐊᖅᑐᒥᒃ ᐱᕙᓪᓕᐊᔾᔪᓯᖅᑕᖃᕐᓂᐊᕐᒪᑦ ᑭᖑᕙᕆᐊᖅᓯᔪᒪᓂᕐᒥᒃ ᑐᒃᓯᕌᖃᖅᑐᖃᖅᑎᓪᓗᒍ.  
ᒪᓕᒐᐃᑦ ᒪᓕᒃᓯᒪᔪᑦ ᒫᓐᓇ ᓴᖅᑭᔮᖅᐸᒌᖅᑐᓂᒃ ᐱᔾᔪᑎᓕᖕᓂᒃ ᑭᖑᕙᕆᐊᖅᓯᓂᖅ ᐅᖃᐅᓯᒃᑯᑦ 
ᑎᑎᖅᑲᑎᒍᓪᓗ ᑭᐅᔾᔪᑏᑦ ᑭᖑᕙᕆᐊᖅᑕᔪᓐᓇᕐᓂᖏᑦᑎᒍᑦ. 
 
ᑕᒪᑐᒪ ᐊᔾᔨᐸᓗᖓ ᑲᑎᒪᔨᕋᓛᖑᐃᓐᓇᖅᑐᓄᑦ ᐃᓱᒪᒃᓴᖅᓯᐅᕈᑕᐅᓚᐅᕐᒥᔪᖅ ᐱᔾᔪᑎᓕᒃ ᐊᑎᓕᐅᖅᓯᒪᔪᓄᑦ 
ᑭᐅᔾᔪᑏᑦ ᑲᑎᒪᔾᔪᑎᒃᓴᑦ ᓱᑯᑦᑎᐊᓄᑦ ᐃᓕᔭᐅᓇᔭᕐᒪᖔᖏᑦ.  ᑲᑎᒪᔾᔪᑎᒃᓴᑦ ᒫᓐᓇ ᐋᖅᑭᒃᓯᒪᕗᑦ ᒪᕐᕈᐃᖕᓂᒃ 
ᐊᔾᔨᒌᓐᖏᑦᑐᓂᒃ ᑭᐅᔪᓐᓇᖅᑎᑦᑎᓪᓗᑎᒃ ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᓄᑦ, 
ᓴᖅᑭᑕᐅᓪᓗᑎᒃ ᒥᓂᔅᑕᒧᑦ ᐅᕝᕙᓘᓐᓃᑦ ᑎᑎᕋᖅᑎᒧᑦ:  “ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ” 
ᐊᒻᒪᓗ “ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ.” 
 
ᑕᐃᒪᐃᒃᑲᓗᐊᖅᑎᓪᓗᒍ< ᒫᓐᓇᐅᔪᖅ ᑲᑎᒪᔾᔪᑎᒃᓴᓂᑦ ᐃᓂᓕᐅᖅᓯᒪᔪᖃᓪᓚᕆᓐᖏᑦᑐᖅ ᐱᔾᔪᑎᓕᖕᓂᒃ 
ᐊᑎᓕᐅᖅᓯᒪᔪᓄᑦ ᑭᐅᔾᔪᑎᓄᑦ.  ᐱᐅᓯᖃᒡᒍᓯᒪᔪᑦ ᑎᑎᕋᖅᑎ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ 
ᓴᖅᑭᑦᑎᖃᑦᑕᖅᖢᓂ ᐊᑎᓕᐅᖅᑕᐅᓯᒪᔪᑦ ᑭᐅᔾᔪᑎᖏᓐᓂᒃ “ᑎᑎᖅᑲᑦ ᓴᖅᑭᑕᐅᓂᖏᑦᑎᒍᑦ.” 
 



 

 

ᑲᑎᒪᔾᔪᑎᒃᓴᓂ ᐊᑎᓕᐅᖅᓯᒪᔪᓄᑦ ᑭᐅᔾᔪᑏᑦ ᐃᓂᒃᓴᖃᑦᑎᐊᖁᓪᓗᒋᑦ, ᑲᑎᒪᔨᕋᓛᖑᐃᓐᓇᖅᑐᑦ 
ᐊᑐᓕᖁᔭᓕᐅᕈᒪᖕᒥᔪᑦ ᒪᓕᒐᐃᑦ ᐋᖅᑭᒋᐊᖅᑕᐅᖁᓪᓗᒋᑦ ᐃᓂᒃᓴᖃᓕᕐᓂᐊᕐᒪᑦ “ᐊᑎᓕᐅᖅᓯᒪᔪᓄᑦ 
ᑭᐅᔾᔪᑏᑦ.”  ᑖᒃᑯᐊ ᒪᓕᒐᓐᖑᖅᑎᑕᐅᔪᒪᔪᑦ ᒪᓕᒃᓯᒪᑐᐃᓐᓇᕐᓂᐊᖅᑐᑦ “ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᑦ” ᐋᖅᑭᒃᓱᖅᓯᒪᓂᖏᓐᓄᑦ. 
 
ᑕᒪᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ, ᑲᑎᒪᔨᕋᓛᖑᐃᓐᓇᖅᑐᑦ ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ ᒫᓐᓇ 
ᒪᓕᒐᕆᔭᐅᔪᓂᒃ ᐱᔾᔪᑎᓕᖕᓂᒃ ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᑎᓂᒃ.  ᒪᓕᒐᑦ 39 ᐊᒻᒪᓗ 41 
ᐱᕕᖃᖅᑎᑦᑎᔪᑦ ᐅᖃᐅᓯᒃᑯᑦ ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᑏᑦ ᑭᐅᔭᐅᓂᖏᑦ ᑭᖑᕙᕆᐊᖅᑕᐅᔪᓐᓇᖅᖢᑎᒃ, 
ᓇᓗᓇᐃᖅᓯᓯᒪᓐᖏᖢᑎᒃ ᖃᓄᖅ ᐊᑯᓂᐅᑎᒋᔪᖅ ᖃᓄᕐᓗ ᕿᓚᒻᒥᐅᑎᒋᔪᖅ 
ᑭᖑᕙᕆᐊᖅᑕᐅᔪᓐᓇᕐᓂᐊᕐᒪᖔᖏᑦ. ᒫᓐᓇᐅᔪᖅ, ᒪᓕᒐᐃᑦ ᖃᔅᓯᐊᖅᑕᕈᓘᔭᖅ ᑭᖑᕙᕆᐊᖅᑎᑦᑎᔪᓐᓇᖅᑐᖅ 
ᐊᒻᒪᓗ ᖃᓄᖅ ᐊᑯᓂᐅᑎᒋᓇᔭᕐᓂᖓ ᓇᓗᓇᐃᖅᑕᐅᓯᒪᓐᖏᖢᓂ, ᑭᐅᔪᓐᓇᕐᓂᐊᕐᓂᖅ ᖃᖓ 
ᐃᓱᒪᖅᓲᑎᒋᔭᐅᓪᓗᓂ ᑕᐃᔅᓱᒪ ᐊᐱᖅᑯᒻᒧᑦ ᑭᐅᔨᐅᓂᐊᖅᑐᒧᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᓕᐅᖅᐳᑦ ᒪᓕᒃᓯᒪᔾᔫᒥᖁᓪᓗᒋᑦ ᒪᓕᒐᑦ 39, 41 ᐊᒻᒪᓗ 43 ᐊᒻᒪᓗ 
ᒪᓕᒐᐃᑦ ᓇᓗᓇᐃᖅᑕᐅᓯᒪᓪᓚᕆᒡᓗᑎᒃ ᖃᔅᓯᐊᖅᑕᕐᓗᒍ ᐅᖓᕙᕆᐊᖅᓯᔪᓐᓇᕐᒪᖔᖏᑦ. 
 
-- 
 
ᐊᑐᓕᖁᔭᖅ ᓈᓴᐅᑎᓕᒃ 4: ᐋᖅᑭᒃᑕᐅᕙᒌᖅᓯᒪᔪᑦ ᑲᑎᒪᕐᔪᐊᕐᓃᑦ ᐅᓪᓗᖏᑦ ᐊᒻᒪᓗ ᐃᑲᕐᕋᖏᑦ  
 
ᔫᓂ 10, 2010-ᖑᑎᓪᓗᒍ, ᓄᓇᕗᑦ ᒪᓕᒐᓕᐅᕐᕕᐊ 437-ᓂᒃ ᐅᓪᓗᓂᒃ ᑲᑎᒪᕐᔪᐊᕐᓂᖃᓚᐅᖅᓯᒪᔪᑦ.  
ᒪᓕᒐᓕᐅᕐᕕᒃ ᐋᖅᑭᒃᑕᐅᕙᒌᖅᓯᒪᔪᓂᒃ ᑲᑎᒪᕐᔪᐊᕐᓇᐅᑉ ᐅᓪᓗᖏᓐᓂᒃ ᐋᖅᑭᒃᓯᓯᒪᓐᖏᒃᑲᓗᐊᖅᑎᓪᓗᒋᑦ, 
ᐱᐅᓯᖃᒡᒍᔪᑦ ᐱᖓᓱᐊᖅᑕᖅ ᐅᑭᐅᑉ ᐃᓗᐊᓂ ᑲᑎᒪᕐᔪᐊᕐᓂᖃᖃᑦᑕᕐᓂᐊᖅᓯᒪᓪᓗᑎᒃ ᐊᕐᕌᒍ ᐊᑕᐅᓯᐅᑉ 
ᐃᓗᐊᓂ: 
 

 ᐅᑭᐅᒃᑯᑦ ᑲᑎᒪᕐᔪᐊᕐᓂᖅ (ᔭᓄᐊᕆ-ᒫᔾᔨ ᐊᑯᓐᓂᖓᓂ); 
 ᐅᐱᕐᖔᒃᑯᑦ (ᐊᐃᕐᕆᓕ ᐊᒻᒪᓗ ᔫᓂᐅ ᐊᑯᓐᓂᖓᓂ); ᐊᒻᒪᓗ 
 ᐅᑭᐊᒃᓵᒃᑯᑦ (ᐊᒃᑐᐸ ᐊᒻᒪᓗ ᑎᓯᐱᕆᐅᑉ ᐊᑯᓐᓂᖓᓂ). 

 
ᓄᓇᕗᑦ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 18 ᐃᒪᐃᓕᖓᕗᖅ: 
 

“ᒪᓕᒐᓕᐅᕐᕕᒃ ᑲᑎᒪᕐᔪᐊᕐᓂᖃᖃᑦᑕᕐᓗᑎᒃ ᐊᑕᐅᓯᐊᕐᓗᒍᓘᓐᓃᑦ 12 ᑕᖅᑭᑦ ᐃᓗᐊᓂ.” 
 
ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 6(3) ᐃᒪᓐᓇ 
ᐅᖃᖅᓯᒪᕗᖅ: 
 

“ᓄᓇᕗᑦ ᐱᖁᔭᕐᔪᐊᖓᑕ (ᑲᓇᑕ) ᐃᓗᐊᓃᑦᑐᖅ ᓈᓴᐅᑎᓕᒃ 16 ᒪᓕᒡᓗᒍ,.”ᒪᓕᒐᓕᐅᕐᕕᒃ 
ᑲᑎᒪᕐᔪᐊᕐᓂᖃᖃᑦᑕᕐᓗᑎᒃ ᐊᑕᐅᓯᐊᕐᓗᒍᓘᓐᓃᑦ 12 ᑕᖅᑭᑦ ᐃᓗᐊᓂ.” 

 
ᒪᓕᒐᑦ ᐅᕝᕙᓘᓐᓃᑦ ᑎᓕᐅᕈᑏᑦ ᐊᑐᐃᓐᓇᕐᓂᐊᖅᑐᑦ ᐊᑐᖅᑕᐅᕙᒃᑐᑦ ᐊᑕᐅᓯᐅᓐᖏᑦᑐᓄᑦ ᑲᓇᑕᒥ 
ᒪᓕᒐᓕᐅᕐᕕᖕᓄᑦ ᐊᖅᑯᑕᐅᓪᓗᑎᒃ ᐋᖅᑭᒃᓯᓯᒪᔾᔪᑕᐅᕙᒃᐳᑦ ᖃᖓᓕᕌᖓᑦ ᑲᑎᒪᕐᔪᐊᕐᓂᖃᕐᓂᐊᕐᒪᖔᖏᑦᑕ 
ᐅᓪᓗᖏᓐᓂᒃ.  ᐃᓚᖏᓐᓂ, ᐊᕐᕌᒎ ᐃᓗᐊᓂ ᐋᖅᑭᒃᑕᐅᓯᒪᓪᓚᕆᖃᑦᑕᖅᐳᑦ ᐅᓪᓗᑦ ᐊᒻᒪᓗ 
ᓇᓗᓇᐃᖅᑕᐅᓯᒪᓪᓗᑎᒃ ᒪᓕᒐᖅᑎᒍᑦ ᐅᕝᕙᓘᓐᓃᑦ ᑎᓕᐅᕈᑎᑎᒍᑦ ᐊᑐᐃᓐᓇᕐᓂᐊᖅᑐᑎᒍᑦ. 
 



 

 

ᐆᒃᑐᑎᒋᓗᒍ, ᑎᓕᐅᕈᑦ ᐊᑐᐃᓐᓇᕐᓂᐊᖅᑐᖅ ᓈᓴᐅᑎᓕᒃ 28 ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᑎᓕᐅᕈᑦ 
ᐊᑐᐃᓐᓇᕐᓂᐊᖅᑐᖅ ᐃᓚᖓᒍᑦ ᐃᒪᓐᓇ ᐅᖃᖅᓯᒪᕗᑦ: 
 
“ᒪᓕᒐᓕᐅᖅᑎᕐᔪᐊᑦ ᑲᑎᑉᐸᑕ ᑕᓪᓕᒻᒥᕐᒥ ᓯᕗᕐᖓᓂ ᐱᓇᓱᐊᕈᓯᐅᑉ ᐊᑯᓐᓂᖅᓱᕐᓂᕆᓂᐊᖅᑕᖓᓂ ᓇᒡᒐᔾᔭᒥ 
ᒪᑭᕝᕕᐊᑉ ᓇᒡᒐᔾᔭᖓ ᐊᓂᒍᓚᐅᖅᑎᓪᓗᒍ ᐊᒻᒪᓗ ᔫᓂ 23, [ᓄᖅᑲᖓᓂᐊᖅᐳᑦ ᑭᓯᐊᓂ] ᑐᒡᓕᐊ 
ᓇᒡᒐᔾᔭᐅᖑᓕᖅᐸᑦ ᑕᓪᓕᒻᒥᖅ ᐊᓂᒍᖅᓯᒪᓕᖅᑎᓪᓗᒍ, ᐅᕝᕙᓘᓐᓃᑦ, ᑖᓐᓇ ᓇᒡᒐᔾᔭ 
ᐋᖅᑭᒃᑕᐅᓯᒪᒃᐸᑦ ᓇᓪᓕᐅᓐᓂᖅᓯᐅᕈᑕᐅᓂᐊᕐᓂᕐᒧᑦ ᑯᐃᓐ ᐊᓈᓇᖓᑕ, ᐊᐃᑉᐱᐅᓕᖅᐸᑦ ᑖᓐᓇ 
ᓇᒡᒐᔾᔭᐅ ᐊᓂᒍᖅᓯᒪᓕᖅᑎᓪᓗᒍ.” 
 
ᒪᓕᒐᐃᑦ 3(2) ᐊᒻᒪᓗ (3) ᒪᓕᒐᑦ ᐱᕙᓪᓕᐊᔾᔪᓯᓪᓗ ᓴᔅᑳᑦᓱᕚᓐ ᒪᓕᒐᓕᐅᕐᕕᖓᓂ ᐃᒪᓐᓇ ᐅᖃᖅᓯᒪᔪᑦ: 
 

3(2) ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᓕᒫᖏᑦ ᐅᑭᐊᒃᓵᒃᑯᑦ ᐱᒋᐊᖃᑦᑕᕐᓂᐊᖅᐳᑦ ᐃᒪᐃᑦᑐᓕᕌᖓᑦ: 
 

(a) ᐊᒃᑐᐸᐅ ᐱᖓᔪᐊᑦ ᑎᓴᒪᖓᓐᓂ ᐊᒻᒪᓗ ᑲᑎᒪᓗᑎᒃ 25-ᓄᑦ ᐅᓪᓗᕐᓄᑦ; 
 

(b) ᑕᐃᒪᐃᓐᖏᑦᑐᓂᐊᖅᐳᖅ ᑖᓐᓇ ᐊᒃᑐᐸᐅᑉ ᐱᖓᔪᐊ ᑎᓴᒪᖓᑦ ᓇᓪᓕᖅᓯᒪᔭᕌᖓᑦ 
ᓂᕈᐊᕐᓂᕐᔪᐊᕐᒧᑦ, ᒪᓕᒡᓗᒍ ᓄᓇᓕᖕᓂ ᒐᕙᒪᐃᑦ ᓂᕈᐊᖅᑕᐅᓂᖏᑦᑕ ᐱᖁᔭᕐᔪᐊᖓ, 
ᓇᓕᖅᑯᑦᑎᓐᓂᖅᐸᑦ ᐊᒃᑐᐸᐅ ᑎᓴᒻᒥᖓ ᑎᓴᒪᖓᑦ ᐊᒻᒪᓗ ᑲᑎᒪᓗᑎᒃ 25-ᓄᑦ 
ᐅᓪᓗᕐᓄᑦ. 

 
3(3) ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᓕᒫᖏᑦ ᐅᐱᕐᖔᒃᑯᑦ 40-ᓄᑦ ᐅᓪᓗᓄᑦ ᐋᖅᑭᒃᓯᒪᓂᐊᖅᐳᑦ, 
ᐃᓚᓕᐅᓪᓗᒍ ᑎᓴᒻᒥᖅ ᑯᐃᓐ ᐊᓈᓇᖓᑕ ᓇᓪᓕᐅᑎᕝᕕᐊ ᐃᒪᐃᓕᖓᓗᒍ: 
 

(a) ᑎᓴᒻᒥᖅ ᑯᐃᓐ ᐊᓈᓇᖓᑕ ᓇᓪᓕᐅᑎᕝᕕᐊᑕ ᑐᖔᓂ ᐃᓱᓕᕝᕕᒋᓗᓂᐅᒃ ᐅᐱᕐᖔᒃᑯᑦ 
ᑲᑎᒪᕐᔪᐊᕐᓂᐅᑉ, 28 ᐅᓪᓗᑦ ᑐᖔᓃᓐᖏᑐᐊᖅᐸᑕ ᑲᑎᒪᕐᔪᐊᕐᓇᐅᑉ ᐅᓪᓗᖏᑦ 
ᐊᑯᓐᓂᖅᓱᖅᑎᓪᓗᒋᑦ ᐊᑐᕈᒫᕐᓂᐊᖅᑐᓅᖓᔪᑦ ᐱᖁᔨᕗᖔᓕᐊᕆᔭᐅᔪᒪᔪᖅ, 
ᐱᒋᐊᖅᑎᑕᐅᔪᕕᓂᖅ ᒪᓕᒡᓗᒍ ᒪᓕᒐᖅ ᓈᓴᐅᑎᓕᒃ 30, ᐊᒻᒪᓗ ᑎᓴᒻᒥᖅ ᑯᐃᓐ 
ᐊᓈᓇᖓᑕ ᓇᓪᓕᐅᑎᕝᕕᐊᑕ ᑐᖔᓂ; ᐅᕝᕙᓘᓐᓃᑦ 

 
(b) ᐊᑐᕈᒫᕐᓂᐊᖅᑐᓄᑦ ᐱᖁᔨᕗᖔᕈᑦ ᓅᑕᐅᒃᐸᑦ ᖃᖓᑐᐃᓐᓇᖅ ᐊᑯᓐᓂᖏᓐᓂ 29 
ᐅᓪᓗᑦ ᑲᑎᒪᕐᔪᐊᕐᓂᕐᒥ ᑎᓴᒻᒥᐅᓚᐅᖅᑎᓐᓇᒍ ᑯᐃᓐ ᐊᓈᓇᖓᑕ ᓇᓪᓕᐅᑎᕝᕕᐊᓂ, 
ᐃᓱᓕᕝᕕᖓᑕ ᐅᓪᓗᖓ ᑭᖑᕙᕆᐊᖅᑕᐅᓂᐊᖅᐳᖅ 29-ᒋᓕᖅᑕᖓᓄᑦ ᐅᓪᓗᕐᒧᑦ 
ᑲᑎᒪᕐᔪᐊᕐᓂᕐᒥ ᐊᑐᕈᒫᕐᓂᐊᖅᑐᑦ ᐱᖁᔨᕗᖔᕈᑦ ᓅᑕᐅᒋᐊᓚᐅᖅᑎᓪᓗᒍ. 

 
ᐊᑕᐅᓯᐅᓐᖏᑦᑐᑦ ᒪᓕᒐᓕᐅᕐᕖᑦ ᑲᑎᒪᕐᔪᐊᕐᓂᐅᑉ ᐅᓪᓗᖏᓐᓂᒃ ᐅᓄᓐᖏᓛᖑᔪᓐᓇᖅᑐᓂᒃ 
ᐅᓄᓛᖑᔪᓐᓇᖅᑐᓂᒡᓗ ᐋᖅᑭᒃᓯᓯᒪᖃᑦᑕᖅᑐᑦ ᐊᕐᕌᒎ ᐃᓗᐊᓂ, ᓇᓗᓇᐃᖅᓯᓯᒪᓪᓚᕆᓐᖏᖢᑎᒃ 
ᐱᒋᐊᕐᕕᒋᓂᐊᖅᑕᖓᑕ ᐅᓪᓗᖓ ᑲᑎᒪᕐᔪᐊᕐᓂᖅ.  ᐆᒃᑐᑎᒋᓗᒍ ᔫᑳᓐ ᒪᓕᒐᓕᐅᕐᕕᐊᑕ ᒪᓕᒐᖓ ᓈᓴᐅᑎᓕᒃ 
75 ᐃᒪᐃᓕᖓᔪᖅ: 
 

75 (1) ᐅᓄᓛᖑᓗᑎᒃ 60-ᓄᑦ ᐅᓪᓗᓄᑦ ᑲᑎᒪᕐᔪᐊᕐᓂᖃᖃᑦᑕᕐᓂᐊᖅᐳᑦ ᐊᕐᕌᒎ ᐃᓗᐊᓂ. 
 

(2) ᒐᕙᒪᒃᑯᑦ ᓴᖅᑭᑦᑎᓯᒫᓂᓕᖅᐸᑕ ᐃᓘᓐᓇᖏᓐᓂᒃ ᐱᖁᔭᕐᔪᐊᕐᓂᒃ, ᐃᓚᓕᐅᓪᓗᒋᑦ 
ᑮᓇᐅᔭᓂᒃ ᑐᒃᓯᕋᐅᑏᑦ, ᑲᒪᒋᔭᐅᔪᒃᓴᐅᑕᐅᔪᑦ ᑲᑎᒪᑉᔪᐊᕐᓂᕐᒥ, ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑏᑦ ᑲᑎᓐᓂᐊᖅᐳᑦ ᐊᖏᖃᑎᒌᒍᓐᓇᕐᓂᐊᕐᒪᑕ ᖃᔅᓯᓂᒃ ᐅᓪᓗᓂᒃ 
ᑲᑎᒪᓂᖃᕐᓂᐊᕐᒪᖔᕐᒥ ᑕᒪᑐᒪᓂ.  ᐅᓄᓐᖏᓛᖑᔪᑦ ᐅᓪᓗᑦ ᑲᑎᒪᕐᔪᐊᕐᓂᐅᓂᐊᖅᑐᑦ 



 

 

ᖃᖓᑐᐃᓐᓇᖅ 20 ᑐᖔᓃᑦᑕᕆᐊᖃᓐᖏᓚᑦ.  ᐅᓄᓛᑦ ᖃᖓᑐᐃᓐᓇᖅ ᑲᑎᒪᓂᕐᔪᖓᕐᓂᕐᒥ 
ᑲᑎᒪᓂᐅᔪᓐᓇᖅᑐᑦ ᐅᓪᓗᑦ 40. 

 
(3) ᒪᓕᒡᓗᒍ ᑎᓕᐅᕈᑦ ᐊᑐᐃᓐᓇᕐᓂᐊᖅᑐᖅ ᓈᓴᐅᑎᓕᒃ 75(2), ᐊᖏᖃᑎᒌᒍᓐᓇᓐᖏᑉᐸᑎᒃ 
ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎ ᐊᒻᒪᓗ ᐊᑕᐅᓯᕐᖑᓐᓃᑦ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᐅᔪᖅ 
ᑭᒡᒐᖅᑐᐃᔪᖅ ᐅᓄᕐᓂᖅᓴᓂᒃ ᒪᓕᒐᓕᐅᖅᑎᓂᒃ, ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ 
ᑲᑎᒪᕐᔪᐊᕐᓃᑦ ᐊᑐᓂ ᐅᓪᓗᖏᑦ 30-ᓄᑦ ᐅᓄᓛᓄᑦ ᐋᖅᑭᒃᑕᐅᓯᒪᓂᐊᖅᐳᖅ. 

 
ᐊᑕᐅᓯᐅᓐᖏᑦᑐᑦ ᑲᓇᑕᒥ ᒪᓕᒐᓕᐅᕐᕖᑦ ᐅᖃᖅᓯᒪᕗᑦ ᒪᓕᒐᓕᐅᕐᕕᖕᒧᑦ ᐅᖃᖅᑎ ᐅᕝᕙᓘᓐᓃᑦ ᑎᑎᕋᖅᑎ 
ᓴᖅᑭᑦᑎᔭᕆᐊᖃᖅᑎᑕᐅᓪᓗᑎᒃ ᐅᓪᓗᖅᓯᐅᑎᓂᒃ ᓇᓗᓇᐃᔭᐃᓯᒪᔪᓂᒃ ᖃᖓ ᑲᑎᒪᕐᔪᐊᕐᓂᖃᕐᓂᐊᕐᒪᖔᖓ 
ᒪᓕᒐᓕᐅᕐᕕᖕᒧᑦ ᐅᓪᓗᖅ ᓇᓗᓇᐃᖅᑕᐅᓯᒪᔪᒥ.  ᐆᒃᑐᑎᒋᓗᒍ, ᑎᓕᐅᕈᑦ ᓈᓴᐅᑎᓕᒃ 28 ᑎᓕᐅᕈᑏᑦ 
ᐊᑐᐃᓐᓇᕐᓂᐊᖅᑐᑦ ᐋᑐᕚ ᑲᑎᒪᕕᒡᔪᐊᖓᓂ ᐃᒪᐃᓕᐅᕗᖅ: 
 

“ᒪᓕᒐᓕᐅᕐᕕᖕᒥ ᐅᖃᖅᑎ ᐃᒪᐃᓕᐅᕐᓂᐊᖅᐳᖅ, ᓯᑎᐱᕆ 30-ᒥ, ᐅᖃᖃᑎᒋᓚᐅᖅᑳᕐᓗᓂᒋᑦ 
ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑏᑦ, ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᑦ ᐅᓪᓗᖅᓯᐅᑎᓂᒃ 
ᐊᑐᖅᑕᐅᓂᐊᖅᑐᓂᒃ ᐊᕐᕌᒎᓂᐊᖅᑐᖅ, ᓇᓗᓇᐃᔭᐃᓯᒪᓗᑎᒃ ᖃᖓ 
ᑲᑎᒪᕐᔪᐊᕐᓂᖃᖃᑦᑕᕐᓂᐊᕐᒪᖔᖏᑦ ᐊᒻᒪᓗ ᑲᑎᒪᕐᔪᐊᕐᓇᐅᓐᖏᑦᑐᑦ ᐱᓇᓱᐊᕈᓯᖏᓐᓂᒃ ᔭᓄᐊᕆᐅ 
ᑭᖑᓪᓕᖅᐹᖑᑕ ᓇᒡᒐᔾᔭᖓᓂ ᐱᒋᐊᕐᓗᒍ ᐊᒻᒪᓗ ᒪᑭᕝᕕᐊᑉ ᓇᒡᒐᔾᔭᐅ ᐊᓂᒍᖅᑎᓪᓗᒍ 
ᓇᒡᒐᔾᔭᐅᓂᐊᖅᑐᒧᑦ ᑎᑭᓪᓗᒍ.” 

 
ᒫᓐᓇᕈᓘᓚᐅᖅᑐᒧᑦ ᑎᑭᖢᒍ, ᐅᑭᐅᒃᑯᑦ, ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓇᐅᑉ ᐱᒋᐊᕐᕕᒃᓴᖏᑦ 
ᓇᓗᓇᐃᖅᑕᐅᖃᑦᑕᓚᐅᖅᑐᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ ᑲᑎᒪᕐᔪᐊᕐᓂᐅᑉ ᓯᕗᕐᖓᓂ.  ᐆᒃᑐᑎᒋᓗᒍ, 
ᐅᑭᐅᖅ 2010-ᒥ ᑲᑎᒪᕐᔪᐊᕐᓂᐅᑉ ᐱᒋᐊᕐᕕᒃᓴᖓ ᓇᓗᓇᐃᖅᑕᐅᓚᐅᖅᓯᒪᔪᖅ 2009 ᐅᑭᐊᒃᓵᖓᓂ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ.  ᑕᒪᒃᑯᐊ ᐃᓱᒪᓕᐅᕈᑏᑦ ᐱᓐᖑᖅᑎᑕᐅᓪᓚᕆᖃᑦᑕᖅᑐᑦ ᒪᓕᒐᓕᐅᕐᕕᖕᒥ 
ᐱᖁᔨᕗᖔᓕᐅᖅᖢᑎᒃ. 
 
ᑕᒪᓐᓇ ᐊᕐᕌᒍ ᐱᒋᐊᓕᓵᖅᑎᓪᓗᒍ, ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᐳᑦ ᐅᐱᕐᖔᒃᑯᑦ 
ᑲᑎᒪᕐᔪᐊᕐᓂᖅ ᐊᒻᒪᓗ ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓂᖅ ᐱᒋᐊᓛᕐᕕᖏᑦᑕ ᐅᓪᓗᖏᑦ 
ᑕᕝᕙᓂᔅᓴᐃᓐᓇᐅᓂᐊᖅᑎᑕᐅᓪᓗᑎᒃ.  ᓄᓇᕗᑦ ᒐᕙᒪᒃᑯᑦ ᑐᑦᑕᕐᕕᓪᓗᐊᑕᖏᓐᓂᒃ ᐅᖃᓪᓚᖃᑎᖃᕋᒥᒃ 
ᐅᖃᐅᔾᔭᐅᓚᐅᖅᑐᑦ ᑕᐃᒪᓐᓇ ᐋᖅᑭᒃᓯᒪᒃᐸᑦ ᐸᕐᓈᓂᒃᓴᒪᓂᖅᓴᐅᓂᐊᕐᓂᕋᖅᖢᑎᒃ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᐊᑭᑐᔪᖅᑐᕈᑎᒃᓴᓂᒃ ᐊᒻᒪᓗ ᐱᖁᔭᒃᓴᓕᐊᕆᔭᐅᔪᒪᔪᓂᒃ, ᐊᒻᒪᓗ ᒐᕙᒪᒃᑯᓐᓂ 
ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᐅᐸᓗᖓᐃᔭᖅᐸᒌᕈᓐᓇᖅᖢᑎᒃ ᐃᖅᑲᓇᐃᔮᒥ ᐱᔾᔪᑎᖃᕐᓗᑎᒃ 
ᐃᖏᕐᕋᔭᖕᓂᐊᕐᓂᕐᒥᓂᒃ ᐊᒻᒪᓗ ᕿᑲᕆᐊᕐᓂᐊᕐᓂᕐᒥᓂᒃ, ᐊᑲᐅᓐᖏᓕᐅᕈᑎᖃᕐᓂᐊᓐᖏᓐᓇᒥ ᒪᓕᒐᓕᐅᖅᑏᑦ 
ᑲᑎᒪᕐᔪᐊᕐᓂᖏᓐᓂ ᓵᖓᓐᓄᐊᕆᐊᖃᑲᓪᓚᖕᓂᕈᑎᒃ ᐅᕝᕙᓘᓐᓃᑦ ᒥᓂᔅᑕᒥᓂᒃ ᐃᑲᔪᕆᐊᖃᕐᓂᕈᑎᒃ. 
 
ᐅᓪᓗᖏᑦ ᓇᓗᓇᐃᖅᑕᐅᑲᐅᑎᒋᓂᐊᕐᒪᑕ ᐊᒻᒪᓗ/ᐅᕝᕙᓘᓐᓃᑦ ᐅᓄᓐᖏᓛᑦ ᐅᓄᓛᓪᓘᓐᓃᑦ ᐅᓪᓗᑦ 
ᑲᑎᒪᕐᔪᐊᕐᓂᐅᖃᑦᑕᕐᓂᐊᖅᑐᑦ ᐅᑭᐅᒃᑯᑦ, ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ, ᑲᑎᒪᔨᕋᓛᑦ ᖃᐅᔨᒪᖕᒥᔪᑦ 
ᒪᓕᒐᓕᐅᕐᕕᒃ ᓇᓖᕌᕐᕕᒃᓴᖃᓐᖏᓐᓂᖅᓴᐅᓂᐊᕐᓂᖓᓂᒃ ᓂᕆᐅᓇᓐᖏᑦᑐᓄᑦ ᑎᑭᑕᐅᑲᓪᓚᖕᓂᕈᑎᒃ, ᐊᒻᒪᓗ 
ᒪᓕᒐᓕᐅᕐᕕᒃ ᐊᑯᓂᐅᓂᖅᓴᖅ ᕿᓚᒻᒥᐅᓂᖅᓴᕐᓘᓐᓃᑦ ᑲᑎᒪᔪᓐᓇᖃᑦᑕᕋᔭᓐᖏᖢᑎᒃ ᐱᓕᕆᐊᒃᓴᑦ 
ᖃᓄᐃᑦᑐᓂᖏᑦ ᒪᓕᒡᓗᒋᑦ.  
 
ᐃᒡᓗᕙᖅᓯᒪᓗᐊᖁᓇᒍ ᐸᕐᓇᒃᓯᒪᑦᑎᐊᕆᐊᖃᕐᓂᖅ ᐊᒻᒪᓗ ᒪᓕᒐᓕᐅᕐᕕᐅᑉ ᐅᓪᓗᖅᓯᐅᑎᓕᐊᕕᓂᖏᑦ, 
ᐊᒻᒪᓗ ᓇᓖᕌᕐᕕᒃᓴᖃᖅᑎᑦᑎᓂᖅ ᐱᓕᕆᐊᖑᔭᕆᐊᓖᑦ ᐅᓄᕐᓂᖏᑦ ᒪᓕᒃᑕᐅᔪᓐᓇᕐᓂᐊᕐᒪᑕ, ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᑐᑦ ᒪᓕᒐᖅ 3-ᒥᑦ 5-ᒧᑦ ᓄᓇᕗᒻᒥ ᒪᓕᒐᓕᐅᕐᕕᐅᑉ ᒪᓕᒐᖏᑦᑕ ᐃᓗᐊᓃᑦᑐᑦ 
ᐋᖅᑭᒋᐊᖅᑕᐅᖁᓪᓗᒋᑦ. 



 

 

ᑕᒪᓐᓇ ᐃᓱᒪᒋᓪᓗᒍ, ᑲᒪᑎᔨᕋᓛᑦ ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ ᐱᔾᔪᑎᓕᖕᓂᒃ ᑲᑎᒪᕐᔪᐊᕐᓂᕐᒥ 
ᐃᑲᕐᕋᕆᔭᐅᖃᑦᑕᖅᑐᓂᒃ ᐊᒻᒪᓗ ᐅᓪᓗᖏᓐᓂᒃ.  ᑲᑎᒪᔨᕋᓛᑦ ᐃᒪᐃᑦᑐᒥᒃ ᐊᑐᓕᖁᔭᓕᐅᒃᑲᓐᓂᖅᐳᑦ: 
 

 ᓄᓇᕗᑦ ᐅᓪᓗᖓ (ᔪᓚᐃ 9) ᓇᓗᓇᐃᖅᑕᐅᓯᒪᖁᓪᓗᒍ ᒪᓕᒐᓕᐅᕐᕕᐅᑉ ᒪᓕᒐᖏᓐᓂ 
ᒪᓕᒐᓕᐅᖅᑎᓄᑦ ᑲᑎᒪᕝᕕᐅᔾᔮᓐᖏᓐᓂᖓᓂᒃ. 
 

 ᒪᓕᒐᓕᐅᕐᕕᐅᑉ ᒪᓕᒐᖏᑦ ᐋᖅᑭᒋᐊᖅᑕᐅᓂᐊᖅᐳᑦ ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ ᑲᑎᒪᓃᑦ 
ᑲᑎᒪᕐᔪᐊᕐᓂᓪᓗ ᐊᔾᔨᒌᓐᖏᓐᓂᖏᑦ.  ᐱᒻᒪᕆᐅᔪᖅ “ᑲᑎᒪᓂᖅ” ᐊᒻᒪᓗ “ᑲᑎᒪᕐᔪᐊᕐᓂᐅᑉ” ᑐᑭᖏᑦ 
ᐊᔾᔨᒌᓐᖏᒻᒪᑎᒃ.  ᐃᓚᕈᓯᐊ ᓈᓴᐅᑎᓕᒃ 6(1) ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ 
ᐱᖁᔭᕐᔪᐊᖓᓐᓃᑦᑐᖅ ᓇᓗᓇᐃᖅᓯᓯᒪᔪᖅ ᑲᑎᒪᕐᔪᐊᕐᓇᖅ ᐃᒪᓐᓇ ᑐᑭᖃᕐᓂᖓᓂᒃ: 

 
“ᑲᑎᒪᕐᔪᐊᕐᓂᖅ ᐱᒋᐊᖅᐳᖅ ᐅᓪᓘ ᓯᕗᓪᓕᖅᐹᖓᓂ ᓯᕗᓪᓕᕐᒥ 
ᑲᑎᒪᕐᔪᐊᕐᐊᓂᖃᓕᖅᑎᓪᓗᒋᑦ ᓄᖅᑲᖓᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ, ᐊᒻᒪᓗ 
ᐃᓱᓕᖦᖢᓂ ᐅᓪᓗᒥ ᑲᑎᒪᕐᔪᐊᕐᓂᖅ ᓄᖅᑲᕐᓂᕆᒃᑲᓐᓂᕐᓂᐊᖅᑖᑕ ᐅᓪᓗᖓᓂ.” 

 
ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕝᕕᒋᔭᖏᑦᑕ ᐊᑯᓂᖓᓂᖓ ᓈᒻᒪᒃᓯᓕᖅᑕᐅᓯᒪᕗᑦ ᑲᑎᒪᕐᔪᐊᕐᓇᖅ 
ᖃᔅᓰᖅᑕᕐᓂᐊᕐᒪᖔᖓ ᐃᓕᓯᒪᓂᖏᓐᓂ.  ᑲᑎᒪᕐᔪᐊᕐᓇᐃᑦ ᐅᓪᓗᖅ ᐊᑕᐅᓯᑐᐃᓐᓇᕐᒧᑦ 
ᐋᖅᑭᒃᓯᒪᔪᓐᓇᖅᐳᑦ, ᐃᓚᖏᑦ ᑕᖅᑭᒐᓴᖕᓄᑦ ᐊᑭᓕᐅᑎᒋᓗᑎᒃ.  ᑲᑎᒪᕐᔪᐊᕐᓇᖅ 
ᐃᓱᓕᑎᑕᐅᖃᑦᑕᖅᐳᖅ (ᓄᓇᕗᑦ ᑲᒥᓴᓇᖓ ᐃᓱᓕᑎᑦᑎᓲᖑᕗᖅ ᒪᓕᒐᓕᐅᖅᑎᓂᒃ).  
ᑖᔅᓱᒥᖓᔅᓴᐃᓐᓇᖅ ᑲᑎᒪᕐᔪᐊᕈᑎᖃᕐᓂᐊᖅᑎᓪᓗᒋᑦ ᐊᑯᓐᓂᖓᓂ ᐊᑐᖅᑕᖅ 
“ᓄᖅᑲᖓᑯᑖᖕᓂᐊᕐᓂᕐᒥᒃ” ᑕᐃᔭᐅᖃᑦᑕᖅᐳᖅ. 

 
 ᑕᓪᓕᒻᒥᕐᒥ ᑲᑎᒪᕐᔪᐊᕐᓇᐅᑉ ᐃᑲᕐᕋᖏᑦ ᐊᓯᔾᔨᖅᑕᐅᔪᑦ.  ᒫᓐᓇ ᑕᓪᓕᒥᕐᒥ ᑲᑎᒪᕐᔪᐊᓯᒋᐊᖃᑦᑕᖅᑐᑦ 

10-ᒥ ᐅᓪᓛᒃᑯᑦ ᐊᒻᒪᓗ ᐱᔭᕇᖃᑦᑕᖅᖢᑎᒃ 2−ᒥ ᐅᓐᓄᓴᒃᑯᑦ.  ᑕᐃᒪᐃᒃᑲᓗᐊᖅᑎᓪᓗᒍ, 
ᓂᕆᓐᓇᕐᒥ ᓄᖅᑲᖓᓚᐅᑲᖃᑦᑕᕐᓂᖓ ᑲᑎᒪᑐᐃᓐᓇᕐᓂᐅᑉ ᐊᑯᓂᐅᓂᖓᓂᒃ 
ᓇᐃᒡᓕᒋᐊᖅᑎᑦᑎᖃᑦᑕᖅᑐᖅ ᐃᑲᕐᕋᓄᑦ ᐊᑕᐅᓯᕐᒧᑦ ᓇᑉᐸᖓᓄᓪᓗ. ᐊᑐᓕᖁᔭᓕᐅᖅᐳᒍᑦ ᒪᓕᒐᐃᑦ 
ᐋᖅᑭᒋᐊᖅᑕᐅᖁᓪᓗᒋᑦ ᑕᓪᓕᒥᕐᒥ ᑲᑎᒪᕐᔪᐊᕐᓂᐅᑉ ᐃᑲᕐᕋᖏᑦ ᐱᒋᐊᖃᑦᑕᕐᓂᐊᕐᒪᑕ 9-ᒥ ᐅᓪᓛᒃᑯᑦ 
ᐊᒻᒪᓗ ᐃᓱᓕᖃᑦᑕᕐᓗᑎᒃ 12-ᒥ ᖁᓛᓂ.  ᑕᐃᒪᓐᓇ ᐊᓯᔾᔨᖅᑕᐅᒃᐸᑦ 
ᓄᖅᑲᖓᓚᐅᑲᖃᑦᑕᕆᐊᖃᔾᔮᓐᖏᑦᑐᑦ ᓂᕆᓐᓇᕐᒥ ᐊᒻᒪᓗ ᐅᓄᕈᓐᓃᖅᐹᓪᓕᔾᔮᓐᖏᖢᑎᒃ 
ᑲᑎᒪᕐᔪᐊᕐᓂᖏᑦᑕ ᐃᑲᕐᕋᖏᑦ.  ᐊᒻᒪᓗ, ᒪᓕᒐᓕᐅᖅᑏᑦ ᐱᕕᖃᒃᓂᖅᓴᐅᓕᕐᓂᐊᖅᑐᑦ 
ᓯᓂᒃᑕᕐᕕᖕᒥᓐᓂ ᐊᓂᓇᓱᖕᓂᕐᒥᓂ ᖃᖓᑕᓐᓇᐅᑎᓪᓗᒍ, ᐊᒻᒪᓗ ᑲᑎᒪᔨᕋᓛᑦ ᐊᓯᖏᓪᓘᓐᓃᑦ 
ᑲᑎᒪᔭᕆᐊᖃᕈᑎᒃ ᐱᕕᖃᕐᓂᖅᓴᐅᓂᐊᖅᖢᑎᒃ.  ᖃᐅᔨᒪᓂᐊᖅᐳᓯ ᑕᓪᓕᒥᕐᒥ ᐱᔨᑲᑖᑦ 
ᐃᖃᓗᖕᒥᐅᑕᐅᓐᖏᑦᑐᑦ ᐊᐅᓪᓚᕐᕕᒃᓴᖃᖃᑦᑕᕐᓂᖏᓐᓂᒃ ᐊᖏᕐᕋᒥᓄᑦ. ᐱᔨᑲᑖᑦ 
ᐱᔨᑦᑎᕈᓐᓇᖃᑦᑕᓐᖏᑦᑐᑦ 1-ᒥᓐᖔᓕᕌᖓᑦ ᐅᓐᓄᓴᒃᑯᑦ. 

 
 
 
ᐊᑐᓕᖁᔭᖅ ᓈᓴᐅᑎᓕᒃ 5: ᑎᒍᒥᐊᒐᑦ ᐅᐊᔭᓅᖅᑐᑦ, ᖃᕆᓴᐅᔭᑦ ᐊᒡᔭᒐᑦ ᐊᒻᒪᓗ ᐊᓯᖏᑦ  

ᐊᑐᖅᑕᐅᖃᑦᑕᕐᓂᖏᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᖓᓂ ᐊᒻᒪᓗ 
ᑲᑎᒪᔨᕋᓛᑦ ᑲᑎᒪᕝᕕᖏᓐᓂ 

 
ᐊᕐᕌᒍᓂ ᐊᓂᒍᓵᓚᐅᖅᑐᓂ, ᑎᒍᒥᐊᒐᑦ ᐅᐊᔭᓅᖅᑐᑦ (ᓲᕐᓗ ᐅᖄᓚᐅᑎᐊᓛᑦ), ᖃᕆᓴᐅᔭᑦ ᐊᒡᔭᒐᑦ ᐊᒻᒪᓗ 
ᐊᓯᖏᑦ ᐅᐊᔭᓅᖅᑐᑦ ᐊᑐᖅᑕᐅᕙᓪᓕᐊᑐᐃᓐᓇᖅᓯᒪᔪᑦ ᑲᓇᑕᐅᑉ ᐃᖅᑲᓇᐃᔭᕐᕕᖏᓐᓂ.  
ᐊᑐᖅᑕᐅᕙᓪᓕᐊᑐᐃᓐᓇᖅᑎᓪᓗᒋᑦ ᒪᓕᒐᖅᑕᖃᐅᖅᐸᓪᓕᐊᑐᐃᓐᓇᖅᑐᖅ ᐊᐅᓚᑦᑎᔾᔪᑎᓪᓗ 
ᓴᖅᑭᑕᐅᕙᓪᓕᐊᑐᐃᓐᓇᓕᖅᖢᑎᒃ ᐊᑕᐅᓯᐅᓐᖏᑦᑐᓂ ᑲᓇᑕᐅᑉ ᒪᓕᒐᓕᐅᕐᕕᖏᓐᓂ. 



 

 

 
ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᐃᑦᑐᑦ ᐊᑐᖅᑕᐅᔪᓐᓇᕐᓂᖏᑦ ᑲᑎᒪᕐᔪᐊᕐᕕᖕᒥ ᐊᒻᒪᓗ ᑲᑎᒪᔨᕋᓛᑦ 
ᑲᑎᒪᕝᕕᖏᓐᓂ ᑭᒡᓕᓕᐅᖅᑕᐅᓯᒪᔪᑦ.  ᐅᑯᐊ ᓇᓗᓇᐃᖅᑕᐅᓯᒪᔪᑦ ᐊᑖᓂ ᐊᑐᖅᑕᐅᔪᓐᓇᓐᖏᑦᑐᑦ 
ᒪᓕᒐᓕᐅᖅᑎᓄᑦ ᖃᖓᑐᐃᓐᓇᖅ ᑲᑎᒪᕐᔪᐊᕐᓂᖅᑕᖃᖅᑎᓪᓗᒍ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᔨᓪᓗ 
ᑲᑎᒪᓂᖏᓐᓂ: 
 
 ᐊᒡᔭᒐᐃᑦ ᑎᒍᒥᐊᒐᑦ ᐅᐊᔭᓅᖅᑐᑦ; 
 ᖃᕆᓴᐅᔭᑦ ᐊᒡᔭᒐᐃᑦ; ᐊᒻᒪ 
 ᐅᖄᓚᐅᑎᐊᓛᑦ. 
 
ᐊᑕᐅᓯᐅᓐᖏᑦᑐᑦ ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᔪᑦ ᐃᑲᔪᖅᓱᐃᓂᐊᕐᓂᕋᖅᖢᑎᒃ ᑕᐃᒪᐃᑦᑐᑦ ᐅᐊᔭᓅᖅᑐᑦ 
ᐊᑐᖅᑕᐅᖃᑦᑕᖁᓪᓗᒋᑦ ᑲᑎᒪᕐᔪᐊᖅᑎᓪᓗᒋᑦ ᐊᒻᒪᓗ ᑲᑎᒪᔨᕋᓛᑦ ᑲᑎᒪᔨᓪᓗ ᑲᑎᒪᓂᖏᓐᓂ.  
ᒪᓕᒐᓕᐅᖅᑏᑦ ᐅᖃᖅᓯᒪᔪᑦ ᑕᐃᒪᐃᑦᑐᑦ ᓴᓇᕐᕈᑎᑦᑎᐊᕙᐅᓂᕋᖅᑕᐅᓪᓗᑎᒃ ᐃᒻᒥᒧᑦ ᐱᕚᓪᓕᐅᑕᐅᔪᓐᓇᕐᒪᑕᒪ 
ᐊᒻᒪᓗ ᐱᑐᒃᓯᒪᐃᓐᓇᕈᑕᐅᓪᓗᑎᒃ ᑎᑎᕋᕐᕕᖕᒥᓄᑦ ᐊᒻᒪᓗ ᐃᖅᑲᓇᐃᔭᖅᑎᒥᓄᑦ.  ᒪᓕᒐᓕᐅᖅᑏᑦ 
ᐅᖃᖅᓯᒪᖕᒥᔪᑦ ᑕᐃᒪᐃᕿᑦᑐᑦ ᐊᑐᖅᑕᐅᖃᑦᑕᕐᓂᖅᓴᐅᒃᐸᑕ ᑎᑎᖅᑭᕆᓂᕐᒧᑦ 
ᐃᑲᔫᑕᐅᒃᑲᓐᓂᕐᓂᐊᕐᓂᕋᖅᑕᐅᓪᓗᑎᒃ, ᐅᓄᓐᖏᓐᓂᖅᓴᐅᓕᕐᓗᑎᒡᓗ ᐊᒥᓱᕈᖅᑎᑕᐅᔭᕆᐊᓖᑦ ᒪᓕᒐᓕᐅᕐᕕᐅᑉ 
ᐃᖅᑲᓇᐃᔭᖅᑎᖏᓐᓄᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᓇᖅᑐᖅ ᐊᑐᖅᑕᐅᓂᖏᑦ ᒪᓕᒐᖃᓐᖏᑦᑐᓐᖏᑦᑐᓐᓇᓐᖏᓐᓂᖏᓐᓂᒃ.  
ᐆᒃᑐᑎᒋᓗᒍ, ᑲᓇᑕᒥ ᒪᓕᒐᓕᐅᕐᕖᑦ ᒪᓕᒐᓕᐅᖅᑎᓂᒃ ᐅᖄᓚᐅᑎᕋᓛᓂᒃ ᐊᑐᕈᓐᓇᖅᑎᑕᐅᓐᖏᑦᑐᑦ 
ᑲᑎᒪᕐᔪᐊᕐᓂᕐᒥ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ.  ᑕᐃᒪᐃᑦᑐᑦ ᐅᓚᕕᓴᐅᑕᐅᔭᕆᐊᖃᓐᖏᓚᑦ 
ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᐸᒡᕕᓴᐅᑕᐅᔭᕆᐊᖃᓐᖏᓚᑦ ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ 
ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ. 
 
ᒪᓕᒐᓕᐅᖅᑏᑦ ᑕᐃᒪᐃᑦᑐᓂᒃ ᐊᑐᕈᓐᓇᕐᓂᖏᑦ ᐃᓚᖓᓂ ᒪᓕᒐᓕᐅᖅᑎᐅᓂᕐᒥᒍᑦ ᐱᓕᕆᓂᖏᑦᑎᒍᑦ, 
ᐱᐅᓯᖏᑦᑎᒍᑦ ᑕᑯᓐᓇᖅᑕᐅᓂᖏᑦᑎᒍᓪᓗ ᐊᔾᔨᒌᓐᖏᑦᑐᓂᒃ ᑕᑯᓐᓇᖅᑕᐅᕗᖅ ᓇᓂᑐᐃᓐᓇᖅ ᑲᓇᑕᒥ, 
ᐱᓗᐊᕐᓗᒍ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ>  ᔪᓚᐃ 2009-ᖑᑎᓪᓗᒍ, ᒪᓕᒐᓕᐅᕐᕕᖕᒥ 
ᐊᑐᖅᑕᐅᔪᓐᓇᕐᓂᖏᑦ ᑲᑎᒪᔾᔪᑕᐅᓚᐅᖅᓯᒪᔪᑦ 47-ᒋᓕᖅᑕᖓᑕ ᑯᐃᓐ ᓄᓇᖁᑖᓂ ᒪᓕᒐᓕᐅᖅᑏᑦ 
ᑲᑐᔾᔨᖃᑎᒌᖏᑦ ᐊᕕᒃᑐᖅᓯᒪᔪᓂ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑐᕌᓐᑐᒥ. 
 
ᑕᐃᔅᓱᒪᓂ ᑲᑎᒪᓂᖃᖅᑎᓪᓗᒋᑦ, ᒫᓂᑐᐸᐅᑉ ᒪᓕᒐᓕᐅᕐᕕᐊᑕ ᐅᖃᖅᑎᖓ ᐃᒪᐃᓕᓚᐅᖅᓯᒪᔪᖅ: 
 

“ᖃᕆᓴᐅᔭᕐᓂᒃ ᐊᒡᔭᒐᕐᓂᒃ ᐊᒻᒪᓗ ᐅᖄᓚᐅᑎᐊᓛᓂᒃ ᐊᑐᖃᑦᑕᖁᔨᓐᖏᑦᑐᒍᑦ ᐅᖃᐅᓯᒃᑯᑦ 
ᐊᐱᖅᓱᒃᓇᐅᑎᓪᓗᒍ ᒥᓂᔅᑕᐃᑦ ᓇᖕᒥᓂᖅ ᑭᐅᔪᓐᓇᖃᑦᑕᕐᓂᐊᕐᒪᑕ ᑲᑎᒪᔨᖏᓐᓄᑦ 
ᐃᑲᔪᖅᑕᐅᓐᖏᓪᓗᑎᒃ.  ᐅᖃᑐᖃᓚᐅᖅᓯᒪᔪᖅ, “ᑎᑎᖅᑲᓂᒃ ᐊᒡᔭᖅᓯᕕᐅᓂᐅᓴᑐᐃᓐᓇᖅᑐᑦ.”  
ᑲᑎᒪᔨᖏᓐᓄᑦ ᑎᑎᕋᕐᕕᐅᒐᓗᐊᖅᐸᑕ, ᐊᒡᔭᖅᑕᐅᔭᕆᐊᖃᕋᔭᕐᒥᔪᑦ ᑲᑎᒪᔨᓂᑦ ᐱᔨᑲᑖᒧᑦ, ᐊᒻᒪᓗ 
ᐱᔨᑲᑖᒃ ᐊᐃᒃᖠᓚᐅᕐᓗᓂ ᒥᓂᔅᑕᒧᑦ ᑐᓐᓂᖅᑯᑎᖃᓕᕐᓗᓂ, ᑭᖑᕙᓗᐊᕋᔭᖅᑐᖅ.  
ᑕᐃᒪᐃᓕᖓᑎᓪᓗᒍ, ᒥᓂᔅᑕᐃᑦ ᐃᒻᒥᓂᒃ ᑭᓯᐊᓂ ᑭᐅᓗᑎᐅᔭᕆᐊᖃᖅᑐᑦ.” 

 
ᐳᕆᑎᔅ ᑲᓚᒻᐱᐊᒥᐅᑦ ᐅᖃᖅᑎᖓ ᐃᒪᐃᓕᓚᐅᖅᓯᒪᖕᒥᔪᖅ: 
 

“ᐳᕆᑎᔅ ᑲᓚᒻᐱᐊᒥ, ᑐᓐᖓᓇᕐᓂᕐᒥᒃ ᐊᓯᒥᒃ ᐅᐱᒋᔭᖃᕐᓂᕐᒥᒡᓗ ᐃᓚᖃᕐᒥᔪᖅ, ᐊᒻᒪᓗ 
ᒪᓕᒐᓕᐅᖅᑏᑦ ᐅᖄᓚᐅᑎᐊᓛᒃᑯᑦ ᐊᐱᖅᑯᑎᒃᓴᖏᓐᓂᒃ ᐅᖃᐅᔾᔭᐅᖃᑦᑕᕆᐊᖃᓐᖏᓐᓂᖏᓐᓂᒃ 
ᐊᒻᒪᓗ ᒥᓂᔅᑕᐃᑦ ᑭᐅᔾᔪᑎᒃᓴᖏᓐᓂᒃ ᐅᖃᐅᔾᔭᐅᖃᑦᑕᕆᐊᖃᓐᖏᓐᓂᖏᓐᓂᒃ ᑎᑎᕋᕐᕕᖏᓐᓄᑦ.” 

 



 

 

ᐱᐅᓯᕆᔭᐅᔪᑦ ᐊᔾᔨᒌᖃᑦᑕᓐᖏᑦᑐᑦ ᑲᓇᑕᒥ, ᒪᓕᒐᓕᐅᖅᑏᑦ ᑕᐃᒪᐃᑦᑐᓂᒃ ᐅᐊᔭᓅᖅᑐᓂᒃ 
ᐊᑐᕈᓐᓇᕐᒪᖔᖏᑦ ᐊᑐᕈᓐᓇᓐᖏᒻᒪᖔᖏᓪᓗ ᐅᖃᓪᓚᖕᓂᐊᖅᑎᓪᓗᒋᑦ ᐊᒻᒪᓗ 
ᐅᖃᐅᓯᒃᑕᖅᑖᖅᑎᑕᐅᔪᓐᓇᕐᒪᖔᖏᑦ ᑕᐃᒪᐃᑦᑐᑦ ᐅᐊᔭᓅᖅᑐᑦ ᐊᑐᖅᑕᐅᓗᑎᒃ. 

 
ᐅᔾᔨᕆᓚᐅᕐᒥᔪᒍᑦ ᐊᑐᖅᑕᐅᔪᓐᓇᖅᐸᑕ ᖃᕆᓴᐅᔭᑦ ᐊᒻᒪᓗ ᐊᓯᖏᑦ ᐅᐊᔭᓅᖅᑐᑦ ᑲᑎᒪᕐᔪᐊᕐᕕᖕᒥ, 
ᒪᓕᒐᓕᐅᖅᑏᑦ ᐅᔾᔨᖅᓱᑦᑎᐊᕆᐊᖃᕋᕙᕐᓂᖏᑦ ᖃᓄᐃᑦᑐᑦ ᐊᔾᔨᓐᖑᐊᑦ ᐊᒻᒪᓗ/ᐅᕝᕙᓘᓐᓃᑦ ᐃᓗᓕᖏᑦ 
ᖃᓄᐃᑦᑐᑦ ᓴᖅᑭᔮᖅᑎᑕᐅᔪᓐᓇᕐᒪᖔᖏᑦ, ᒪᓕᒐᓕᐅᖅᑎᐅᖃᑎᖏᑦ ᐊᒻᒪᓗ ᖁᓐᖏᐊᕆᐊᖅᓯᒪᔪᑦ 
ᐃᓛᓐᓂᒃᑯᑦ ᑕᑯᔪᓐᓇᖃᑦᑕᕋᔭᕐᒪᑕ ᖃᕆᓴᐅᔭᖁᑎᖏᑦᑎᒍᑦ ᑭᓱᑦ ᓴᖅᑭᔮᕐᓂᖏᓐᓂᒃ. 
 
ᑕᒪᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ, ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ ᐅᐊᔭᓅᖅᑐᕈᔪᖕᓂᒃ 
ᐊᒃᑐᐃᓂᖃᕐᓂᐊᖅᑐᓂᒃ ᐅᐊᔭᓅᖅᑐᑦ ᐊᑐᖅᑕᐅᕙᓪᓕᐊᓕᕐᓂᖓᓄᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᖅᑎ ᒪᓕᒐᐅᑲᐃᓐᓇᕐᓂᐊᖅᑐᓂᒃ ᓴᖅᑭᑦᑎᖁᓪᓗᒍ ᐱᔾᔪᑎᓕᖕᓂᒃ 
ᐊᒡᔭᒐᑦ ᐅᐊᔭᓅᖅᑐᑦ, ᐊᒡᔭᒐᑦ ᖃᕆᓴᐅᔭᐃᑦ ᐊᒻᒪᓗ ᐊᓯᖏᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᖏᑦ ᒪᓕᒐᓕᐅᖅᑏᑦ 
ᑲᑎᒪᕐᔪᐊᕐᕕᖓᓂ ᐊᒻᒪᓗ ᑲᑎᒪᔨᕋᓛᑦ ᑲᑎᒪᕝᕕᖏᓐᓂ.  ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ ᐊᖏᖅᑕᐅᒃᐸᑦ 
ᑭᓯᐊᓂ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᒪᓕᒐᑦ ᐊᑐᑲᐃᓐᓇᕐᓂᐊᖅᑐᑦ ᒪᓕᒐᓕᐅᖅᑎᓕᒫᓄᑦ 
ᑐᓂᐅᖅᑲᖅᑕᐅᖁᓪᓗᒋᑦ ᑐᒡᓕᐊᓂ ᑲᑎᒪᕐᔪᐊᕐᓂᖃᓕᖅᐸᑕ ᐱᖓᔪᐊᓂ ᒪᓕᒐᓕᐅᖅᑏᑦ ᐊᒃᑐᐸ 19, 2010-ᒥ. 
 
ᑲᑎᒪᔨᕋᓛᑦ ᖃᐅᔨᓴᐃᓂᐊᖅᐳᑦ ᑖᒃᑯᓂᖓ ᒪᓕᒐᓂᒃ ᐊᑐᖅᑕᐅᑲᐃᓐᓇᕈᒪᔪᓂᒃ ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᐅᓂᒃᑳᓕᐅᕐᓗᑎᒃ 2011 ᐅᐱᕐᖔᖓᓂ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᓕᖅᐸᑕ, ᐊᒻᒪᓗ 
ᑭᖑᓪᓕᖅᐹᖅᓯᐅᑎᓂᒃ ᐊᑐᓕᖁᔭᓕᐅᕐᓗᑎᒃ ᖃᓄᖅ ᐊᑐᖅᑕᐅᖃᑦᑕᕐᓂᐊᕐᒪᖔᖏᑦ ᑎᒍᒥᐊᒐᑦ ᐅᐊᔭᓅᖅᑐᑦ, 
ᐊᒡᔭᒐᑦ ᖃᕆᓴᐅᔭᐃᑦ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᖓᓂ ᐊᒻᒪᓗ ᑲᑎᒪᔨᕋᓛᑦ 
ᑲᑎᒪᕕᖏᓐᓂ. 
 
 
ᐊᑐᓕᖁᔭᖅ ᓈᓴᐅᑎᓕᒃ 6: ᑲᑎᒪᕐᔪᐊᕐᕕᖕᒥ ᑎᑎᖅᑲᖁᑏᑦ ᑐᑭᓕᐅᖅᑕᐅᓯᒪᓂᖏᑦ ᐊᒻᒪᓗ 

ᑲᑎᒪᔾᔪᑎᕕᓃᑦ ᑐᑭᖏᑦ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑦᑎᒍᑦ 
 
ᔫᓂ 11, 2010-ᖑᑎᓪᓗᒍ, ᐅᖃᖅᑎ ᐋᕆᐊᖅ ᑎᑎᕋᓚᐅᖅᑐᖅ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ 
ᐱᔾᔪᑎᓕᖕᓂᒃ ᑎᑎᖅᑲᑦ ᑐᑭᓕᐅᖅᑕᐅᖃᑦᑕᕐᓂᖏᓐᓂᒃ ᒪᓕᒐᓕᐅᕐᕕᖕᒧᐊᖅᑕᐅᓚᐅᓐᖏᓐᓂᖏᓐᓂ.  ᐅᖃᖅᑎ 
ᑐᒃᓯᕌᖃᓚᐅᖅᑐᑦ ᑲᑎᒪᔨᕋᓛᑦ ᐊᑕᐅᓯᐅᓐᖏᑦᑐᓂᒃ ᐃᓱᒪᒃᓴᖅᓯᐅᖁᓪᓗᒋᑦ ᐊᒻᒪᓗ ᐊᑐᓕᖁᔭᓕᐅᕐᓗᑎᒃ 
ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑦ.  ᑕᐃᒪᐃᑦᑐᑦ ᑲᑎᒪᔨᓕᕆᔨᒃᑯᑦ 
ᑲᑎᒪᔨᖏᓐᓄᐊᖅᑕᐅᖃᑦᑕᖅᑐᑦ ᐱᕙᓪᓕᐊᑎᑕᐅᖏᓐᓇᕐᓂᐊᕐᒪᑕ ᐱᕙᓪᓕᐊᑎᓪᓗᒍ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖏᑦᑕ ᐊᑐᓕᖅᑎᑦᑎᓂᕐᒧᑦ ᐸᕐᓇᐃᓂᕐᒧᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓂ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐊᑕᐅᓯᐅᓐᖏᑦᑐᑦ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑦ 
ᐋᖅᑭᒋᐊᖅᑕᐅᖁᓪᓗᒋᑦ ᐅᓄᖅᓯᒋᐊᖅᑕᐅᓂᐊᕐᒪᑕ ᑎᑎᖅᑲᑦ ᐃᓚᖓᒍᑦ ᐅᕝᕙᓘᓐᓃᑦ ᐃᓘᓐᓇᖏᑦ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᓄᓇᕗᒻᒥ ᐊᑐᖅᑕᐅᖃᑦᑕᕐᓂᐊᕐᒪᑕ.  ᑕᒪᒃᑯᐊ ᐊᑐᓕᖁᔭᐃᑦ ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ, 
ᑲᑎᒪᔨᕋᓛᑦ ᖃᐅᔨᒪᓚᐅᖅᑐᑦ ᐋᖅᑭᒃᑕᐅᓯᒪᑦᑎᐊᕆᐊᖃᕐᓂᖏᓐᓂᒃ ᑐᕌᒐᖓᑦ, ᐅᓄᖅᓯᒋᐊᖅᑕᐅᓗᑎᒡᓗ 
ᑐᑭᓕᐅᖅᑕᐅᔪᑦ ᐊᒻᒪᓗ ᐱᒻᒪᕆᐅᓂᖏᑦ ᒪᓕᒐᓕᐅᕐᕕᖕᒥ ᑲᒪᒋᔭᐅᔭᕆᐊᓖᑦ 
ᑭᖑᕙᕆᐊᖅᑕᐅᖃᑦᑕᕆᐊᖃᓐᖏᓐᓂᖏᑦ ᑐᑭᓕᐅᖅᑕᐅᔭᕆᐊᓖᑦ ᐱᔾᔪᑕᐅᓗᑎᒃ. 
 
ᒫᓐᓇᐅᔪᖅ, ᒪᓕᒐᖅ 2(c) ᒪᓕᒐᓕᐅᕐᕕᖕᒥ ᒪᓕᒐᑦ ᓇᓗᓇᐃᖅᓯᓯᒪᔪᑦ ᑲᑎᒪᔾᔪᑎᕕᓃᑦ ᐃᒫᒃ 
ᑐᑭᑖᖅᑎᑕᐅᓯᒪᓪᓗᑎᒃ “ᐋᖅᑭᒋᐊᖅᑕᐅᓯᒪᔪᑦ ᑲᑎᒪᔾᔪᑎᕕᓃᑦ ᑎᑎᖅᑲᖁᑎᒋᔭᐅᓂᐊᖅᑐᑦ ᒪᓕᒐᓕᐅᕐᕕᖕᒧᑦ.” 
 



 

 

ᐊᒡᒍᖅᑐᖅᓯᒪᓂᖓ 1 ᑲᑎᒪᔾᔪᑎᕕᓂᕐᓄᑦ ᑐᑭᒧᐊᕈᑏᑦ ᐅᐃᒍᓕᖅᑕᐅᓯᒪᔪᖅ ᒪᓕᒐᓕᐅᕐᕕᐅᑉ 
ᒪᓕᒐᖁᑎᖏᓐᓄᑦ ᐃᒪᐃᓕᖓᔪᑦ: 
 

“ᑎᑎᖅᑲᓐᖑᖅᑎᑕᐅᓯᒪᔪᑦ, ᖃᐅᔨᒪᔮᕆᔭᐅᖕᒥᔪᑦ ᑲᑎᒪᔾᔪᑎᕕᓂᕐᓂᒃ, ᐱᔾᔪᑎᖃᖅᐳᑦ ᑲᑎᒪᑎᓪᓗᒋᑦ 
ᐅᖃᐅᓯᕆᔭᐅᓚᐅᖅᑐᓂᒃ ᐊᒻᒪᓗ ᐱᕙᓪᓕᐊᔾᔪᓯᕆᔭᐅᓚᐅᖅᑐᓂᒃ ᒪᓕᒐᓕᐅᕐᕕᖕᒧᑦ, ᓴᖅᑭᑕᐅᓪᓗᑎᒃ, 
ᐋᖅᑭᒋᐊᖅᑕᐅᓪᓗᑎᒃ, ᐊᒥᓱᕈᖅᑎᑕᐅᓪᓗᑎᒃ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᒃ, ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ, ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᑎᒃ ᐅᖃᖅᑎᒧᑦ.” 
 

ᐅᔾᔨᕆᔭᕆᐊᖃᕐᒥᔪᒍᑦ ᒪᓕᒐᓕᐅᕐᕕᒡᔪᐊᕐᒥ ᑲᑎᒪᔾᔪᑎᕕᓃᑦ ᐱᔾᔪᑕᐅᑎᓪᓗᒋᑦ ᐃᒪᓐᓇ ᐅᖃᖅᓯᒪᔪᑦ: 
 

“ᒪᓕᒐᓕᐅᕐᕕᒡᔪᐊᕐᒥ ᐊᐃᕙᐅᑕᕕᓃᑦ, ᖃᐅᔨᒪᔮᕆᔭᐅᒡᒍᖕᒥᔪᑦ ᑲᑎᒪᔾᔪᑎᕕᓂᕐᓂᒃ, 
ᑎᑎᖅᑲᖁᑎᒋᔭᐅᕗᑦ ᐅᖃᐅᓯᕆᔭᓪᓚᕆᕕᓃᑦ ᑎᑎᕋᖅᑕᐅᕙᓪᓕᐊᓪᓗᑎᒃ ᐊᒻᒪᓗ 
ᐋᖅᑭᒋᐊᖅᓯᒪᓪᓗᑎᒃ ᒪᓕᒐᓕᐅᕐᕕᖕᒥ, ᑎᑎᖅᑲᖁᑎᒋᔭᐅᓪᓚᕆᒃᑐᑦ ᑲᑎᒪᕕᒡᔪᐊᕐᒥ 
ᑲᑎᒪᔾᔪᑎᒋᔭᕕᓃᑦ ᖃᐅᔨᒪᔮᕆᔭᐅᓪᓗᑎᒃ ᑎᑎᖅᑲᖁᑎᓂᒃ.” 

 
ᑐᑭᓯᓇᒃᑲᓐᓂᖁᓪᓗᒍ ᐊᒻᒪᓗ ᐅᔾᔨᒌᒡᔫᒥᖁᓪᓗᒍ, ᐊᑐᓕᖁᔭᓕᐅᖅᐳᒍᑦ ᒪᓕᒐᖅ 2(c) ᐋᖅᑭᒋᐊᖅᑕᐅᖁᓪᓗᒍ. 
 
 
 
 
 

ᓄᑖ ᐃᓚᔭᐅᔪᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔪᒪᔪᑦ ᓄᓇᕗᑦ  
ᒪᓕᒐᓕᐅᕐᕕᐊᑕ ᒪᓕᒐᖏᑕ ᐃᓗᐊᓃᑦᑐᑦ  

 
ᓄᑖᑦ/ᐊᒻᒪᓗ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᑦ ᐅᖃᐅᓯᖅᑕᖏᑦ ᐊᐅᐸᖅᓯᓕᖅᓯᒪᕗᑦ 

 
 
 

 
ᐊᑐᓕᖁᔭᖅ #1: ᒪᓕᒐᓕᐅᕐᕕᖕᒥ ᐱᖁᔭᒃᓴᑦ ᑲᑎᒪᑐᐃᓐᓇᕐᓂᕐᒨᖅᑕᐅᓂᖏᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ 
 
67 (1) ᐱᖁᔨᕗᖔᕈᑦ ᐊᐃᕙᐅᑕᐅᑎᓪᓗᒍ ᑐᒡᓕᐊᓂ ᐅᖃᓕᒫᖅᑕᐅᖁᔭᐅᓗᓂ, ᐱᖁᔭᒃᓴᐅᑉ ᑐᕌᒐᖓ, 
ᓱᒃᑲᐃᒡᓕᒋᐊᖅᑕᐅᔭᕆᐊᖃᓐᖏᓐᓂᖓ, ᑐᓐᖓᕕᖓ ᐊᒻᒪᓗ ᐱᔾᔪᑎᖏᓐᓄᑦ ᑭᓯᐊᓂ ᐅᖃᐅᓯᖃᕈᓐᓇᖅᐳᑦ.  
ᐱᖁᔭᒃᓴᐅᑉ ᐃᓗᓕᑯᓘᔭᖏᑦ ᐅᖃᐅᓯᕆᔭᐅᔪᓐᓇᓐᖏᑦᑐᑦ. 
  
(2) ᐊᓯᐊᒍᖔᖅ ᑎᓕᔭᐅᓐᖏᑐᐊᕈᑎᒃ ᒪᓕᒐᓕᐅᕐᕕᖕᒧᑦ, ᐱᖁᔭᒃᓴᖅ ᑐᒡᓕᐊᓂ ᐅᖃᓕᒫᖅᑕᐅᑎᓪᓗᒍ 
ᑐᓐᓂᖅᑯᑕᐅᔪᒃᓴᐅᑕᐅᓕᓲᖑᕗᖅ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ. 
  
(3) ᒪᓕᒐᖅ 67(2)-ᖑᒐᓗᐊᖅᑎᓪᓗᒍ, ᐱᖁᔭᒃᓴᖅ ᑮᓇᐅᔭᓂᒃ ᐃᓚᒋᐊᕈᔾᔨᓂᕐᒥᒃ ᐱᔾᔪᑎᖃᖅᐸᑦ 
ᐊᑐᕐᓂᐊᕐᓗᑎᒃ ᓄᓇᕗᒻᒥᐅᑦ ᑮᓇᐅᔭᖁᑎᖏᑦ ᐊᒻᒪᓗ ᑐᒡᓕᐊᓂ ᐅᖃᓕᒫᖅᑕᐅᕌᓂᒃᐸᑦ, ᑐᓐᓂᖅᑯᑕᐅᓲᖅ 
ᑲᑎᒪᑐᐃᓐᓇᕐᓂᕐᒧᑦ ᑲᑎᒪᔾᔪᑕᐅᔪᓐᓇᕐᓂᐊᕐᒪᑦ. 
  
(4) ᒪᓕᒐᖅ ᓈᓴᐅᑎᓕᒃ 67(2) ᑖᓐᓇᐅᒐᓗᐊᖅᑎᓪᓗᒍ, ᒪᓕᒐᓕᐅᕐᕕᖕᒧᑦ ᑐᕌᖓᔪᖅ ᐱᖁᔭᒃᓴᖅ 
ᓴᖅᑭᑕᐅᓯᒪᔪᖅ ᓴᖅᑭᑕᐅᔪᓐᓇᖅᓯᑎᑕᐅᓪᓗᓂ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᖏᑦᑕ ᑲᑎᒪᔨᖏᓐᓄᑦ 



 

 

ᐅᖃᓕᒫᖅᑕᐅᕌᓂᒃᓯᒪᓕᖅᐸᑦ ᑐᒡᓕᐊᓂ, ᑲᑎᒪᑐᐃᓐᓇᕐᓂᕐᒧᑦ ᑐᓐᓂᖅᑯᑕᐅᑲᐅᑎᒋᓂᐊᖅᐳᖅ 
ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ. 
 
 
ᐊᑐᓕᖁᔭᖅ ᓈᓴᐅᑎᓕᒃ 2:  ᑲᑎᑕᐅᓂᖏᒃ ᓈᓴᐅᑎᓖᒃ 11 ᐊᒻᒪᓗ 12 ᑲᑎᒪᔾᔪᑎᒃᓴᓂᑦ ᐊᒻᒪᓗ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ  
 
 
ᒪᓕᒐᖅ 27 - ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒃᓴᑦ 
 
(2) ᑲᑎᒪᕐᔪᐊᖅᑎᓪᓗᒋᑦ ᖃᐅᑕᒫᖅᓯᐅᑏᑦ ᑲᑎᒪᔾᔪᑎᒃᓴᑦ ᐃᒪᐃᓕᖓᖃᑦᑕᕐᓂᐊᖅᐳᑦ: 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 
5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ 
6. ᐅᖃᐅᓯᒃᑯᑦ ᐊᐱᖅᑯᑏᑦ 
7. ᑎᑎᖅᑲᑎᒍᑦ ᐊᐱᖅᑯᑏᑦ 
8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 
9. ᑲᒥᓴᓇᐅᑉ ᐅᖃᐅᓯᕐᖓᐅᑎᒋᓚᐅᖅᑕᖏᓐᓄᑦ ᑭᐅᔾᔪᑏᑦ 
10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 
11. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ 
12. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᐱᖁᔭᒃᓴᓂᒃ ᐊᓯᖏᓐᓂᒡ;ᓗ  
13. ᑎᑎᖅᑲᑦ ᓴᖅᑭᑕᐅᓂᖏᑦ 
14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 
15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᐱᖁᔭᒃᓴᑦ 
16. ᐱᖁᔨᕗᖔᕈᑏᑦ 
17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 
18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 
19. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ ᐱᖁᔭᒃᓴᑦ ᐊᓯᖏᓪᓗ 
20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 
21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 
22. ᑲᑎᒪᔾᔪᑎᒃᓴᑦ 
 
 
ᐊᑐᓕᖁᔭᖅ ᓈᓴᐅᑎᓕᒃ 3:  ᑭᐅᔾᔪᑏᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᐊᒻᒪᓗ ᑭᐅᔾᔪᑏᑦ 
ᐅᖃᐅᓯᒃᑯᑦ ᑎᑎᖅᑲᑎᒍᓪᓗ ᐊᐱᖅᑯᑕᐅᓚᐅᖅᑐᓄᑦ 
 
 
ᒪᓕᒐᖅ ᓈᓴᐅᑎᓕᒃ 39 – ᐅᖃᐅᓯᒃᑯᑦ ᐊᐱᖅᑯᑏᑦ 



 

 

 
(1) “ᐅᖃᐅᓯᒃᑯᑦ ᐊᐱᖅᑯᑎᑎᒍᑦ”, ᒥᓂᔅᑕᓄᑦ ᐊᐱᖅᑯᑎᖃᕈᓐᓇᖅᐳᑦ ᑕᖅᑲᒃᑯᓄᖓ ᑐᕌᖓᔪᓂᒃ. 

 
(2) ᐅᖃᐅᓯᒃᑯᑦ ᐊᐱᖅᑯᑦ ᑐᑭᓯᓇᑲᐅᑎᒋᔭᕆᐊᖃᖅᐳᖅ ᑕᒡᕗᖓᓪᓗᐊᖅᓯᒪᓗᓂᓗᓕ, ᐊᒻᒪᓗ 

ᐱᔾᔪᑎᖃᕆᐊᖃᖅᐳᖅ ᒥᓂᔅᑕ ᐊᐱᕆᔭᐅᔫᑉ ᖃᐅᔨᒪᔮᕆᔭᖓᓄᑦ. 
 

(3) ᒥᓂᔅᑕ ᐃᒪᐃᑦᑐᓐᓇᖅᐳᖅ: 
 

(a) ᐊᐱᖅᑯᑦ ᑭᐅᓗᓂᐅᒃ; 
 
(b) ᓇᓗᓇᐃᖅᓯᓗᓂ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᓂᐊᕐᓂᕐᒥᓂᒃ ᐊᒻᒪᓗ ᐅᓪᓗᕐᒥ ᐊᓯᐊᓂ 

ᑭᐅᓗᓂᐅᒃ ᑲᑎᒪᔾᔪᑎᒃᓴᓃᑦᑐᖅ “ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑦ” ᓇᓪᓕᖅᐸᑦ; 
ᐅᕝᕙᓘᓐᓃᖅ 

 
(c) ᐊᐱᖅᑯᑕᐅᔪᖅ ᑭᐅᔪᒪᓐᖏᓪᓗᓂᐅᒃ. 

 
(4) ᓂᒥᔅᑕ ᑭᐅᒃᐸᑦ ᐅᖃᐅᓯᒃᑯᑦ ᐊᐱᖅᑯᒻᒥᒃ, ᒪᓕᒐᓕᐅᖅᑎ ᐱᖓᓱᐃᓐᓇᕐᓂᒃ ᑖᔅᓱᒧᖓᔅᓴᐃᓐᓈᖅᑐᒥᒃ 

ᐃᓚᒋᐊᕈᑎᓂᒃ ᐊᐱᖅᑯᑎᖃᒃᑲᓐᓂᕈᓐᓇᖅᑐᖅ. 
 
(5) ᒥᓂᔅᑕ ᐱᔪᒪᒍᓂ, ᐊᑐᕐᓗᒍ “ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ”, ᓇᖏᖅᓯᔪᓐᓇᖅᑐᖅ 

ᐊᒻᒪᓗ ᐃᓚᒋᐊᕐᓗᓂᐅᒃ ᑭᐅᔾᔪᑎᒋᕐᖓᓚᐅᖅᑕᓂ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᖅ ᑲᑎᒪᕐᔪᐊᕐᓇᕐᒥ 
ᐅᓪᓗᑦ ᖁᓕᑦ ᖄᖏᓚᐅᓐᖏᓐᓂᖏᓐᓂ.  

(6) ᐅᖃᐅᓯᒃᑯᑦ ᐊᐱᖅᑯᑎᖃᕐᓇᖅ ᐅᖓᑕᐅᔾᔨᒋᐊᖃᓚᓐᖏᓚᖅ 60 ᒥᓂᑦᓂᒃ. 
 
(7) ᒪᓕᒐᓕᐅᖅᑎ ᐱᔪᒪᒍᓂ, ᖃᐅᔨᒃᑲᐃᖅᑳᓐᖏᓪᓗᓂ, ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᑎᓪᓗᒍ, 

ᐱᖁᔨᕗᖔᓕᐅᕈᓐᓇᖅᑐᖅ ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓗᒍ.  ᐱᖁᔨᕗᖔᓕᐊᖓ 
ᐊᖏᖅᑕᐅᒃᐸᑦ, ᐅᖃᐅᓯᒃᑯᑦ ᐊᐱᖅᓱᕐᓇᖅ 30 ᒥᓂᑦᑲᓐᓂᕐᓂᒃ ᐃᓚᔭᐅᓂᐊᖅᑐᖅ. 

 
(8) ᐱᖁᔨᕗᖔᕈᑦ ᐊᑕᐅᓯᖅ ᐃᓚᕈᓯᐊ 7 ᐊᑖᓃᑦᑐᖅ ᒪᓕᒐᓕᐅᖅᑎᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ 

ᑲᑎᒪᕐᔪᐊᕐᓇᐅ ᐃᓗᐊᓂ. 
 

(9) ᒥᓂᔅᑕ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᑭᐅᔭᕆᐊᖃᖅᐳᑦ ᐅᓪᓗᖅᓯᐅᑏᑦ ᐅᓪᓗᖏᑦ ᒪᓕᒡᓗᒋᑦ 7 
ᑐᖔᓂ, ᒥᓂᔅᑕ ᑕᐃᒪᐃᓐᖏᑦᑐᔪᓐᓇᖅᖢᓂ ᑭᐅᔾᔪᑏᑦ ᐃᓚᒋᐊᕈᑎᖏᓐᓂᒃ ᑐᓂᓯᓐᓂᖅᐸᑦ ᑎᑎᕋᖅᑎᒧᑦ 
ᐃᒪᐃᓕᖓᔪᓂᒃ: 

 
(a) ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᕋᕐᓗᓂ; 
 
(b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕆᐊᖅᓯᖕᒪᖔᑦ, ᐊᒻᒪᓗ 
 
(c) ᑭᐅᔾᔪᑏᑦ ᐅᓪᓗᖅ ᖃᔅᓯᐅᓕᖅᐸᑦ ᐊᑐᐃᓐᓇᕈᖅᑎᑕᐅᓂᐊᕐᓂᖏᑦ. 
 

 
(10) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 39(9)(c)-ᒥ ᐅᓪᓗᖅᓯᐅᑎᒃᑯᑦ 7 ᐅᓪᓗᑦ  

ᐃᓗᐊᓃᑦᑕᕆᐊᓕᒃ ᒪᓕᒡᓗᒍ ᑭᐅᔾᔪᑎᒃᑯᑦ ᐅᓪᓗᓕᖅᑕᐅᓯᒪᓂᖓ ᓴᖅᑭᑕᐅᓚᐅᖅᑎᓪᓗᒍ. 
 



 

 

(11) ᑭᐅᔾᔪᑏᒃ ᐃᓚᒋᐊᕈᑎᖏᑦ ᒪᕐᕉᒃ ᐅᖓᑖᓅᕆᐊᖃᓐᖏᓚᒃ ᑖᔅᓱᒧᖓᔅᓴᐃᓐᓇᖅ ᐅᖃᐅᓯᒃᑯᑦ  
ᐊᐱᖅᑯᑕᐅᓚᐅᖅᑐᒧᑦ. 

 
(12) “ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑎᒍᑦ”, ᑎᑎᕋᖅᑎ ᒪᓕᒐᓕᐅᕐᕕᖕᒥᒃ  

ᓇᓗᓇᐃᖅᓯᓂᐊᖅᐳᖅ ᑭᐅᔾᔪᑏᑦ ᐃᓚᒋᐊᕈᑎᓪᓗ ᑭᐅᔾᔪᑏᑦ ᓇᓕᐊᒃ ᐱᔭᐅᓯᒪᖕᒪᖔᖏᑦ, 
ᐊᔾᔨᖏᓪᓗ ᑐᓂᐅᖅᑲᖅᑕᐅᓗᑎᒃ ᒪᓕᒐᓕᐅᖅᑎᓕᒫᓄᑦ ᐊᒻᒪᓗ ᑭᐅᔾᔪᑏᑦ 
ᑎᑎᕋᖅᑕᐅᖃᓯᐅᔾᔭᐅᓗᑎᒃ ᑲᑎᒪᔾᔪᑎᕕᓂᕐᓄᑦ. 

 
(13) “ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑎᒍᑦ”, ᒥᓂᔅᑕ ᐱᔪᒪᒍᓂ ᐅᖃᓕᒫᕈᓐᓇᖅᑐᖅ  

ᑭᐅᔾᔪᑎᒥᓂᒃ ᓴᖅᑭᑕᕕᓂᕐᓂᒃ ᒪᓕᒡᓗᒍ ᒪᓕᒐᖅ 39(9). 
 

(14) ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ ᑐᓐᓂᖅᑯᑕᐅᔪᓐᓇᖅᑐᑦ ᒪᓕᒐᓕᐅᕐᕕᐅᑉ  
ᑎᑎᕋᖅᑎᖓᓐᓄᑦ ᑲᑎᒪᕐᔪᐊᕐᓇᖅ ᐃᓱᓕᓯᒪᓕᖅᑎᓪᓗᒍ ᓄᖅᑲᕕᒃᑎᓪᓗᒋᓪᓘᓐᓃᑦ.  ᑭᐅᔾᔪᑦ 
ᑐᓐᓂᖅᑯᑕᐅᓯᒪᓂᕋᖅᑕᐅᓂᐊᖅᐳᖅ ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓂᕋᖅᑕᐅᓂᕋᕐᓂᐊᖅᐳᖅ.  ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᑭᐅᔾᔪᑦ 
ᐊᔪᕐᓇᕈᓐᓃᑐᐊᖅᐸᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᐳᖅ ᑲᑎᒪᔾᔪᑎᒃᓴᓂ ᐃᓂᖓ 
ᑎᑭᑉᐸᑦ. 

 
 
 
 
ᒪᓕᒐᖅ 41 – ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 
 

(1) ᒥᓂᔅᑕ ᑎᑎᖅᑲᑎᒍᑦ ᐊᐱᕆᔭᐅᔪᖅ ᐃᒪᐃᓕᐅᕆᐊᖃᖅᐳᖅ, ᐱᔾᔪᑎᒃᓴᖃᓐᖏᓪᓗᓂ 
ᑭᖑᕙᕆᐊᖅᑎᑦᑎᓐᖏᓪᓗᓂ, ᑭᐅᔾᔪᑎᒥᓂᒃ ᑐᓐᓂᖅᑯᑎᖃᕐᓂᐊᖅᐳᖅ ᑎᑎᕋᖅᑎᒧᑦ, ᐊᒻᒪᓗ 
ᑎᑎᕋᖅᑎ ᑎᑎᖅᑲᑦ ᖃᐃᑕᐅᕝᕕᒋᓚᐅᖅᑕᖓᑕ ᐅᓪᓗᖅ ᑕᕝᕗᖓ ᓇᓗᓇᐃᕐᓗᒍ. 

 
(2) ᐊᑐᕐᓗᒍ “ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ”, ᑎᑎᕋᖅᑎ ᒪᓕᒐᓕᐅᖅᑎᓄᑦ 

ᓇᓗᓇᐃᖅᓯᓂᐊᖅᐳᖅ ᖃᓄᐃᑦᑐᑦ ᑭᐅᔾᔪᑏᑦ ᐃᓚᒋᐊᕈᑎᖏᓪᓘᓐᓃᑦ ᑐᓐᓂᖅᑯᑕᐅᓚᐅᕐᒪᖔᖏᑦ, 
ᐊᒻᒪᓗ ᐊᒥᓱᕈᖅᑎᓯᒪᔪᓂᒃ ᐊᔾᔨᖏᓐᓂᒃ ᑐᓂᐅᖅᑲᖅᑕᐅᔪᐃᓐᓇᐅᓗᑎᒃ ᒪᓕᒐᓕᐅᖅᑏᑦ ᐊᒻᒪᓗ 
ᑭᐅᔾᔪᑏᑦ ᑎᑎᕋᖅᑕᐅᖃᓯᐅᔾᔭᐅᓗᑎᒃ ᑲᑎᒪᔾᔪᑎᒃᓴᓄᑦ. 

 
(3) ᐊᑐᕐᓗᒍ “ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ”, ᒥᓂᔅᑕ ᐱᔪᒪᒍᓂ ᐅᖃᓕᒫᕈᓐᓇᖅᑕᖏᑦ 

ᑭᐅᔾᔪᑎᓂ ᑐᓐᓂᖅᑯᑕᐅᓯᒪᔪᕕᓂᕐᒥᒃ ᐊᑐᕐᓗᒍ ᒪᓕᒐᖅ 41(1). 
 

(4) ᒥᓂᔅᑕ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᒥᓂᒃ ᐊᑐᐃᓐᓇᕈᐃᔭᕆᐊᖃᖅᐳᖅ 
ᐅᓪᓗᖅᓯᐅᑏᑦ ᐅᓪᓗᖏᑦ 21 ᑐᖔᓂ, ᑭᓯᐊᓂ ᒥᓂᔅᑕᕆᔭᐅᔪᖅ ᐃᓚᒋᐊᕈᑏᑦ ᑭᐅᔾᔪᑎᖏᓐᓂᒃ 
ᑐᓐᓂᖅᑯᑎᖃᖅᐸᑦ ᑎᑎᕋᖅᑎᒧᑦ ᐃᒪᐃᓕᖓᔪᓂᒃ: 

 
(a) ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᕋᕐᓗᓂ; 
 
(b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕆᐊᖅᓯᖕᒪᖔᑦ, ᐊᒻᒪᓗ 
 
(c) ᑭᐅᔾᔪᑏᑦ ᐅᓪᓗᖅ ᖃᔅᓯᐅᓕᖅᐸᑦ ᐊᑐᐃᓐᓇᕈᖅᑎᑕᐅᓂᐊᕐᓂᖏᑦ. 



 

 

 
(5) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 41(4)(c)-ᒥ ᐅᓪᓗᖅᓯᐅᑎᑎᒍᑦ ᐅᓪᓗᑦ 21 

ᐃᓗᐊᓃᑦᑕᕆᐊᖃᖅᐳᖅ ᒪᓕᒡᓗᒍ ᑭᐅᔾᔪᑏᑦ ᐃᓚᒋᐊᕈᑎᖏᑦᑕ ᓴᖅᑭᑕᐅᓚᐅᕐᕕᖓᑕ ᐅᓪᓗᖓ. 
 

(6) ᑭᐅᔾᔪᑏᒃ ᐃᓚᒋᐊᕈᑎᖏᑦ ᒪᕐᕉᒃ ᐅᖓᑖᓅᕆᐊᖃᓐᖏᓚᒃ ᑖᔅᓱᒧᖓᔅᓴᐃᓐᓇᖅ ᑎᑎᖅᑲᑎᒍᑦ  
ᐊᐱᖅᑯᑕᐅᓚᐅᖅᑐᒧᑦ. 

 
(7) ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ ᑐᓐᓂᖅᑯᑕᐅᔪᓐᓇᖅᑐᑦ ᒪᓕᒐᓕᐅᕐᕕᐅᑉ 

ᑎᑎᕋᖅᑎᖓᓐᓄᑦ ᑲᑎᒪᕐᔪᐊᕐᓇᖅ ᐃᓱᓕᓯᒪᓕᖅᑎᓪᓗᒍ ᓄᖅᑲᕕᒃᑎᓪᓗᒋᓪᓘᓐᓃᑦ.  ᑭᐅᔾᔪᑦ 
ᑐᓐᓂᖅᑯᑕᐅᓯᒪᓂᕋᖅᑕᐅᓂᐊᖅᐳᖅ ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓂᕋᖅᑕᐅᓂᕋᕐᓂᐊᖅᐳᖅ.  ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᑭᐅᔾᔪᑦ 
ᐊᔪᕐᓇᕈᓐᓃᑐᐊᖅᐸᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᐳᖅ ᑲᑎᒪᔾᔪᑎᒃᓴᓂ ᐃᓂᖓ ᑎᑭᑉᐸᑦ. 
 
 

ᒪᓕᒐᖅ 43 - ᑎᑎᖅᑲᑎᒍᑦ ᑐᒃᓯᕋᐅᑏᑦ 
 
(1) ᑎᑎᖅᑲᑎᒍᑦ ᑐᒃᓯᕋᐅᑏᑦ ᓴᖅᑭᑕᐅᔪᓐᓇᖅᐳᑦ ᒪᓕᒐᓕᐅᖅᑎᒧᑦ ᖃᖓᑐᐃᓐᓇᖅ ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑐᓐᓂᖅᑯᑎᒋᓗᓂᒋᑦ ᑎᑎᕋᖅᑎᒧᑦ, ᐅᕝᕙᓘᓐᓃᑦ ᓴᖅᑭᓪᓗᓂᒋᑦ ᒪᓕᒡᓗᒍ 
ᒪᓕᒐᖅ 43(3). 

 
(2) ᑎᑎᖅᑲᑎᒍᑦ ᑐᒃᓯᕋᐅᑎᓕᒫᑦ ᓴᖅᑭᑕᐅᔪᑦ ᒪᓕᒐᖅ 43(1) ᐊᑐᕐᓗᒍ ᑲᑎᒪᕐᔪᐊᕐᕕᖕᒥ ᑎᑎᕋᖅᑎᐅ 

ᐅᖃᐅᓯᕆᓂᐊᖅᐸᖏᑦ ᐊᑐᕐᓗᒍ ᑲᑎᒪᔾᔪᑎᒃᓴᓃᑦᑐᖅ “ᑎᑎᖅᑲᑎᒍᑦ ᑐᒃᓯᕋᐅᑏᑦ”. 
(3) ᒪᓕᒐᓕᐅᖅᑎ ᐱᔪᒪᒍᓂ ᓴᖅᑭᑦᑎᔪᓐᓇᖅᑐᖅ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ ᒪᓕᒐᓕᐅᕐᕕᖕᒥ 

ᑲᑎᒪᔾᔪᑎᒃᓴᓂ “ᑎᑎᖅᑲᑎᒍᑦ ᑐᒃᓯᕋᐅᑏᑦ” ᑎᑭᑉᐸᑕ.  ᒪᓕᒐᓕᐅᖅᑎ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ 
ᐊᑎᓕᐅᕆᓂᐊᖅᐳᖅ ᐊᒻᒪᓗ ᓇᓗᓇᐃᖅᓯᓗᓂ ᑭᓱᓂᒃ ᐱᔾᔪᑎᖃᕐᒪᖔᖓ, ᖃᔅᓯᓄᑦ 
ᐊᑎᓕᐅᖅᑕᐅᓚᐅᕐᒪᖔᖓ ᐊᒻᒪᓗ ᑭᓱᓂᒃ ᐊᑭᕋᖅᑐᑎᖃᕐᒪᖔᖏᑦ.  ᒪᓕᒐᓕᐅᖅᑎ 5 ᒥᓂᑦ 
ᐅᖓᑖᓅᕆᐊᖃᓐᖏᓚᖅ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ ᓇᓗᓇᐃᔭᐃᑎᓪᓗᒍ. 

 
(4) ᐊᐃᕙᐅᑕᐅᔪᓐᓇᓐᖏᓚᑦ ᑎᑎᖅᑲᑎᒍᑦ ᑐᒃᓯᕋᐅᑏᑦ ᐅᖃᐅᓯᐅᑎᓪᓗᒋᑦ. 
 
(5) ᒪᓕᒐᓕᐅᖅᑎ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ ᓴᖅᑭᑦᑎᔪᖅ ᓵᑕᒃᓴᐅᓂᐊᖅᐳᖅ ᐱᐅᓐᖏᑦᑐᓂᒃ 

ᑕᐃᒪᐃᑦᑎᐊᓐᖏᑦᑐᓂᒡᓘᓐᓃᑦ ᑐᒃᓯᕋᐅᑦ ᐃᓗᓕᖃᖅᐸᑦ. 
 

(6) ᑎᑎᖅᑲᑎᒍᑦ ᑐᒃᓯᕋᐅᑏᑦ ᑎᑎᕋᖅᓯᒪᔪᓐᓇᖅᑐᑦ ᐅᕝᕙᓘᓐᓃᑦ ᐊᒥᓱᕈᖅᑎᓯᒪᓗᑎᒃ.  ᐱᖓᓱᓂᒃ 
ᐅᓄᒃᑲᓐᓂᖅᑐᓂᒡᓘᓐᓃᑦ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ ᐱᑕᖃᖅᐸᑦ, ᐱᓱᑐᑦ ᑐᖔᓂᐅᓐᖏᑦᑐᖅ 
ᐊᑎᓕᐅᖅᑕᐅᓯᒪᔭᕆᐊᖃᖅᐳᖅ ᑐᒃᓯᕋᐅᑎᑦ ᑐᑭᖏᑦᑕ ᑎᑎᕋᕐᕕᖓᓂ. 

 
(7) ᑎᑎᖅᑲᑎᒍᑦ ᑐᒃᓯᕋᐅᑦ ᐅᖃᐱᓘᑎᖃᖅᐸᑦ ᒫᓐᓇ ᐃᒻᒥᒧᑦ ᐊᑲᐅᓐᖏᓕᐅᕈᑕᐅᓂᕐᒥᒃ 

ᐋᖅᑭᒃᑕᐅᑲᐅᑎᒋᔭᕆᐊᓕᖕᒥᒃ, ᑕᒪᓐᓇ ᐊᐃᕙᐅᑕᐅᓯᑲᐅᑎᒋᔪᓐᓇᖅᑐᖅ ᒪᓕᒐᓕᐅᕐᕕᖕᒥ. 
 

(8) ᒪᓕᒐᓕᐅᖅᑎ ᐱᔪᒪᒍᓂ, ᖃᐅᔨᒃᑲᐃᓚᐅᕐᓗᓂ, ᐱᖁᔨᕗᖔᓕᐅᕈᓐᓇᖅᑐᖅ ᑎᑎᖅᑲᑎᒍᑦ ᑐᒃᓯᕋᐅᑦ 
ᑐᓐᓂᖅᑯᑕᐅᖁᓗᒍ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ, ᐊᒻᒪᓗ ᐱᔭᕇᖅᑕᐅᒍᓂ 
ᒪᓕᒐᓕᐅᕐᕕᖕᒧᑦ ᐅᓂᒃᑲᐅᓯᐅᕐᓂᐊᖅᐳᑦ ᐊᑐᓕᖁᔭᖃᐅᖅᑐᓂᒃ. 



 

 

 
(9) ᑎᑎᕋᖅᑎ ᑎᑎᖅᑲᑎᒍᑦ ᑐᒃᓯᕋᐅᑎᓕᒫᑦ ᐊᔾᔨᖏᓐᓂᒃ ᑐᓂᓯᓂᐊᖅᐳᖅ ᐅᖃᖅᑎᒧᑦ ᐅᕝᕙᓘᓐᓃᑦ 

ᒥᓂᔅᑕᒧᑦ ᑕᐃᒪᐃᑦᑐᓕᕆᔨᒧᑦ. 
 
(10) ᐅᖃᖅᑎ ᐅᕝᕙᓘᓐᓃᑦ ᒥᓂᔅᑕ ᑕᐃᒪᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᔪᖅ ᑎᑎᖅᑲᑎᒍᑦ ᑐᒃᓯᕋᐅᑎᓄᑦ 

ᑭᐅᔭᕆᐊᖃᖅᐳᖅ ᐅᓪᓗᖅᓯᐅᑎᑎᒍᑦ ᐅᓪᓗᑦ 60 ᑐᖔᓂ ᓴᖅᑭᑕᐅᕝᕕᖓᓂ ᓈᓴᓯᒋᐊᕐᓗᒍ, ᑭᓯᐊᓂ 
ᒥᓂᔅᑕ ᐅᕝᕙᓘᓐᓃᑦ ᐅᖃᖅᑎ ᐃᓚᒋᐊᕈᒻᒥᒃ ᑭᐅᔾᔪᒻᒥᒃ ᑐᓐᓂᖅᑯᑎᖃᖅᐸᑦ ᑎᑎᕋᖅᑎᒧᑦ ᐃᒪᓐᓇ 
ᓇᓗᓇᐃᖅᓯᓯᒪᔪᓂᒃ: 

 
a) ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᖓᓂᒃ; 
 
b) ᑭᓱᒥᒃ ᐱᔾᔪᑎᖃᖅᖢᓂ ᑭᖑᕙᕆᐊᖅᓯᔪᒪᖕᒪᖔᖓ; ᐊᒻᒪᓗ 
 
c) ᑭᐅᔾᔪᑦ ᐅᓪᓗᖅ ᖃᔅᓯᐅᓕᖅᐸᑦ ᐊᑐᐃᓐᓇᕈᖅᑎᑕᐅᓛᕐᒪᖔᖓ. 

 
(11) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᖅ 43(10(c)-ᒥ ᐅᓪᓗᖅᓯᐅᑎᑦ ᐅᓪᓗᖏᑦᑎᒍᑦ 60  

ᐃᓗᐊᓃᑦᑕᕆᐊᓕᒃ ᒪᓕᒡᓗᒍ ᑭᐅᔾᔪᑏᑦ ᐃᓚᒋᐊᕈᑎᖏᑦᑕ ᓴᖅᑭᑕᐅᓚᐅᕐᓂᖓᑕ ᐅᓪᓗᖓ. 
 

(12) ᑭᐅᔾᔪᑏᒃ ᐃᓚᒋᐊᕈᑎᖏᑦ ᒪᕐᕉᒃ ᐅᖓᑖᓅᕆᐊᖃᓐᖏᓚᒃ ᑖᔅᓱᒧᖓᔅᓴᐃᓐᓇᖅ ᑐᒃᓯᕋᐅᒻᒧᑦ  
ᑭᐅᔾᔪᑎᖏᑦ. 

 
(13) ᑭᐅᔾᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᐳᖅ ᑲᑎᒪᔾᔪᑎᒃᓴᑎᒍᑦ ᓈᒻᒪᖅᑯᑦᑎᒃᐸᑦ, ᐊᒻᒪᓗ  

ᐊᔪᕐᓇᕈᓐᓃᑐᐊᖅᐸᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ. 
 
(14) “ᑭᐅᔾᔪᑏᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑎᒍᑦ”, ᑎᑎᕋᖅᑎ ᒪᓕᒐᓕᐅᖅᑎᓄᑦ ᓇᓗᓇᐃᖅᓯᓂᐊᖅᐳᖅ  

ᑭᐅᔾᔪᑏᑦ ᐃᓚᒋᐊᕈᑎᓪᓘᓐᓃᑦ ᓇᓕᐊᒃ ᐱᔭᐅᓚᐅᕐᒪᖔᖏᑦ, ᐊᒻᒪᓗ ᑐᓂᐅᖅᑲᐃᓗᓂ ᐊᔾᔨᖏᓐᓂᒃ  
ᒪᓕᒐᓕᐅᖅᑎᓕᒫᓄᑦ ᐊᒻᒪᓗ ᑭᐅᔾᔪᑏᑦ ᑎᑎᕋᖅᑕᐅᖃᓯᐅᔾᔭᐅᑎᓪᓗᓂᒋᑦ ᑲᑎᒪᔾᔪᑎᕕᓂᕐᓄᑦ. 

 
(15) “ᑭᐅᔾᔪᑏᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑎᒍᑦ”, ᒥᓂᔅᑕ ᐱᔪᒪᒍᓂ ᐅᖃᓕᒫᕈᓐᓇᖅᑐᖅ ᑭᐅᔾᔪᑎᒥᓂᒃ  

ᓴᖅᑭᑕᐅᓯᒪᔪᕕᓂᕐᒧᑦ ᒪᓕᒡᓗᒍ ᓈᓴᐅᑎᓕᒃ 43(10). 
 

 
ᐊᑐᓕᖁᔭᖅ ᓈᓴᐅᑎᓕᒃ 5:  ᐋᖅᑭᒃᑕᐅᕙᒌᖅᓯᒪᔪᑦ ᑲᑎᒪᕐᔪᐊᕐᓃᑦ ᐅᓪᓗᖏᑦ ᐊᒻᒪᓗ ᐃᑲᕐᕋᖏᑦ  
 
 
3 (1)  ᐊᓯᐊᒍᖔᖅ ᑎᓕᔭᐅᓯᒪᓐᖏᒃᑯᑎᒃ, ᒪᓕᒐᓕᐅᖅᑏᑦ ᐊᕐᕌᒍᑕᒫᖅ  

ᑲᑎᖃᑦᑕᕐᓂᐊᖅᐳᑦ 
 

(a) ᐅᑭᐅᒃᑯᑦ ᑲᑎᒪᕐᔪᐊᕐᓂᖅ, ᓯᕗᕐᖓᓂᐅᓐᖏᑦᑐᖅ ᕕᕗᐊᕆᐅᑉ 
ᐱᖓᔪᒋᔭᖓᑕ ᑎᓴᒻᒥᖓᓂ, ᐊᒻᒪᓗ ᐃᓱᓕᓐᓂᐊᕐᓗᑎᒃ ᒫᔾᔨ 31 
ᐅᖓᑖᓂᐅᓐᖏᑦᑐᖅ; 
 



 

 

(b) ᐅᐱᕐᖔᒃᑯᑦ ᑲᑎᒪᕐᔪᐊᕐᓂᖅ, ᓯᕗᕐᖓᓂᐅᓐᖏᑦᑐᖅ ᒪᐃᑉ 
ᓯᕗᓪᓕᖅᐹᖓᑕ ᐊᐃᐱᖓᓂ, ᐊᒻᒪᓗ ᐃᓱᓕᓐᓂᐊᕐᓗᑎᒃ ᔫᓂᐅ 
ᑐᒡᓕᐊᓂ ᑎᓴᒻᒥᖓᓂ; ᐊᒻᒪᓗ 

 
(c) ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓂᖅ, ᓯᕗᕐᖓᓂᐅᓐᖏᑦᑐᖅ ᐊᒃᑐᐸᐅᑉ 

ᐱᖓᔪᐊᑕ ᐊᐃᑉᐹᓂ ᐊᒻᒪᓗ ᐃᓱᓕᓐᓂᐊᕐᓗᑎᒃ ᓄᕕᐱᕆᐅᑉ 
ᑭᖑᓪᓕᖅᐹᖓᑕ ᑎᓴᒻᒥᖓᑕ ᑐᖔᓂᐅᓐᖏᑦᑐᖅ. 

  
 (2)  ᐅᖃᖅᑎ ᐃᒪᐃᓕᐅᖃᑦᑕᕐᓂᐊᖅᐳᖅ, ᑎᓯᐱᕆ 1 ᐅᖓᑖᓅᓐᖏᓪᓗᒍ ᐊᕐᕌᒍᑕᒫᖅ,  

ᐅᖃᖃᑎᒋᓚᐅᖅᑳᕐᓗᓂᒋᑦ ᑎᒥᓐᖑᖅᑎᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ  
ᐊᒡᒍᖅᑐᖅᓯᒪᓂᖓᓂ 1 ᒪᓕᒐᖠᐅᖅᑏᑦ ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑦᑕ  
ᐱᖁᔭᕐᔪᐊᖓᑦᑎᒍᑦ, ᑲᑎᒪᔨᒋᔭᐅᓗᑎᒃ, ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᖃᑦᑕᕐᓂᐊᖅᐳᖅ ᐅᓪᓗᖅᓯᐅᑎᓂᑦ ᑲᑎᒪᕐᔪᐊᕐᓂᐅᓂᐊᖅᑐᑉ ᐅᓪᓗᖏᓐᓂᒃ 
ᓇᓗᓇᐃᔭᐃᓯᒪᔪᓂᒃ ᐊᕐᕌᒎᓂᐊᖅᑐᒧᑦ ᐊᑐᕐᓂᐊᖅᑎᓂᒃ, ᓇᓗᓇᐃᔭᐃᓯᒪᓗᑎᒡᓗ 
ᖃᖓ ᑲᑎᒪᕐᔪᐊᖃᑦᑕᔾᔮᓐᖏᒻᒪᖔᖏᑦ. 

 
(3)   ᒪᓕᒐᖅ 3(1) ᑖᓐᓇᐅᒐᓗᐊᖅᑎᓪᓗᒍ, ᖃᖓᑐᐃᓐᓇᖅ ᒪᓕᒐᓕᐅᕐᕕᒃ  

ᓄᖅᑲᖓᑎᓪᓗᒍ ᐃᓱᓕᑎᑕᐅᓯᒪᑎᓪᓗᒍᓘᓐᓃᑦ, ᐅᖃᖅᑎ ᖃᓄᐃᒃᓴᓐᖏᑉᐸᑦ,  
ᐅᖃᖃᑎᒋᓚᐅᖅᑳᕐᓗᓂᒋᑦ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᐃᑦ, ᑕᖅᑲᒃᑯᐊᓗ ᐊᑲᐅᒃᓴᕐᓂᖅᓴᐅᒃᐸᑕ ᓇᓕᐊᖕᓂ ᐅᓪᓗᒥ 
ᑲᑎᒪᓂᖅ ᐱᐅᓛᖑᓂᐊᕐᒪᖔᖓ, ᐅᖃᖅᑎ ᖃᐅᔨᒃᑲᐅᑎᓂᒃ ᓴᖅᑭᑦᑎᓂᐊᖅᐳᖅ 
ᒪᓕᒐᓕᐅᖅᑏᑦ ᑲᑎᓐᓂᐊᕐᓂᕋᕐᓗᓂᒋᑦ, ᐊᒻᒪᓗ ᒪᓕᒐᓕᐅᖅᑏᑦ ᑲᑎᓕᕐᓗᑎᒃ 
ᖃᐅᔨᒃᑲᐅᑎᒃᑯᑦ ᖃᖓᐅᓂᐊᕐᓂᖓ ᒪᓕᒃᑕᐅᓗᓂ, ᐊᒻᒪᓗ ᑲᒪᒋᔭᒃᓴᒥᖕᓂᒃ 
ᐱᓕᕆᐊᖃᓕᕐᓗᑎᒃ ᓲᕐᓗ ᓄᖅᑲᕐᕕᒋᓚᐅᖅᑕᖓᓂ ᑲᒪᒋᔭᐅᓚᐅᖅᑐᑦ 
ᑲᔪᓯᑎᑕᐅᑐᐃᓐᓇᕐᓗᑎᒃ. 
 

 (4)   ᒪᓕᒐᓕᐅᖅᑎᑖᓵᑦ ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖓ ᓂᕈᐊᖅᑕᐅᓵᓚᐅᖅᑎᓪᓗᒋᑦ  
ᑲᑎᒪᕐᔪᐊᕐᓇᐅᑉ ᐅᓪᓗᖅᓯᐅᑎᖏᓐᓂ ᓇᓗᓇᐃᖅᑕᐅᓯᒪᔪᑦ ᐊᓯᐊᒎᖔᓛᖅᑐᖅ. 

 
4 ᒪᓕᒐᓕᐅᖅᑏᑦ ᑲᑎᒪᕐᔪᐊᖃᑦᑕᕐᓂᐊᖅᐳᑦ ᓇᒡᒐᔾᔭᐅᒥ, ᐊᐃᑉᐱᕐᒥ, ᐱᖓᔪᐊᓂᑦ 

ᐊᒻᒪᓗ ᑎᓴᒻᒥᕐᒥ 1:30-ᒥᑦ ᐅᓐᓄᓴᒃᑯᑦ 6-ᒧᐊᕋᓱᖕᓂᖓᓄᑦ ᐊᒻᒪᓗ ᑕᓪᓕᒥᕐᒥ 
ᐱᒋᐊᖃᑦᑕᕐᓂᐊᖅᖢᑎᒃ 9-ᒥ ᐅᓪᓛᒃᑯᑦ ᖁᓛᓅᕋᓱᖕᓂᖓᓄᑦ. 

 
 5  ᒪᓕᒐᓕᐅᖅᑏᑦ ᑲᑎᖃᑦᑕᕐᓂᐊᓐᖏᓚᑦ ᐊᕐᕌᒎ ᓄᑖᑉ ᐅᓪᓗᖓᓂ, ᑐᖁᑕᐅᕝᕕᖕᒥ,  

ᒪᑭᕝᕕᐊᑉ ᓇᒡᒐᔾᔭᖓ, ᑯᐃᓐ ᐊᓈᓇᖓᑕ ᓇᓪᓕᐅᑎᕝᕕᐊ, ᑲᓇᑕᐅᑉ ᐅᓪᓗᐊ, 
ᓄᓇᕗᑦ ᐅᓪᓗᐊ, ᓯᕗᓪᓕᖅᐹᖅ ᓇᒡᒐᔾᔭᐅᑦ ᐊᐅᒡᒍᓯᒥ, ᐃᖅᑲᓇᐃᔭᖅᑏᑦ ᐅᓪᓗᖓ, 
ᖁᔭᓕᓐᓇᖅ, ᐃᖅᑲᐅᒪᓐᓇᖅ, ᐊᓂᕝᕕᐊ ᐅᕝᕙᓘᓐᓃᑦ ᖃᐅᖓ, ᐊᓯᐊᒍᖔᖅ 
ᑎᓕᐅᕈᒻᒥᒃ ᐱᑕᖃᓐᖏᑉᐸᑦ. 

 
 
 
ᐊᑐᓕᖁᔭᖅ ᓈᓴᐅᑎᓕᒃ 6:  ᑲᑎᒪᕐᔪᐊᕐᕕᖕᒥ ᑎᑎᖅᑲᖁᑏᑦ ᑐᑭᓕᐅᖅᑕᐅᓯᒪᓂᖏᑦ ᐊᒻᒪ ᖃᓄᖅ 

ᑐᑭᖃᕐᒪᖔᖓ ᑲᑎᒪᔾᔪᑎᕕᓃᑦ ᓄᓇᕗᑦ ᒪᓕᒐᓕᐅᕐᕕᐊᑕ 
ᒪᓕᒐᖏᑦᑎᒍᑦ 

 



 

 

34 (2)  ᒥᓂᔅᑕᐃᑦ ᐅᖃᐅᓯᖏᑦᑕ ᐊᔾᔨᖏᑦ ᑎᑎᕋᖅᑎᒧᑦ ᑐᓐᓂᖅᑯᑕᐅᖃᑦᑕᕐᓂᐊᖅᐳᑦ ᐃᑲᕐᕋᖅ 
ᐊᑕᐅᓯᖅ ᓯᕗᕐᖓᓂ ᑲᑎᒪᓂᕐᔪᐊᕐᓇᐅᑉ, ᑖᓐᓇ ᐅᖃᐅᓯᒃᓴᖓ ᑕᕝᕙᓂ ᐅᓪᓗᕐᒥ 
ᐅᖃᓕᒫᖅᑕᐅᓂᐊᖅᐸᑦ.  ᒥᓂᔅᑕᐃᑦ ᐅᖃᐅᓯᖏᑦ ᑎᑎᕋᖅᓯᒪᔭᕆᐊᖃᖅᐳᑦ ᓄᓇᕗᒻᒥ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ, ᒪᓕᒡᓗᒍ ᓇᓗᓇᐃᖅᑕᐅᓯᒪᓂᖓ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ.  ᒥᓂᔅᑕᐃᑦ ᐅᖃᐅᓯᖏᑦᑕ ᑐᑭᓕᐅᖅᑕᐅᓯᒪᓂᖏᑦ 
ᑎᑎᕋᖅᑎᒧᐊᖅᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒥ ᐅᖃᓕᒫᖅᑕᐅᕌᓂᒃᓯᒪᓕᕋᓗᐊᖅᑎᓪᓗᒋᑦ. 

 
 
35(2) ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᐅᖃᐅᓯᒃᓴᖅᑕᖃᕐᓂᐊᕐᓂᕐᒥᒃ ᖃᐅᔨᒃᑲᐃᕕᐅᒍᓂ, ᐅᖃᖅᑎ 

ᑲᑎᒪᔾᔪᑎᒃᓴᓄᑦ ᐃᓕᓯᓂᐊᖅᐳᖅ “Budget Address” ᐅᖃᐅᓯᕆᔭᐅᑲᐅᑎᒋᔪᓐᓇᕐᓂᐊᕐᒪᑦ 
“ᑐᒃᓯᐊᕐᓂᖅ” ᐊᓂᒍᑐᐊᖅᐸᑦ. ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᐅᖃᐅᓯᒃᓴᑦ 
ᑎᑎᕋᖅᓯᒪᔭᕆᐊᖃᖅᐳᑦ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ, ᒪᓕᒡᓗᒍ 
ᓇᓗᓇᐃᖅᑕᐅᓯᒪᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦᑮᓇᐅᔭᑦ 
ᐊᑐᕈᒫᕐᓂᐊᖅᑐᓄᑦ ᐅᖃᐅᓯᒃᓴᑦ ᑐᑭᓕᐅᖅᑕᐅᓯᒪᓂᖏᑦ ᑎᑎᕋᖅᑎᒧᐊᖅᑕᐅᔪᓐᓇᖅᑐᑦ 
ᒪᓕᒐᓕᐅᕐᕕᖕᒥ ᐅᖃᓕᒫᖅᑕᐅᕌᓂᒃᓯᒪᓕᕋᓗᐊᖅᑎᓪᓗᒋᑦ. 

 
48   

ᐱᖁᔨᕗᖔᕈᑎᓕᒫᑦ ᑎᑎᕋᖅᓯᒪᔭᕆᐊᖃᖅᐳᑦ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ, 
ᒪᓕᒡᓗᒍ ᓇᓗᓇᐃᖅᑕᐅᓯᒪᓂᖓ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᐊᒻᒪᓗ 
ᐅᖃᓕᒫᖅᑕᐅᓂᐊᖅᖢᓂ ᐱᖁᔨᕗᖔᓕᐅᖅᑎᒧᑦ ᐊᒻᒪᓗ ᑐᒡᓕᖅᑕᐅᖅᑳᕆᐊᖃᖅᖢᓂ 
ᐊᐃᕙᐅᑕᐅᓚᐅᓐᖏᓐᓂᖓᓂ ᐅᕝᕙᓘᓐᓃᑦ ᐃᒃᓯᕙᐅᑕᐅᑉ ᑲᒪᒋᓚᐅᓐᖏᓐᓂᖓᓂ. 
ᐱᖁᔨᕗᖔᑦ ᑐᑭᓕᐅᖅᑕᐅᓯᒪᓂᖏᑦ ᑎᑎᕋᖅᑎᒧᐊᖅᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒧᑦ 
ᑐᓐᓂᖅᑯᑕᐅᓚᐅᓐᖏᓐᓂᖏᓐᓂ. 

 
 

69(2) ᖃᓄᐃᑦᑐᑐᐃᓐᓇᐃᑦ ᐋᖅᑭᒋᐊᕆᖁᔨᕗᑦ ᐱᖁᔭᒃᓴᕐᒥᒃ ᐃᓱᒪᒃᓴᖅᓯᐅᕈᑕᐅᔪᒥᒃ 
ᑲᑎᒪᑐᐃᓐᓇᕐᓂᒃᑯᑦ ᐊᑐᐃᓐᓇᕈᖅᑎᑕᐅᓯᒪᓂᐊᖅᐳᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ 
ᐱᖁᔭᒃᓴᐅᑉ ᑎᑎᕋᖅᑕᐅᓯᒪᓂᖓ ᒪᓕᒡᓗᒍ.  ᐋᖅᑭᒋᐊᕈᑦ ᒪᓕᒐᓕᐅᕐᕕᖕᒧᑦ 
ᐊᑐᐃᓐᓇᕈᖅᑎᑕᐅᔭᕆᐊᓕᒃ ᑎᑎᖅᑲᑎᒍᑦ ᑐᒃᓯᕌᕆᔭᐅᕙᓪᓕᐊᓕᖅᑎᓪᓗᒍ.” 

  
ᒪᓕᒃᑕᐅᒋᐊᓖᑦ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᑎᓪᓗᒋᑦ 
 

ᑎᑎᖅᑲᓕᒫᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ ᐅᖃᖅᑎᒧᑦ ᐅᕝᕙᓘᓐᓃᑦ ᒥᓂᔅᑕᐃᑦ 
ᑲᑎᒪᔨᖏᑦᑕ ᐃᓚᖓᓐᓄᑦ, ᒥᓂᔅᑕᐅᓂᓂ ᐊᑐᕐᓗᒍ, ᐱᖁᔭᕐᔪᐊᖅᑎᒍᓪᓗ ᒪᓕᒋᐊᓖᑦ 
ᒪᓕᒡᓗᒋᑦ, ᓴᖅᑭᑕᖏᑦ ᖃᓪᓗᓈᑎᑐᖅᓯᒪᔭᕆᐊᖃᖅᐳᑦ ᐃᓄᒃᑎᑐᓪᓗ. 

 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ, ᐊᑭᑐᔪᖅᑐᕈᑏᑦ ᓇᓕᖅᑯᑕᖅᑕᐅᓯᒪᓂᖏᑦ, ᑮᓇᐅᔭᑦ 
ᐃᓚᒋᐊᕈᑏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ/ᑎᒥᖁᑎᖏᑦᑕ ᐱᓕᕆᐊᕆᓂᐊᖅᑕᖏᑦᑕ 
ᐸᕐᓇᐅᑎᖏᑦ ᐃᓚᒋᐊᕈᑎᑦ ᐱᖁᔭᕐᔪᐊᖏᑦᑎᒍᑦ ᓴᖅᑭᑕᐅᔪᑦ ᖃᓪᓗᓈᑎᑐᖅᓯᒪᔭᕆᐊᓖᑦ 
ᐊᒻᒪᓗ ᐃᓄᒃᑎᑐᑦ. 

 
ᑲᑎᒪᔾᔪᑎᒃᓴᑦ ᐊᑐᐃᓐᓇᕈᖅᓯᒪᔭᕆᐊᖃᖅᐳᑦ ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᑐᑦ 
ᑎᑎᕋᖅᓯᒪᓗᒋᑦ, ᓇᓗᓇᐃᖅᑕᐅᓯᒪᓂᖏᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ 
ᒪᓕᒡᓗᒍ. 

 



 

 

ᑎᑎᖅᑲᑎᒍᑦ ᐊᐱᖅᑯᑏᑦ, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ, ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᑭᐅᔾᔪᑏᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ, ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᓕᐊᖏᑦ ᐊᒻᒪᓗ ᒐᕙᒪᒃᑯᑦ ᑭᒡᒍᑎᖏᑦ 
ᐅᓂᒃᑳᓕᐅᓚᐅᖅᑎᓪᓗᒋᑦ ᑲᑎᒪᔨᕋᓛᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ 
ᐊᑐᐃᓐᓇᕈᖅᑎᑕᐅᓯᒪᔭᕆᐊᖃᖅᐳᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ. 

 
ᑎᑎᖅᑲᑦ ᐅᑯᑎᒎᓇᖅ ᑕᐃᔭᐅᖃᓯᐅᔾᔨᐅᓯᒪᔪᑦ ᐊᑐᐃᓐᓇᕐᖓᕐᓂᖅᐸᑕ ᐊᑕᐅᓯᕐᒥᒃ 
ᐃᓕᓴᕆᔭᐅᓯᒪᔪᑦ ᐅᖃᐅᓯᖓᓐᓂ ᐊᑐᕐᓗᓂ, ᒪᓕᒐᓕᐅᕐᕕᖕᒧᑦ ᓴᖅᑭᑕᐅᑲᐅᑎᒋᔪᓐᓇᖅᑐᖅ, 
ᐊᔪᕐᓇᕈᓐᓃᑐᐊᖅᐸᓪᓗ ᑐᑭᓕᐊᕆᔭᐅᓯᒪᓂᖏᑦ ᑭᖑᕐᖓᓂ ᐱᔭᐅᓂᐊᑐᐃᓐᓇᕐᓗᑎᒃ. 

 
ᐃᓛᓐᓂᓚᐅᓱᖓᖅ ᒥᓂᔅᑕᐃᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᒪᓚᐅᓲᑦ, ᐅᕝᕙᓘᓐᓃᑦ 
ᓴᖅᑭᑦᑎᖁᔨᓚᐅᓲᑦ, ᑎᑎᖅᑲᓂᒃ ᐅᑯᑎᒎᓇᖅ ᓇᓗᓇᐃᖅᑕᐅᓯᒪᓐᖏᑦᑐᓂᒃ (ᓲᕐᓗ 
ᐱᑐᐃᓐᓇᐅᓐᖏᑦᑐᓕᕆᔨᓄᑦ ᖃᐅᔨᓴᖅᑕᕕᓃᑦ, ᐅᖃᐅᓯᒃᓴᓐᖑᖅᑎᑕᐅᓯᒪᔪᑦ ᐊᒻᒪᓗ 
ᐊᓯᖏᑦ ᑐᓴᕈᒥᓇᖅᑐᑦ).  ᑕᐃᒪᐃᑦᑐᑦ ᑎᑎᖅᑲᑦ ᓴᖅᑭᑕᐅᔪᓐᓇᖅᑐᑦ ᐊᑕᐅᓯᕐᒥᒃ 
ᐅᓄᒃᑲᓐᓂᖅᑐᓂᒡᓘᓐᓃᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ. 

 
ᑎᑎᖅᑲᑦ ᓴᖅᑭᑕᐅᔪᑦ ᒪᓕᒐᓕᐅᖅᑎᓄᑦ ᐃᒻᒥᒃᑯᑦ ᓂᕈᐊᖅᑕᐅᕕᖃᖅᖢᓂ 
ᒪᓕᒐᓕᐅᖅᑎᐅᓂᓂ ᐊᑐᕐᓗᒍ (ᓲᕐᓗ ᑎᑎᖅᑲᑦ ᓂᕈᐊᖅᑕᐅᓯᒪᕝᕕᖓᓐᓂᓐᖔᖅᑐᓄᑦ, 
ᐱᕙᓪᓕᐊᔪᒃᑰᕈᑕᐅᔪᕕᓃᑦ ᐊᒻᒪᓗ ᐊᓯᖏᑦ ᑐᓴᕈᒥᓇᖅᑐᑦ) ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᔪᓐᓇᖅᑐᑦ ᑎᑎᖅᑲᓂᒃ ᑎᑎᕋᖅᓯᒪᔪᖁᑖ ᒪᓕᒡᓗᒍ.  ᒪᓕᒐᓕᐅᖅᑎ 
ᑐᑭᓕᐅᕈᔾᔨᖁᔨᒃᐸᑦ ᓴᖅᑭᑕᒥᓂᒃ, ᓯᕗᕐᖓᓂ ᐊᖏᖅᑕᐅᖅᑳᕆᐊᖃᕐᓂᐊᖅᑐᖅ ᑎᑎᕋᖅᑎᒧᑦ. 

 
−− 
 

ǣ2(c) “ᑲᑎᒪᔾᔪᑎᕕᓃᑦ” ᑐᑭᖃᖅᐳᑦ ᐋᖅᑭᒋᐊᖅᑕᐅᓯᒪᔪᑦ ᑲᑎᒪᔾᔪᑎᕕᓂᐅᓚᐅᖅᑐᑦ 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. 

 
 

ᐅᖃᖅᑎᐅᑉ ᑐᑭᒧᐊᕈᑎᖏᑦ ᐱᔾᔪᑎᓖᑦ ᓇᒃᓴᒐᑦ ᐅᐊᔭᓅᑦᑐᖅ, ᖃᕆᓴᐅᔭᕋᓛᑦ ᐊᒻᒪᓗ ᐊᓯᖏᑦ 
ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᖓᓄᑦ ᐊᒻᒪᓗ ᑲᑎᒪᔨᕋᓛᑦ ᑲᑎᒪᕝᕕᖏᓐᓄᑦ 

 
 

a. ᐅᐊᔭᓅᖅᑐᓕᒫᑦ ᓂᐱᖃᓐᖏᑦᑐᑎᑕᐅᔭᕆᐊᖃᖅᐳᑦ ᐅᕝᕙᓘᓐᓃᑦ ᐊᐅᓚᒐᓛᒃᑐᒧᑦ 
ᐃᓕᔭᐅᓯᒪᓗᑎᒃ ᑕᐃᒪᓐᖓᓕᒫᖅ.  ᒪᓕᒐᓕᐅᖅᑏᑦ ᐅᐊᔭᓅᖅᑐᓂᒃ ᐊᑐᕐᓗᑎᒃ 
ᐊᐅᓪᓚᖅᑎᑦᑎᔪᒪᔪᑦ ᑎᑎᖅᑲᓂᒃ ᐅᔾᔨᕐᓇᓗᐊᕆᐊᖃᓐᖏᓚᑦ ᐊᒻᒪᓗ 
ᐸᒡᕕᓵᕆᔾᔪᑕᐅᔭᕆᐊᖃᓐᖏᓚᑦ. 
 

ᐅᓇ ᒪᓕᒐᖅ ᑕᐃᒪᐃᓕᖓᔪᖅ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᑲᑎᒪᔨᕋᓛᓪᓗ 
ᑲᑎᒪᓂᖓᑦ ᐸᕝᕕᓴᒃᑕᐅᓂᐊᓐᖏᒻᒪᑦ ᐊᒻᒪᓗ ᐅᓚᕕᓴᐅᑕᐅᓕᕐᓂᐊᓐᖏᒻᒪᑦ ᐊᓯᖏᓐᓄᑦ 
ᒪᓕᒐᓕᐅᖅᑎᓄᑦ. 

 
b. ᑲᑎᒪᕐᔪᐊᕐᕕᖕᒥ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᕕᖏᓐᓂ ᐅᖄᓚᐅᑎᐊᓛᑦ ᑕᐃᒪᓐᖓᓕᒫᖅ 

ᐊᑐᖅᑕᐅᔭᕆᐊᖃᓐᖏᓚᑦ ᐅᖃᓪᓗᕆᒃᓴᐅᑕᐅᑐᐃᓐᓇᕐᓂᐊᖅᑎᓪᓗᒋᑦ. 
 



 

 

ᐅᓇ ᒪᓕᒐᖅ ᑕᐃᒪᐃᓕᖓᔪᖅ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᑲᑎᒪᔨᕋᓛᓪᓗ 
ᑲᑎᒪᓂᖓᑦ ᐸᕝᕕᓴᒃᑕᐅᓂᐊᓐᖏᒻᒪᑦ ᐊᒻᒪᓗ ᐅᓚᕕᓴᐅᑕᐅᓕᕐᓂᐊᓐᖏᒻᒪᑦ ᐊᓯᖏᓐᓄᑦ 
ᒪᓕᒐᓕᐅᖅᑎᓄᑦ. 

 
c. ᑎᒍᒥᐊᒐᑦ ᐅᐊᔭᓅᖅᑐᑦ ᐊᒻᒪᓗ ᖃᕆᓴᐅᔮᓛᑦ ᐊᑐᖅᑕᐅᔪᓐᓇᖅᐳᑦ ᑭᓯᐊᓂ ᑲᑎᒪᑐᐃᓐᓇᕐᓂᖅ 

ᐊᑐᖅᑎᓪᓗᒍ.  ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑎ ᐅᕝᕙᓘᓐᓃᑦ ᐊᐱᖅᓱᖅᑕᐅᔪᖅ 
ᓂᓪᓕᐊᑎᑕᐅᕝᕕᖃᕐᓗᓂ ᐊᒻᒪᓗ ᐅᖃᓪᓚᒃᑎᓪᓗᒍ ᖃᕆᓴᐅᔭᖓ ᒪᑐᓯᒪᔭᕆᐊᓕᒃ ᐊᒻᒪᓗ 
ᑎᒍᒥᐊᒐᖓ ᐅᐊᔭᓅᖅᑐᖅ ᖃᒥᓐᖓᓗᓂ. 
 

ᐅᓇ ᒪᓕᒐᖅ ᓴᖅᑭᑦᑎᕗᖅ ᐃᒡᓗᕙᖅᓯᒪᓗᐊᓐᖏᓐᓂᕐᒥᒃ ᐊᒻᒪᓗ ᒪᓕᒐᓕᐅᖅᑎᓕᒫᑦ 
ᐃᓚᐅᑦᑎᐊᖁᓪᓗᒋᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᐃᓕᓴᖅᓯᓯᒪᓯᓐᓈ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᓕᐅᖅᑏᑦ ᐊᓯᖏᓐᓂᒃ ᐱᔭᒃᓴᕐᒥᓂᒃ ᑲᒪᔪᓐᓇᕐᓂᖏᓐᓂᒃ. 

 
d. ᐊᑐᖅᑕᐅᓂᖏᑦ ᐅᐊᔭᓅᖅᑐᑦ ᑎᒍᒥᐊᒐᑦ, ᖃᕆᓴᐅᔭᕋᓛᑦ ᐊᑐᖅᑕᐅᔪᓐᓇᖅᑐᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᑎᒪᓂᖏᓐᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑎ 
ᐅᕝᕙᓘᓐᓃᑦ ᐊᐱᖅᓱᖅᑕᐅᓯᒪᔪᑦ ᓂᓪᓕᐊᑎᑕᐅᕝᕕᖃᕐᓗᓂ ᐊᒻᒪᓗ ᐅᖃᓪᓚᒃᑎᓪᓗᒍ 
ᖃᕆᓴᐅᔭᖓ ᒪᑐᓯᒪᔭᕆᐊᓕᒃ ᐊᒻᒪᓗ ᑎᒍᒥᐊᒐᖓ ᐅᐊᔭᓅᖅᑐᖅ ᖃᒥᓐᖓᓗᓂ. 

 
ᑲᑎᒪᔨᕋᓛᑦ ᑲᑎᒪᓂᖏᑦ ᐱᕐᔪᐊᕌᓗᓐᖏᓐᓂᖓ ᐃᓕᓴᕆᓯᒪᓗᒍ, ᖃᓄᐃᓐᖏᑦᑐᖅ 
ᒪᓕᒐᓕᐅᖅᑏᑦ ᐊᒻᒪᓗ ᐊᐱᖅᓱᖅᑕᐅᔭᖅᑐᖅᓯᒪᔪᑦ ᐊᑐᖅᐸᑕ ᐅᐊᔭᓅᖅᑐᓂᒃ ᑕᕝᕙᓂ 
ᑲᑎᒪᓂᕐᒥ ᐅᖃᓪᓚᖃᑕᐅᓐᖏᓱᖓᖅᐸᑦ ᐊᐱᖅᓱᖅᑕᐅᓐᖏᓱᖓᖅᐸᓪᓗ. 

 
e. ᐅᐊᔭᓅᖅᑐᑦ ᐊᑐᖅᑕᐅᓂᖏᑦ ᐊᒻᒪᓗ ᖃᕆᓴᐅᔭᕋᓛᑦ ᐊᑐᖅᑕᐅᔭᕆᐊᖃᓐᖏᓚᑦ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 
ᑲᑎᒪᓂᖃᖅᑎᓪᓗᒋᑦ. 
 

ᑖᓐᓇ ᒪᓕᒐᖅ ᑕᕝᕙᓃᔾᔪᑎᖃᖅᑐᖅ ᑲᑎᒪᔩᑦ ᑲᑎᒪᓂᖏᓐᓂ ᐃᖅᑲᓇᐃᔭᖃᑎᒌᑦᑎᐊᕐᓂᕐᒥᒃ 
ᑐᓐᖓᕕᖃᕐᓂᖓᓄᑦ, ᐊᒻᒪᓗ ᒪᓕᒐᓕᐅᖅᑎᓕᒫᑦ ᑲᑎᒪᔾᔪᑕᐅᔭᕆᐊᖃᖅᑐᓄᑦ 
ᐃᓚᐅᑦᑎᐊᖃᑦᑕᕆᐊᖃᕐᓂᖏᑦ ᑕᐃᒪᓐᖓᓕᒫᖅ. 


